
5037 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᓯᑎᐱᕆ 17, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 10:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᒃᑏ. 

ᑲᔪᓯᓚᐅᓐᖏᓐᓂᑦᑎᓐᓂ ᐊᐱᕆᒍᒪᒐᒃᑯ ᒥᔅᑕ 

ᓂᖏᐅᖓᓐ ᑐᒃᓯᐊᕐᓂᒃᑯᑦ ᒪᑐᐃᖅᓯᖁᓪᓗᒍ. 

 

>>ᑐᒃᓯᐊᕐᓂᖅ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑲᔪᓯᓚᐅᓐᖏᓐᓂᑦᑎᓐᓂᑦ 

ᖃᐅᔨᒃᑲᐃᒍᒪᒐᒪ ᐅᓪᓗᒥ ᐱᔨᑲᑖᖃᕋᑦᑕ 

ᐊᑕᐅᓯᑐᐃᓐᓇᕐᒥᒃ ᐊᒡᔭᖅᓯᑎᑦᑎᑲᑕᓗᐊᓐᖏᓪᓗᖓ 

ᐸᐅᖓ ᖁᓛᓄᑦ ᐅᕙᓃᖏᓐᓇᖁᓪᓗᒍ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ.  

 

ᑲᔪᓯᓗᑕ ᑲᑎᒪᔾᔪᑎᒃᓴᖅᑎᓐᓄᑦ. 2. ᒥᓂᔅᑕᐃᑦ 

ᐅᖃᐅᓯᑦ. ᒥᓂᔅᑕ ᐱᓕᕆᐊᖃᖅᑐᖅ 

ᐃᓚᒌᔮᓕᕆᓂᕐᒧᑦ, ᒥᔅ ᐃᐊᓪ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 342 - 3(3): ᓄᓇᕗᒻᒥ 

ᑲᑎᒪᕕᒃ ᐊᔪᖅᓴᓗᐊᖅᑕᐃᓕᒪᔪᓕᕆᓂᕐᒧᑦ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᓴᖅᑭᑎᑕᐅᓚᐅᖅᑎᓪᓗᒍ ᐱᓕᕆᐊᔅᓴᐅᔪᖅ ᑖᓐᓇ 

ᐊᔪᖅᓴᓗᐊᖅᑕᐃᓕᒪᓂᐅᑉ ᒥᔅᓵᓄᑦ ᐱᖁᔭᐅᔪᖅ, 

ᑖᒃᑯᐊ ᓄᓇᕗᒻᒥ ᑲᑎᒪᖃᑎᒌᖃᑦᑕᖅᑐᐃᑦ 

ᓵᓐᖓᖃᑎᒌᑦᑐᑎᒃ ᐃᑲᔪᖃᑎᒌᑦᑐᑎᒃ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐃᖃᓗᓐᓂ ᑕᕝᕙᓂ 

ᑲᑎᖃᑎᒌᓚᐅᖅᓯᒪᔪᒻᒪᑕ ᔫᓂ 10-12-ᒧᑦ ᑕᕝᕙᓂ 

ᐊᕐᕌᒍᒋᔭᑦᑎᓐᓂ, 2013. 

 

ᑖᓐᓇ ᒥᓂᔅᑕᐅᕕᒋᓪᓗᒍ 

ᐊᔪᖅᓴᓗᐊᖅᑕᐃᓕᒪᔪᓕᕆᓂᖅ ᖁᕕᐊᑉᐳᖓ 

ᐃᓚᒋᔭᐅᔪᓐᓇᓚᐅᕋᒪ ᑖᒃᑯᓄᖓ 

ᐃᒃᓯᕙᐅᑕᐅᖃᑕᐅᓪᓗᖓ, 

ᑲᑎᒪᑎᑦᑎᔨᐅᖃᑕᐅᓪᓗᖓ. 

 

70 ᐅᖓᑖᓃᑦᑐᑦ ᐃᓚᐅᓚᐅᕐᒪᑕ ᑭᒡᒐᖅᑐᐃᓪᓗᑎᒃ 

ᓄᓇᓕᓐᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, 

ᑮᓇᐅᔾᔭᔅᓴᓇᑎᒃ ᑲᑎᒪᔨᐅᔪᓂᑦ ᐊᒻᒪᓗ ᐃᒻᒥᒃᑯᑦ 

ᒪᑭᑕᓇᓱᐊᖅᑐᓄᑦ ᐊᓯᖏᓐᓄᑦ. ᑖᓐᓇ 

ᐱᓕᕆᐊᕆᓚᐅᖅᑕᕗᑦ ᐱᒋᐊᕈᑎᖃᓚᐅᖅᑐᖅ 

ᐸᕐᓇᑉᐸᓪᓕᐊᓪᓗᑎᒃ ᐊᕐᕌᒍᓂᑦ ᑕᓪᓕᒪᓂᑦ 2014 

ᐱᒋᐊᖅᑐᔅᓴᒫᓂᒃ 2019-ᒧᑦ 

ᖃᓄᖅᑑᕈᑕᐅᓂᐊᖅᑐᓂᒃ ᐊᔪᖅᓴᓗᐊᖅᑕᐃᓕᒪᓂᐅᑉ 

ᒥᔅᓵᓄᑦ.  

 

(ᑐᓵᔨᑎᒍᑦ) ᐅᖃᖅᑏ, ᒪᑭᒪᓂᖅᑎᑐᑦ ᑖᒃᑯᐊ 

ᑕᓪᓕᒪᓄᑦ ᐸᕐᓇᐅᑏᑦ ᐋᖅᑭᒃᓱᖅᑕᐅᓂᐊᖅᑐᑦ 

ᐃᑲᔪᖅᑎᒌᓪᓗᑎᒃ ᐊᒻᒪᓗ ᑲᒪᒋᔭᐅᓗᑎᒃ ᑖᒃᑯᓄᖓ 

ᒐᕙᒪᒃᑯᓐᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᓐᓄᑦ.  

 

ᑖᒃᑯᐊ ᑲᑎᒪᖃᑎᒌᒃᑐᑦ ᐊᖏᖃᑎᒌᓚᐅᖅᑐᑦ ᒫᓐᓇ 

ᐱᓕᕆᐊᖑᔪᑦ ᐊᑐᓕᖅᑎᑕᐅᕙᓪᓕᐊᓂᖓᓄᑦ ᑖᒃᑯᐊ 

ᒪᑭᒪᓂᖅ ᐸᕐᓇᐅᑏᑦ ᐱᓕᕆᐊᒃᓴᐃᑦ ᑲᔪᓯᒋᐊᓖᑦ. 

ᑖᒃᑯᐊ ᓄᑖᑦ ᐃᒪᓐᓇ ᒪᒥᓴᕐᓂᕐᒧᑦ 

ᐱᔾᔪᑎᖃᓗᐊᖅᑐᑦ ᐊᒻᒪᓗ ᓱᕈᓰᑦ 

ᐱᓕᒻᒪᒃᓴᖅᑕᐅᓂᖏᓐᓄᑦ 

ᐊᖓᔪᖅᑳᖑᑦᑎᐊᕆᐊᖃᕐᓂᕐᒧᓪᓗ ᐊᒻᒪᓗ 

ᐊᓯᔾᔨᖅᑕᐅᓗᓂ ᐃᑲᔫᓯᐊᕈᑕᐅᖃᑦᑕᖅᑐᑦ.  

 

ᑖᒃᑯᐊ ᐃᓚᐅᔪᑦ ᐱᐅᓯᕚᓪᓕᖁᔨᓚᐅᕐᒥᔪᑦ 

ᑐᓴᐅᒪᖃᑦᑕᐅᑎᓂᖏᓐᓂᒃ ᓄᓇᓖᓪᓗ 

ᐱᑕᖃᕐᓂᖅᓴᐅᓗᑎᒡᓗ ᓄᓇᓕᖕᓂ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ ᐱᒋᐊᖅᑎᑕᐅᔪᓂᒃ. 

ᑖᒃᑯᐊ ᑲᑎᒪᔪᑦ ᐋᖅᑭᒃᓱᐃᓚᐅᖅᑐᑦ. 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓂᐅᖅᑲᖅᑕᐅᓂᐊᖅᑐᑦ ᑕᒪᒃᑯᐊ ᔫᓂᒥ 

ᐅᓂᒃᑳᓕᐊᕆᔭᐅᓚᐅᖅᑐᑦ ᑭᒃᑯᓐᓄᑦ ᑕᖅᑲᒃᑯᓄᖓ 

ᐱᔭᐅᒍᓐᓇᕐᓗᑎᑦ. 

 

ᑖᒃᑯᐊ ᑕᓪᓕᒪᓄᑦ ᐊᕐᕌᒍᓄᑦ 

ᐊᔪᖅᓴᓗᐊᖅᑕᐃᓕᔾᔪᑎᒃᓴᐃᑦ ᑲᔪᓯᓂᐊᖅᑐᑦ ᐊᒻᒪ 

ᐱᐊᓂᒃᑕᐅᓗᑎᑦ ᐸᕐᓇᐅᑏᑦ ᐊᕐᕌᒎᑉ ᓄᓐᖑᐊᓂ.  

 

ᐅᖃᖅᑏ, ᖁᔭᓐᓇᒦᕈᒪᒐᒃᑭᑦ ᐃᒃᓯᕙᐅᑕᐅᖃᑎᒐ ᔮᒃ 

ᐊᓇᕈᐊᖅ ᑖᒃᑯᓇᓐᖓᑦ ᓄᓇᕗᑦ ᑐᓐᖓᕕᒃᑯᓐᓂ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᔩᓂ ᐅᒡᔪᖅ ᐊᒻᒪᓗ 

ᕌᓐ ᐃᐊᓕᐊᑦ, ᑖᒃᑯᓄᖓ ᐃᓚᐅᓚᐅᕐᓂᖏᓐᓄᑦ 

ᐃᑲᔪᖅᓯᕐᓂᖏᓐᓄᓪᓗ. 

 

ᖁᔭᓐᓇᒦᕈᒪᖕᒥᔭᒃᑲ ᐊᑐᓂ ᐃᓚᐅᓚᐅᖅᑐᑦ 

ᐱᓗᐊᖅᑐᒥ ᑕᒪᒃᑯᐊ ᐃᓐᓇᕐᓄᑦ ᑲᑎᒪᔨᐅᔪᑦ ᐊᒻᒪᓗ 

ᐅᕕᒃᑲᕐᓄᑦ ᑭᒡᒐᖅᑐᖅᑎᐅᔪᑦ ᑖᒃᑯᓄᖓ 

ᐅᓂᒃᑳᕈᓐᓇᑦᓯᐊᖃᑦᑕᓚᐅᕐᒪᑕ ᐊᒻᒪ 

ᑐᑭᒧᐊᑦᑎᓯᑦᑎᐊᕐᓗᑎᑦ ᐃᑲᔪᖅᓱᐃᓪᓗᑎᒡᓗ 

ᑖᒃᑯᓇᓂ ᑲᑎᒪᔪᓂ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 2. 

ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᖅᑐᖅ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᑕᑉᑑᓇ.  

 

ᐊᖓᔪᖅᑳᑉ ᐅᖃᐅᓯᖓ 343 - 3(3): 

ᐳᓚᕋᖅᑐᓕᕆᓂᕐᒧᑦ ᑮᓇᐅᔭᐅᓕᐅᕈᑎᒃᓴᓕᐊᑦ 

ᕿᑎᕐᒥᐅᓂ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᒻᒥᐅᑦ ᖁᕐᓗᖅᑑᒥᐅᓪᓗ. ᐅᖃᖅᑏ, 

ᐅᐱᒍᓱᒃᑲᑦᑕ ᐃᓕᖅᑯᓯᑦᑎᓐᓂ 

ᐊᔾᔨᐅᖏᓐᓂᑦᑎᓐᓂᓪᓗ ᐊᒻᒪᓗ 

ᐊᒥᖅᑳᕈᑎᒋᔪᓐᓇᖃᑦᑕᕋᑦᑎᒍᑦ ᐳᓛᕆᐊᖅᑐᓄᑦ. 

ᑖᒃᑯᐊ ᑮᓇᐅᔭᓕᐅᕈᑎᕗᑦ 

ᓴᓐᖏᒃᑎᑉᐸᓪᓕᐊᒐᓱᐊᖅᑐᒍ. ᐳᓚᕋᑦᑐᓕᕆᓂᖅ 

ᑕᒪᓐᓇ ᓈᒻᒪᓈᑦᓯᐊᕐᖓᑦ ᓄᓇᕗᑦ ᓄᓇᓕᖏᓐᓄᑦ 

ᑕᒪᒃᑯᐊ ᐃᓕᖅᑯᓯᕗᑦ ᐊᒥᖅᑳᕈᑎᒋᒍᒪᓪᓗᒍ. ᑖᒃᑯᐊ  

ᓄᑖᑦ ᐳᓚᕋᑦᑐᓕᕆᓂᕐᒧᑦ ᐸᕐᓇᐅᑏᑦ ᑐᓐᖓᓴᐃᔩᑦ 

ᐃᒪᓐᓇ ᐃᓅᓂᑦᑎᓐᓂ ᐊᒥᖅᑳᖃᑦᑕᖁᔨᔪᑦ ᐊᒻᒪᓗ 

ᐋᖅᑭᐅᒪᑦᑎᐊᖅᑐᓂᒃ ᐃᒃᐱᒍᓱᑦᑎᐊᕐᓗᑕ 

ᓄᓇᑦᑎᓐᓂ.  

 

ᐅᖃᖅᑏ, ᑲᔪᓯᔪᒍᑦ ᐃᑲᔪᖅᓱᐃᓇᖅᓱᑕ 

ᓇᖕᒥᓂᖃᖅᑐᓂᒃ ᑐᓐᖓᕕᓕᐅᖅᐸᓪᓕᐊᑎᓪᓗᒋᑦ 

ᐳᓚᕋᑦᑐᓕᕆᓂᕐᒧᑦ ᓂᐅᕕᐊᒃᓴᕈᓘᔭᓐᓂᓪᓗ. 

ᑕᓪᓕᒪᓂᒃ ᐊᕐᕌᒎᓯᒪᔪᓄᑦ ᑮᓇᐅᔭᖅᓯᒪᔪᒍᑦ $2.2-

ᒥᓕᐊᓐ ᒥᑭᓐᓂᖅᓴᓄᑦ ᓇᖕᒥᓂᕆᔭᐅᔪᓄᑦ 

ᐳᓚᕋᑦᑐᓕᕆᔨᐅᓪᓗᑎᑦ ᕿᑎᕐᒥᐅᓂᒃ. ᑖᒃᑯᐊ 

ᑮᓇᐅᔭᐃᕈᑎᕗᑦ ᐃᑲᔪᖅᓱᐃᓯᒪᔪᑦ ᐊᐅᓪᓚᐅᔾᔨᔨᓂᑦ, 

ᓯᓂᒃᑕᕐᕕᓂᓪᓗ ᐊᒻᒪᓗ ᑐᔪᕐᒥᕕᓐᓂᓪᓗ. 

 

ᐅᖃᖅᑎ, ᑲᑐᔾᔨᓯᒪᒋᕗᒍᑦ ᓄᓇᕗᒻᒥ 

ᐳᓚᕋᖅᑐᓕᕆᔨᒃᑯᓐᓂᑦ, ᕼᐋᒻᓚᐅᔪᓂᑦ ᐃᓄᐃᑦ 

ᑎᒥᖁᑎᖏᓐᓂᓪᓗ ᓴᓇᓇᓱᒃᑐᒋᑦ ᒪᑯᐊ 

ᐳᓚᕋᖅᑐᓕᕆᓂᕐᒧᑦ ᐱᖁᑎᕐᔪᐊᓂᑦ ᓲᕐᓗ ᑕᐃᓐᓇ 

ᐳᓚᕋᖅᑐᓕᕆᕕᒃ ᐅᖅᓱᖅᑑᒥ ᖁᕐᓗᖅᑑᒥᓗ. ᑖᒃᑯᐊ 

ᐱᐊᓂᒃᐸᑕ ᑐᑭᓯᒋᐊᕐᕕᐅᔪᑦ 

ᓴᓐᖏᒃᑎᑉᐹᓪᓕᕈᑕᐅᓂᐊᖅᑐᑦ ᓄᓇᓖᑦ 

ᑐᓐᖓᓱᒃᑎᑦᑎᒍᓐᓇᕐᓂᖅᓴᐅᓗᑎᑦ ᐳᓚᕋᑦᑐᓂᒃ.  

 

ᐅᖃᖅᑏ, ᑕᒪᒃᑯᐊ ᐊᒥᓲᖕᒪᑕ 

ᐊᒃᓱᕈᕈᑎᒋᔭᕆᐊᖃᖅᑕᕗᑦ ᐳᓚᕋᑦᑐᓕᕆᓂᕐᒧᑦ 

ᑭᓯᐊᓂ ᓇᓗᖅᑯᑎᓐᖏᓚᖓ ᑕᒪᓐᓇ 

ᑮᓇᐅᔭᐃᕈᑎᒋᖃᑦᑕᕈᑦᑎᒍᑦ ᑕᒪᒃᑯᐊ 

ᐃᑲᔪᖅᑎᒋᔭᕗᓪᓗ ᑕᒪᓐᓇ 

ᐳᓛᕆᐊᕐᕕᑦᓴᐅᑦᑎᐊᕐᓂᐊᖅᑐᖅ ᐊᔾᔨᐅᖏᓪᓗᓂ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᓕᕆᐊᖃᖅᑐᖅ 

ᐃᓕᖅᑯᓯᓕᕆᓂᕐᒧᑦ, ᒥᔅᑕ ᐋᕆᐊᒃ.  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 344 - 3(3): 

ᐃᓚᐅᑎᑦᑎᓂᖅ ᐅᐃᕖᑎᑑᓲᓂᑦ 

ᐊᑐᓕᖅᑎᑕᐅᓂᖓᓄ ᐃᓕᓴᕆᔭᐅᔪᓂᑦ 

ᐅᖃᐅᓯᕐᓄᑦ ᒪᓕᒐᖅ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓛᑦᑎᐊᕙᒃᑰᖅᐸᒃᑲ 

ᕿᑭᖅᑕᕐᔪᐊᕐᒥᐅᑦ, ᑲᖏᖅᑐᒑᐱᖕᒥᐅᑦ, ᓄᓇᕗᒻᒥᐅᑦ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᓄᓇᕗᒻᒥ 

ᐅᖃᐅᓯᕐᓄᑦ ᐃᓕᓴᕆᔭᐅᔾᔪᑎᖏᑦ ᐱᖁᔭᐃᑦ 

ᐊᑐᓕᓚᐅᕐᖓᑕ ᐊᐃᐳᕈᓪ 1, 2013 

ᐃᓕᓴᖅᓯᓯᒪᓪᓗᑎᓪᓗ ᐱᖓᓱᓂᒃ ᐅᖃᐅᓯᕐᓂ 

ᐊᕕᒃᑐᖅᓯᒪᓂᑦᑎᓐᓂ, ᐃᓄᐃᑦ ᐅᖃᐅᓯᖏᑦ, 

ᖃᓪᓗᓈᑦ ᐊᒻᒪᓗ ᐅᐃᕖᑦ.  

 

ᐅᖃᖅᑏ, ᑖᒃᑯᐊ ᓄᓇᕗᑦ ᒐᕙᒪᖏᑦ 

ᖁᔭᓕᑦᑎᐊᖅᑐᑦ ᑖᒃᑯᓂᖓ ᐅᐃᕖᒃᑯᓐᓂ. ᑖᒃᑯᐊ 

ᒥᑭᔫᒐᓗᐊᑦ ᐊᐅᓚᑦᑎᐊᖅᓱᑎᒡᓗ ᓄᓇᓕᐅᔪᑦ 

ᐊᒻᒪᓗ ᐃᓕᓴᖅᓯᓪᓗᑎᑦ ᑖᒃᑯᐊ ᐅᐃᕖᑦ 

ᐃᑲᔪᖅᓱᐃᓐᓇᕐᓂᖏᓐᓂ ᓄᑖᓂᒃ ᐱᖁᔭᓂᒃ. 

ᒪᓕᒃᑐᒍ ᐱᓕᕆᐊᕋ ᖁᕕᐊᓱᒃᐳᖓ 

ᑐᓴᖅᑎᑦᑎᒋᐊᒃᓴᖅ ᑐᓐᖓᓱᒃᑎᑦᑎᓂᐊᕋᒪ 

ᑲᑎᒪᑎᑕᐅᑎᓪᓗᒋᑦ ᐅᐃᕖᑦ ᐅᖃᐅᓯᓕᕆᔨᖏᑦ 

ᑕᒫᓂ ᐅᑐᐱᕆᐅᓂᐊᖅᑐᒥᑦ.  

 

ᑖᒃᑯᐊ ᑐᕌᒐᖃᕐᓂᐊᖅᑐᑦ ᓇᓗᓇᐃᔭᐃᓪᓗᑎᒃ 

ᓯᕗᓪᓕᐅᑎᒍᒪᔭᒥᓂᒃ ᐱᒻᒪᕆᐅᑎᑕᒥᓂᒡᓗ ᐊᒻᒪᓗ 

ᐃᑲᔫᑎᓄᓪᓗ ᐱᓕᕆᐊᓄᑦ ᐊᒻᒪᓗ 

ᐱᔨᑦᑎᕋᐅᑎᖏᓐᓄᑦ ᐊᑑᑎᖃᑦᑎᐊᖁᓪᓗᒋᑦ ᐊᒻᒪᓗ 

ᐃᓕᖅᑯᓯᕐᒧᑦ ᓈᒻᒪᑦᑎᐊᖁᓪᓗᒋᑦ. 

 

ᐅᖃᖅᑏ, ᖃᐃᖁᕙᒃᑲᑦᑕᐅᖅ ᒪᓕᒐᓕᐅᖅᑏᑦ 

ᐅᐃᕖᒃᑯᑦ ᐅᖃᐅᓯᓕᕆᓂᖏᓐᓄᑦ ᑖᒃᑯᓇᓂ 

ᐊᑐᐱᕆ 5-ᒥ ᐋᔩᖃᑎᒌᓛᕐᓂᖏᓐᓄᑦ ᐊᒻᒪᓗ 

ᐃᑲᔫᑎᓗᑎᒃ ᑕᒪᑐᒧᖓ 

ᐊᑐᓕᖅᑎᑕᐅᕙᓪᓕᐊᓂᖏᓐᓄᑦ ᐃᓕᓴᕆᔭᐅᓯᒪᔪᑦ 

ᐅᖃᐅᓰᑦ ᐱᖁᔭᖏᓐᓄᑦ ᑕᒪᓐᓇ ᑐᕌᖓᓂᐊᖅᑐᖅ 

ᐅᐃᕖᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᓂᑦ, ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ  

ᐱᓕᕆᐊᖃᖅᑐᖅ ᐃᓚᔮᕇᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 345 - 3(3): 

ᖁᔭᒋᔭᐅᓂᖏᑦ ᐃᖅᑲᓇᐃᔭᖅᑎᓪᓗᐊᑕᐃᑦ 

(ᐃᐊᓪ) 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓱᓕᒍᑎᕙᓪᓕᐊᑎᓪᓗᑕ ᑕᕝᕙᓂ ᒐᕙᒪᒥ 

ᑕᐃᒪ ᐱᕕᖃᕈᒪᒐᒪ ᖁᔭᒋᒍᒪᓪᓗᒋᑦ ᑖᒃᑯᐊ 

ᐱᓕᕆᖃᑦᑕᖅᑐᑦ ᐃᖅᑲᓇᐃᔭᖅᑎᓪᓚᕇᑦ. ᑕᒪᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓄᓕᕆᔨᒃᑯᑦ ᓄᓇᓕᑦᑎᓐᓂ, 

ᑕᒪᒃᑯᐊ ᐱᓕᕆᐊᒃᓴᓄᑦ ᑲᒪᔨᐅᔪᑦ 

ᐃᑲᔫᓯᐊᖅᑎᑦᑎᔩᑦ ᐊᒻᒪᓗ ᓄᓇᓖᑦ ᐃᓄᓕᕆᔨᖏᑦ.  

 

ᒐᕙᒪᑎᒍᑦ ᑕᒪᑉᑕ ᐱᓕᕆᐊᒃᓴᖏᑎᒍᑦ 

ᓇᓗᓇᐃᖅᓯᓯᒪᒐᑦᑕ ᓯᕗᓪᓕᐅᔾᔭᐅᒋᐊᓕᖕᓂᑦ ᓲᕐᓗ 

ᐃᑲᔪᕐᓗᒋᑦ ᑕᒪᒃᑯᐊ ᐊᑦᑕᕐᓇᖅᑐᒦᑦᑐᑦ 

ᓄᓇᓕᑦᑎᓐᓃᑦᑐᑦ ᐊᒻᒪᓗ ᐱᐅᓯᕚᓪᓕᕐᓗᒋᑦ 

ᐃᓕᓐᓂᐊᕈᑕᐅᔪᑦ. 

ᐱᓕᕆᐊᒃᓴᑲᓪᓚᐅᒐᓗᐊᖅᑎᓪᓗᒋᑦ ᓱᓕ ᑕᒪᑐᒧᖓ 

ᐅᖃᕈᒪᒐᒪ ᖁᔭᓕᑦᑎᐊᕐᓂᕋᓂᒃ 

ᐃᖅᑲᓇᐃᔭᖅᑎᑦᑎᓐᓄᑦ 

ᐊᔪᓕᖅᓯᕙᓪᓕᐊᖃᑦᑕᖅᑐᓂᒃ ᑕᒪᒃᑯᓄᖓ 

ᓯᕗᓪᓕᐅᑎᓯᒪᔭᑦᑎᓐᓂᒃ 

ᐱᐅᓯᕚᓪᓕᖅᐸᓪᓕᐊᓪᓗᒋᓪᓗ ᐃᓅᓯᖏᑦ 

ᓄᓇᕗᒻᒥᐅᑦ. 

 

ᐅᖃᖅᑏ, ᐃᖅᑲᓇᐃᔭᖅᑎᕗᑦ ᑕᒪᒃᑯᐊ 

ᓴᖅᑭᐅᒪᑎᑦᑎᖃᑦᑕᕐᒪᑕ ᖃᐅᑕᒫᑦ ᐃᑲᔫᑎᓂᒃ 

ᐱᔨᑦᑎᐅᑎᓂᒡᓗ, ᐱᔨᑦᑎᐅᑎᖏᓐᓂᒡᓗ ᐱᓕᕆᕕᑦᑕ 

ᐃᓛᓐᓂᒃᑯᑦ ᐃᖅᑲᓇᐃᔭᕐᕕᖏᑦ 

ᖁᔭᒋᔭᐅᔫᔮᕈᓐᓇᖏᒃᑲᓗᐊᖅᑎᓪᓗᒋᑦ ᐊᒃᓱᕈᖅᑐᑎᒃ 

ᐱᓕᕆᖃᑦᑕᕐᒪᑕ ᓄᓇᕗᒻᒥᐅᓄᑦ.  

 

ᐃᓱᓕᔾᔪᑎᒋᓪᓗᒍ, ᖁᔭᓕᕈᒪᕗᖓ ᑕᒪᒃᑯᓂᖓ 

ᐃᑲᔪᖅᑎᓪᓚᕆᐅᖃᑦᑕᖅᑐᓂᒃ ᐃᒪᓐᓇ 

ᐱᓕᕆᖃᑦᑕᖅᑐᑦ ᐃᓅᓯᖃᕐᕕᒋᑦᑎᐊᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᑲᔪᓯᓗᑕ  

ᑲᑎᒪᔾᔪᑎᒃᓴᖅᑎᓐᓄᑦ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᕼᐊᑦᓴᓐ ᕙᐃᒧᑦ, ᒥᔅᑕ 

ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 579 - 3(3): 

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒧᑦ ᑕᓯᐅᔭᕐᔪᐊᒧᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᑦᑕᐅᖅ ᓴᓂᑭᓗᐊᕐᒥᐅᑦ. ᐅᖃᖅᑏ, ᐅᓪᓗᒥ 

ᓂᑯᕕᑦᑐᖓ ᑕᓪᓕᒪᓄᑦ ᐊᕐᕌᒍᓄᑦ 

ᐅᖃᐅᓯᖃᕈᒪᓪᓗᖓ ᓂᕈᐊᖅᑕᐅᓯᒪᕕᒐᓂ ᕼᐊᑦᓴᓐ 

ᕙᐃ ᓴᓂᑭᓗᐊᕐᒥᓗ ᒪᓕᒐᓕᐅᕐᕕᖕᒥ. 

 

ᐅᖃᖅᑏ, ᐱᒋᐊᕈᑎᖃᕐᓗᖓ ᖁᔭᓐᓇᒦᕐᓗᒋᑦ ᐃᓚᒃᑲ 

ᐃᑲᔪᖅᓱᐃᓯᒪᓂᖏᓐᓄᑦ ᑕᓪᓕᒪᓄᑦ ᐊᕐᕌᒍᓄᑦ 

ᐊᐅᓪᓚᖅᓯᒪᖃᑦᑕᖅᑎᓪᓗᑕ ᐊᑯᓂ 

ᐱᔭᕆᐊᑭᑦᑑᓐᖏᒻᒪᑦ, ᐅᖃᖅᑏ ᖃᐅᔨᒪᒐᕕᑦ. 

ᑐᕌᖓᓯᒪᒐᑦᒪ ᑕᕝᕙᓂ ᒪᓕᒐᓕᐅᕐᕕᖕᒥ 

ᐃᓱᒫᓘᑕᐅᔪᓂᑦ ᓄᓇᓕᖕᓄᑦ ᐊᒻᒪᓗ 

ᓄᓇᓕᖕᒥᐅᓄᑦ. 

 

ᑖᒃᑯᐊ ᐃᓚᖃᖅᓯᒪᔪᑦ ᐅᖃᐅᓯᐅᒋᐊᖃᕐᓂᖏᓐᓄᑦ 

ᐊᑭᑐᔪᐊᓘᓂᖓᓄᑦ ᐃᓅᒐᓱᐊᕐᓂᕐᒧᑦ, 

ᐱᖁᑎᕐᔪᐊᖃᕆᐊᖃᕐᓂᖏᓐᓄᑦ, 

ᐃᒡᓗᖃᕆᐊᖃᕐᓂᖏᓐᓄᓪᓗ, ᐱᔨᑦᓯᐅᑎᓄᓪᓗ 

ᐃᑲᔪᖅᓱᕆᐊᖃᕐᓂᖏᓐᓂᑦ ᐊᖑᓇᓱᒃᑏᑦ, ᐊᒻᒪᓗ 

ᑖᒃᑯᐊ ᐊᔾᔨᐅᓐᖏᓐᓂᖏᑦ ᕼᐊᑦᓴᓐ ᕙᐃ 

ᑮᓇᐅᔭᓕᐅᕈᑎᒃᓴᖏᓪᓗ.  

 

ᐅᖃᖅᑏ, ᐱᓕᕆᖃᑎᒌᒃᑎᓪᓗᑕ ᑕᕝᕙᓂ 

ᒪᓕᒐᓕᐅᕐᕕᖕᒥ ᐊᒥᓱᓂᒃ ᓴᖅᑭᑦᑎᒍᓐᓇᕋᑦᑕ. 

ᐆᒃᑑᑎᖃᓚᐅᕐᓚᖓ ᒪᑯᓂᖓ ᖃᓄᖅ 

ᐊᖏᖃᑎᒌᒃᑐᑕ ᐱᓕᕆᖃᑎᒌᖕᓂᕗᑦ 

ᐱᐅᒍᓐᓇᕐᓂᖓᓂ ᓄᓇᓕᖕᓄᑦ 

ᓂᕈᐊᖅᑕᐅᓯᒪᕕᑦᑎᓐᓄᓪᓗ.  

 

ᐅᖃᖅᑏ, ᐃᖅᑲᐅᒪᓂᐊᕋᕕᑦ ᓯᕗᓪᓕᖅᐹᖅ 

ᓴᖅᑭᓚᐅᖅᓯᒪᒐᒃᑯ ᒪᓕᒐᓕᐅᕐᕕᖕᒥ ᐊᑭᑐᓂᖓᓂ  

ᓴᓂᑭᓗᐊᕐᒥ ᐃᓅᒐᓱᐊᕐᓂᕐᒧᑦ ᐊᒻᒪᓗ 

ᐃᑲᔪᖅᑕᐅᒋᐊᖃᕐᓂᖏᑦ ᖃᑕᕐᖑᑎᒌᑦ. ᑖᓐᓇ 

ᐅᖃᐅᓯᕆᓚᐅᖅᑕᕋᓂ ᐊᐱᕆᓚᐅᕋᒃᑭᑦ ᒐᕙᒪᒃᑯᑦ 

ᑖᒃᑯᓂᖓ ᕿᒥᕐᕈᖁᓪᓗᒋᑦ 

ᑮᓇᐅᔭᖅᑖᕈᑕᐅᖃᑦᑕᖅᑐᒥᑦ ᑖᒃᑯᐊ 

ᐃᑲᔫᓯᐊᖃᑦᑕᖅᑐᑦ ᓴᓂᑭᓗᐊᕐᒥᐅᑦ. ᖁᕕᐊᓱᒃᑐᖓ 

ᒐᕙᒪᒃᑯᑦ ᑕᒪᒃᑯᓂᖓ ᐊᓯᔾᔩᓚᐅᕐᒪᑕ 

ᐃᓱᒫᓘᑕᐅᔪᓂᒃ ᐊᒻᒪᓗ ᐃᑲᔫᑎᓪᓗᑎᒃ 

ᓴᓂᑭᓗᐊᕐᒥᐅᓄᑦ.  

 

ᐅᖃᖅᑏ, ᒫᓐᓇ ᓇᓗᓇᐃᖅᓯᒍᒪᒐᒪ ᑕᖅᑲᒃᑯᓄᖓ 

ᐃᑲᔪᖅᑎᓪᓗᒋᑦ ᖃᑕᕐᖑᑎᒃᑲ ᓱᓕ 

ᓇᓗᖅᑯᑎᓐᖏᓐᓇᒪ ᓂᕈᐊᖅᑕᐅᓯᒪᕕᓐᓂᑦ 

ᐆᒃᑐᕐᓂᐊᖅᑐᖓ. 

 

ᐅᖃᖅᑏ, ᐊᒥᓲᖕᒪᑕ ᓱᓕ ᐊᒃᓱᕉᑎᒃᓴᕗᑦ 

ᓯᕗᓂᒃᓴᖅᑎᓐᓂᑦ ᑭᓯᐊᓂ ᑖᓐᓇ ᑭᖑᓪᓕᕐᒥ 

ᒪᓕᒐᓕᐅᖅᑎᐅᓂᐊᖅᑐᖅ ᑕᒪᒃᑯᓂᖓ 

ᐱᓕᕆᖃᑎᒌᒃᐸᓪᓕᐊᑎᓪᓗᑕ ᐊᖏᖃᑎᒌᒡᓗᑎᒃ 

ᑕᐃᒫᒃ ᐊᓯᔾᔨᐅᑎᒍᓐᓇᕋᑦᑕ ᑕᒪᒃᑯᓂᖓ 

ᑕᑯᒃᓴᐅᑎᑦᑎᒌᕋᑦᑕ.  

 

ᐅᖃᖅᑏ, ᖁᔭᓐᓇᒦᕈᒪᖕᒥᔪᖓ ᐊᒻᒪᓗ ᐱᕕᖃᕐᓗᖓ 

ᖁᔭᓐᓇᒦᕐᓗᒋᑦ ᑕᕝᕙᓂ ᐱᓕᕆᐊᒃᑲ ᒪᓕᒐᓕᐅᖅᑏᑦ 

ᑭᒡᒐᖅᑐᕐᓗᒋᑦ ᓴᓂᑭᓗᐊᕐᒥᐅᑦ. ᐃᑲᔫᑎᓯᒪᖕᒪᑕ 

ᐃᑲᔪᖅᑎᒌᑦᑎᐊᕐᓂᒃᑯᑦ ᐊᒻᒪᓗ 

ᐱᖃᓐᓇᕆᔭᖅᑖᖅᓯᒪᓂᒃᑯᑦ ᑕᕝᕙᓂ ᒪᓕᒐᓕᐅᕐᕕᖕᒥ. 

 

ᐅᖃᖅᑎ, ᐊᖏᖅᑕᐅᒍᒪᔪᖓ ᑖᒃᑯᐊ 

ᐱᐊᓂᒍᒪᓪᓗᒋᑦ ᐅᖃᐅᓯᒃᑲ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᒍᒪᖕᒪᑦ 

ᐱᐊᓂᒍᒪᓪᓗᓂ ᐅᖃᐅᓯᕐᒥᓂᒃ. ᐋᒡᒑᖅᑐᖃᓐᖏᒻᒪᑦ 

ᑲᔪᓯᓗᑎᑦ ᒥᔅᑕ ᕋᒻᐴᑦ.  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ. 

 

ᑕᐃᒪ ᐅᖃᐅᓯᖃᕈᒪᓗᐊᖅᑐᖓ ᒪᓕᒐᓕᐅᖅᑎᒥ 

ᓇᓄᓕᖕᒧᑦ ᑖᓐᓇ ᐱᖃᓐᓇᕆᓕᖅᓯᒪᒐᒃᑯ ᑖᒃᑯᐊ 

ᐃᑲᔪᖅᓯᒪᓪᓗᓂ ᑕᓪᓕᒪᓄᑦ ᐊᕐᕌᒍᓄ.  

 

ᐅᖃᖅᑏ, ᓄᓇᓕᒃ ᓴᓂᑭᓗᐊᖅ ᐊᔾᔨᐅᖏᒻᒪᑦ ᐊᒻᒪᓗ 

ᑕᑯᒥᓇᖅᓱᓂ. ᑭᒡᒐᖅᑐᕐᓂᖅ ᓄᓇᓕᖕᓂ ᐊᒻᒪᓗ 

ᐃᓄᖏᓐᓂ ᓴᓂᑭᓗᐊᕐᒥ ᒪᓕᒐᓕᐅᕐᕕᖕᒥ 

ᖁᕕᐊᒋᓂᖅᐹᕆᓯᒪᔭᕋ ᐃᓅᓯᕋᓂᒃ ᐊᒻᒪᓗ 

ᖁᔭᓐᓇᒦᖅᐸᒃᑲ ᓂᕈᐊᖅᑕᐅᓯᒪᕕᒐᓃᑦᑐᑦ ᐅᕙᓐᓂᒃ 

ᑕᑎᖃᕈᓐᓇᓚᐅᕐᒪᑕ ᐅᒃᐱᕈᓱᑦᓱᑎᒡᓗ ᑕᒪᑐᒥᖓ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᓄᓕᖕᒧᑦ 

ᒪᓕᒐᓕᐅᖅᑎ, ᒥᔅᑕ ᓂᖏᐅᖓᓐ.  

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒧᑦ ᓇᓄᓕᒻᒧᑦ 

(ᓂᖏᐅᖓᓐ) 

ᓂᖏᐅᖓᓐ: ᑲᔪᓯᓐᖏᓐᓂᕋᓂ 

ᐅᖃᐅᓯᒃᓴᓕᐊᕆᓯᒪᔭᒃᑲᓂᒃ ᓯᕗᓪᓕᖅᐹᒥ. 

ᖁᔭᓐᓇᒦᕈᒪᓪᓗᖓ ᒎᑎᒥᒃ ᐃᑲᔪᖅᑕᐅᖃᑦᑕᖅᓯᒪᒐᒪ. 

ᑖᓐᓇᐅᖏᑉᐸᑦ ᓱᓇᒥᒃ ᐱᔪᓐᓇᕐᕕᖃᓐᖏᑦᑎᐊᓂᕋᓂᒃ 

ᖃᐅᔨᒪᒐᒪ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐃᓱᓕᒍᑎᕙᓪᓕᐊᓕᖅᑎᓪᓗᑕ ᐱᖓᔪᐊᓂ 

ᒪᓕᒐᓕᐅᕐᕕᖕᒥ ᐅᖃᕈᒪᒐᒪ ᖁᕕᐊᓱᒃᓯᒪᓪᓗᖓ 

ᐅᐱᒍᓱᒃᓯᒪᓪᓗᖓ ᑭᒡᒐᖅᑐᐃᓪᓗᖓ ᓇᓄᓕᖕᒥ. 

ᑖᒃᑯᐊ ᐃᓚᖃᖅᑐᑦ ᓄᓇᓕᐊᓂ ᓴᓪᓕᖅ ᐊᒻᒪᓗ 

ᐃᒡᓗᓕᒑᕐᔪᒃ.  

 

ᐅᖃᖅᑏ, ᐅᐱᒍᓱᑦᑎᐊᖅᓯᒪᔪᖓ ᐃᓕᓴᕆᓪᓗᒋᑦ 

ᑖᒃᑯᐊ ᓴᖅᑭᑕᐅᔪᑦ ᓯᕗᒧᐊᑦᑎᐊᖅᑐᑦ  

ᐃᑲᔪᖅᓯᐊᖅᓯᒪᔪᑦ ᓂᕈᐊᖅᑕᐅᕕᒋᓯᒪᔭᑦᑎᓐᓄᑦ  

ᑕᐃᒪᓐᓇ ᓴᖅᑭᑦᑎᐊᕈᑕᐅᔪᑦ ᓄᓇᓕᖕᓄᑦ. 

 

ᑕᒪᒃᑯᐊ ᐊᒥᓱᑦ ᐃᓱᒫᓘᑕᐅᔪᑦ ᐅᖃᐅᓯᒃᓴᐃᓪᓗ 

ᓴᖅᑭᓯᒪᔪᑦ ᐊᔾᔨᒌᐸᓗᖕᒪᑕ ᓄᓇᕗᓕᒫᖅ 

ᓄᓇᓕᖏᓐᓂ.  

 

ᑲᔪᓯᓯᒪᐃᓐᓇᖅᑐᑎᒡᓗ ᑕᒪᒃᑯᐊ ᐃᓱᒫᓘᑕᐅᓂᖏᑦ 

ᐋᓐᓂᐊᖅᑐᓕᕆᓂᖅ ᐱᔨᑦᑎᐅᑕᐅᔪᓪᓗ 

ᐱᑕᖃᕆᐊᓖᑦ. 

 

ᐅᖃᐅᓯᒃᓴᐃᑦ ᐱᔾᔪᑎᒋᓪᓗᒋᑦ 

ᐃᓕᓐᓂᐊᖅᑐᓕᕆᓂᖅ, ᐃᒡᓗᓕᕆᓂᖅ ᐊᒻᒪᓗ 

ᑕᒪᒃᑯᐊ ᐊᒃᑐᐃᖃᑦᑕᖅᑐᑦ ᐊᖑᓇᓱᒃᑎᓐᓂ 

ᓴᖅᑭᑎᑕᐅᖃᑦᑕᖅᓯᒪᖕᒪᑕ ᐊᒥᓱᐊᖅᑎᖅᑐᑎᒃ.  

 

ᖁᔭᓐᓇᒦᕈᒪᖕᒥᔭᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐃᑲᔪᖅᓯᒪᖕᒪᑕ ᐊᒻᒪᓗ ᓇᓗᖅᑯᑎᖏᑦᓯᖃᑦᑕᕐᒪᑕ 

ᐃᒃᓯᕙᐅᑕᐅᑎᓪᓗᖓ ᑲᑎᒪᔨᕋᓛᖏᓐᓄᑦ 

ᒪᓕᒐᓕᕆᔨ ᐊᒻᒪᓗ ᑲᑎᒪᑐᐃᓐᓇᖅᑐᑦ ᐊᒻᒪᓗ 

ᐅᖃᖅᑎᒧᑦ ᑐᒡᓕᐅᑎᓪᓗᖓ. 

 

ᖁᔭᓕᒍᒪᖕᒥᒐᒃᑭᑦ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒋᓚᐅᖅᑕᕗᑦ 

ᒪᓕᒐᓕᐅᖅᑎᐅᖃᑎᕗᑦ ᑕᓯᐅᔭᕐᔪᐊᒧᑦ, ᕿᑭᒃᑖᓘᑉ 

ᓂᒋᐊᓄ, ᐊᕐᕕᐊᓄᓪᓗ ᐱᖃᓐᓇᕇᖏᓐᓇᕋᑦᑕ 

ᑕᐃᒪᓐᖓᓂᒃ ᑲᑎᓚᐅᕋᑦᑕ. ᖁᔭᓐᓇᒦᕈᒪᖕᒥᔭᕋ 

ᒪᓕᒐᓕᐅᖅᑎ ᑐᓄᓂᕐᒧᑦ ᐃᑲᔪᖅᓱᐃᖏᓐᓇᕐᖓᑦ 

ᐊᒻᒪᓗ ᐱᑦᑎᐊᖏᓐᓇᖅᓱᓂ ᐅᕙᓐᓄᑦ 

ᐅᖃᐅᔾᔨᑦᑎᐊᖏᓐᓇᖅᓱᓂ. ᑕᒪᓐᓇ 

ᖁᔭᒋᑦᑎᐊᖅᐸᕋ. 

 

ᖁᔭᓐᓇᒦᕈᒪᓪᓗᒍᑦᑕᐅᖅ ᓂᕈᐊᖅᑕᐅᓯᒪᕕᒐᓂᒃ 

ᐃᑲᔪᖅᑎᒐ ᑕᐃᑲᓃᖏᓐᓇᖅᑐᖅ ᐱᒋᐊᓕᖅᑎᓪᓗᑕ 

ᑕᒪᒃᑯᐊ ᐃᓱᒫᓘᑕᐅᔪᑦ ᐅᖃᐅᓯᐅᓯᒪᑦᑎᐊᖁᓪᓗᒋᑦ. 

ᖁᔭᓐᓇᒦᒃ ᐋᓐᔨᓚ ᐊᒻᒪᓗ ᑭᐊᕋ.  

 

ᐅᖃᖅᑏ, ᒫᓐᓇᐅᔪᖅ ᐊᐱᕆᒍᒪᒐᒃᑭᑦ 

ᒪᓕᒐᓕᐅᖅᑎᐅᖃᑎᒃᑲ ᐱᔭᕇᕈᒪᓪᓗᖓ 

ᐅᖃᐅᓯᒃᑲᓐᓂᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓂᖏᐅᖓᓐ. 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᒍᒪᖕᒪᑦ 

ᐱᔭᕇᕈᒪᓪᓗᓂ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᖅᐹ? 

ᐊᒡᒑᖅᑐᖃᓐᖏᒻᒪᑦ ᑲᔪᓯᒋᐊᕐᓗᑎᑦ, ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᒪᓕᒐᓕᐅᖅᑏᑦ. 

 

ᐅᖃᖅᑏ, ᑭᖑᓪᓕᖅᐹᖑᓗᓂ ᑕᓐᓇᑑᒐᓂ 

ᖁᔭᓐᓇᒦᕈᒪᔭᒃᑲ ᐃᓚᒃᑲ, ᑖᓐᓇ ᐊᐃᑉᐸᕋ ᓄᓕᐊᕋ 

ᐃᓕᓴᐱ. ᑖᓐᓇ ᐃᑲᔪᖅᓱᐃᓯᒪᑦᑎᐊᖅᑐᖅ ᑕᒪᒃᑯᓇᓂ 

ᐊᕐᕌᒍᓂ ᑕᓪᓕᒪᐅᓚᐅᖅᑐᖅ, ᓇᒡᓕᒋᕙᒋᑦ.  

 

ᖁᕕᐊᓱᒃᑐᖓ ᑖᒃᑯᐊ ᓴᓪᓕᕐᒥᐅᑦ ᐊᒻᒪᓗ 

ᐃᒡᓗᓕᒑᕐᔪᖕᒥᐅᑦ ᐱᕕᒃᓴᖃᖅᑎᑦᑎᓚᐅᕐᒪᑕ 

ᐅᕙᓐᓂᒃ ᑭᒡᒐᖅᑐᕐᕈᓐᓇᖅᑎᑦᑎᓪᓗᑎᑦ. 

ᓂᕆᐅᒍᒪᒐᓗᐊᖅᑐᖓ ᑖᒃᑯᓂᖓ 

ᓂᕆᐅᒋᔭᐅᓚᐅᖅᑐᓂᒃ ᓴᖅᑭᑦᑐᔪᕕᓂᐅᔪᒪᓪᓗᖓ. 

 

ᐅᖃᖅᑎ, (ᑐᓵᔨᑎᒎᕈᓐᓃᖅᑐᖅ) ᓇᓗᓇᐃᕈᒪᓪᓗᖓ 

ᓂᕈᐊᕐᓇᖅ ᐊᒡᒋᕐᒪᑦ ᓴᓪᓕᕐᒧᑦ ᓇᐅᔮᓄᓪᓗ 

ᐆᒃᑐᖃᑕᐅᓛᕐᓂᕋᓂᒃ ᓂᕈᐊᕋᒃᓴᐅᓂᕐᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒥᑐᕐᒧᑦ, ᒥᔅᑕ ᑕᐹᕐᔪᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 581 - 3(3): 

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒧᑦ ᐊᒥᑦᑐᕐᒧᑦ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᐅᓪᓛᒃᑰᖅᐸᒃᑲ ᐊᒥᑦᑐᕐᒥᐅᑦ, ᐃᒡᓗᓕᖕᒥᐅᑦ 

ᓴᓂᕋᔭᒡᓗ. ᐅᕙᖓᑦᑕᐅᖅ ᐅᖃᖅᑎᑦᑎᔩ, 

ᓇᖏᖅᓯᖃᑕᐅᔪᒪᖕᒥᒐᒪ ᑖᒃᑯᓇᓂ 

ᐱᖓᔪᒋᓕᖅᑕᖓᓂ ᒪᓕᒐᓕᐅᖅᑎᒃᑯᑦ ᑕᕝᕙᓂ 

ᐊᕐᕌᒍᓄᑦ ᑕᓪᓕᒪᓄᑦ ᑕᕝᕙᓂ ᐃᒃᓯᕚᖃᑕᐅᓪᓗᖓ  

ᑕᒪᓐᓇᐃᓛᒃ ᐱᔭᒃᓴᓕᐊᓘᖃᑦᑕᕐᒪᑕ. 

 

ᐅᑯᐊ ᖁᔭᓐᓇᒦᓚᐅᕐᓚᒃᑲ ᓯᕗᓪᓕᕐᒥᒃ 

ᐃᑲᔪᖅᑎᒋᒻᒪᕆᓚᐅᖅᑕᒃᑲ ᐃᒡᓗᓕᖕᒥ ᔮᓐ ᐃᓗᐹᓕᒃ 

ᐊᒻᒪᓗ ᔭᐃᑯ ᓴᐃᒨᓂ. ᒪᓕᒐᓕᐅᖅᑎᐅᓪᓗᓂ 

ᑕᒪᒃᑯᓂᖓ ᐃᑲᔪᖅᑕᐅᑦᑎᐊᕆᐊᖃᕐᓂᕐᒪᑦ ᐊᒻᒪᓗ 

ᐅᖃᕈᓐᓇᖅᑰᕋᒪ ᑖᒃᑯᐊ ᐃᑲᔪᖅᓯᒪᑦᑎᐊᒻᒪᕆᖕᒪᑕ 

ᐅᕙᓐᓂᒃ. 

 

ᐱᓗᐊᖅᑐᒥᒃ ᖁᔭᓐᓇᒦᕈᒪᓪᓗᒍ ᓄᓕᐊᕋ, 

ᓴᓐᖑᑎᔮᕌᓗᒃᑲᕕᑦ ᐃᓚᒃᑲᓗ ᑕᐃᒃᑯᐊ 

ᕿᒪᒃᓯᒪᔮᓗᒋᖃᑦᑕᕋᒃᑭᑦ ᑖᒃᑯᐊ ᐊᕐᕌᒍᑦ ᑕᓪᓕᒪᑦ 

ᐊᓂᒍᕋᓱᖕᓂᖏᓐᓂᒃ.  

 

ᐅᖃᖅᑎᑦᑎᔾᔩ, ᓯᕗᓪᓕᕐᒥ ᓇᓗᓇᐃᕌᓪᓚᓚᐅᕐᓚᖓ 

2004-ᒥ ᓂᕈᐊᖅᑕᐅᕐᖓᓚᐅᖅᓯᒪᒐᒪ ᐊᒻᒪᓗ 

ᖃᓄᒻᒪᕆᐊᓐᓄᒃ 

ᒪᓕᒐᓕᐅᖅᑎᐅᓂᐊᕋᓗᐊᕐᒪᖔᓐᓂᒃ 

ᑐᑭᓯᐅᒪᓐᖏᒃᑲᓗᐊᖅᖢᖓ ᑭᓯᐊᓂ ᐃᓄᐃᑦ 

ᐱᔪᒪᔭᖏᑦ ᐆᒻᒪᑎᒥᐅᑕᕆᓚᐅᕋᒃᑭᑦ ᐊᒻᒪᓗ 

ᐊᒃᓱᕉᑎᒋᓚᐅᕋᒃᑭᑦ.  

 

2004-ᒥ ᓂᕈᐊᖅᑕᐅᑎᓪᓗᖓ ᒪᓕᒐᓕᐅᕐᕕᐅᑉ 

ᐊᐅᓚᓂᖓᓂ ᑐᑭᓯᐅᒪᑦᑎᐊᖏᒃᑲᓗᐊᖅᑎᓪᓗᖓ 

ᐃᑲᔪᖅᑕᐅᕕᒡᔪᐊᖃᑦᑕᖅᓯᒪᓚᐅᕋᒪ ᑖᒃᑯᓄᖓ 

ᒪᓕᒐᓕᐅᕐᕕᐅᑉ ᐃᖅᑲᓇᐃᔭᖅᑎᖏᓐᓂᒃ ᐱᓗᐊᖅᑐᒥ 

ᑕᒪᒃᑯᓂᖓ ᖃᐅᔨᓴᖅᑎᒋᖃᑦᑕᖅᑕᖏᑦ. 

ᐊᒃᓱᕈᓐᓇᖅᑐᖅᓯᐅᖅᖢᑕ ᑖᒃᑯᐊ ᐃᑲᔪᓚᐅᓐᖏᑉᐸᑕ 

ᑕᒪᒃᑯᐊ ᓇᓗᓇᓐᖏᑦᑐᖅ ᒫᓐᓇ ᑐᑭᑖᕈᑎᒋᓯᒪᔭᕗᑦ 

ᐊᒥᓱᑲᓪᓚᐃᑦ ᓴᖅᑭᓐᓇᔭᓐᖏᒻᒪᑕ. 

 

ᑖᒃᑯᐊ ᐃᖅᑲᓇᐃᔭᖅᑎᑦ ᐱᔨᑦᑎᕋᖅᑎᑦ ᑐᓵᔩᑦ 

ᐱᓗᐊᖅᑐᒥᒃ ᖁᔭᓐᓇᒦᕈᒪᕕᒡᔪᐊᑕᒃᑲ. ᑕᕝᕙᓂ 

ᐅᖃᐅᓯᓕᕆᓂᕐᒧᑦ ᒪᓕᒐᖅ ᐅᖃᐅᓯᐅᖅᑲᐅᔪᖅ 

ᓴᓐᖏᒃᑎᒋᐊᖅᓯᒪᓕᖅᑎᓪᓗᒍ ᐃᓄᐃᑦ ᐅᖃᐅᓯᖏᑦᑕ 

ᓴᐳᒻᒥᔭᐅᓂᖏᑦ ᐊᑐᓕᖅᑎᓪᓗᒍ ᑐᓵᔩᑦ 

ᐃᑲᔪᒻᒪᕆᖕᒪᑦ. ᖁᔭᓐᓇᒦᕕᒡᔪᐊᑕᒃᑲ ᐃᑲᔪᖅᓯᒪᖕᒪᑕ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᑕᐹᕐᔪᒃ: ᐊᖏᖅᑕᐅᔪᒪᒐᓗᐊᖅᐳᖓ ᐅᖃᐅᓯᒃᓴᕋ 

ᐱᐊᓂᒍᒪᓪᓗᒍ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑖᓐᓇ ᐅᖃᐅᓯᕐᒥᓂᒃ ᐱᐊᓂᒍᒪᒐᓗᐊᕐᒪᑦ.  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ ᑲᔪᓯᒋᐊᕐᓗᑎᑦ, 

ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᑕᕝᕙᓂ ᑕᒪᐃᓐᓂᒃ ᐃᒃᓯᕚᖃᑕᐅᓯᒪᒐᒪ 

ᒐᕙᒪᒃᑯᓐᓃᑦᑐᓂᒃ ᐊᒻᒪᓗ ᒪᓕᒐᓕᐅᖅᑎᓃᑦᑐᓂᒃ. 

ᖃᐅᔨᒪᑦᑎᐊᖅᑐᖓ ᐊᒃᓱᕈᕐᓇᑐᒻᒪᕆᐅᓪᓗᓂ 

ᑖᒃᑯᓇᓂ ᓂᕈᐊᖅᑕᐅᓯᒪᓪᓗᓂ ᒪᓕᒐᓕᐅᖅᑎᓄᑦ 

ᐊᒻᒪᓗ ᓄᓇᕗᒻᒥᐅᓄᑦ ᓈᒻᒪᒃᑐᒥᒃ 

ᐋᖅᑭᒃᓯᓯᒪᑦᑎᐊᕆᐊᖃᕐᓂᖏᓐᓂᒃ. 

 

ᑖᒃᑯᓇᓂ cabinet-ᒦᑎᓪᓗᖓ 

ᐊᒃᓱᕈᖅᑎᑕᐅᖃᑦᑕᓚᐅᕐᒥᒐᒪ 

ᒪᓕᒐᓕᐅᖅᑎᑐᐃᓐᓇᕐᓄᑦ ᐊᐱᖅᓱᓕᕌᖓᑕ. ᑖᓐᓇ 

ᐱᔾᔪᑎᒋᓪᓗᒍ ᐃᒻᒪᖃ 

ᖁᕕᐊᒋᓂᖅᓴᐅᓚᐅᖅᐸᕋᓘᓐᓃᑦ ᑖᒃᑯᓇᓂ 

ᐊᑭᑦᑎᐊᑦᑎᓐᓂᕐᒥᐅᑕᔪᓐᓃᕋᒪ ᐊᒻᒪ 

ᐊᒃᓱᕈᖅᑎᑦᑎᖃᑦᑕᕐᓂᕋ ᐃᓕᔅᓯᓐᓄᑦ ᑕᒪᓐᓇ 

ᓯᓚᑦᑐᖅᓴᐅᑕᐅᖕᒪᑦ. ᖁᔭᓐᓇᒦᕈᒪᕙᔅᓯ ᑕᒪᔅᓯᑦᑎᐊᖅ 

ᑖᒃᑯᐊ cabinet-ᒦᑦᑐᑦ.  

 

ᐅᖃᖅᑎᑦᑎᔩ, ᐅᖃᐅᓯᓕᕆᓂᕐᒧᑦ ᒪᓕᒐᖅ 

ᓴᖅᑭᓚᐅᖅᑐᖅ ᓴᐳᒻᒥᔭᐅᓂᕐᒧᑦ, ᐱᖅᑯᓯᓕᕆᕝᕕᒃ 

ᓴᖅᑭᓚᐅᖅᑐᖅ, ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᒃᓴᖅᑖᓵᖅ ᓴᖅᑭᓚᐅᖅᑐᖅ, ᐊᒻᒪ ᒫᓐᓇᓵᖅ 

ᐱᖁᔭᒃᓴᖅ 51, ᐃᓄᓕᕆᓂᕐᒧᑦ ᑖᓐᓇ 

ᐋᖅᑭᒋᐊᖅᑕᐅᔾᔪᑎᒃ ᑖᓐᓇ ᐊᓂᒍᖅᑎᓚᐅᕋᑦᑎᒍᑦ. 

ᑖᒃᑯᐊ ᐊᒃᓱᕈᕐᓇᖅᑐᒻᒪᕇᑦ ᖃᐅᔨᒪᑦᑎᐊᖅᑐᖓ 

ᐊᒻᒪᓗ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᓐᓄᑦ 

ᐊᒃᓱᕈᐃᓐᓇᖅᐸᒃᑲᒪ ᑖᒃᑯᐊ ᐃᑲᔪᕐᓂᐊᕋᓱᒋᓪᓗᒋᑦ 

ᒪᓕᒐᓐᖑᖅᑎᑕᐅᓚᐅᖅᑐᑦ. 

 

ᐅᖃᖅᑎᑦᑎᔩ, ᐃᒪᓐᓇ ᐃᓱᒪᕙᒃᑲᒪ ᐃᓄᐃᑦ 

ᓴᓐᖏᓂᖓ ᒐᕙᒪᒃᑯᓐᓃᓐᖏᑦᑐᖅ, ᐃᓄᐃᑦ 

ᓴᓐᖏᓂᖓ ᑐᒃᓯᐊᕐᕕᖕᒦᖏᑦᑐᑦ, ᐃᓄᐃᑦ 

ᓴᓐᖏᓂᖏᑦ ᐃᒻᒥᓃᖔᖅᑐᑦ, ᐱᔪᒪᔭᖏᓐᓂᒃ ᓲᕐᓗ 

ᐊᒃᓱᕉᑎᖃᑦᑎᐊᑐᐊᕈᑎᒃ. ᑕᐃᒪ 

ᓂᕈᐊᖅᑐᖃᕐᓂᐊᓕᕐᒥᖕᒪᑦ ᑕᐃᒪ ᓴᓐᖏᓂᖅᓯ 

ᐊᑐᕐᓗᓂᔾᔪᒃ ᐃᓕᓯᓂᐊᓕᕐᒥᖕᒪᑕ ᑕᕝᕗᖓ 

ᒐᕙᒪᒃᑯᓐᓄᑦ.  

 

ᐅᖃᖅᑎᑦᑎᔩ, ᑖᒃᑯᐊ ᒪᓕᒐᓕᐅᖅᑏᑦ 

ᐅᓄᖅᓯᔭᐅᓇᓱᐊᓕᖅᑎᓪᓗᒋᑦ ᐊᒃᓱᕉᑎᒻᒪᕆᓚᐅᕋᒃᑯ 

ᑖᓐᓇ ᐊᒥᑦᑐᖅ ᒪᕐᕉᖕᓂᒃ 

ᑭᒡᒐᖅᑐᖅᑎᖃᕆᐊᖃᕐᓂᖓᓂᑦ ᐊᒻᒪᓗ  

ᖁᔭᓕᔪᒪᕗᖓ ᑕᒪᓐᓇ ᓴᖅᑭᓐᓂᐊᓕᕐᒪᑦ ᐊᒡᒍᖅ 

ᐊᒻᒪᓗ ᐊᒥᑦᑐᖅ ᑭᖑᓪᓕᕐᒥᑦ ᓂᕈᐊᕐᓇᐅᔪᖃᓕᖅᐸᑦ. 

 

ᐅᖃᖅᑎᑦᑎᔩ, ᖁᔭᓐᓇᒦᕈᒪᔭᒃᑲ ᐅᕙᓐᓂᒃ 

ᓂᕈᐊᖅᓯᒪᔪᑦ ᐊᒻᒪᓗ ᑎᓕᐅᑦᑎᐊᖅᐸᒃᑲ 

ᓂᕈᐊᕐᓇᖅᓯᒃᐸᑦ ᐊᑏᒃ, ᐃᓚᐅᑦᑎᐊᕐᓂᐊᖅᐳᑦ 

ᓂᕈᐊᑦᑎᐊᕐᓂᐊᕐᒪᑕ. 

 

ᐊᒻᒪᓗ ᐅᖃᕈᒪᕗᖓ, ᐅᖃᖅᑎᑦᑎᔩ, 

ᓂᕈᐊᕐᓇᖅᓯᒃᐸᑦ ᐊᑎᖃᖃᑕᐅᔾᔮᓐᖏᓐᓇᒪ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑯᓪᓕᕐᒧᑦ 

ᒪᓕᒐᓕᐅᖅᑎ, ᒥᔅᑕ ᓂᓐᖓᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 582 - 3(3): 

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒧᑦ ᐊᑯᓪᓕᕐᒧᑦ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒫᒃ 

ᐃᓱᓕᑉᐸᓪᓗᐊᔾᔪᑎᓕᖅᑎᓪᓗᑕ ᑕᕝᕙᓂ 

ᖁᔭᓐᓇᒦᕈᒪᒐᒃᑯ ᓄᓕᐊᕋ ᓯᓖᓐ 

ᐃᑲᔪᖅᓱᐃᖏᓐᓇᓚᐅᕐᒪᑦ ᑕᒪᒃᑯᓄᖓ 

ᐊᒃᓱᕈᕐᓇᖅᑐᑎᒍᑦ, ᐊᒃᓱᕈᕐᓇᓐᖏᑦᑐᑎᒍᓪᓗ ᑕᐃᑲᓂ 

ᒪᓂᒪᐃᓐᓇᕐᖓᑦ ᐅᕙᓐᓄᑦ. ᑕᐃᒪᓘᓐᓃᑦ 

ᓄᓇᑦᓯᐊᕐᒥ ᒪᓕᒐᓕᐅᖅᑎᐅᓪᓗᖓ ᑕᐃᒪ ’89-ᒥ 

ᓂᕈᐊᖅᑕᐅᒐᓱᐊᕆᐅᓕᖅᑎᓪᓗᖓ ᐅᓪᓗᒥ ᓱᓕ 

ᑕᐃᒫᔅᓴᐃᓐᓇᖅ ᐃᑲᔪᖅᓱᐃᖏᓐᓇᕐᖓᑦ ᑕᐃᒪᐃᒻᒪᑦ 

ᓂᕈᐊᖅᑕᐅᒐᓱᒃᑲᓐᓂᔾᔮᔪᓐᓃᖅᑐᖓ. 

 

ᐅᖃᖅᑏ, ᐃᓕᓴᖅᓯᓯᒪᒍᒪᒐᒪ ᒪᕐᕉᖕᓂᒃ 

ᓄᓇᓕᑦᑎᓐᓂᑦ ᑲᑐᔾᔨᖃᑎᒌᖏᖕᓂᑦ ᓇᐅᔮᓂᓪᓗ. 

ᑖᒃᑯᐊ ᒪᓕᒐᓕᕆᓂᕐᒧᑦ ᑎᒥᐅᔪᑦ ᐃᒪᓐᓇ 

ᐊᔪᕈᓐᓇᖏᒻᒪᑕ ᑭᓯᐊᓂ ᐃᑲᔪᖅᓱᕈᑦᑎᒍᑦ ᑖᒃᑯᐊ 

ᐸᓖᓯᒃᑯᑦ. 

 

ᐅᖃᖅᑏ, ᐱᓕᕆᐊᒃᓴᖃᖅᑐᐃᓐᓇᐅᒐᑦᑕ 

ᐱᕋᔭᒃᑕᐃᓕᑎᑦᑎᓂᕐᒧᑦ ᐃᓄᖁᑎᑦᑎᓐᓄᑦ 

ᓄᓇᑦᑎᓐᓂᑦ ᐃᓚᐅᖃᑦᑕᕐᓗᑎᒃ ᑕᒪᒃᑯᓂᖓ 

ᐱᕋᔭᒃᑕᐃᓕᑎᑦᑎᓂᕐᒧᑦ ᐅᖃᐅᓯᖃᖃᑦᑕᖅᑐᓄᑦ.  

 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᕆᒍᒪᓪᓗᒋᓪᓗ ᓄᓇᓕᖕᓂ 

ᐋᓐᓂᐊᖃᕐᓇᖏᑦᑐᓕᕆᔨᐅᔪᑦ ᑕᒪᒃᑮᖕᓂᒃ ᑰᒑᕐᔪᖕᒥ 

ᐊᒻᒪᓗ ᓇᐅᔮᓂᑦ. ᐋᓐᓂᐊᓕᕌᖓᒪ, ᓄᓕᐊᕐᒪ 

ᐋᓐᓂᐊᕐᕕᓕᐊᖁᒐᔪᖕᒪᖓ ᐊᒻᒪᓗ ᑕᐃᑯᓐᖓᕌᖓᒪ 

ᑲᒪᒋᔭᐅᑦᑎᐊᖃᑦᑕᕋᒪ ᑕᐃᒪᓐᓇ ᓂᕆᐅᒋᔭᑦᑎᒍᑦ. 

ᑭᓯᐊᓂ ᑕᐃᒪᓐᓇᐃᖏᓐᓇᖏᒃᑲᓗᐊᖅᑎᓪᓗᒍ 

ᐊᓯᑦᑎᓐᓄᑦ. 

 

ᐃᓕᓴᖅᓯᒍᒪᖕᒥᒐᒪ ᑖᒃᑯᐊ ᐃᓕᓐᓂᐊᕐᕖᑦ, 

ᐃᖅᑲᓇᐃᔭᖅᑎᖏᓪᓗ. ᑖᒃᑯᐊᓗ ᑎᓕᐅᖅᑐᒋᑦ 

ᑕᒪᒃᑯᐊ ᑰᒑᕐᔪᖕᒥ ᐊᒻᒪᓗ ᓇᐅᔮᕐᒥᐅᑦ ᕿᑐᕐᖓᒥᓂᒃ 

ᐃᓕᓐᓂᐊᖅᑎᑦᑎᖃᑦᑕᖁᓪᓗᒋᑦ. ᐃᓕᑕᕆᓪᓗᒋᓪᓗ 

ᑖᒃᑯᐊ ᐃᓕᓐᓂᐊᖅᑎᑦᑎᔾᔪᑎᒋᖃᑦᑕᖅᑕᖏᑦ ᐃᒪᓐᓇ 

ᑖᒃᑯᐊ ᐊᔪᖅᓴᕐᓂᖅᓴᐅᔪᓄᑦ ᓲᕐᓗ 

ᐅᓪᓛᕈᒻᒥᑕᐃᓐᓇᖃᑦᑕᖏᑦᑐᑦ ᐊᖏᕐᕋᒥᓂᒃ, ᓱᓕ 

ᑕᒪᓐᓇ ᐱᓕᕆᐊᕆᒋᐊᖃᕋᑦᑎᒍᑦ 

ᐊᖏᕐᕋᖃᕐᕕᑦᑎᓐᓂᑦ ᓄᓇᕗᒻᒥ.  

 

ᐊᐱᕆᒍᒪᒐᒃᑭᑦ ᐊᖅᑯᑎᒋᓗᑎᑦ ᐊᖏᖅᑕᐅᒍᒪᓪᓗᖓ 

ᑖᓐᓇ ᐱᐊᓂᒍᒪᓪᓗᒍ ᐅᖃᐅᓯᕆᔭᕋ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐅᕙᒍᑎᒍᑦ ᐃᓕᖕᓄᑦ ᑖᓐᓇ ᐊᖏᖅᑕᐅᒍᒪᖕᒪᑦ 

ᐱᐊᓂᒍᒪᓪᓗᓂ ᐅᖃᐅᓯᕆᔭᒥᓂᒃ. ᐋᒃᑳᖅᑐᖃᖅᐹ? 

ᖁᔭᓐᓇᒦᒃ. ᐋᒃᑳᖅᑐᖃᓐᖏᒻᒪᑦ. ᑲᔪᓯᓗᑎᑦ, ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. 

 

ᖁᔭᓐᓇᒦᓪᓗᐊᕕᒃ. ᐃᓱᓕᔾᔪᑎᒋᓪᓗᒍ ᐅᖃᐅᓯᕆᔭᕋ, 

ᖁᔭᓐᓇᒦᕈᒪᖅᑲᐅᒐᒃᑭᑦ ᑖᒃᑯᐊ ᐃᓘᓐᓇᑎᒃ, 

ᐃᓘᓐᓇᓰᓛᒃ ᑕᕝᕙᓂ ᒪᓕᒐᓕᐅᕐᕕᖕᒥ ᐊᒻᒪᓗ 

ᑐᓵᔩᑦ ᑐᓴᖃᑦᑕᐅᑎᓕᕆᔩᓪᓗ ᐱᓗᐊᖅᑐᒥ. ᑖᓐᓇ 

ᒪᓕᒐᓕᐅᕐᕕᖕᒥ ᐃᖅᑲᓇᐃᔭᖅᑎᒋᔭᐅᔪᑦ. ᑖᒃᑯᐊ 

ᑕᑉᐹᓂ ᐃᒃᓯᕚᖅᑐᖅ. 

 

>>ᐸᑦᑕᑐᖅᑐᑦ 

 

ᑎᑎᕋᕈᓐᓇᕈᒪ ᐅᖃᓕᒫᒐᒃᓴᓂᒃ ᑕᑕᑦᓯᒐᔭᖅᑐᖓ 

ᐃᒪᓐᓇ ᒪᒃᐱᒐᕐᒥ ᐊᑕᐅᓯᕐᒥᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᔮᓐ ᒪᕐᕉᖕᓂᖃᐃ ᐅᐃᒎᖕᓂᒃ ᑎᑎᕋᕆᐊᖃᕋᔭᖅᑐᑎᑦ. 

>>ᐃᓪᓚᖅᑐᑦ 
 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐸᖕᓂᑦᑑᒧᑦ, ᒥᔅᑕ ᐅᓲᑖᐱᒃ.  
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 583 - 3(3): 

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒧᑦ ᐸᓐᓂᖅᑑᒧᑦ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᑯᓪᓗ 

ᓄᓇᖅᑲᑎᒃᑲ ᐸᓐᓂᖅᑑᕐᒥᐅᑦ. ᐅᖃᖅᑎᑦᑎᔩ, ᐅᓪᓛᖅ 

ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᐃᓕᖅᑯᓯᕆᓚᐅᖅᑕᓐᓂᒃ. 

ᐅᓪᓗᒥ ᓇᖏᖅᓯᕗᖓ ᖁᔭᒋᔪᒪᓪᓗᒋᑦ ᑖᒃᑯᐊ 

ᓂᕈᐊᖅᑎᒋᓯᒪᔭᒃᑲ ᐸᓐᓂᖅᑑᕐᒥᐅᑦ ᐅᕙᓐᓂᒃ 

ᐅᕙᓃᑎᑦᑎᔪᑦ. 
 

ᐅᖃᖅᑎᑦᑎᔩ, ᐱᔨᑦᑎᕐᓂᖅ ᒪᓕᒐᓕᐅᕐᕕᐅᑉ ᐃᓗᐊᓂ 

ᒪᓕᒐᓕᐅᖅᑎᐅᖃᑕᐅᓂᕐᒧᑦ ᐱᔨᑦᓯᕐᓂᖅ ᐊᕐᕌᒎᓐᓂᒃ 

ᒪᕐᕉᓐᓂᒃ ᑕᕝᕙᓃᑎᓪᓗᖓ ᐅᕙᓐᓄᑦ 

ᖁᕕᐊᓇᖅᑑᓚᐅᖅᑐᖅ 

ᖁᕕᐊᓇᖅᑐᐃᓇᐅᓐᖏᒃᑲᓗᐊᕆᓪᓗᓂ ᐊᒻᒪᓗ 

ᖁᔭᓇᖅᑑᓪᓗᓂ. ᐃᓚᒋᔭᐅᑦᑎᐊᕋᒪ ᑕᕝᕗᖓ 

ᒪᓕᒐᓕᐅᕐᕕᒻᒧᑦ ᓂᕈᐊᖅᑕᐅᖃᑎᒋᓚᐅᖅᑕᓐᓄᑦ 

ᑖᒃᑯᓄᖓ ᐱᖓᓲᓪᓗᑕ ᑕᐅᒪᓇᑐᐃᓐᓇᖅ 

ᓂᕈᐊᖅᑕᐅᓚᐅᕋᑦᑕ ᐊᕐᕌᒎᒃ ᒪᕐᕉᓕᕐᒥᔫᒃ 

ᐊᓂᒍᖅᑎᓪᓗᒍ ᑕᕝᕙᓃᖃᑕᐅᕗᒍᑦ ᓱᓕ ᒫᓐᓇ ᐊᒻᒪ 

ᖁᔭᒋᔪᒪᓪᓗᒋᑦ ᑖᒃᑯᐊ ᓂᕈᐊᖅᑕᐅᓯᒪᔪᑦ ᑕᕝᕙᓃᑦᑐᑦ 

ᓂᕈᐊᖅᑕᐅᓯᒪᖃᑎᓕᒫᑦᑎᐊᒃᑲ ᐅᕙᓐᓂᒃ 

ᓄᓇᑦᑎᓐᓄᓪᓗ ᐃᑲᔪᖅᓰᖃᑦᑕᕐᖓᑕ.  
 

ᐅᖃᖅᑎᑦᑎᔩ, ᑕᕝᕗᖓ ᐃᖏᕋᑖᖅᑐᖓ 

ᐅᖃᐅᓯᖃᖃᑦᑕᖅᓯᒪᒐᒪ ᑕᒪᒃᑯᓂᖓ ᓄᓇᑦᑎᓐᓂ 

ᓯᕗᓪᓕᐸᐅᑦᑎᐅᔪᒪᔭᖏᓐᓂ ᓄᓇᖅᑲᑎᒪ 

ᐱᔾᔪᑎᖃᓗᐊᖅᑐᓂ ᐃᓚᖏᓐᓂᒃ ᑕᒪᒃᑯᐊ 

ᐱᔭᕐᓂᖏᒃᑲᓗᐊᖅᑎᓪᓗᒋᑦ 

ᐱᓕᕆᐊᕆᓇᓱᖃᑎᕈᓘᔭᖅᐸᑲᑦᑕ ᑕᒪᓐᓇ 

ᖁᔭᓕᔾᔪᑎᒋᕙᕋ. ᐊᕐᕌᒎᓐᓂᒃ ᒪᕐᕉᓐᓂᒃ ᑕᕝᕙᓃᓐᓂᓐᓂ 

ᐅᖃᐅᓯᖃᓗᐊᖅᐸᓚᐅᕋᒪ ᑕᒪᔅᓱᒥᖓ 

ᐃᖃᓗᒐᓱᓐᓂᕐᒥᒃ, ᓴᓇᒪᔪᐃᑦ ᓄᓇᑦᑎᓐᓂ 

ᐱᐅᓯᕚᓪᓕᕆᐊᖃᕐᓂᖏᓐᓂᒃ ᑕᒪᒃᑯᐊ 

ᐅᖃᐅᓯᕆᓗᐊᑕᕈᓘᔭᖅᐸᓚᐅᕋᒃᑭᑦ ᐊᒻᒪᓗ ᐃᓄᖁᑎᕗᑦ 

ᐱᔪᓐᓇᐅᑎᖏᑦ 

ᓴᓐᖓᑎᑦᑎᑕᐅᕙᓪᓕᐊᒋᐊᖃᕐᓂᖏᓐᓄᑦ.  
 

ᒫᓐᓇ ᐅᖃᖅᑎᑦᑎᔩ, ᑕᕝᕙᓂ ᐃᔅᓯᕚᖅᑎᓪᓗᑕ ᑕᕝᕙᓂ 

ᑭᖑᓪᓕᖅᐹᒥ ᐅᖃᐅᓯᖃᓚᐅᕐᒥᒐᒪ ᐊᒻᒪᓗ ᖁᕕᐊᑦᑐᖓ 

ᑕᒪᒃᑯᓂᖓ ᑮᓇᐅᔭᓂᒃ ᐃᓚᒋᐊᕈᑎᔅᓴᓂᒃ 

ᐊᖏᖃᑕᐅᓚᐅᕋᒪ ᓂᕈᐊᕐᓂᒃᑯᑦ. 

 

ᐅᖃᖅᑎᑦᑎᔩ, ᐱᕕᖃᖅᑎᑕᐅᒃᑲᓐᓂᕈᒪᒐᓗᐊᖅᑯᖓ 

ᐱᔭᕇᕈᒪᓪᓗᖓ ᐅᖃᐅᓯᔅᓴᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᑖᒃᑯᐊ ᐱᔭᕇᕈᒪᖕᒪᑦ ᐅᖃᐅᓯᕆᔭᖓᓂᒃ. 

ᐋᒡᒑᖅᑐᖃᖅᐹ? ᐱᑕᖃᓐᖏᒻᒪᑦ ᑲᔪᓯᒋᐊᕐᓗᑎᑦ, 

ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ 

ᓂᕈᐊᖅᑕᐅᓯᒪᖃᑎᒃᑲᓗ ᐱᕕᖃᖅᑎᑕᐅᒃᑲᓐᓂᕋᒪ. 

 

ᓱᓕ ᑕᕝᕙᓂ ᖁᕕᐊᓱᑉᐳᖓ ᑖᒃᑯᓄᖓ ᑮᓇᐅᔭᓂᑦ 

ᓴᓂᕐᕙᐃᔪᖃᖅᑎᓪᓗᒍ ᓂᕈᐊᖃᑕᐅᔪᓐᓇᓚᐅᕐᒥᒐᒪ 

ᑕᕝᕗᖓ ᒥᕝᕕᑦᑕ ᐊᐅᓪᓛᖅᑕᐅᓇᓱᐊᕆᒐᔭᖅᑕᖓᓄᑦ 

ᑮᓇᐅᔭᖃᖅᑎᑦᑎᕙᑦᑐᓂᒃ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᒃᓱᐊᓗᒃ 

ᐃᖅᑲᓇᐃᔭᒐᒃᓴᕗᑦ ᐅᓄᕐᒪᑕ ᓱᓕ ᑭᓯᐊᓂ ᑕᒪᓐᓇ 

ᓯᕗᒧᐊᑦᑎᐊᕈᓐᓇᕐᓂᐊᕐᒪᑦ. 

 

ᒫᓐᓇ ᐱᕕᖃᕐᓂᓐᓂ ᑐᓴᖅᑎᑦᑐᒪᔭᒃᑲ 

ᐸᓐᓂᖅᑑᕐᒥᐅᑦ ᓂᕈᐊᕋᒃᓴᐅᑲᓐᓂᕐᓂᐊᕋᒪ 

ᑕᖅᑭᐅᓂᐊᖅᑐᒥ ᓂᕈᐊᕐᔪᐊᓕᖅᐸᑕ. ᑖᓐᓇ 

ᐃᓱᒪᓕᐅᕈᑎᔅᓴᕆᔭᐅᔪᕐᓚᐅᖅᑕᕋ ᐃᓚᒃᑲ 

ᐅᖃᖃᑎᒋᐊᓪᓚᓚᐅᖅᑐᒋᑦ ᐊᒻᒪᓗᑦᑕᐅᖅ 

ᖁᔭᓕᑦᑎᐊᖅᑐᖓ ᓴᓐᖏᓂᕐᒥᒃ ᑐᓂᓯᓯᒪᒻᒪᑕ 

ᐅᕙᓐᓄᑦ ᒪᓕᒐᓕᐅᖅᑎᐅᑎᓪᓗᖓ ᑕᕝᕙᓂ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᐅᓲᑖᐱᒃ. 3. 

ᑲᑎᒪᔩᑦ ᐅᖃᐅᓯᒃᓴᖏᑦ. ᖁᑦᑎᒃᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 584 - 3(3): 

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒧᑦ ᖁᑦᑎᑦᑐᕐᒧᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓂᑯᕕᑉᐳᖓ ᐅᓪᓗᒥ ᑕᐃᒃᑯᓂᖓ 

ᐅᖃᐅᓯᖃᕈᒪᓪᓗᖓ ᑭᒡᒐᖅᑐᐃᓚᐅᕐᓂᕐᓂᑦ 

ᖁᑦᑎᒃᑐᕐᒥ ᐅᓂᒃᑲᐅᓯᕆᓪᓗᒍ ᒪᓕᒐᓕᐅᕐᕕᖕᒥ. 

ᐅᖃᖅᑎ, ᑭᖑᓪᓕᖅᐹᒥ ᑲᑎᒪᕐᔪᐊᖅᑎᓪᓗᑕ 

ᐅᓄᑲᓪᓚᒃᑐᑦ ᒪᓕᒐᓕᐅᖅᑏᑦ ᐃᒃᐱᒋᔭᒥᓂᒃ 

ᐅᖃᐅᓯᖃᕐᒪᑕ, ᐊᑐᖅᓯᒪᔭᒥᖕᓂᒃ ᐊᕐᕌᒍᓄᑦ 

ᑕᓪᓕᒪᓄᑦ ᐊᑐᖅᓯᒪᔭᑦᑎᓐᓂᑦ. 

 

ᐅᖃᖅᑏ, ᓈᓚᑲᑕᒃᑲᒪ ᐅᖃᐅᓯᕆᔭᖏᑦ 

ᓈᓚᑦᑎᐊᑲᑕᒃᖢᒋᑦ, ᖁᔭᓐᓇᒦᕈᒪᓪᓗᒋᓪᓗ 

ᐊᖏᖅᓯᒪᑦᑎᐊᕐᓂᖏᓐᓄᑦ, 

ᑭᒡᒐᖅᑐᐃᔪᒪᑦᑎᐊᕐᓂᖏᓐᓄᑦ ᓄᓇᖁᑎᒥᖕᓂᒃ, 

ᓂᕈᐊᖅᑕᐅᓯᒪᕕᒋᔭᖏᓐᓂᓪᓗ. 

 

ᐅᖃᖅᑏ, ᒫᓐᓇᕋᑖᖑᓚᐅᖅᑐᖅ 

ᕿᒥᕐᕈᓇᓚᐅᖅᓯᒪᒐᒃᑯ ᓯᕗᓪᓕᖅᐹᑦᑎᐊᒥ 

ᐃᖅᑯᓪᓕᐅᑎᒋᓚᐅᖅᓯᒪᔭᕋ ᒪᓕᒐᓕᐅᕐᕕᖕᒥ 

ᓄᕕᐱᕆ 19, 2008-ᒥ. ᑕᐃᔅᓱᒪᓂ 

ᐊᒃᓱᕈᑦᑎᐊᖅᖢᖓ ᓴᖅᑭᑦᑎᓇᓱᖃᑦᑕᓚᐅᖅᑐᖓ 

ᓂᕈᐊᖅᑕᐅᕕᒋᔭᒃᑲ ᐃᑉᐱᐊᕐᔪᖕᒥᑦ, ᐊᐅᓱᐃᑦᑐᕐᒥ, 

ᖃᐅᓱᐃᑦᑐᕐᒥᓪᓗ ᑭᒡᒐᖅᑐᖅᖢᒋᑦ 

ᐋᖅᑭᒋᐊᖅᑕᐅᖁᓪᓗᒋᑦ ᐊᑲᐅᓐᖏᓕᐅᕈᑎᖏᑦ.  

 

ᐅᖃᖅᑎ, ᐊᒃᓱᐊᓗᒃ ᓱᓕ ᐃᖅᑲᓇᐃᔭᒐᒃᓴᐃᑦ 

ᐃᖅᑲᓇᐃᖅᓯᒪᓐᖏᒃᑲᓗᐊᖅᑎᓪᓗᒋᑦ 

ᐱᓕᕆᖃᑎᒌᒋᐊᖃᕋᑦᑕ. ᐊᕐᕌᒍᑦ ᑕᓪᓕᒪᑦ ᐃᓗᐊᓂ 

ᐅᓄᑲᓪᓚᒃᑐᑦ ᐱᕐᔪᐊᖑᔪᑦ ᓯᕗᒧᐊᒃᓯᒪᓕᕐᒪᑕ 

ᐅᑭᐅᖅᑕᖅᑐᒥ ᑕᑉᐹᓂ ᖁᑦᑎᒃᑐᒥ.  

 

ᐱᒃᑯᒍᓱᑉᐳᖓ ᐊᔭᐅᖅᑐᐃᓇᓱᓪᓚᕆᒃᓯᒪᓂᕐᓄᑦ 

ᒐᕙᒪᒃᑯᓐᓂᑦ ᐃᓕᓴᖅᓯᖁᓪᓗᒋᑦ ᓄᓇᓕᐅᔪᑦ 

ᑭᓐᖒᒪᔭᖏᓐᓂᑦ ᐊᐅᓱᐃᑦᑐᖅ, ᖃᐅᓱᐃᑦᑐᖅ, 

ᐃᒃᐱᐊᕐᔪᒃ ᑖᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᒃᓴᖓᑦ 

ᐊᐅᓱᐃᑦᑐᕐᒥᐅᓄᑦ ᐊᒻᒪᓗᑦᑕᐅᖅ ᓱᓪᓗᖓ 

ᖃᐅᓱᐃᑦᑑᑉ ᐋᖅᑭᒃᓱᖅᑕᐅᓂᖓᓂ 

ᐋᓐᓂᐊᕕᒃᓴᖓᓗ ᐃᒃᐱᐊᕐᔪᖕᒥᐅᑦ ᐊᒻᒪᓗ 

ᖃᐅᓱᐃᑦᑐᕐᒥᐅᑦ ᓄᑖᒥᒃ ᐊᒡᓚᒡᕕᒃᑖᕐᓗᑎᒃ 

ᐊᐅᓱᐃᑦᑐᕐᒥᓗ.  

 

ᐅᖃᖅᑏ, ᑕᒪᒃᑯᐊ ᖁᑦᑎᒃᑐᕐᒥᐅᑦ 

ᐊᒃᓱᕉᓴᐅᑎᒋᓯᒪᖃᑦᑕᕋᒃᑭᑦ ᒪᓕᒐᓕᐅᖅᑎᐅᑎᓪᓗᖓ 

ᖁᑦᑎᒃᑐᕐᒧᑦ. 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᑦ ᓯᕗᒧᐊᑦᑎᐊᖅᓯᒪᓐᖏᒃᑲᓗᐊᖅᑎᓪᓗᒋᑦ 

ᖁᑦᑎᒃᑐᕐᒥᑦ ᓄᒃᑕᐅᓯᕆᓂᕐᒧᑦ 

ᐅᐸᓗᖓᐃᔭᐅᑎᓕᐅᖁᓯᒪᒐᓗᐊᕋᒃᑭᑦ ᑭᓯᐊᓂᓗ 

ᑭᖑᓪᓕᕐᒥᑦ ᓂᕈᐊᖅᓯᒪᔭᐅᔪᑦ. 

 

ᑕᐃᒃᑯᐊ ᒪᓕᒐᓕᐅᖅᑎᐅᓂᐊᖅᑐᑦ 

ᑲᒪᖃᑦᑕᕐᓂᐊᖅᑐᑦ ᐊᒻᒪᓗᑦᑕᐅᖅ ᓂᕿᓂᒃ 

ᐊᔪᖅᓴᓗᐊᖅᑕᐃᓕᒪᔭᕆᐊᖃᓐᖏᓐᓂᑦᑎᓐᓂᑦ 

ᑲᓇᑕᒥ ᓂᕿᑦᑎᐊᕙᓕᕆᔾᔪᑏᑦ ᐊᒃᓱᐊᓗᒃ 

ᐱᒻᒪᕆᐅᖃᑦᑕᖅᓯᒪᖕᒪᑦ. 

 

ᑲᑎᒪᖃᑦᑕᖅᖢᑎᒡᓗ ᐃᓄᓕᒫᖅᑎᑦᑎᓪᓗᑎᒃ, 

ᐱᖁᔨᕗᖔᕈᑏᓪᓗ ᐋᖅᑭᒃᑕᐅᓚᐅᖅᓯᒪᓪᓗᑎᒃ, 

ᑕᒻᒪᖅᓯᒪᔪᖅᓯᐅᖅᑎ ᑮᓇᐅᔭᖅᑐᕈᑎᕕᓂᕐᓂᑦ 

ᕿᒥᕐᕈᓇᖁᓪᓗᒋ ᐃᓄᐃᑦ ᓂᕿᖏᑦ 

ᐊᑦᑕᕐᓇᐃᖅᑕᐅᔭᕆᐊᖃᕐᒥᖕᒪᑕ. 

 

ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑏᑦ ᑕᕝᕙᓂ 

ᐃᑲᔪᖅᑐᐃᓚᐅᖅᓯᒪᖕᒪᑕ ᒪᓕᒐᓕᐅᖅᑎᑐᐃᓐᓇᐃᑦ 

ᐱᖁᔭᓕᐊᖓ ᑐᓂᐅᖅᑲᐃᖃᑦᑕᕐᓂᕐᒧᑦ ᓂᕿᒧᑦ 

ᐱᓪᓗᒍ ᖁᔭᒋᔪᒪᔭᒃᑲ.  

 

ᐊᒻᒪᓗᑦᑕᐅᖅ ᓄᓇᓖᑦ ᐱᖓᓱᑦ ᑕᐃᒃᑯᐊ 

ᑭᒡᒐᖅᑐᖅᑕᒃᑲ ᐅᐸᒃᓯᒪᔪᓐᓇᓚᐅᕋᒃᑭᑦ 

ᖁᔭᓐᓇᒦᖅᑕᒃᑲ. 

 

ᐅᐱᒋᔪᒪᔭᒃᑲ ᒪᐃᔭᐃᑦ ᑲᑎᒪᔨᖏᑦ ᐊᓯᖏᓪᓗ 

ᓂᕈᐊᖅᑕᐅᓯᒪᔪᑦ ᐊᐅᓱᐃᑦᑐᖅ, ᖃᐅᓱᐃᑦᑐᖅ 

ᐃᒃᐱᐊᕐᔪᖕᒥᓗ ᐃᑲᔪᖅᑐᐃᖃᑦᑕᕐᒪᑕ ᐅᕙᓐᓂᒃ.  

 

ᐅᖃᖅᑏ, ᒫᓐᓇ ᐃᓘᓐᓇᖏᓐᓄᑦ  

ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᒃᓴᒃᑲ 

ᐃᖅᑲᓇᐃᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔨᐅᖃᑕᐅᔪᖅ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᕐᒪᑦ ᐱᔭᕇᕈᒪᓪᓗᓂᐅᒃ 

ᐅᖃᐅᓯᒃᓴᓂᒃ. ᖁᔭᓐᓇᒦᒃ. ᐋᒃᑳᖅᑐᖃᓐᖏᒻᒪᑦ. 

ᐊᑏᒃ, ᒥᔅᑕ ᐃᐊᓕᐊᑦ ᐱᔭᕇᕋᓱᓕᕆᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᒪᓕᒐᓕᐅᖅᑏᑦ. 

 

ᑭᓐᖒᒪᔭᕋ ᓵᑕᒃᓴᐅᔭᕆᐊᖃᕐᒪᑕ 

ᑮᓇᐅᔭᓕᐅᕈᑎᒋᔭᐅᒐᓱᐊᖅᑐᒃᑦ 

ᐱᕙᓪᓕᐊᑎᑕᐅᓗᑎᒃ ᐃᓕᓐᓂᐊᕐᓂᓕᕆᓂᕐᓗ 

ᓴᐳᒻᒥᔭᐅᑦᑎᐊᕐᓗᑎᒡᓗ ᑕᒪᒃᑯᐊ ᐃᓄᖁᑎᒋᔭᕗᑦ 

ᐱᒻᒪᕆᐊᓘᖕᒪᑕ ᑕᒪᒃᑯᐊ ᐱᓕᕆᔭᐅᓂᖏᓐᓄᑦ. 

ᐊᒃᓱᐊᓗ ᐊᓕᐊᓇᐃᒍᓱᒃᑐᖓ, ᐅᐱᒍᓱᓚᐅᖅᖢᖓᓗ 

ᐱᓕᕆᖃᑕᐅᔪᓐᓇᕋᒪ ᑖᒃᑯᓂᖓ ᐱᖓᓱᓂᑦ 

ᓯᕗᒧᐊᒃᑎᑕᐅᑎᓪᓗᒋᑦ.  

 

ᐅᖃᖅᑏ, ᓯᕗᒧᐊᒃᑎᑕᐅᔪᑦ ᓲᕐᓗ ᐅᑭᐅᖅᑕᖅᑐᒥ 

ᐃᖃᓪᓕᐊᖅᑏᑦ ᑲᑐᔾᔨᖃᑎᒌᖏᑦ 

ᓇᓗᓇᐃᒃᑯᑕᐅᔪᓐᓇᖅᑐᑦ ᓯᕗᒧᐊᑦᑎᐊᕈᓐᓇᕐᒪᑕ 

ᑲᑐᔾᔨᖃᑎᒌᑦᑎᐊᕐᓗᑎᒃ. ᓈᓚᑦᑎᐊᖅᑎᓪᓗᒋᓪᓗ 

ᑲᑎᒪᖃᑦᑕᖅᖢᑎᒃ ᑲᑎᒪᑎᑦᑎᖃᑦᑕᖅᑎᓪᓗᒋᑦ 

ᑲᑎᒪᔨᕋᓛᓂᒃ ᐊᓂᒃᑳᓕᐊᖓ ᐊᕐᕌᒍᑕᒫᖅᓯᐅᑎ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑮᓇᐅᔭᖅᑐᕈᑎᕕᓂᕐᓂᑦ 

ᐅᓂᒃᑳᖅᑎᓪᓗᒍ ᒪᓕᒐᓕᐅᕐᕕᖕᒧᑦ 

ᓯᕗᒧᐊᒃᑎᑦᑎᑦᑎᐊᖅᓯᒪᓂᑰᖕᒪᑦ ᒐᕙᒪᒃᑯᑦ 

ᓴᖅᑭᔮᑦᑎᐊᖁᓪᓗᒋᑦ.  

 

ᐊᒻᒪᓗᑦᑕᐅᖅ ᒪᓕᒐᒃᓴᖅ 40 ᐱᒻᒪᕆᐅᓪᓗᓂ 

ᐊᓂᒍᖅᑎᑕᐅᓚᐅᖅᑐᖅ ᐊᖏᖅᓯᒪᓂᑦᑎᓐᓂᑦ 

ᓇᓗᓇᐃᖅᓯᓯᒪᔪᖅ ᕿᑐᕐᖓᕗᑦ ᓴᐳᒻᒥᔭᐅᖁᓪᓗᒋᑦ.  

 

ᐃᑲᔪᖅᑎᒃᑲ ᖁᔭᓐᓇᒦᕈᒪᔭᒃᑲ ᐊᐃᕇᓐ ᐅᐃᓕ 

ᐊᒻᒪᓗ ᓚᐃᓴ ᐅᐊᔅᑯ 

ᐃᑲᔪᖅᑐᐃᖏᓐᓇᖃᑦᑕᖅᓯᒪᖕᒪᑎᒃ ᐅᕙᓐᓂᒃ. 

ᑖᒃᑯᐊᒡᓗ ᑎᑎᕋᖅᑏᒃᑲ ᐊᒃᓱᐊᓗᒃ 

ᐊᑐᐃᓐᓇᐅᖏᓐᓇᐅᔭᕐᒪᑕ ᖁᔭᓐᓇᒦᖅᐹᒃᑲ. 

ᖃᐅᔨᒪᔪᐃᓐᓇᐅᒐᑦᑕ ᒪᓕᒐᓕᐅᖅᑏᑦ 

ᓄᓇᒥᓃᖏᓐᓇᕈᓐᓇᖅᐸᖏᒻᒪᑕ ᑖᒃᑯᐊᒡᓗ 

ᓄᓇᓕᓐᓃᖏᓐᓇᐸᒃᑐᑎᑦ ᐊᔪᖅᑎᓪᓗᖓ. 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᖁᔭᓕᕗᖓ ᓂᕈᐊᖅᑎᓕᒫᒃᑲ 

ᐊᐅᓱᐃᑦᑐᒥ, ᖃᐅᓱᐃᑦᑐᕐᒥ ᐃᒃᐱᐊᕐᔪᖕᒥᓗ 

ᐅᕙᓐᓂᒃ ᑕᑎᖃᕈᓐᓇᕐᒪᑕ ᑭᒡᒐᖅᑐᐃᔨᒋᔭᐅᑎᓪᓗᖓ 

ᐊᒃᓱᐊᓗᒃ ᐊᓕᐊᓇᐃᒍᓱᒃᑐᖓ ᐅᐱᑦᑐᖓᓗ 

ᑭᒡᒐᖅᑐᐃᓚᐅᕋᒪ ᐃᓕᔅᓯᓐᓂᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐃᓄᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 585 - 3(3): 

ᐱᒃᑯᒋᔭᐅᓂᖏᑦ ᕗᔅ ᐃᐊᒃᑯᑦ 

ᖃᖓᑕᓲᖅᑎᖏᑦ ᖃᖓᑕᓂᖓᑕ 822-ᒥ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ 

ᓄᓇᖅᑲᑎᒃᑲ, ᓄᓇᕗᒻᒥᐅᖑᖃᑎᒃᑲᓗ. ᐅᖃᖅᑏ, 

ᐅᓪᓗᒥᓕ ᓂᑯᕕᑦᑐᖓ ᐱᒃᑯᒍᒪᒧᓪᓕᐊᓯᑦ. 

ᐱᓗᐊᖅᑐᒥᑦ ᐅᖃᖅᑏ, ᒃᑯᒍᓱᒍᒪᒐᒪ ᕘᔅᑎᐊᒃᑯᑦ 

ᖃᖓᑕᓂᕆᓲᖓᓐᓂᒃ ᑖᓐᓇ ᓈᓴᐅᑎᓕᒃ 822 

ᖃᓄᐃᓐᓂᕆᓚᐅᖅᑕᖓᓂᒃ.  

 

ᐅᖃᖅᑏ, ᑕᒫᓂ ᐱᓇᓱᐊᕈᓯᐅᑉ ᐱᒋᐊᕐᓂᖓᓂ 

ᑖᓐᓇ ᖃᐅᑕᒫᑦ ᖃᖓᑕᕙᒃᑲᒥ ᕘᔅᑎᐊᒃᑯᑦ 

ᖃᖓᑕᓂᖓᑦ ᓈᓴᐅᑎᓕᒃ 822, ᐃᒡᓗᓕᖕᒧᑦ, 

ᐃᖃᓗᖕᓂ ᐃᒡᓗᓕᖕᒧᑦ ᓴᓂᕋᔭᕐᒧᑦ ᐅᑎᖅᖢᓂᓗ. 

ᑭᓯᐊᓂᓕ ᑕᐃᔅᓱᒪᓂ ᐅᓪᓗᒥ ᑖᓐᓇ 

ᐊᔾᔨᒋᔭᐅᓚᐅᓐᖏᓚᖅ ᖃᖓᑕᓂᕆᖃᑦᑕᖅᑕᖓᑦ 

ᑕᕝᕙᓂ ᐃᖅᑲᓇᐃᔭᖅᑐᓕᒫᑦ 

ᐃᓄᐃᓐᓇᑦᑎᐊᒻᒪᕆᐅᓚᐅᕐᒪᑕ.  

 

ᐅᖃᖅᑏ, ᑕᕝᕙᓂ ᖃᖓᑕᓲᒥ ᑳᑉᑕᓐ-ᒋᔭᐅᓚᐅᖅᑐᖅ 

ᒪᐃᒃ ᐃᓄᒃᓱᒃ, ᑖᓐᓇ ᑳᑉᑕᓐ ᐃᓄᒃᓱᒃ, ᒥᑦᑎᒪᑕᓕᖕᒥ 

ᒫᓐᓇ ᓄᓇᖃᖅᑐᖅ ᐱᒃᑯᒋᓪᓚᕆᒃᑕᕗᑦ 

ᒥᑦᑎᒪᑕᓕᖕᒥᐅᑎᒍᑦ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

ᐃᓄᒃ: ᐅᖃᖅᑏ, ᑳᑉᑕᓐ ᐃᑲᔪᖅᑎᒋᓚᐅᖅᑕᖓ 

First Officer ᔨᒥ ᒥᖅᑯᓵᖅ, 

ᒥᑦᑎᒪᑕᓕᖕᒥᐅᑕᑐᖃᐅᒋᕗᖅ ᒫᓐᓇ ᐃᖃᓗᖕᓂ 

ᓄᓇᖃᖅᖢᓂ. ᔨᒥ ᐊᑯᓂᒻᒪᕆᐊᓗᒃ  

ᓱᕈᓯᐅᓂᖓᓂᓪᓗ ᖃᐅᔨᒪᔭᕋ ᐊᒻᒪᓗ ᐱᒃᑯᒋᕙᖃ 

ᐅᖃᕈᓐᓇᕋᒪ ᐱᖃᓐᓇᕆᓂᕋᖅᖢᒍ.  

 

ᐅᖃᖅᑏ, ᑕᕝᕙᓂ ᖃᖓᑕᓲᑉ ᐃᓗᐊᓂ 

ᐱᔨᒋᔭᐅᓚᐅᖅᑐᖅ ᐱᔨᑲᑖᕆᔭᐅᓚᐅᖅᑐᖅ ᔭᐃᓐ 

ᕙᓚᕼᐊᑎ-ᓚᒻ, ᖃᐅᓱᐃᑦᑐᒥᐅᑕᕕᓂᖅ. ᑖᓐᓇ 

ᐃᖅᑲᓇᐃᔭᓕᕋᑖᕐᓂᑯᒃ ᕘᔅᑎᐊᒃᑯᓐᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᓐᓇ 

ᓯᕗᒧᐊᑦᑎᐊᖅᓯᒪᒻᒪᕆᖕᒪᑦ 

ᐅᒃᐱᕆᔭᕆᐊᖃᑦᑎᐊᖅᑕᕗᑦ ᐃᓘᓐᓇᑦᑎᐊᑦᑕ. 

 

ᐃᓕᓐᓂᐊᖅᑎᑕᐅᓪᓗᑎᑦ ᖃᖓᑕᓲᖅᑎᓐᖑᖅᖢᑎᑦ 

ᐊᒃᓱᐊᓗᒃ ᖃᖓᑕᓲᖅᑎᓐᖑᖅᑐᑦ 

ᐅᐱᓐᓇᖅᑐᒻᒪᕆᐊᓘᖕᒪᑕ. 

 

ᐊᒃᓱᕈᑦᑎᐊᖅᖢᑎᑦ ᐃᖅᑲᓇᐃᔭᖃᑦᑕᓚᐅᖅᑐᑦ 

ᐃᓕᓐᓂᐊᖃᑦᑕᖅᖢᑎᑦ ᒪᐃᒃ-ᑯᒃ, ᔨᒥᒃᑯ, ᐊᒻᒪᓗ 

ᔭᐃᓐ. ᐃᓕᓐᓂᐊᓚᐅᖅᑎᓪᓗᒋᑦ ᐊᒃᓱᐊᓗᒃ 

ᐊᔾᔨᐅᒥᒋᔭᐅᑦᑎᐊᕐᓗᑎᑦ ᐅᐱᒋᔭᐅᔭᕆᐊᓖᑦ 

ᒪᒃᑯᒃᑐᓄᑦ. ᑕᑯᒃᓴᐅᑎᑦᑎᖕᒪᑦ ᐊᒃᓱᕈᑦᑎᐊᕐᓗᑎᑦ 

ᐃᖅᑲᓇᐃᔭᖅᑎᑦᑎᑦᑎᐊᕈᕕᑦ ᑕᐅᑐᓐᖑᐊᖅᑕᑎᑦ 

ᓲᕐᓗ ᓯᕗᒧᐊᒍᓐᓇᕐᒪᑕ. 

 

ᐅᖃᖅᑏ, ᐱᕕᖃᕐᓂᕐᓂᒃ, ᐅᐱᒋᔪᒪᔭᒃᑲ ᕘᔅᑎᐊᒃᑯᑦ 

ᐊᖏᖅᓯᒪᑦᑎᐊᕐᒪᑕ ᐃᓕᓐᓂᐊᖅᑎᑦᑎᖃᑦᑕᕐᓂᕐᒥᒃ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒧᓪᓗ ᐃᓄᖁᑎᑦᑎᓐᓂᑦ. 

ᑕᕝᕙ ᑕᐃᒪᐃᑦᑐᒥᒃ ᐊᖏᖅᓯᒪᑦᑎᐊᕐᕆᐊᓖᑦ 

ᓄᓇᕗᑦ ᓯᕗᒧᐊᒃᑎᑕᐅᑦᑎᐊᖁᓪᓗᒍ.  

 

(ᑐᓵᔨᑎᒎᕈᓐᓃᖅᑐᖅ) ᑎᓕᐅᕋᓗᐊᖅᐸᔅᓯ ᑖᒃᑯᐊ 

ᐱᒃᑯᒋᔪᒪᓪᓗᒋᑦ ᖃᖓᑕᓲᖅ ᕘᔅᑎᐊᒃᑯᑦ 

ᖃᖓᑕᓂᕆᓚᐅᖅᑕᖓᑦ ᑕᐃᔅᓱᒪᓂ ᐅᓪᓗᒥ 

ᓈᓴᐅᑎᖓ 822. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 3. 

ᑭᒡᒐᑐᖅᑐᑦ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᓯᐊᓪ.  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑑᑎᖃᓐᖏᓐᓂᖓ ᓂᕿᑦᑎᐊᕙᓕᕆᔨᒃᑯᑦ 

ᐅᑭᖅᑕᖅᑐᒥ ᑲᓇᑕᒥ ᐃᑲᔫᑎᖓ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᐃ-

ᖑᑎᓪᓗᒍ ᐱᖁᔨᕗᖔᕈᑎᖃᓕᐅᓚᐅᖅᓯᒪᖕᒪᑕ 

ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᑎ 

ᖃᐅᔨᓴᐃᖁᓪᓗᒍ ᓂᕿᑦᑎᐊᕙᓕᕆᓂᕐᒧᑦ. ᑕᐃᒃᑯᐊ 

ᓄᓇᑦᑎᐊᕐᒥᐅᓪᓗ, ᔫᓐᑳᓐ-ᒥᐅᓪᓗ ᑕᐃᒪᓐᓇᐃᑦᑐᓂᒃ 

ᐱᖁᔨᕗᖔᒥᒃ ᐊᓂᒍᐃᓚᐅᖅᓯᒪᔪᑦ.  

 

ᐅᖃᖅᑏ, ᖁᕕᐊᓱᓚᐅᖅᓯᒪᔪᒍᑦ ᑕᐃᒪᓐᓇᐃᑦᑐᒥᒃ 

ᑲᑐᔾᔨᖃᑎᒌᒃᖢᑕ ᑐᓴᕋᒥ ᑮᓇᐅᔭᖅᑐᕈᑎᕕᓂᕐᓂᒃ 

ᑕᒻᒪᖅᓯᒪᔪᖅᓯᐅᖅᑎ ᖁᕕᐊᑦᑐᕕᓂᐅᒐᓗᐊᖅ 

ᑭᓯᐊᓂ ᐊᕐᕌᒎᒥ ᐊᑕᐅᓯᕐᒥᒃ ᓄᓇᕗᒻᒥᐅᑦ 

ᐅᑕᖅᑭᔭᕆᐊᖃᕐᓂᐊᕐᒪᑕ 

 

ᑕᒻᒪᖅᓯᒪᔪᖅᓯᐅᖅᑎ ᖃᐅᔨᓂᐊᖅᑰᖅᑐᖅ 

ᒐᕙᒪᑐᖃᒃᑯᓐᓄᑦ ᑖᒃᓰᔭᕈᑎᑦ ᐊᑐᖅᑕᐅᖃᑦᑕᕐᒪᑕ, 

ᑭᓯᐊᓂᓕ ᓱᓕᔪᖅᓴᕋᔭᖅᑰᖏᑦᑐᑦ ᓂᐅᕕᖅᐸᒃᑐᓄᑦ 

ᐃᑲᔫᑕᐅᖃᑦᑕᕆᐊᖏᓐᓂᑦ. 

ᖃᐅᔨᒪᓇᓐᖏᑦᑎᐊᖅᑎᓪᓗᒍ ᐅᓯᔾᔪᑏᑦ ᐊᑭᖏᓐᓂᑦ 

ᐊᑭᓕᐅᑕᐅᕙᑦᑐᑦ ᑕᒪᒃᑯᓄᖓ 

ᓂᐅᕕᕐᕕᖁᑎᖃᕐᓂᖅᐹᓄᑦ, ᐊᔪᕐᓇᑦᑎᐊᓚᖓᔪᖅ 

ᑕᐃᒃᑯᐊ ᐃᑲᔫᑎᑦ ᐃᓚᖓᒍᑦ ᑕᒪᕐᒥᓪᓘᓐᓃᑦ 

ᑲᔪᓯᑎᑕᐅᒐᓗᐊᕐᒪᖔᑕ ᓂᐅᕕᖅᐸᒃᑐᓄᑦ. 

 

ᓈᓴᐅᓯᕆᔨᒻᒪᕆᐅᓐᖏᒃᑲᓗᐊᖅᑐᖓ ᑭᓯᐊᓂ 

ᖃᐅᔨᒪᔪᖓ ᓇᓗᓇᐃᔭᐅᑎᑦ ᐊᒥᒐᓗᐊᖅᑎᓪᓗᒋᑦ 

ᓴᐱᕐᓇᑦᑎᐊᕐᒪᑕ ᓈᓴᐅᑎᑦ. ᖃᐅᔨᒪᓐᖏᑯᑦᑎᒍ 

ᐅᓯᔾᔪᑎᑦ ᐊᑭᖏᑦ ᓂᐅᕕᐊᒃᓴᐃᑦ 

ᐊᑭᖏᓐᓂᓪᓘᓐᓃᑦ, ᓇᓗᓇᐃᕈᓐᓇᕋᔭᓐᖏᑕᕗᑦ 

ᐃᑲᔫᑎᒥᒃ ᐱᕙᒃᑲᓗᐊᕐᒪᖔᑦᑕ.  

 

ᐅᖃᖅᑎ, ᐊᑐᑦᑎᐊᖅᑕᐅᓚᐅᖅᓯᒪᔫᒐᓗᐊᑦ ᑕᐃᒃᑯᐊ 

ᓄᓇᓕᓕᒫᓄᑦ ᐆᒃᑑᑎᒋᓪᓗᒍ ᑖᒃᑯᐊ 3 ᐸᐅᓐᓯᑦ  

ᐋᐳ ᕿᑎᕐᒥᐅᓂ ᕿᑭᖅᑖᓗᖕᒧᑦ $8.50 ᐃᓚᖏᑦ 

$10.95 ᐊᑭᖃᖅᖢᑎᑦ. 

 

ᒪᓐᑐᕆᐊᒥᒃ ᓂᐅᕕᕐᕕᖃᖅᑐᖅ ᑕᐃᒪᓐᓇᐃᑦᑐᒥᒃ 

ᓂᐅᕕᕐᕕᖃᖅᑐᖅ ᓄᓇᕗᒻᒥ 30 ᐳᓴᒥᒃ 

ᐊᑭᑭᒡᓕᒋᐊᖃᑦᑕᖅᑐᖅ ᖃᖓᑕᓲᓕᕆᔨᒃᑯᑦ 

ᐅᓯᔭᖏᓐᓂ ᑕᐃᒪᓐᓇ. ᐅᑭᐅᖅᑕᖅᑐᒥ ᓂᐅᕕᕐᕖᑦ 

ᑕᐃᒃᑯᐊ ᑕᐃᒪᓐᓇ 50 ᐳᓴᒥ 

ᐊᑭᓕᖅᑕᐅᖃᑦᑕᓕᕐᒪᑕ ᐅᓯᔭᐅᔾᔪᑎᒋᔭᖏᑦ 

ᐃᑲᔫᓯᐊᖃᑦᑕᖅᖢᑎᑦ. ᓂᕿᑦᑎᐊᕙᓕᕆᔨᒃᑯᑦ 

ᑕᐃᒪᓐᓇ ᑮᓇᐅᔭᓕᐅᖅᑐᐊᓘᓕᕐᒪᑕ. 

 

ᐃᒃᐱᐊᕐᔪᖕᒥ $2.20-ᖑᖃᑦᑕᓚᐅᖅᑐᖅ 1 ᑮᓗᒥᒃ 

ᐅᖁᒪᐃᓐᓂᖃᖅᑐᖅ ᐃᒃᐱᐊᕐᔫᖕᒨᓐᖓᐅᔪᑦ 3 

ᐸᐅᓐᓯᑦ ᖃᓯᑕᓴᑐᐃᓐᓇᐅᖕᒪᑕ $3.80 

ᑮᓇᐅᔭᓕᐅᖃᑦᑕᖅᑐᑦ ᐃᒃᐱᐊᕐᔪᖕᒧᐊᖅᑕᐅᒐᒥ. 

ᐋᐳᐃᑦ ᑐᓂᐅᖅᑲᖅᑕᐅᒐᓗᐊᖅᐸᑕ ᓱᓕ 3 

ᐸᐅᓐᓯᓂᒃ ᐱᒃᐸᑕ ᐊᑭᖃᓐᖏᑦᑐᓂᒃ 

ᑐᓂᐅᖅᑲᐃᒐᓗᐊᖅᐸᑕ 58-ᓴᒥᒃ 

ᐊᑭᖃᖅᑐᐃᓐᓇᐅᒐᔭᕆᓪᓗᑎᑦ. 

 

ᐃᓚᖓᑦ ᒪᓕᒐᓕᐅᖅᑎ: ᐋᒡᒑᓗᒃ. 

 

ᓯᐊᓪ (ᑐᓵᔨᑎᒍᑦ): ᐳᓴᓐᑎᓪᓚᑦᑖᖏᑦ 

ᑮᓇᐅᔭᓕᐅᕈᑎᒋᔭᐅᑦ ᑖᒃᑯᓇᓂ ᑎᓴᒪᓂᑦ 

ᓄᓇᓕᓐᓂ 3 ᐸᐅᓐᓯᑦ ᐋᐳᓄᑦ 

ᑮᓇᐅᔭᓕᐅᕈᑕᐅᓂᖃᓚᐅᖅᐳᑦ 300 ᐳᓴᒥᒃ 1,000 

ᐳᓴᒧᑦ. ᑕᒻᒪᖅᓯᒪᔪᖅᓯᐅᑎ ᖃᐃᔅᓯᕕᐅᓚᐅᖅᑎᓐᓇᒍ 

ᐅᓯᔾᔪᑎᑦ ᐊᑭᓪᓚᕆᖏᓐᓂᑦ, 

ᓇᓗᓇᐃᕆᔪᓐᓇᔾᔮᓐᖏᑦᑐᒍᑦ ᐃᑲᔫᑕᐅᓇᓱᑦᑐᓕᒫᑦ 

ᑲᔪᓯᑎᑕᐅᕙᒃᑲᓗᐊᕐᒪᖔᑕ. ᖁᔭᓐᓇᒦᒃ ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᓄᓕᖕᒧᑦ 

ᒪᓕᒐᓕᐅᖅᑎ, ᒥᔅ ᐅᒡᔪᒃ.  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒧᑦ ᓇᑦᑎᓕᒻᒧᑦ 

(ᐅᒡᔪᒃ) 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒥ 

ᑭᖑᓪᓖᑦᑐᒋᔭᐅᓕᕋᑉᑎᒍᑦ ᖁᔭᓕᓪᓗᐊᖅᑐᖓ 

ᖁᕕᐊᓱᒃᖢᖓᓗ. ᓇᑦᓯᓕᖕᒥᐅᓄᑦ 

ᒪᓕᒐᓕᐅᖅᑎᐅᓪᓗᖓ ᖁᔭᓕᔪᒪᕗᖓ 

ᓄᓇᕗᑦᒥᐅᓂᒃ ᓱᒦᓐᖓᕋᓗᐊᖅᐸᑕ 

ᐃᑲᔪᖅᑐᐃᔪᕆᓪᓗᑎᑦ ᐅᖄᓪᓚᖃᑦᑕᕐᒪᑕ. ᑕᕝᕘᓇ 

ᖁᔭᒋᒻᒪᕆᒃᑕᒃᑲ ᓄᓇᕗᑦᒥᐅᑕᑦ. 

 

ᑕᐃᒃᑯᐊᓪᓗ ᐃᓄᑦᑎᐊᕙᐃᑦ ᐅᖅᓱᖅᑑᕐᒥᐅᑕᑦ 

ᑕᓗᕐᔪᐊᕐᒥᐅᑕᓪᓗ ᖁᔭᒋᓪᓗᒋᑦ ᑭᒡᒐᖅᑐᕋᒃᑭᑦ 

ᑖᑉᑯᐊ ᓄᓇᓖᑦ. 

 

ᓄᑕᕋᓐᓄᐃᓪᓗ ᐃᒪᓐᓇᐃᓕᖃᑦᑕᖅᖢᑎᑦ ᑏᕖᒃᑯᑦ 

ᑕᑯᔭᕋᓗᐊᒃᑭᑦ. ᐃᒪᓐᓇᐃᓕᑉᓗᒋᑦ ᑭᐅᖃᑦᑕᖅᑕᒃᑲ 

ᐃᓪᕕᒃᑕᐅᖅ ᑖᑦᓇᐃᑐᓐᓇᖅᑐᑎᑦ ᖃᑯᒍ. ᑖᑉᑯᐊᓐᓃᑦ 

ᓄᑕᕋᓐᓃᑦ ᓂᕕᐅᕐᓇᕐᓗᐊᖃᑦᑕᖅᑐᑦ 

ᐅᐱᒍᓱᖃᑦᑕᖅᑐᑦ ᐅᕙᑉᑎᓐᓂ ᑕᒪᑉᑕᑦᓯᐊᖅ ᑕᒡᕙᓂ 

ᐃᒡᓗᒦᑦᑐᒍᑦ. ᐊᔭᐅᖃᑦᑕᖅᑎᒍᑦ 

ᓯᕗᓂᒃᓴᖃᑦᑎᐊᖁᓪᓗᒋᑦ.  

 

ᑕᐃᒃᑯᐃᓪᓗ ᓄᓇᕗᒻᒥᐅᑕᐃᑦ ᖁᔭᒋᓪᓗᐊᖅᑕᒃᑲ 

ᐅᑉᓗᕆᓂᒃᑕᒫᑦ ᓯᕗᓕᖅᑎ ᑐᒃᓯᐅᔾᔭᐅᖃᑦᑕᕐᒪᑕ 

ᒪᓕᒐᓕᐅᖅᑏᑦ ᑲᔪᓯᑦᑎᐊᖁᓪᓗᑕ ᖁᔭᒋᒻᒪᕆᒃᑕᒃᑲ. 

 

ᑕᐃᒃᑯᐃᓪᓗ ᐃᓄᑐᖃᓐᓄᐃᑦ ᐅᖅᓱᖅᑑᕐᒥ 

ᐋᖅᑯᐊᒃᑯᑦ ᑕᒪᕐᒥᒃ, ᐋᖅᑯᐊᓇᔪᒡᓗ ᐋᖅᑯᐊᕐᓗ. 

ᓴᑭᕙᒐᓗ ᒥᐅᕆ ᑕᑭᔪᖅ. ᐃᓄᑐᖃᓐᓄᐃᓪᓗ  

ᑕᓗᕐᔪᐊᕐᒥᐅᑕᑦ ᒫᓕ ᑐᑖᓕᒃ ᑲᑎᒪᑎᑦᓴᓂᒃ 

ᖃᐃᑦᑎᖃᑦᑕᕋᕕᑦ ᖁᔭᒋᕙᒋᑦ ᐱᑎᑰᑎ ᑕᖅᑐᓗ. 

ᑖᒃᑯᐊ ᐃᓄᑐᖃᕐᓃᖔᖅᑐᓂᒃ 

ᓇᓗᓇᐃᖅᓯᒪᒻᒪᕆᒃᑲᒃᑭᑦ ᖁᔭᒋᔪᒪᕙᒃᑲᑦ.  

 

ᑖᒃᑯᐊᓗ ᖃᑕᕐᖑᑎᓐᓄᐊᒃᑲ ᐊᓈᓇᒐᓪᓗ, 

ᓄᑲᒃᑲᓪᓗ, ᐊᓐᖓᓐᓄᐊᒃᑲᓪᓗ, ᐃᓚᓕᒫᑦᓯᐊᒃᑲ 

ᖁᔭᒋᕙᒃᑲ ᑕᓗᕐᔪᐊᓂ ᐅᖅᓱᖅᑑᒥᓗ 

ᐃᑲᔪᖅᑎᒋᑦᑎᐊᖃᑦᑕᕋᑉᑭᑦ ᓇᓪᓕᒋᓪᓗᒋᓪᓗ 

ᓅᖃᓐᓄᐊᒃᑲ ᐊᓐᖓᓐᓄᐊᒃᑲ. 

 

ᖁᕕᐊᓱᒻᒪᕆᒃᑐᖓᓗ ᓂᕈᐊᕐᓂᐊᓕᕐᒥᑉᐸᑕ 

ᑕᓗᕐᔪᐊᓪᓗ ᑰᒑᕐᔪᓪᓗ ᐊᑕᐅᑦᓯᒥ 

ᐊᑕᐅᑦᓯᒦᓐᓂᐊᓕᒻᒪᑕ ᓂᕈᐊᕋᓱᐊᓕᖅᑎᓪᓗᒋᑦ. 

ᑕᐃᒪᐃᓐᓇᐃᑦᑐᑐᖃᐅᔪᒪᒻᒪᑕ 

ᓄᓇᕗᖃᕐᓂᐊᓕᓵᖅᖢᑕ ᑖᒻᓇ ᖁᕕᐊᓲᑎᒋᕙᕋ 

ᖁᔭᓕᑎᒋᓪᓗᒍᓗ.  

 

ᐅᖃᖅᑎᑦᑎᔩ, ᐅᖃᒪᑖᕈᒪᑉᓗᖓ ᐊᖏᖅᑕᐅᔪᒪᕗᖓ 

ᑲᑎᒪᔨᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᖅ. 

ᒪᓕᒐᓕᐅᖅᑎ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᕐᒪᑦ ᐱᔭᕇᕈᒪᓪᓗᓂᐅᒃ 

ᐅᖃᐅᓯᒃᓴᓂ. ᒥᔅ ᐅᒡᔪᒃ, ᐋᒡᒑᖅᑕᐅᖏᓐᓇᕕᑦ ᐊᑏᒃ.  

 

ᐅᒡᔪᒃ: ᖁᔭᓐᓇᒦᒃ, ᐅᖃᖅᑏ, ᑲᑎᒪᔨᐅᖃᑎᒃᑲᑦ. 

 

ᑭᖑᓪᓕᑦᑐᒥᐅᖏᑦᑐᖅ ᖁᔭᓕᕝᓵᕈᒪᒻᒥᔪᖓ ᑖᑉᑯᐊ 

ᑎᖕᒥᔫᑦ ᕘᔅᑎᐊ, ᑲᓇᐃᑎᐊᓐ ᓄᐊᑦᓗ 

ᐊᑐᖃᑦᑕᕋᑉᑎᒍᑦ ᑕᒪᐅᓐᖓᐅᓪᓗᑕ ᑕᐅᕙᓐᖓᑦ 

ᕿᑎᕐᒥᐅᓂᖔᖅᖢᑕ ᐅᖓᓯᑦᑑᖃᑦᑕᕐᒪᑦ ᑕᒪᐅᖓ 

ᑎᑭᐅᔭᐅᑦᓯᐊᖃᑦᑕᖅᖢᒍᑦ ᑎᖕᒥᔫᓕᕆᔨᓄᑦ 

ᖁᔭᓕᓪᓗᐊᖃᑦᑕᖅᑐᖓ ᑖᑉᓱᒥᖓ 

ᐊᖏᕐᕋᑦᑎᐊᕌᖓᒪᓗ ᖁᔭᓕᓪᓗᐊᖃᑦᑕᖅᑐᖓ.  

 

ᑖᒃᑯᐊᓗ ᐃᖃᓗᒻᒥᐅᑕᓐᓄᐃᑦ ᖁᔭᒋᔪᒪᕙᒃᑲᑦ 

ᑐᓐᖓᓱᑦᑎᑦᑏᓇᕐᒪᑕ ᑲᑎᒪᔨᐅᖃᑎᒃᑲᓪᓗ  

ᒥᓂᔅᑑᑉᐸᑕ ᒪᓕᒐᓕᐅᖅᑎᐅᑉᐸᑕ ᑕᒪᕐᒥᑦᑎᐊᖅ 

ᖁᔭᒋᕙᒃᑲ. 

 

ᐅᖄᓪᓚᒍᒪᓪᓗᖓᓗ ᐃᓅᓱᒃᑐᓄᐃᓪᓗ 

ᓄᑕᕋᓐᓄᐃᓪᓗ ᓄᓇᕗᒻᒥᐅᑕᐃᑦ ᓯᕗᓂᔅᓴᖅ 

ᐱᒋᕙᐃᑦ. ᑕᒡᕙ ᓂᐱᖃᑦᑎᐊᕈᒫᓕᖅᑐᓯ ᑕᒡᕙᓂ 

ᓄᓇᕗᒻᒥ. ᓂᕆᐅᖕᓇᓯᑦᑎᐊᕐᒪᑦ ᑖᒻᓇ 

ᖁᔭᓕᓪᓗᐊᖅᑐᖓ. ᐃᓅᓱᑦᑐᓐᓄᐃᑦ 

ᓯᕗᓂᔅᓴᖃᑦᑎᐊᕐᓕᑦ. ᑕᒪᐅᓇᐃᓐᓇᖅ ᐃᒻᒥᓐᓂᒃ 

ᐃᒻᒥᓃᖃᑦᑕᖏᓪᓗᑎᑦ. 

 

ᑕᐃᒪᓐᓇᑎᒋ ᐅᕙᒍᑦ ᓯᕗᓂᒃᓴᖃᑦᑎᐊᖁᔨᕗᒍᑦ 

ᓄᓇᕗᒻᒥᐅᖃᑎᑦᑎᓐᓂᒃ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᖏᖅᖠᓂᐅᑉ 

ᓂᒋᐊᓄᑦ-ᑎᑭᕋᕐᔪᐊᒧᓪᓗ ᒪᓕᒐᓕᐅᖅᑎᐅᔪᖅ, ᒥᔅᑕ 

ᑯᓱᒐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 588 - 3(3): 

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒧᑦ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᒧᓪᓗ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᒃᑯᑦ ᑎᑭᕋᕐᔪᐊᕐᒥᐅᑦ 

ᑲᖏᖅᖠᓂᕐᒥᐅᓪᓗ ᐅᓪᓛᒃᑰᕈᒪᒋᓪᓗᒋᑦ. 

ᐅᖃᖅᑎᑦᑎᔩ, ᐅᕙᖓᑦᑕᐅᖅ ᓂᓪᓕᐊᕐᔪᒍᒪᓪᓗᖓ. 

 

ᑕᐃᔅᓱᒪᓂ ᑕᕝᕗᖓ ᑲᑎᒪᕕᒡᔪᐊᕐᒧᑦ ᓂᕈᐊᖅᑕᐅᒐᒪ 

ᐅᓪᓗᖅ ᐃᖅᑲᕐᔫᒥᔮᓚᐅᓲᕆᒐᒃᑯ ᖁᔭᒋᕙᒃᑲ 

ᐊᖏᔪᒥᒃ ᑎᑭᕋᕐᔪᐊᕐᒥᐅᑦ ᑲᖏᖅᖠᓂᕐᒥᐅᓪᓗ 

ᓂᕈᐊᒐᒃᓴᖃᖅᑎᓪᓗᖓ ᐅᕙᓐᓂᖔᖅ 

ᓂᕈᐊᖅᓯᓚᐅᕐᒪᑕ ᐃᑲᔪᖅᑕᐅᔪᒪᓪᓗᑎᒃ 

ᓂᕈᐊᖅᑕᐅᖃᑎᒋᓇᓱᓚᐅᖅᑕᕋᓗ ᖁᔭᓐᓇᒦᖅᖢᒍ  

ᐱᓕᕆᐊᕆᓯᒪᖏᑦᑕᐅᖅ ᐅᓪᓗᒥᒧᑦ ᑲᔪᓯᖕᒪᑕ. 

ᖁᔭᓐᓇᒦᒃ ᑲᖏᖅᖠᓂᕐᒥᐅᑦ, ᑎᑭᕋᕐᔪᐊᕐᒥᐅᓪᓗ.  

ᑕᐃᔅᓱᒪᓂ ᓂᕈᐊᖅᑕᐅᒐᒪ ᐸᓂᖃᖅᑐᖓ ᐱᖓᓱᑦ, 

ᓱᓕ ᐸᓂᖃᖅᐳᖓ ᐱᖓᓱᓂᑦ ᐅᓪᓗᒥ 

ᓄᓕᐊᖃᖅᖢᖓᓗ ᐃᑲᔪᖅᑎᒋᓯᒪᔭᓐᓂᒃ ᑭᓯᐊᓂ 

ᐅᓪᓗᒥ ᐅᓪᓗᖅ ᑎᑭᑦᑐᖅ ᑭᖑᓪᓕᖅᐹᕆᓕᖅᖢᑎᒍᓗ 

ᑲᑎᒪᓂᕐᒥᑦ ᐃᕐᖑᑕᖃᓕᖅᖢᖓ ᐅᓪᓗᒥ ᓯᑕᒪᓂᒃ 

ᐅᑭᐅᖅᑖᖅᖢᓂ. ᐊᖏᔪᑲᓪᓛᓗᖕᒥᑦ ᐃᓅᓯᕐᒥᑦ 

ᐊᓯᔾᔨᖅᓯᒪᔪᒥᒃ ᑕᑯᓯᒪᓕᖅᑐᒍᑦ ᓄᓇᕗᑦ ᐃᓗᐊᓂ 

ᐅᕙᖓ ᐱᓗᐊᖅᑐᒥ. ᐃᓚᐃᖅᓯᒪᓪᓗᖓᓗ ᐅᕙᓐᓄᑦ 

ᖃᓂᓯᒪᔪᓂᒃ, ᑭᓯᐊᓂᑦᑕᐅᖅ 

ᖃᑕᕐᖑᑎᑖᒃᑲᓐᓂᖅᓯᒪᓪᓗᑕ ᐊᒥᓱᒻᒪᕆᐊᓗᖕᓂᑦ. 

 

ᐃᕐᖑᑕᕋ ᐅᓪᓗᒥ ᓯᑕᒪᓂᒃ ᐅᑭᐅᖅᑖᖅᑐᖅ 

ᐅᓂᒃᑳᓚᐅᐱᓪᓚᒡᓚᖓ, ᓇᓪᓕᐅᑎᖕᒪᑦ, 

ᓇᓪᓕᐅᑎᓂᐊᓕᕐᒪᑦ ᐃᑉᐸᒃᓵᓂ ᐊᓈᓇᖓᑕ 

ᐊᐱᕆᖕᒪᒍ, (ᑐᓵᔨᒃᑰᓕᖅᑐᖅ) "ᖃᓄᐃᑦᑐᒥᒃ 

ᑲᐃᒃᑖᕈᒪᖕᒪᖔᖅ? "4-ᖑᕈᒪᓐᖏᑦᑐᖓᓕ," 

ᑭᐅᓚᐅᖅᐳᖅ. 

 

>>ᐃᓪᓚᖅᑐᑦ 

 

"ᑭᓯᐊᓂ 4-ᖑᓕᕐᓂᐊᕋᕕᑦ, ᖃᓄᐃᑦᑐᒥᒃ 

ᑲᐃᒃᑐᕈᒪᕕᑦ?" "4-ᖑᕈᒪᓐᖏᑦᑐᖓᐃᓛᒃ!" 

ᖃᓄᐃᑦᑐᒦᓛᒃ ᑲᐃᒃᑖᕈᒪᕕᑦ?" ᑭᐅᓯᓪᓗᓂ, "yuck 

ᑲᐃᑖᕈᒪᔪᖓ! 

 

>>ᐃᓪᓚᖅᑐᑦ 

 

ᑎᓴᒪᓂᒃ ᐊᕐᕌᒍᑖᕐᓂᐊᕈᓂ yuck ᑲᐃᒃᑖᕈᒪᔪᕉᖅ 

yuck-ᒥᒃ ᓇᓪᓕᐅᑎᓂᖃᕐᒪᑦ, ᓱᓇᐅᕝᕙ yuck-

ᖑᓇᕋᖅᑕᖏᑦ ᑐᕌᓐᑐ ᒪᐃᐳᓖᑦ ᑕᖅᓴᖏᓐᓂᑦ 

ᓴᓇᓯᒪᔪᖅ. 

 

>>ᐃᓪᓚᖅᑐᑦ 

 

ᐅᕙᓐᓂᒃ ᐊᔪᕆᑦᑐᑯᓗᒃ. ᐅᖃᖅᑏ, 

ᓇᓪᓕᐅᑎᓂᐊᑦᑎᐊᕐᓂᕐᒥᓂᒃ ᖁᕕᐊᓱᑦᑎᐊᓚᐅᖅᑐᖅ 

ᐅᓪᓗᒥ ᒪᓐᑐᕆᐊ ᑲᓇᐃᑎᐊᓐᖑᐊᖅᑐᒥᒃ 

ᑲᐃᖃᕐᓂᐊᓕᖅᑐᖅ.  

 

ᐊᕐᕌᒍᑦ ᑕᓪᓕᒪᑦ ᐃᓗᐊᓂ ᐊᓯᔾᔨᖅᑐᓂᒃ 

ᑕᑯᖃᑦᑕᖅᓯᒪᔪᑦ ᑕᐃᒃᑯᐊ  

ᒪᓕᒐᓕᐅᖅᑎᐅᖃᑎᒋᓯᒪᔭᒃᑲ ᐃᖃᓗᒃᑑᑦᑎᐊᕐᒥ, 

ᐃᓚᕗᑦ ᐊᓯᐅᔨᖃᑦᑕᖅᑕᕗᑦ ᐊᒻᒪᓗ 

ᐃᓚᑖᒃᑲᓐᓂᖅᖢᑕ ᐊᒃᓱᐊᓗᒃ ᐃᓅᓯᕐᓂᑦ 

ᐃᒪᓐᓇᐃᑦᑐᓂᒃ ᑎᑎᕋᐅᑎᓂᒃ ᓄᖒᑦᑎᖃᑦᑕᖅᑐᖅ 

ᑕᖅᓴᐃᑦ ᓄᖑᓯᒪᕙᓪᓚᐃᔭᖏᑦ, ᐱᖁᑎᒃᑲᓘᓐᓃᑦ 

ᑕᖅᓰᔾᔪᑎᒃᑲ ᑎᑎᖅᑲᓄᑦ ᐊᑐᖃᑦᑕᖅᓯᒪᔭᖏᑦ. 

 

ᖄᖏᐅᑎᓯᒪᖅᑰᖅᑐᖓ… 

 

ᐅᖃᖅᑏ, ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᖦᖤᕋᓗᐊᖅᐳᖓ ᐅᖃᐅᓯᕆᔭᒃᑲ 

ᐱᔭᕇᕈᒪᓪᓗᒋᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᒪᓕᒐᓕᐅᖅᑎ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᕐᒪᑦ ᐱᔭᕇᕈᒪᓪᓗᓂᐅᒃ 

ᐅᖃᐅᓯᒃᓴᓂ. ᐋᒃᑳᖅᑐᖃᖅᐹ? ᖁᔭᓐᓇᒦᒃ. 

ᐋᒃᑳᖅᑐᖃᓐᖏᒻᒪᑦ. ᐊᑏ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃᑕᐅᖅ 

ᐱᕕᖃᖅᑎᑕᐅᒐᒪ. ᐅᓄᖅᑐᐃᖅᓱᕐᓂᖅᐹᕆᖅᑰᖅᑕᖓ 

ᐱᖁᔨᕗᖔᕈᑎᓂᒃ ᐊᐃᑉᐲᓂᕐᒥᒃ, ᑐᒡᓖᓂᕐᒥᓂᓛᒃ 

ᒪᓕᒐᓕᐅᕐᕕᖕᒥ. 

 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᕈᒪᓪᓗᒋᑦᑕᐅᖅ 

ᑲᑎᒪᔨᐅᖃᑎᒃᑲ ᐱᓕᕆᖃᑎᒌᑦᑎᐊᕈᓐᓇᓚᐅᕋᑦᑕ 

ᒫᓂ ᒥᓂᔅᑕᐅᖃᑎᒃᑲ ᐱᓗᐊᖅᑐᒥᑦ ᐊᒻᒪᓗ 

ᐊᐱᖅᓱᖅᑎᒋᕙᓚᐅᖅᑕᒃᑲ ᐊᑭᖔᖓᓃᑦᑐᑦ. 

 

ᖁᕕᐊᓇᓚᐅᖅᑐᖅ ᐊᒃᓱᕈᕐᓇᐃᓐᓇᕋᓗᐊᖅᖢᓂ, 

ᐊᖏᖃᑎᒌᖏᓐᓈᓗᓐᖏᒃᑲᓗᐊᖅᖢᑕ ᑭᓯᐊᓂ 

ᑕᐃᒪᓐᓇᐅᖕᒪᑦ ᐱᓕᕆᖃᑎᒌᑦᑎᐊᕈᓐᓇᖅᐳᒍᑦ 

ᖁᕕᐊᓇᖅᐳᖅ.  

 

ᐱᓗᐊᖅᑐᒥᑦᑕᐅᖅ ᑕᒫᓂ 

ᓄᓇᖃᕆᐊᖃᓚᐅᖅᑎᓪᓗᑕ ᖁᔭᓐᓇᒦᖅᐸᒃᑲ 

ᐊᖏᔪᒥᑦ ᐃᖃᓗᖕᒥᐅᑦ ᑐᓐᖓᓇᖅᑐᒻᒪᕆᐊᓗᖕᒥᑦ 

ᑕᑯᓚᐅᖅᐳᖓ ᐃᖃᓗᖕᒥᐅᑕᕐᓂᒃ, 

ᑐᓐᖓᓱᒃᑎᑕᐅᓚᐅᖅᐳᒍᒃ ᓄᓕᐊᕋᓗ, ᓄᑕᕋᒃᑲᓗ 

ᑕᒫᓃᑦᑕᕌᖓᑦᑕ ᑐᓐᖓᓇᕐᓃᓐᓇᑦᑎᐊᕐᒥᑦ 

ᑕᑯᑎᑕᐅᖃᑦᑕᓚᐅᕋᑦᑕ ᖁᔭᒋᕙᕗᑦ ᐊᖏᔪᒥᒃ.  

ᐊᒻᒪᓗ ᑲᖏᖅᖠᓂᕐᒥᐅᑦ, ᑎᑭᕋᕐᔪᐊᕐᒥᐅᓪᓗ 

ᐅᕐᓂᒃᓯᒪᐃᓐᓇᕐᓂᖅ ᐊᔪᕐᓇᓚᐅᕐᒪᑕ ᑕᒪᓐᓇ 

ᑐᑭᓯᐅᒪᓂᕆᔭᖓ ᑕᒪᑐᒥᖓ ᖁᔭᒋᕙᒃᑲ ᐊᖏᔪᒥᒃ. 

ᖃᑕᕐᖑᑎᒃᑲ, ᓄᓕᐊᕋ ᐱᓗᐊᖅᑐᒥᒃ ᓄᑕᕋᒃᑲᓗ 

ᐃᑲᔪᖅᑎᒋᓯᒪᒐᒃᑭᑦ ᕿᒪᐅᒪᐃᓐᓇᕐᓚᒃᖢᒋᑦ ᑖᒃᑯᐊ 

ᐅᑭᐅᑦ ᐱᐊᓂᒃᓯᒪᖕᒪᑕ, ᖁᔭᓐᓇᒦᒃ.  

 

ᐊᒻᒪᓗ ᐱᓕᕆᐊᑦ ᓱᓕ ᐊᒥᓲᖕᒪᑕ ᑲᖏᖅᖠᓂᕐᓗ 

ᓂᕈᐊᖅᑕᐅᕝᕕᒋᓯᒪᔭᕋ 

ᑲᖏᖅᖠᓃᓐᓇᐅᓂᐊᓕᖅᑎᓪᓗᒍ, ᑲᖏᖅᖠᓂᐅᑉ 

ᓂᒋᐊ ᐆᒃᑐᒃᑲᓐᓂᕐᓂᐊᕐᓂᓐᓂᒃ 

ᓇᓗᓇᐃᖅᓯᕙᒌᖅᐳᖓ, ᐱᓕᕆᐊᒃᑲ ᓱᓕ ᐊᒥᓲᖕᒪᑕ 

ᐃᓐᓇᐅᓯᕐᕕᒃᑕᖃᕆᐊᖃᖅᑐᒍᑦ, 

ᑐᔪᕐᒥᕕᒃᑕᖃᕆᐊᖃᖅᑐᖅ ᐋᓐᓂᐊᕐᕕᓕᐊᖅᑐᓄᑦ 

ᑭᕙᓪᓕᕐᒥ, ᐃᓱᒪᒥᒍᑦ ᐋᓐᓂᐊᕈᑎᖃᖅᑐᓂᒃ 

ᐊᖏᕐᕋᖅᑕᖃᕆᐊᖃᓕᖅᑐᖅ ᑭᕙᓪᓕᕐᒥ, 

ᓄᓇᕗᒻᒥᓗᐊᖃᐃ. ᐃᒡᓗᑦ ᓱᓕ ᐊᒥᓱᑦ ᑕᐅᕗᖓ, 

ᑕᐅᕗᖓ ᐱᓕᕆᐊᒃᓴᐅᖕᒪᑕ ᑕᒪᒃᑯᐊ 

ᑲᔪᓯᑎᒃᑲᓐᓂᕈᒪᒐᒃᑭᑦ, ᓂᕈᐊᕐᓇᖅᓯᒃᐸᑦ 

ᐆᒃᑐᒃᑲᓐᓂᕈᒫᕋᒪ ᑲᖏᖅᖠᓂᕐᒥᐅᑕᐃᑦ 

ᖃᐅᔨᒪᖁᓪᓗᒋᑦ.                                                                  

 

ᑭᖑᓪᓕᖅᐹᒥᒃ ᖁᔭᓐᓇᒦᒃ ᖁᕕᐊᓇᓚᐅᖅᑐᖅ ᐊᒻᒪ 

ᓯᕗᒧᐊᑦᓯᐊᑲᓐᓂᖃᑎᒌᖕᓂᐊᖅᐳᒍᑦ 

ᑕᑯᔾᔪᑎᖃᑦᑕᕐᓂᐊᕐᒥᔪᐊᓘᖕᒥᔪᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᑯᓱᒐᖅ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᓇᖕᓇᖓᓄᑦ 

ᐃᖃᓗᐃᑦ ᓂᕈᐊᖅᑕᐅᓯᒪᔪᖅ, ᒥᔅ ᐋᕆᐊᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 589 - 3(3): 

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒧᑦ ᐃᖃᓗᐃᑦ 

ᑲᓇᕐᓇᖓᓄᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓪᓛᒃᑰᖅᐸᒃᑲᓗ ᓂᕈᐊᖅᑎᒋᓯᒪᔭᒃᑲ. 

ᐅᖃᖅᑎᑦᑎᔩ, ᓇᖏᖅᓯᕗᖓ ᖁᔭᓕᔪᒪᓪᓗᖓ 

ᑖᒃᑯᓂᖓ ᓂᕈᐊᖅᑎᒋᓯᒪᔭᓐᓂᒃ ᐃᖃᓗᐃᑦ 

ᑲᓇᖕᓂᖓᓃᑦᑐᓂᒃ. ᐅᕙᓐᓂᒃ ᐅᒃᐱᕈᓱᓚᐅᕐᓂᖏᑦ  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗᑦᑕᐅᖅ ᐃᑲᔪᖅᑐᐃᕙᖕᓂᖏᑦ. 

 

ᑕᐃᒪᓐᖓᑦ ᑕᕝᕙᓂ ᒪᓕᒐᓕᐅᕐᕕᖕᒦᑎᓪᓗᖓ 

ᐱᓕᕆᐊᕆᔭᕆᐊᖃᖅᑕᓐᓂᒃ ᐱᓕᕆᐊᖃᖅᑎᓪᓗᖓ.  

ᓱᒃᑲᔪᒻᒪᕆᐊᓗᖕᒥᒃ ᒫᓐᓇᒧᑦ ᑎᑭᑉᐳᖅ ᐊᕐᕌᒎᑦ 

ᑕᓪᓕᒪᑦ ᕿᓚᒻᒥᐅᓪᓗᑎᒃ ᐊᓂᒍᕐᒪᑕ. ᐊᒃᓱᒻᒪᕆᐊᓗᒃ 

ᐅᐱᑉᐳᖓ ᑕᐃᒫᒃ ᓄᓇᕗᒻᒥᐅᑦ ᐊᒻᒪᓗ ᑕᕝᕙ 

ᓂᕈᐊᖅᑕᐅᕕᒋᓯᒪᔭᒃᑲ ᐱᔨᑦᑎᖅᐹᓪᓕᕈᓐᓇᓚᐅᕋᒃᑭᑦ. 

 

ᖃᓪᓗᓈᑎᑐᑦ ᐅᖃᕈᓐᓇᕈᒪ, (ᑐᓵᔨᑎᒎᓕᖅᑐᖅ) 

ᐊᒃᓱᐊᓗᒃ ᖁᔭᓕᓐᖑᐊᑕᖅᓯᓐᓇᖅᐳᖓ 

ᐅᐱᒍᓱᓐᖑᐊᑕᖅᓯᓐᓇᖅᐳᖓ ᓄᓇᕗᒻᒥᐅᓂᒃ 

ᓂᕈᐊᖅᑎᒋᔭᓐᓂᒃ ᓂᕈᐊᖅᓯᒪᒐᒪ.  

 

(ᑐᓵᔨᒃᑰᕈᓐᓃᖅᑐᖅ) ᐊᒻᒪᓗ ᐱᓗᐊᖅᑐᒥ 

ᖁᔭᓐᓇᒦᕈᒪᔭᕋ ᐋᑕᒥ ᐃᑦᑐᐊᑦᓯᐊᖅ, ᑕᐃᑲᓂ 

ᓂᕈᐊᖅᑕᐅᕕᒋᓯᒪᔭᒪ ᐊᒡᓚᒡᕕᖓᓂ ᑕᐃᑲᓂ 

ᐱᓕᕆᕕᒡᔪᐊᖃᑦᑕᓚᐅᕐᒪᑦ ᐊᒥᒐᖅᐸᓵᖅᐸᒃᖢᓂ 

ᖁᔭᓐᓇᒦᒻᒪᕆᐊᓗᒃ ᐋᑕᒦ, ᒫᓐᓇᓕ ᐊᓯᐊᓂᒃ 

ᐃᖅᑲᓇᐃᔮᖃᓕᕋᓗᐊᖅᖢᑎᑦ ᐊᒻᒪᑦᑕᐅᖅ ᐄᕙ 

ᐊᒃᐸᓕᐊᓗᒃ ᓯᕗᓂᐊᓂ ᐃᖅᑲᓇᐃᔭᖅᑎᒋᓚᐅᖅᑕᕋ 

ᐊᒫᓐᑕ ᕗᐊᑦ-ᓗ ᑕᐃᒃᑯᐊ ᐃᑲᔪᑦᑎᐊᖃᑦᑕᓚᐅᕐᒪᑕ 

ᖁᔭᓐᓇᒦᖅᐸᒃᑲ. 

 

ᐊᒻᒪᑦᑕᐅᖅ ᐱᓗᐊᖅᑐᒥᒃ ᑖᒃᑯᐊ ᑲᑎᒪᔨᐅᖃᑎᒃᑲ 

ᒥᓂᔅᑕᐅᖃᑎᒋᔭᒃᑲ ᑕᕝᕙᓂ ᐊᒃᓱᒻᒪᕆᐊᓗᒃ 

ᖁᔭᓐᓇᒦᒃ. ᑕᐃᒫᒃ ᐱᓕᕆᓇᓱᐊᖅᑎᓪᓗᑕ ᒐᕙᒪᐃᑦ 

ᐊᒥᓲᓂᖅᓴᓂᒃ ᐊᑲᐅᒋᔭᐅᔪᓂᒃ 

ᒪᓕᒐᓱᐊᖃᑦᑕᖅᑎᓪᓗᑕ ᑲᑎᒪᓕᕌᖓᑦᑕ, 

ᖃᓪᓗᓈᑎᑐᑦ Consensus Style Government-

ᖑᔪᒥᒃ ᑕᒪᑐᒥᖓ ᐊᒃᓱᕈᖅᖢᑕ 

ᐱᓕᕆᓇᓱᖃᑦᑕᕋᑖᕋᑦᑕ. 

ᐊᖏᖃᑎᒌᓐᖏᓚᐅᖅᐸᒃᑲᓗᐊᖅᖢᑕ ᐊᒥᓲᓂᖅᓴᐃᑦ 

ᐊᖏᕌᖓᑕ ᒪᓕᒋᐊᖃᖅᐸᒃᖢᑎᒍᑦ.  

 

ᐊᒻᒪᑦᑕᐅᖅ ᑕᕝᕙ ᖁᔭᓐᓇᒦᕈᒪᓪᓚᕆᒃᑭᕙᒃᑲᑦᑕᐅᖅ 

ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ ᐊᑭᑦᑎᓐᓂ 

ᑲᑎᒪᔨᐅᖃᑎᕗᑦ. ᐱᖃᓐᓇᕆᔭᖅᑖᖅᖢᑕᓗ ᐊᒥᓱᓂᒃ 

ᐃᓕᔅᓯᓐᓂᒃ. ᑕᕝᕙᓂ ᐊᐱᖅᓱᖅᑕᐅᑎᓪᓗᑕ 

ᑭᐅᒪᑎᓪᓗᑕ ᐱᖃᓐᓇᕇᖅᑰᔨᖃᑦᑕᖏᒃᑲᓗᐊᖅᑐᒍᑦ 

ᐆᒪ ᐃᓛᓐᓂᒃ ᐃᒡᓘᑉ ᐃᓗᐊᓂ ᑭᓯᐊᓂ 

ᐊᓂᑐᐊᕌᖓᑦᑕ ᑳᐱᑐᕆᐊᖔᑦᑕᓘᓐᓃᑦ 

ᐱᖃᓐᓇᕇᓪᓚᒃᑐᐊᓘᓕᕋᑦᑕ ᑕᐃᒫᒃ ᐊᓕᐊᓇᐃᑉᐳᖅ 

ᐊᒻᒪᓗ ᐃᓚᖏᑦ ᓂᕈᐊᒐᒃᓴᐅᔾᔮᖏᓐᓂᕋᖅᖢᑎᑦ. 

 

ᐅᖃᖅᑎᑦᑎᔩ, ᐱᔭᕇᕈᒪᒐᓗᐊᖅᐳᖓ 

ᐊᖏᖅᑕᐅᔪᓐᓇᕈᒪ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᒪᓕᒐᓕᐅᖅᑎᐅᔪᖅ ᑖᓐᓇ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒪᒐᓗᐊᕐᒪᑦ ᐱᔭᕇᕈᒪᓪᓗᓂᐅᒃ 

ᐅᖃᐅᓯᒃᓴᓂ. ᐋᒡᒑᖅᑕᐅᖏᓐᓇᕕᑦ, ᐊᑏᒃ 

ᐅᖃᓪᓚᒃᑲᓐᓂᓕᕆᑦ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᐸᔅᓯᓗ. 

 

ᑕᐃᒫᒃ ᐱᓕᕆᖃᑎᒌᑦᑎᐊᕐᓂᖅ ᑕᒪᓐᓇ 

ᐱᒻᒪᕆᐅᖕᒪᑦ ᐊᒻᒪᓗ ᐅᐹᕆᓇᓱᒃᑕᕗᑦ ᐃᓄᖕᓄᑦ 

ᑭᒡᒐᖅᑐᖅᑕᕗᑦ ᖃᓄᐃᑦᑕᕆᐊᓖᑦ 

ᐱᐅᓯᕚᓪᓕᕆᐊᓖᑦ ᑲᑎᑦᑎᓪᓗᑕ 

ᐱᓕᕆᐊᖃᑦᑕᕋᑖᕋᑦᑎᒍᑦ ᐃᓕᔅᓯᓐᓂᒃ 

ᐊᔭᐅᖅᑕᐅᑲᓐᓂᖅᖢᑕ ᑕᐅᕗᖓ 

ᐱᓕᕆᐊᕆᓂᐊᖅᓯᒪᔭᕗᑦ ᑲᔪᓯᑦᑎᐊᖁᓪᓗᒋᑦ.  

 

ᓱᓕ ᐊᒥᓱᓂᒃ ᐱᔭᒃᓴᖃᕋᓗᐊᖅᐳᒍᑦ ᐊᒻᒪᑦᑕᐅᖅ 

ᐊᒥᓱᓂᒃ ᒫᓐᓇ ᐱᔭᕇᖅᓯᓯᒪᕗᒍᑦ ᐱᓗᐊᖅᑐᒥᒃ 

ᐊᒃᓱᕉᑎᖃᖃᑦᑕᕋᑖᕋᑦᑕ ᑕᒪᒃᑯᓂᖓ ᐃᓅᓯᕐᒧᑦ 

ᑐᕌᖓᔪᓂᒃ ᐱᐅᓯᕚᓪᓕᕆᐊᖃᕐᓂᖏᑦ ᐊᒻᒪᑦᑕᐅᖅ 

ᑕᒪᓐᓇ ᑲᔪᓰᓐᓇᕆᐊᖃᕐᓂᐊᕆᕗᖅ ᐃᓅᓯᑦᑎᓐᓂ 

ᓄᓇᑦᑎᓐᓂ ᐊᒻᒪᓗ ᐊᔾᔨᒌᓐᖏᑦᑐᓂᒃ 

ᑮᓇᐅᔭᓕᐅᕋᓱᐊᕐᓂᖅ ᓇᖕᒥᓂᖅᓱᕐᓂᖅ ᑕᒪᓐᓇ 

ᐊᒻᒪᓗ ᓄᓇᓖᑦ ᓇᖕᒥᓂᖅ 

ᐊᐅᓚᑦᑎᕚᓪᓕᕈᓐᓇᕐᓂᖅᓴᐅᓪᓗᑎᑦ ᐃᒻᒥᓂᒃ 

ᐱᔪᓐᓇᖅᓯᕙᓪᓕᐊᓗᑎᑦ ᐊᒃᓱᕉᑎᒋᖃᑦᑕᕋᑦᑎᒍᑦ. 

ᐊᒃᓱᒻᒪᕆᐊᓗᒃ ᖁᔭᓐᓇᒦᖅᐸᔅᓯ.   

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒫᓐᓇ ᖁᔭᓐᓇᒦᕈᒪᔭᒃᑲ 

ᒪᓕᒐᓕᐅᕐᕖᑦ ᐃᖅᑲᓇᐃᔭᖅᑎᖏᑦ ᔮᓐ ᑯᐊᒃ, 

ᖁᔭᓐᓇᒦᒃ ᐊᒃᓱᐊᓗᒃ ᐃᑲᔪᖅᓯᒪᒐᕕᑦ 

ᐱᒋᐊᕐᓂᑦᑎᓐᓂᒃ. ᒪᓕᒐᓕᐅᖅᑎᓐᖑᖅᖢᑕ 

ᓄᑖᖑᓪᓗᑕ ᑕᐃᔅᓱᒪᓂ ᓲᕐᓗ ᐅᖒᕆᔪᑎᑐᑦ 

ᐱᖃᑦᑕᓚᐅᕋᕕᑦ ᒫᓐᓇᓕ ᐃᓕᖅᐹᓪᓕᖅᓯᒪᓕᕋᑦᑕ. 

ᖁᔭᓐᓇᒦᓪᓗ ᐊᔭᐅᖅᑐᕋᑉᑎᒍᑦ ᐃᓛᓐᓂᒃᑯᑦ 

ᐋᓪᓚᒻᒪᕆᐅᕙᑦᑐᑎᒃ ᐃᓱᒪᕈᓯᐅᔪᑦ ᐅᕙᑦᑎᓐᓄᑦ 

ᐱᓕᕆᑎᓪᓗᑕ ᒪᓕᒐᓕᐅᕐᕕᐅᑉ ᐱᓕᕆᐊᖏᓐᓂᒃ. 

ᐅᕙᑦᑎᓐᓂᒃ ᐊᔭᐅᖅᑐᐃᑦᑎᐊᓚᐅᕋᕕᑦ. ᖁᔭᓐᓇᒦᓪᓗ 

ᐃᖅᑲᓇᐃᔭᖅᑎᓕᒫᖁᑎᑎᑦ. 

 

ᖁᔭᓐᓇᒦᒃ ᑐᓵᔨᑦ, ᑖᒃᑯᐊ ᐊᒃᓱᕈᓐᓇᓂᖅᐹᒥᒃ 

ᐃᖅᑲᓇᐃᔮᖃᖅᑰᖅᖢᑎᒃ ᑕᕝᕙᓂ. 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒻᒪᕆᐊᓗᒃ ᑖᒃᑯᐊ 

ᐅᖃᐅᓯᕐᓂᒃ ᑭᐳᒃᑎᑦᑎᕆᔨᐅᖃᑦᑕᖅᑐᑦ 

ᖃᓪᓗᓈᑎᑐᑦ ᐃᓄᒃᑎᑐᑦ, ᐃᓄᒃᑎᑐᑦ ᖃᓪᓗᓈᑎᑐᑦ. 

ᐱᔭᕐᓂᖏᑦᑐᒻᒪᕆᒻᒥᒃ ᐱᓕᔨᕆᐊᖃᖃᑦᑕᕐᒪᑕ 

ᐱᓗᐊᖅᑐᒥᒃ ᓱᒃᑲᓕᓗᐊᖅᖢᑕ ᐅᖃᓪᓚᓕᕌᖓᑦᑕ  

ᐊᖑᒻᒪᑎᓐᓇᓱᒋᐊᒃᓴᖅ. 

 

ᐊᒻᒪᑦᑕᐅᖅ, ᐅᖃᖅᑎᑦᑎᔨ, ᖁᔭᓐᓇᒦᕈᒪᒻᒪᕆᑉᐸᒃᑲ 

ᑖᒃᑯᐊ ᐃᖅᑲᓇᐃᔭᖅᑎᒃᑲ, ᐊᒃᓱᒻᒪᕆᐊᓗᒃ: ᐹᕐ ᑯᕉᓕ, 

ᑖᓐᓇ ᑎᑎᕋᖅᑎᓪᓗᐊᑕᕆᔭᕋ; ᐃᒥᓕ ᐅᑦ, 

ᑐᓴᐅᒪᖃᑦᑕᐅᑎᓕᕆᒋᔭᕗᑦ; ᒫᑎᓕᓐ ᐊᓚᒃᑲᕆᐊᓪᓚᒃ, 

ᑖᓐᓇ ᐃᑲᔪᖅᑎᒋᔭᕋ; ᐊᒻᒪ, ᑐᐊᑲᔅ ᓇᑖᖅ, ᑖᓐᓇ 

ᑕᒡᕙᓂ ᐊᓪᓚᕝᕕᑦᑎᓐᓂ ᐊᐅᓚᑦᓯᔨᓪᓚᕆᒋᔭᕗᑦ. 

ᖁᔭᓐᓇᒦᒻᒪᕆᐊᓗᒃ ᑕᐃᒪᓐᖓᑦ ᐱᓕᕆᑦᓯᐊᖏᓐᓇᕋᑦᓯ. 

 

ᐊᒻᒪᑦᑕᐅᖅ, ᐅᖃᖅᑎᑦᑎᔨ, ᖁᔭᓐᓇᒦᕈᒪᕆᕗᖓ 

ᑖᒃᑯᓂᖓ ᒥᓂᔅᑕᐅᑉ ᑐᖏᓕᖏᓐᓂᒃ 

ᐱᓕᕆᖃᑎᒋᖃᑦᑕᕋᑖᖅᑕᓐᓂᒃ ᑕᒡᕗᖓ 

ᒐᕙᒪᓕᕆᔨᒃᑯᓐᓄᑦ, ᑖᓐ ᕚᓐᑐᒥᐅᓚᓐ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᑳᑎ ᐅᒃᐱᒃ, ᐊᒃᓱᕈᖅᖢᑎᒃ 

ᐱᓕᕆᖃᑦᑕᕐᒪᑕ. ᐊᒻᒪᒃᑕᐅᖅ 

ᐱᓗᐊᖅᑐᒥᖁᔭᓕᕈᒪᑦᓯᐊᒻᒪᕆᑉᐳᖓ ᐃᓗᒃᑯᑦ 

ᐱᓂᖅᐹᖑᔪᒥᒃ. 

 

ᑖᓐᓇ ᐃᓚᒃᑲ ᕿᑐᕐᖓᒃᑲ ᐱᓗᐊᖅᑐᒥᑦᑕᐅᖅ ᑳᕐᓖᓐᑯᑦ, 

ᔪᒫᒃᑯᑦ, ᐊᒃᓱᒻᒪᕆᐊᓗᒃ ᐃᑲᔪᖃᑦᑕᕐᒪᑕ. ᐃᕐᓂᕋ ᑕᒫᓂ 

ᐃᓕᓐᓂᐊᖅᑎᓪᓗᒍ ᐃᓛᓐᓂ ᐊᓈᓇᒋᔭᐅᓪᓗᑎᓪᓗ 

ᐊᑖᑕᒋᔭᐅᓪᓗᑎᓪᓗ ᐱᖃᑦᑕᓚᐅᕐᒪᑕ ᓇᕈᓕᕌᖓᒪ. 

ᒫᓐᓇᓕ ᐃᕐᓂᕋ ᐅᕙᓂ ᐃᖃᓗᐃᑦ ᐊᓯᐊᓂ 

ᐃᓕᓐᓂᐊᕆᐊᖅᓯᒪᓕᕐᒪᑦ ᐱᔭᕇᖅᓯᒪᓪᓗᓂ 

ᑲᔪᓯᑦᓯᐊᖁᕙᕋ ᑕᐃᒫᒃ. ᐃᑲᔪᑦᓯᐊᓚᐅᕋᑦᓯ ᕿᑐᕐᖓᒃᑲ 

ᑕᒪᒻᒥᒃ ᐃᑲᔪᖅᓱᐃᓪᓗᑎᒃ ᐅᕙᓐᓂᒃ 

ᑲᔪᓯᑦᓯᐊᕈᓐᓇᓂᖅᓴᐅᖃᑦᑕᓚᐅᕋᒪ ᐱᓕᕆᐊᓐᓂᒃ 

ᐃᑲᔪᕐᓂᖏᑦ ᐱᓪᓗᒋᑦ. 

 

ᐊᒻᒪᑦᑕᐅᖅ ᑕᐃᒃᑯᐊ ᑐᓴᖅᓯᒪᔪᒃᓴᐅᓕᖅᑐᓯ 

ᐱᓇᓱᐊᕈᓰᒃ ᒪᕐᕈᒐᓛᖅᑲᐃ ᐊᓂᒍᖅᓯᒪᓕᖅᑎᓪᓗᒋᑦ 

ᑖᒃᑯᐊ ᐱᕙᓪᓕᐊᔪᑎᒍᑦ ᑐᓴᖅᓴᐅᓚᐅᕐᒪᑕ ᑖᓐᓇ 

ᓂᕈᐊᖅᑕᐅᒃᑲᓐᓂᕐᓚᓐᓂᕈᒪ ᓯᕗᓕᖅᑎᐅᓂᕐᒧᑦ ᑖᓐᓇ 

ᐱᓇᓱᒃᑲᓐᓂᔾᔮᓐᖏᓇᒃᑯ ᐊᒥᓱᑦᑕᐅᖅ ᐱᔪᓐᓇᖅᑐᑦ 

ᑕᖅᑲᒪᐅᒻᒪᑕ. ᑖᒃᑯᓄᖓ ᐱᕕᖃᖅᑎᑦᓯᔪᒪᓪᓗᖓ. 

 

ᑭᓯᐊᓂ, ᐅᖃᖅᑎᑦᓯᔨ, ᐃᓱᒪᒃᓴᖅᓯᐅᓚᐅᖅᖢᖓ 

ᐃᓚᒃᑲᓗ ᑐᓴᕐᕕᒋᑦᓯᐊᓚᐅᕆᓪᓗᒋᑦ ᑖᓐᓇ ᐊᑎᕋ 

ᑐᓂᓂᐊᓕᕐᒥᒐᒃᑯ ᓂᕈᐊᕋᒃᓴᐅᒃᑲᓐᓂᕈᒪᓪᓗᖓ ᑕᒡᕙᓂ 

ᑕᖅᑭᒋᓂᐊᖅᑕᑎᓐᓂ ᓂᕈᐊᕐᓇᐅᓕᖅᐸᑦ. ᑭᓯᐊᓂᑦᑕᐅᖅ 

ᑕᒪᓐᓇ ᓂᕈᐊᖅᑕᐅᕝᕕᒋᓯᒪᔭᕗᑦ 

ᐊᓯᔾᔨᖅᓯᒪᓪᓚᕆᓕᕐᒪᑦ, ᑎᓴᒪᐅᓕᓂᕐᒪᑕ ᑕᒡᕙᓂ 

ᐃᖃᓗᖕᓂ ᓂᕈᐊᕋᒃᓴᐅᓛᖅᑐᑦ. ᓇᓕᐊᓐᓂᒃ 

ᓂᕈᐊᕋᒃᓴᐅᕝᕕᐅᓂᐊᕐᒪᖔᕐᒪ 

ᐃᓱᒪᒃᓴᖅᓯᐅᕆᐊᖃᓚᐅᕐᒥᒐᒪ. ᐱᔭᕐᓂᓚᐅᖏᑦᑐᖅ 

ᐃᓱᒪᒃᓴᖅᓯᐅᕋᓱᐊᖅᑎᓪᓗᖓ ᑭᓯᐊᓂ ᒫᓐᓇ ᐃᓱᒪᒃᑯᑦ 

ᓇᓗᓇᐃᖅᓯᒪᓕᖅᐳᖓ ᓇᓕᐊᓐᓂᒃ 

ᓂᕈᐊᕋᒃᓴᐅᔪᒪᒻᒪᖔᕐᒪ. ᑕᓯᓗᒃ ᑕᒡᕙᓂ 

ᓂᕈᐊᕋᒃᓴᐅᕝᕕᖕᒥ ᓂᕈᐊᕋᒃᓴᐅᔪᒪᓂᐊᕆᕗᖓ.  

ᑖᓐᓇ ᐃᓚᖓᑦ ᓱᓕ ᓂᕈᐊᕋᒃᓴᐅᕝᕕᒋᓯᒪᔭᒪ 

ᐃᓚᖓᓄᑦ ᐊᒃᑐᐊᓂᖃᕋᓗᐊᕐᒪᑦ ᐊᓯᐊᓂᒃᑕᐅᖅ 

ᐃᓚᖃᓕᖅᖢᓂ. 

 

ᑕᐃᒫᒃ ᑕᒪᓐᓇ ᓂᕈᐊᖃᑦᑕᕐᓂᐅᔪᖅ ᐱᒻᒪᕆᐅᒻᒪᑦ 

ᓂᕈᐊᕆᐊᖅᑐᖁᔨᓪᓚᕆᑉᐳᖓ ᓄᓇᓕᒻᒥᐅᑕᓕᒫᓂᒃ, 

ᓂᕈᐊᕈᓐᓇᖅᑐᓕᒫᓂᒃ ᐊᒥᓲᓂᖅᐹᖑᓗᒋᑦ. ᑕᐃᒫᒃ 

ᐃᓱᒪᒋᔭᒃᓯᓐᓂᒃ ᓇᓕᐊᓐᓂᒃ ᐱᔪᒪᓂᖅᐹᑦᓯᓐᓂᒃ 

ᓂᕈᐊᕈᓐᓇᕐᓂᐊᕐᒥᒐᑦᓯ. ᖁᔭᓐᓇᒦᒻᒪᕆᐊᓗᒃ, 

ᐅᖃᖅᑎᑦᑎᔨ, ᑕᒪᒻᒥᒃ ᖁᔭᓐᓇᒦᖅᐸᑦᓯ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐋᕆᐊᒃ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᒃ. ᒪᓕᒐᓕᐅᖅᑎ 

ᖁᓪᓗᖅᑐᒧᑦ, ᒥᔅᑕ ᑕᑉᑑᓇ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 590 - 3(3): 

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒧᑦ ᖁᕐᓗᖅᑐᒧᑦ 

(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᓪᓛᒃᑯᑦ ᖁᓪᓗᖅᑐᒥᐅᑦ, 

ᖃᐅᔨᒪᒐᓗᐊᖅᑐᖓ ᐅᓪᓛᕈᓘᒻᒪ ᑕᐅᕙᓂ. 

ᓯᕗᓪᓕᕐᒥ, ᐅᖃᖅᑎ, ᖃᐅᔨᒪᒐᓗᐊᖅᑐᖓ ᑖᓐᓇ 

ᑭᖑᓪᓕᖅᐹᕆᒐᑦᑎᒍ ᑲᑎᒪᓂᕗᑦ ᐊᕐᕌᒍᒥ. 

 

ᖁᔭᓐᓇᒦᕈᒪᕗᖓ ᐃᖅᑲᓇᐃᔭᖅᑎᐅᔪᓂᒃ ᕘᔅ 

ᐃᐅᕐᑯᑦ ᖃᖓᑕᓲᓕᕆᔨᓂᒃ. ᓯᕗᓪᓕᐅᓪᓗᑎᒃ 

ᑕᒡᕙᑑᓪᓗᑎᓪᓗ ᐃᓄᐃᑦ ᐃᖅᑲᓇᐃᔭᖅᑎᖏᑦ 

ᖃᖓᑕᓲᒥ 822ᒥ. ᑕᐃᒪ ᐊᐱᕆᔭᐅᓚᐅᖅᓯᒪᒐᒪ 

ᑖᒃᑯᐊ ᐃᓕᓐᓂᐊᕈᑎᒋᔭᐅᔪᑦ 

ᐱᕚᓪᓕᖅᑕᐅᔪᓐᓇᖁᓪᓗᒋᑦ ᐊᐱᕆᔭᐅᓚᐅᖅᓯᒪᒐᒪ 

ᑕᐃᒪ ᖃᐅᔨᕙᓪᓕᐊᓕᖅᐳᒍᑦ ᐃᓄᐃᓐᓇᐅᓕᕐᒪᑕ 

ᐊᕐᕌᒍᕋᓚᐃᑦ ᐊᓂᒍᖅᑐᓂ. 

 

ᐅᖃᖅᑎ, ᖁᔭᓐᓇᒦᕈᒪᓪᓗᖓ ᓯᕗᓕᖅᐹᒥ 

ᖁᕕᐊᓱᓚᐅᕋᒪ ᑭᒡᒐᖅᑐᐃᓂᕐᒧᑦ ᖁᕐᓗᖅᑑᒥᐅᓂᒃ 

ᒪᓕᒐᓕᐅᖅᑎᐅᓪᓗᖓ ᓄᓇᕗᒥᐅᓂᓪᓗ 

ᒥᓂᔅᑕᐅᓪᓗᖓ ᐊᔾᔨᒌᖏᑦᑐᓄᑦ. ᐊᕌᒍᑦ ᑕᓪᓕᒪᑦ 

ᐃᓕᖅᐹᓪᓕᖅᓯᒪᕗᖓ ᑕᐃᒪᓐᓇ ᑲᑕᐸᒃᖢᖓ  

ᖁᕝᕙᖅᐹᓪᓕᐸᒃᖢᖓᑦᑕᐅᖅ ᐱᓯᒪᓪᓗᖓ. 

ᑕᐃᒪᐃᑦᑑᓂᕋᓄᑦ ᐃᓕᑉᐹᓪᓕᖅᓯᒪᕗᖓ. 

ᐃᓕᑉᐹᓪᓕᓚᐅᖅᐳᖓᓗ ᑕᒪᕐᒥᒃ ᑭᒃᑯᓕᒫᑦ 

ᐃᑲᔪᕈᓐᓇᖏᓐᓇᑦᑎᒍ ᑮᓇᐅᔭᑦ ᐊᒥᒐᖅᑎᓪᓗᒋᑦ 

ᐱᓕᕆᐊᕆᔭᐅᒋᐊᖃᖅᑐᓄᑦ. ᐊᒃᓱᕈᖅᑎᓪᓗᑕ 

ᑮᓇᐅᔭᓂᑦ ᐱᓇᓱᐊᕐᓂᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐱᓇᓱᐊᖅᐸᑲᑦᑕ ᐱᓕᕆᒃᑲᓐᓂᕈᓪᓗᑕ. 

 

ᐊᒻᒪᓗ, ᐅᖃᖅᑎ, ᐃᓕᑉᐹᓪᓕᕈᑎᖃᖅᓯᒪᕗᖓ 

ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐃᓄᑐᐃᓐᓇᐅᒥᒻᒪᑕᑦᑕᐅᖅ… 

 

>>ᐃᓪᓚᖅᑐᑦ 

 

.. ᐄ, ᑕᐃᒪᓐᓇ ᑐᑭᓯᒍᓐᓇᖃᑦᑕᖏᒃᑲᓗᐊᖅᑎᓪᓗᒋᑦ 

ᐃᓛᓐᓂᒃᑯᑦ ᑭᐅᒍᑎᒋᔭᖏᓐᓂᒃ ᓂᕆᐅᒋᔭᖏᓐᓂᓪᓗ. 

 

ᒪᓕᒐᓕᐅᖅᑎᑦ ᖁᔭᓐᓇᒦᕈᒪᔭᒃᑲ 

ᐅᑕᖅᑭᑦᓯᐊᖃᑦᑕᕐᒪᑕ ᐊᒻᒪᓗ ᐊᐱᖅᓱᖃᑦᑕᕐᒪᑕ 

ᐅᕙᓐᓂᒃ ᐊᕐᕌᒍᓂ ᑕᓪᓕᒪᓂᒃ. ᑕᒪᓐᓇ 

ᐱᒻᒪᕆᐅᑎᒃᑲᒃᑯ ᖁᔭᓐᓇᒦᕈᑎᒋᓪᓗᒍᓗ.  

 

ᖁᕕᐊᓱᒃᓯᒪᓪᓗᖓᓗ ᑖᒃᑯᐊ ᒥᓂᔅᑕᐅᖃᑎᒃᑲ 

ᐱᓕᕆᖃᑎᒋᓯᒪᓪᓗᒋᑦ ᑕᓯᐅᖅᑕᐅᖃᑦᑕᖅᖢᖓᓗ 

ᐃᑲᔪᖅᑕᐅᖃᑦᑕᖅᖢᖓᓗ. ᐊᒃᓱᕈᖃᑦᑕᖅᖢᖓᓗ 

ᐊᑲᐅᓛᒥᒃ ᐱᓇᓱᐊᖅᖢᑕ ᓄᓇᕗᒥᐅᑕᐅᔪᓄᑦ.  

 

ᐅᖃᖅᑎ, ᐱᓕᕆᖃᑎᒌᑦᑎᐊᖃᑦᑕᕆᐊᖃᕋᑦᑕ 

ᐱᓕᕆᓂᑦᑎᓐᓂ ᒐᕙᒪᐅᓪᓗᑕ ᑲᑐᔾᔨᖃᑎᒌᓂᒃ 

ᐱᓕᕆᖃᑎᖃᕐᓗᑕ ᐃᓄᐃᑦ ᑎᒥᖁᑎᖏᓐᓂᒃ 

ᖁᔭᓐᓇᒦᒻᒪᕆᒃᖢᖓᓗ. 

ᐊᒃᓱᕈᕐᓇᖃᑦᑕᕋᓗᐊᖅᑎᓪᓗᒍ ᐊᖏᖃᑎᒌᓐᓂᕐᒧᑦ  

ᐅᒃᐱᕈᓱᓪᓚᕆᒃᑲᒪ ᐊᒃᓱᕉᑎᖃᕆᐊᖃᕋᑦᑕ ᐊᑲᐅᓛᒥᒃ 

ᐋᖅᑭᓱᐃᔪᓐᓇᖁᓪᓗᑕ ᐱᒍᒪᔭᐅᔪᓂᒃ.  

 

ᐅᖃᖅᑎ, ᑕᐃᒪ ᖁᔭᓐᓇᒦᕈᒪᔭᒃᑲ ᑕᒪᒃᑯᐊ 

ᐊᔾᔨᒌᓐᖏᑦᑐᑦ ᑎᒥᐅᔪᑦ ᒐᕙᒪᒃᑯᓐᓂ. 

 

ᐅᖃᖅᑎ, ᐊᖏᖅᑕᐅᒍᒪᒐᓗᐊᖅᑐᖓ 

ᐱᐊᓂᒍᒪᓪᓗᖓ ᐅᖃᐅᓯᓐᓂ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐊᖏᖅᑕᐅᒍᒪᒐᓗᐊᕐᒪᑦ ᐱᐊᓂᒍᒪᓪᓗᓂ 

ᐅᖃᐅᓯᕆᔭᒥᓐᓂᒃ. ᐱᑕᖃᓐᖏᒻᒪᑦ ᐊᑏ, ᒥᔅᑕ 

ᑕᑉᑑᓇ ᑲᔪᓯᒋᑦ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. 

 

ᑕᐃᒪᓗᑦᑕᐅᖅ ᖁᔭᓐᓇᒦᕈᒪᔭᒃᑲ ᐊᔾᔨᒌᓐᖏᑦᑐᑦ 

ᑎᒥᐅᔪᑦ ᒥᓂᔅᑕᐅᕝᕕᒋᔭᒃᑲ ᖁᔭᓐᓇᒦᖅᖢᒋᑦ 

ᐱᓕᕆᐊᑦᑎᐊᖅᓯᒪᒐᔅᓯ ᑐᓴᖅᑎᑦᑎᖃᑦᑕᕋᑦᑕ 

ᑭᒃᑯᑐᐃᓐᓇᕐᓂᒃ ᐃᓄᓐᓂᒃ. ᖁᔭᓐᓇᒦᒃ 

ᐅᑕᖅᑭᑎᐊᖅᓯᒪᒐᔅᓯ ᐱᓕᕆᑦᑎᐊᖅᓯᒪᓪᓗᓯᓗ. 

ᐅᖃᕋᔪᓐᖏᒃᑲᓗᐊᖅᑐᖓ ᑕᒪᔅᓯ ᖁᔭᓐᓇᒦᖅᐸᔅᓯ 

ᓄᓇᕗᒥᐅᑦ ᑭᒡᒐᑐᖅᖢᒋᑦ ᐊᒻᒪᓗ ᐅᕙᖓ ᐃᒻᒥᓂᒃ 

ᑭᒡᒐᑐᖅᖢᖓ.  

 

ᖃᑕᓐᖑᑎᒃᑲᓗ ᑖᒃᑯᐊ ᑐᓐᖓᕝᕕᒋᒐᒃᑭᑦ. ᑕᐃᒪ 

ᖁᔭᓐᓇᒦᕈᒪᔭᕋ ᔪᐋᓐ, ᓄᓕᐊᕋ, 

ᐱᖃᑎᒋᑦᑎᐊᖃᑦᑕᕋᒃᑯ ᑕᕝᕙᓂ. ᖁᔭᓐᓇᒦᒃ ᔪᐊᓇ. 

ᐱᓕᕆᑦᑎᐊᖅᓯᒪᑎᒃᑲᒻᒪ. ᓄᑕᕋᒃᑲᓗ ᐃᕐᖑᑕᒃᑲᓗ 

ᐊᒻᒪᓗ ᓂᖓᐅᒐ ᐃᑲᔪᑦᓯᐊᖃᑦᑕᕐᒪᑕ. 

ᐊᒃᓱᕈᕐᓇᓂᖅᓴᐅᒐᔭᖅᑐᖅ ᑕᐃᒪᓐᓇ 

ᐃᑲᔪᖅᑕᐅᓇᓂ.  

 

ᐅᖃᖅᑎ, ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᒃᑲ ᑖᒃᑯᐊ 

ᐃᑲᔪᖅᑎᒐ ᕼᐃᐊᓚᓐ ᐊᒻᒪᓗᑦᑕᐅᖅ ᐹᒻ ᐊᕐᓇᒃᑲᖅ,  

ᐋᓂ ᔪᐊᓂ, ᑕᐃᒪᓐᓇ ᐅᓪᓗᑕᒫᖅᓯᐅᑎᓂᒃ 

ᐃᑲᔪᖃᑦᑕᕐᒪᑕ ᐱᓕᕆᑦᑎᐊᕈᓐᓇᖁᓪᓗᖓ ᑕᕝᕙᓂ. 

ᑕᐃᒪᓐᓇ ᐊᒃᓱᕈᑦᓯᐊᑎᓪᓗᒋᑦ ᑕᐃᒪᓐᓇ 

ᐱᓕᕆᑦᓯᐊᕈᓐᓇᖁᓪᓗᖓ ᑕᒪᓐᓇ ᐱᒻᒪᕆᐅᒻᒪᑦ 

ᖁᔭᓐᓇᒦᖅᐳᖓ ᐱᓕᕆᐊᑦᓯᐊᕐᓂᑰᒻᒪᑕ 

ᐃᑲᔪᖅᓯᒪᓪᓗᑎᓪᓗ ᖁᔭᓐᓇᒦᖅᐸᒃᑲ 

ᑕᓯᐅᖅᑕᐅᓯᒪᖃᑦᑕᖅᖢᖓᓗ.  

 

ᐅᖃᖅᑎ, ᑕᐃᒪᓐᓇ ᐃᒪᐃᓐᓇᐃᓕᐅᒐᔪᓐᖏᓐᓇᒪ 

ᐊᒥᓱᑦ ᐃᖃᓗᒻᒥᐅᑦ ᖁᔭᓐᓇᒦᒃᖢᒋᑦᑕᐅᖅ 

ᑐᓐᖓᓇᖃᑦᑕᕐᒪᑕ ᐅᕙᓐᓄᑦ ᐊᒻᒪᓗᑦᑕᐅᖅ ᔪᐊᓇᒥᒃ 

ᓄᓕᐊᓐᓂᒃ ᑐᓐᖓᓱᑦᑎᑦᑎᑕᐅᑦᑎᐊᖃᑦᑕᕋᒪ./ 

 

ᑕᐃᒪᓐᓇ ᐱᕙᓪᓕᐊᓕᒃᑲᓂᕐᓂᒃ ᑕᑯᒍᒪᔪᖓ 

ᑲᒪᒋᔭᐅᑦᓯᐊᖅᑐᓂᒃ ᒐᕙᒪᒃᑯᓐᓄᑦ ᐊᒻᒪᓗᑦᑕᐅᖅ 

ᐱᒻᒪᕆᐅᒻᒪᑦ ᓄᑖᓂᒃ ᐃᓱᒪᒋᐊᖃᕋᑦᑕ 

ᒐᕙᒪᐅᓂᐊᖅᑐᓄᑦ. ᑕᒪᓐᓇ ᐱᔾᔪᑎᒋᓪᓗᒍ ᑕᐃᒪ 

ᑕᐃᒪᓐᓇ ᓂᕈᐊᖅᑕᐅᒐᓱᖃᑕᐅᑲᓐᓂᓂᐊᖅᑐᖓ 

ᓂᕈᐊᕐᓇᐅᓂᐊᖅᑐᒥ. 

 

ᐊᒻᒪᓗ ᐅᖃᖅᑎ, ᓄᓇᕗᒻᒥᐅᑦ ᖁᔭᓐᓇᒦᖅᑐᒋᓪᓗ 

ᖁᕐᓗᖅᑐᕐᒥᐅᓪᓗ ᑕᐃᒪᓐᓇ 

ᐃᑲᔪᖅᑐᐃᖏᓐᓇᖃᑦᑕᕐᒪᑕ ᐊᒻᒪᓗᑦᑕᐅᖅ ᑕᐃᒪᖃᐃ 

ᑭᒡᒐᖅᑐᒃᑲᓐᓂᕈᓐᓇᕐᓂᐊᖅᐸᒃᑲ 

ᓂᕈᐊᖅᑕᐅᓯᒪᓕᒃᑲᓐᓂᖅᐸᑕ ᒪᓕᒐᓕᐅᖅᑎᒃᓴᐃᑦ. 

ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐅᖅᑯᕐᒥᐅᓄᑦ 

ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 591 - 3(3): 

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒧᑦ ᐅᖅᑯᕐᒥᐅᓄᑦ 

(ᐋᕆᐊᒃ) 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐊᒻᒪᑦᑕᐅᖅ 

ᐅᖃᓪᓚᑲᐃᓐᓈᕐᔪᒍᒪᒻᒥᒐᒪ ᖁᔭᓐᓇᒦᕆᐊᖃᕐᒥᒐᒪ. 

ᑕᐃᔅᓱᒪᓂ 2004-ᒥ ᓂᕈᐊᖅᑕᐅᒐᒪ ᕕᕝᕗᐋᕆ 14, 

ᑕᕝᕗᖓ ᐃᖏᓚᐅᖅᓯᒪᒐᑦᑕ ᐊᒻᒪᓗᑦᑕᐅᖅ ᑕᐃᒃᑯᐊ 

ᐅᑉᐱᕈᓱᓚᐅᖅᓯᒪᔪᑦ ᐅᕙᓐᓂᒃ ᑲᖏᖅᑐᒑᐱᒻᒥᐅᑦ 

ᖁᔭᒋᑦᑎᐊᖅᑐᒋᑦ ᐊᒻᒪᓗ ᑕᐃᓐᓇ ᕿᑭᖅᑕᕐᔪᐊᕐᒥ 

ᐊᑕᐅᓯᖅ ᐅᑉᐱᕈᓱᓚᐅᖅᓯᒪᔪᖅ ᑕᕝᕗᖓ 

ᓂᕈᐊᖅᑕᐅᕕᓐᓅᕋᓱᑦᑐᓂ ᖁᔭᒋᑦᑎᐊᕆᓪᓗᒍ, 

ᐅᑉᐱᕈᓱᓚᐅᖅᓯᒪᒻᒪᑦ ᑭᒡᒐᖅᑐᖅᑕᐅᔪᓐᓇᕐᓂᕐᒥᓂᒃ.  

 

ᐊᒻᒪᓗ ᑭᖑᓪᓕᐅᓕᖅᑐᒥᑦᑕᐅᖅ 

ᓂᕈᐊᖅᑕᐅᒃᑯᓐᓂᕐᒥᒐᒪ ᑕᐃᒃᑯᐊ 2008-

ᖑᑎᓕᖅᑎᓪᓗᒍ ᖁᔭᒋᑦᑎᐊᖅᓯᒪᒻᒥᔭᒃᑲ 

ᑭᒡᒐᖅᑐᕈᓐᓇᓐᖑᐊᖅᑕᖅᓯᓐᓇᖅᓯᓯᒪᒐᒃᑭᑦ 

ᐊᒻᒪᓗᑦᑕᐅᖅ ᐅᕙᓐᓄᑦ, ᐅᕙᖓᐅᑎᓪᓗᖓ 

ᑭᒡᒐᖅᑐᖅᑕᐅᔪᒪᓐᖑᐊᖅᑕᖅᓯᓐᓇᖅᓯᒪᒻᒥᒻᒪᑕ ᑖᒃᑯᐊ 

ᓄᓇᓖᒃ ᒪᕐᕉᒃ ᑲᖏᖅᑐᒑᐱᒃ ᐊᒻᒪᓗ ᕿᑭᖅᑕᕐᔪᐊᖅ. 

ᑕᕝᕙᓂ ᐃᒃᓯᕚᖅᓯᒪᒐᒪᐃᓛᒃ ᑕᐃᒪᓐᖓᑦ 2004-ᒥ 

ᒪᓕᒐᓕᐅᖅᑎᑐᐃᓐᓇᐅᖃᑦᑕᓚᐅᖅᑐᖓ, 

ᐅᖃᖅᑎᐅᓚᐅᖅᑐᖓ ᐊᒻᒪᓗ ᑕᒫᓃᖃᑎᒋᓕᕐᒥᒐᒃᑭᑦ 

ᑖᒃᑯᐊ ᖁᔭᓐᓇᒦᒃ, ᐊᓕᐊᓇᐃᑦ 

ᐱᓕᕆᖃᑎᒋᔪᓐᓇᖅᑕᐃᓐᓇᕆᓯᒪᒐᒃᑭᑦ ᐊᑕᖏᖅᑐᓯ.  

 

ᐊᒻᒪᑦᑕᐅᖅ ᖁᔭᒋᓗᐊᓐᖑᐊᖅᓯᒪᒻᒥᔭᒃᑲ ᑖᒃᑯᐊ 

ᐅᖃᐅᑎᒋᔪᒪᒻᒥᒐᒃᑭᑦ ᑭᒃᑰᒻᒪᖔᑕ ᔮᓐ ᑯᐊᒃ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᑕᕝᕗᖓᖅᑎᓪᓗᖓ 

ᐃᑲᔪᑦᑎᐊᖅᓯᒪᒻᒪᑕ ᐊᒻᒪᓗ 

ᑕᕝᕙᓃᓕᕋᓗᐊᖅᑎᓪᓗᖓ. ᐊᒻᒪᓗᑦᑕᐅᖅ ᑕᐃᒪ 

ᑖᒃᑯᐊᑦᑕᐅᖅ ᓴᐃᒪᓐ ᐊᕙ 

ᐃᖅᑲᓇᐃᔭᖅᑎᓕᒫᖏᑦᑎᐊᖅᑕᐅᖅ 

ᐃᑲᔪᑦᑎᐊᖅᓯᒪᒻᒪᑕ, ᐊᒻᒪ ᑕᐃᕕᑎ ᐊᕿᐊᕉᑉ 

ᐃᖅᑲᓇᐃᔭᖅᑎᖁᑎᓕᒫᑦᑎᐊᖏᑦ 

ᐃᑲᔪᖅᓯᒪᑦᑎᐊᕐᒪᑕ. ᑖᒃᑯᐊᖑᓐᖏᑉᐸᑕ 

ᑭᐅᒡᒍᑎᔅᓴᓂᒃ ᓇᓗᖃᑦᑕᕋᔭᓚᐅᕐᒥᒐᒪ ᐊᒥᓱᓂᒃ, 

ᖁᔭᓐᓇᒦᑦᑎᐊᓪᓚᕆᑉᐸᒃᑲ.  

 

ᐊᒻᒪᓗᑦᑕᐅᖅ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ URRC-

ᑯᒃ, ᑕᐃᒎᓯᓕᐅᖅᑎᒃᑰᓕᖅᑐᓪᓗ ᑖᒃᑯᐊ 

ᑲᔪᓯᓯᒪᑦᑎᐊᕐᒪᑕ, ᑲᔪᓯᕙᓪᓕᐊᒻᒪᑕ 

ᐊᓕᐊᓇᐃᒋᒋᕙᒃᑲ, ᐅᐱᒋᓪᓗᒋᓪᓗ. ᐊᒻᒪ ᑕᒡᕙᓂ 

ᐊᓪᓚᕝᕕᖕᓂ ᖁᓕᑦᑎᓐᓃᑦᑐᖅ ᒫᑕ 

ᐃᑲᔪᖅᑎᒌᓐᓇᕋᒃᑯ ᑕᐃᒪᓐᖓᑦ, ᒫᑕ ᓇᐅᓪᓚᖅ 

ᐃᑲᔪᖅᑎᒌᓐᓇᖅᑐᒍ ᖁᔭᓐᓇᒦᓪᓚᕆᐊᓗᒃ.  

ᐊᒻᒪᑦᑕᐅᖅ ᑖᓐᓇ ᓇᓪᓕᐅᑎᓯᒪᔪᖅ ᐊᓪᓚᑦᑎᒐ 

ᐃᓕᓴᐱ ᓇᐅᓪᓚᖅ Happy Birthday, 

ᓇᓪᓕᐅᑎᓯᒪᑦᑎᐊᕆᑦ. 

 

ᐊᒻᒪᓗᑦᑕᐅᖅ ᐃᖃᓗᒻᒥᐅᑦ ᑐᓐᖓᓇᐃᓐᓇᕐᒪᑕ, 

ᐃᖃᓗᒻᒥᐅᑦ ᐊᒃᓱᐊᓗᒃ ᖁᔭᓐᓇᒦᖅᑕᒃᑲ ᐊᒻᒪᑦᑕᐅᖅ 

ᑐᒃᓯᐊᕐᕕᒻᒦᑦᑐᑦ ᖁᔭᒋᖃᑦᑕᕆᕙᒃᑲ ᑕᕝᕗᖓ 

ᑐᓐᖓᓱᑦᑎᑕᐅᒃᑲᓐᓂᖃᑦᑕᕐᒥᒐᑦᑕ. ᑕᐃᒃᑯᐊᓗᑦᑕᐅᖅ 

ᐃᑲᔪᕈᒪᖃᑦᑕᖅᑐᑦ, ᐃᑲᔪᖅᑕᐅᔪᒪᒍᕕᑦ 

ᐅᖃᐅᑎᓐᖔᖃᑦᑕᖅᑐᑦ ᐊᒃᓱᒻᒪᕆᐊᓗᒃ ᖁᔭᓐᓇᒦᒃ. 

 

ᐅᖃᖅᑎᑦᑎᔨ, ᐅᖃᐅᓯᔅᓴᒃᑲ 

ᐱᔭᕇᕈᓐᓇᕈᒪᒐᓗᐊᕐᒥᒐᒃᑭᑦ 

ᐊᖏᖅᑕᐅᔪᒪᒐᓗᐊᖅᐳᖓ ᑖᒃᑯᓄᖓ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᐊᒻᒪᓗᑦᑕᐅᖅ ᐊᖏᖅᑕᐅᒍᒪᒻᒪᑦ ᐱᐊᓂᒍᒪᓪᓗᓂ 

ᐅᖃᐅᓯᔅᓴᕆᔭᒥᓂᒃ. ᖁᔭᓐᓇᒦᒃ. ᐋᒡᒑᖅᑕᐅᖏᓐᓇᕕᑦ. 

ᐊᑏ ᑲᔪᓯᒋᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᖁᔭᓐᓇᒦᒃ, ᐊᖏᖅᑕᐅᔪᓐᓇᕋᒪ. 

 

ᖁᔭᓐᓇᒦᑦᑎᐊᕐᒥᔭᒃᑲ ᑕᐃᒃᑯᐊ ᕿᑐᕐᖓᒃᑲ, 

ᐸᓂᒃᑲᐃᓛᒃ ᐊᒻᒪᑦᑕᐅᖅ ᐊᐃᑉᐸᖏᑦ ᑖᒃᑯᓇᓐᖓᑦ 

ᐃᑲᔪᖅᑕᐅᖏᓐᓇᑦᑎᐊᕐᒥᒐᑦᑕ ᑕᐃᒪᓐᖓᑦ 

ᓂᕆᑕᐅᕙᑦᑐᑕᓗ, ᑭᓱᖃᖅᑎᑕᐅᕙᑦᑐᑕᓗ 

ᖁᔭᓐᓇᒦᒻᒪᕆᐊᓗᒃ. 

 

ᑕᐃᒃᑯᐊᓗ ᐃᑲᔪᖅᑎᒋᖃᑦᑕᓚᐅᖅᑕᒃᑲ ᓄᓇᑦᑎᓐᓂ 

ᒪᓕᒐᓕᐅᕐᕕᖕᒥ, ᐊᓪᓚᕝᕕᒻᒥᓗ ᐃᑲᔪᖅᑎᒋᕙᑦᑕᒃᑲ 

ᑕᐃᒃᑯᐊ ᖁᔭᓐᓇᒦᑦᑎᐊᖅᑕᒃᑲ, ᖁᔭᓐᓇᒦᕆᐊᖃᕐᒥᒐᒃᑭᑦ 

ᑕᐃᒃᑯᐊ ᓄᓇᓕᓐᓄᑦ ᐊᑦᑐᐊᔾᔪᑎᒋᖃᑦᑕᕋᒃᑭᑦ 

ᑖᒃᑯᓄᖓ ᓂᕈᐊᖅᑕᐅᓯᒪᕝᕕᒋᔭᓐᓄᑦ. 

 

ᐊᒻᒪᓗ ᑭᖑᓪᓕᖅᐹᒥᒃ, ᒥᑭᓂᖅᐹᖑᓐᖏᑦᑐᒥᒃ 

ᐊᖏᓂᖅᐹᓪᓚᕆᐊᓗᒻᒥᒃ ᖁᔭᓐᓇᒦᖅᑕᕋ ᓄᓕᐊᕋ 

ᑕᕝᕙᓂ ᐃᑲᔪᐃᓐᓇᕐᒪᖓ ᐊᒻᒪᑦᑕᐅᖅ 

ᐊᖏᖅᓯᒪᐃᓐᓇᖅᑐᓂᖓ. ᖃᓄᕐᓗ 

ᐃᑲᔪᕆᐊᖃᓐᖏᒃᑲᓗᐊᖅᑐᔮᖅᑎᓪᓗᖓᓗ 

ᐱᓕᕆᐊᕇᓐᓇᕐᒪᑦ ᐊᒻᒪᓗᑦᑕᐅᖅ 

ᑐᑭᓕᐊᖅᑎᓐᓇᓱᒃᐸᒃᑐᓂᖓ ᐊᒥᓱᓂᒃ 

ᑎᓕᐅᒃᑲᓐᓂᖅᐸᒃᑐᓂᖓᓗ ᑕᒪᒃᑯᓂᖓ 

ᐃᑲᔪᕆᐊᓕᖕᓂᒃ ᑭᒃᑯᑐᐃᓐᓇᕐᓄᑦ.  

 

ᐊᒻᒪᑦᑕᐅᖅ ᐃᓕᔅᓯ, ᒪᓕᒐᓕᐅᖅᑎᐅᖃᑎᒃᑲ 

ᑕᒪᒃᑯᓂᖓ ᑕᕝᕗᖓ ᓂᕈᐊᖅᑕᐅᓯᒪᕕᔅᓯᓐᓅᑐᒃᓴᓂᒃ 

ᑲᔪᓯᑎᑦᑎᔪᓐᓇᓚᐅᕋᔅᓯ ᑭᓱᑐᐃᓐᓇᕐᓂᑦ ᐊᒻᒪ  

ᐊᐅᓚᔾᔭᒋᐊᓕᖕᓂᒃ ᐱᖁᑎᓂᓪᓗ 

ᐊᐅᓚᔾᔪᑎᒃᓴᑐᐃᓐᓇᕐᓂᒡᓗ ᑖᒃᑯᐊ 

ᖁᔭᒋᔾᔪᑎᒋᑦᑎᐊᖅᐸᒃᑲ ᐅᕙᖓᑑᓐᖏᑦᑐᖅ 

ᐅᕙᖓᐅᓐᖏᑦᑐᖅ ᐱᓕᕆᐊᕆᔪᓐᓇᖅ… 

ᑲᔪᓯᑎᑦᑎᔪᑑᖃᑦᑕᕈᓐᓇᓚᐅᓐᖏᓐᓇᒪ ᑖᒃᑯᓄᖓ. ᐊᒻᒪ, 

ᑖᒃᑯᐊ ᒥᓂᔅᑕᐅᓕᖅᑎᓪᓗᖓ ᐱᓕᕆᔪᑦ ᐅᕙᓐᓄᑦ 

ᐱᓕᕆᐊᒃᓴᐅᑎᑕᐅᔫᒃ ᐃᓱᒪᒋᓪᓚᕆᒃᑖᒃᑲ ᑖᒃᑯᐊ 

ᐱᓕᕆᐊᕆᑎᑕᐅᓐᖑᐊᑕᖅᓯᓐᓇᓚᐅᕐᒪᑎᒃ 

ᐊᕙᑎᓕᕆᓂᖅ ᐊᒻᒪᓗᑦᑕᐅᖅ ᐃᓕᖅᑯᓯᓕᕆᓂᖅ. 

ᑖᓐᓇ ᓯᕗᓕᖅᑎ ᑖᒃᑯᓂᖓ ᐅᕙᓐᓂᒃ ᑐᓂᓯᓚᐅᕐᒪᑦ 

ᖁᔭᓐᓇᒦᑦᑎᐊᕐᒥᔭᒃᑲ. ᐃᓛᒃ, ᒪᓕᒐᓕᐅᖅᑎᐅᓪᓗᓂ 

ᑕᒪᒃᑯᐊ ᐊᒥᓱᑦ ᐱᓕᕆᐊᒃᓴᐅᖃᑦᑕᕐᒪᑕ ᐊᒻᒪᑦᑕᐅᖅ 

ᐃᓛᓐᓂᒃ ᓯᓂᖕᓂᑭᓐᓂᕋᐃᓐᓇᖃᑦᑕᖅᑑᒐᓗᐊᖅ ᑭᓯᐊᓂ 

ᐱᓕᕆᐊᒃᓴᖅ ᐱᓕᕆᐊᕆᔭᕆᐊᖃᖅᑐᑦ 

ᑲᔪᓯᑎᓐᓇᓱᒋᐊᖃᖅᑐᑦ. 
 

ᐊᒻᒪᓗᑦᑕᐅᖅ ᑕᕝᕗᖓ ᑎᓕᔭᐅᓯᒪᓐᖑᐊᑕᖅᓯᓐᓇᕐᓂᖅ 

ᐅᐊᖑᖃᑦᑕᕐᒪᑦ ᖁᔭᓕᓇᖃᑦᑕᕐᒪᑦ. ᑕᐃᒃᑯᐊ 

ᓂᕈᐊᖅᑕᐅᕕᒋᓯᔭᓐᓂᒃ 

ᑎᓕᐅᕆᓐᖑᐊᑕᖅᓯᓐᓇᖅᐸᒃᑑᒐᓗᐊᑦ 

ᓂᕈᐊᕋᒐᒃᓴᐅᒃᑲᓐᓂᖁᔨᓪᓗᖓ 

ᓂᕈᐊᐸᒃᓴᐅᒃᑲᓐᓂᖁᔭᐅᓪᓗᖓ ᑭᓯᐊᓂ 

ᓂᕈᐊᕐᓇᖅᓯᓂᕐᒥᒃ ᒫᓐᓇ ᐅᓪᓗᒥ ᑲᑎᒪᔭᕇᕈᑦᑕ 

ᖁᖓᓯᕈᕋ ᐃᓕᒍᒃᑯ ᓂᕕᓐᖓᕈᒃᑯ 

ᑎᒍᒃᑲᓐᓂᕋᓱᔾᔮᖏᓐᓇᒃᑯ ᓂᕈᐊᕐᓇᖅᓯᒐᓗᐊᖅᐸᑦ. 

ᐅᖃᖅᑎᑦᑎᔩ, ᐊᑏᕋ ᓴᖅᑭᔮᖅᑎᓛᓐᖏᑕᕋ 

ᓂᕈᐊᕐᓇᖅᓯᒃᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑭᒡᒐᑐᖅᑐᖅ 

ᐃᖃᓗᓗᑦᑑᑦᑎᐊᒧᑦ, ᒥᔅᑕ ᐲᑕᓴᓐ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 592 - 3(3): 

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒧᑦ 

ᐃᖃᓗᑦᑑᑦᑎᐊᒧᑦ (ᐲᑕᓴᓐ) 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪ ᐅᓪᓗᒥ ᓂᑯᕕᑦᑐᖓ 

ᖁᔭᓐᓇᒦᕈᒪᓪᓗᒋᑦ ᐃᓚᒃᑲ ᓂᕈᐊᖅᑎᒃᑲᓗ. ᑕᐃᒪᓐᓇ 

ᓂᕈᐊᓚᐅᖅᓯᒪᖕᒪᑕ ᐅᕙᓐᓂᒃ ᑭᒡᒐᖅᑐᐃᓪᓗᖓ 

ᐃᖃᓗᒃᑑᑦᑎᐊᕐᒥ ᐊᕐᕌᒎᓂ ᑕᓪᓕᒪᐅᓯᒪᓕᖅᑐᓂᒃ.  
 

ᐅᖃᖅᑏ, ᑖᒃᑯᐊ ᓂᕈᐊᖅᑎᒋᓯᒪᔭᒃᑲ 

ᐃᑲᔪᖅᓱᖃᑦᑕᕐᒪᑕ ᐅᖃᐅᔾᔪᐃᖃᑦᑕᖅᖢᑎᒡᓗ 

ᐊᕐᕌᒎᓯᒪᔪᓂᒃ ᐊᒃᓱᕉᑎᒋᔭᐅᔪᒪᓪᓗᑎᑦ ᓂᕈᐊᖅᑎᒃᑲ 

ᐊᒻᒪᓗ ᓄᓇᕗᒻᒥᐅᑦ. 
 

ᐅᖃᖅᑏ, ᑖᒃᑯᐊ ᒥᑦᑕᕐᕕᖕᒥ ᐊᐅᓪᓚᕐᓂᐊᓕᕌᖓᒪ 

ᐃᖃᓗᖕᓄᑦ ᐊᖏᕐᕋᐅᓂᐊᖅᐲᓛᖃᑦᑕᕐᒪᑕ. 

ᐱᓕᕆᔭᖅᑐᑐᐃᓐᓇᖅᑐᖓ ᐃᖃᓗᖕᓄᑦ, 

ᑕᐃᒪᐃᓕᖃᑦᑕᖅᑕᒃᑲ. ᐃᖃᓗᖕᒥᐅᑦ ᐱᐅᔫᒐᓗᐊᑦ 

ᑐᓐᖓᓇᖅᑐᑦ ᑭᓯᐊᓂ ᐃᖃᓗᑦᑑᑦᑎᐊᖅ ᐊᖏᕐᕋᕆᒐᒃᑯ. 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5057 

ᖁᔭᓐᓇᒦᖅᐸᒃᑲ 

ᑕᒪᕐᒥᒡᓗ ᑲᑎᒪᔨᐅᖃᑎᒃᑲ ᖁᔭᓐᓇᒦᖅᑕᒃᑲ. 

ᐱᖃᓐᓇᕆᔭᖅᑖᕆᓯᒪᒐᒃᑭᑦ ᐱᓕᕆᖃᑎᒋᓯᒪᓪᓗᒋᓪᓗ 

ᓱᓇᑐᐃᓐᓇᕐᓂᒃ. ᓱᓕ ᐱᓕᕆᐊᒃᓴᖃᖅᑐᒍᑦ 

ᓯᕗᒧᐊᑦᑎᐊᐸᓪᓕᐊᓂᐊᖅᐳᒍᓪᓗ. 

 

ᐅᐱᑉᐳᖓᓗ ᑕᐃᒃᑯᐊ ᓄᓇᕗᒻᒥᐅᑕᐅᔪᓄᑦ 

ᓄᓇᕗᒧᑦ ᑎᑭᖃᑦᑕᖅᑐᑦ ᑲᓇᑕᒦᖔᖅᑐᑦ ᑕᐃᒪᓐᓇ 

ᒐᕙᒪᒋᔭᖅᐳᑦ ᐊᐅᓪᓛᑦᓯᐊᕐᓂᖓᓄᑦ ᐅᖃᖃᑦᑕᕐᒪᑕ 

ᖁᕕᐊᒋᔭᐅᖃᑦᑕᖅᖢᑎᒡᓗ ᑐᓱᒋᖃᑦᑕᖅᖢᒋᓪᓗ.  

 

ᖁᔭᓐᓇᒦᖅᖢᖓᓗ ᑕᒪᒃᑯᐊ ᐊᒥᓱᑦ ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᑮᓇᐅᔭᓕᕆᕝᕕᖕᒥ ᐊᒻᒪᓗᑦᑕᐅᖅ 

ᒪᓕᒐᓕᕆᕕᖕᒥ, ᐋᓐᓂᐊᖃᕐᓇᖏᑦᑐᓕᕆᓂᕐᒥᓗ 

ᐱᓕᕆᑎᓪᓗᖓ ᐃᑲᔪᖅᓯᒪᖕᒪᑕ. 

ᐊᒃᓱᕉᑎᖃᖅᑎᓪᓗᑕ ᓄᓇᕗᒻᒥ ᐱᓕᕆᐊᒃᓴᐃᑦ 

ᓄᓇᕗᒥᐅᓄᑦ ᐃᑲᔫᑎᒋᔪᓐᓇᖁᓪᓗᒋᑦ. 

 

ᑕᒪᒃᑯᐊ ᐃᔾᔪᔪᐊᓗᐃᑦ ᑎᒍᒥᐊᖃᑦᑕᖅᑕᓄᑦ 

ᐋᖅᑭᒃᓱᕈᔾᔭᐅᖃᑦᑕᕋᒪ ᑖᒃᑯᓂᖓ 

ᐅᖅᑯᒪᐃᑦᑐᒻᒪᕆᐊᓗᖕᓂᒃ ᓯᑕᒪᓂᒃ 

ᐱᖓᓱᑐᐃᓐᓇᕐᓂᓪᓘᓐᓃᑦ ᑎᒍᒥᐊᕈᓐᓇᖅᖢᖓ. 

ᐅᐱᑉᐳᖓᓗ ᑖᒃᑯᐊ 8-ᓂᒃ 

ᐅᖁᒪᐃᓐᖏᓐᓂᖅᓴᐅᓂᐊᓕᕋᒪ ᐅᖃᒪᐃᓐᖏᑦᑐᓂᒃ 

34-ᖏᑦᑕᖅᖢᖓᓗ ᐃᖃᐃᓕᓴᕈᓐᓇᒻᒪᕆᓕᖅᖢᖓ. 

ᑕᐃᒪᓐᓇ ᒪᓕᒐᓕᐅᖅᑎᐅᓪᓗᑕ ᑕᐃᒪᓐᓇ 

ᐃᖃᐃᓕᓴᕆᐊᖃᖃᑦᑕᕋᑦᑕ ᑕᒪᒃᑯᓂᖓ 

ᑎᒍᒥᐊᖅᑐᐊᓘᖃᑦᑕᕋᑦᑕ ᐃᔾᔪᔪᐊᓗᖕᓂᒃ 

ᖃᕋᑕᐅᔭᕋᓛᓂᒃ ᐊᑐᕋᑦᑕ. 

 

ᑖᓐᓇ ᐊᐃᕇᓐ ᖁᔭᓐᓇᒦᕈᒪᔭᕋ ᑕᐃᒪᓐᓇ 

ᐃᑲᔪᑦᓯᐊᖃᑦᑕᕐᒪᑦ ᐃᕆᐊᓚᑐᐊᕌᖓᑦ ᑕᐃᒪᓐᓇ 

ᑐᓴᖃᑦᑕᕋᑦᑎᒍᑦ. 

 

ᑭᖑᓪᓕᖅᐹᒃᑯᑦ ᖁᔭᓐᓇᒦᕈᒪᔭᕋ ᑖᓐᓇ ᖁᓛᓂ 

ᑕᑉᐹᓃᑦᑐᖅ ᓂᒃ ᐸᒃᓴᐅᓯᑭ, ᐃᑲᔪᖅᑎᒐ ᐊᒻᒪᓗ 

ᐋᓂ ᐋᖅᑯᐊᖅ. ᖁᔭᓐᓇᒦᒻᒪᕆᒃ ᐃᑲᔪᖅᑕᐅᖃᑦᑕᕋᒪ  

ᐊᕐᕌᒎᓯᒪᓕᖅᑐᓂᒃ. 

ᐅᖃᖅᑏ, ᐊᖏᖅᑕᐅᒍᒪᒐᓗᐊᖅᑐᖓ 

ᐱᐊᓂᒍᒪᓪᓗᖓ ᐅᖃᐅᓯᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᑖᓐᓇ ᐊᖏᖅᑕᐅᒍᒪᖕᒪᑦ ᐱᐊᓂᒍᒪᓪᓗᓂ 

ᐅᖃᐅᓯᕐᒥᓂᒃ. ᖁᔭᓐᓇᒦᒃ. ᐊᑏᒃ, 

ᐊᒃᑳᖅᑕᐅᖏᓐᓇᕕᑦ ᑲᔪᓯᒋᐊᕆᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᒃᑲ ᑲᑎᒪᔨᐅᖃᑎᒃᑲ. 

 

ᑕᐃᒪᑦᑕᐅᖅ ᖁᔭᓐᓇᒦᕈᒪᓪᓗᖓᑦᑕᐅᖅ ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᓂᒃ ᐸᔅᑲᐅᔅᓯ, ᐋᓂ ᐋᑯᐊᒡᓗ 

ᐋᖅᑭᐅᒪᑎᑕᐅᑦᑎᐊᖃᑦᑕᕋᒪ 

ᐅᖃᐅᑎᔭᐅᑦᑎᐊᖃᑦᑕᖅᖢᖓᓗ 

ᖃᓄᐃᓕᐅᕆᐊᖃᕐᒪᖔᕐᒪ ᑕᕝᕙᓂ ᑲᑎᒪᕕᐅᑉ 

ᐃᓗᐊᓂ, ᑲᑎᒪᖃᑎᖃᕐᓂᐊᖅᖢᖓᓗ 

ᑲᑎᒪᔨᐅᖃᑎᓐᓂᒃ. 

 

ᖁᔭᓐᓇᒦᖅᐸᒋᑦ, ᐅᖃᖅᑏ ᐃᖅᑲᓇᐃᔭᖅᑎᑎᓪᓗ 

ᐊᕐᕌᒍᒐᓴᐅᓯᒪᓕᖅᑐᓂᒃ ᐃᑲᔪᖃᑦᑕᖅᓯᒪᒐᔅᓯ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ. 3. 

ᒪᓕᒐᓕᐅᖅᑎᑐᐃᓐᓇᐃᑦ ᐅᖃᐅᓯᖏᑦ. 

ᑲᖏᖅᖠᓂᐅᕐ ᐅᐊᖕᓇᖓᓄᑦ, ᒥᔅᑕ ᑰᓕ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 593 - 3(3): 

ᐃᓱᒪᒋᔭᖏᑦ ᑭᒡᒐᖅᑐᐃᓂᕐᒧᑦ ᑲᖏᖅᖠᓂᐅᑉ 

ᐅᐊᓐᓇᖓᓄᑦ (ᑰᓕ) 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᑲᖏᖅᖠᓂᕐᒥᐅᑦ, ᓵᓕ 

ᑕᐅᑐᕋᓐᓈᖁᒐᓗᐊᖅᐸᒋᑦ ᓇᓗᓕᐅᖅᑲᖅᑲᐅᖕᒪᑦ. 

ᒫᓐᓇ ᓂᑯᕕᑉᐳᖓ ᐅᖃᖅᑏ, 

ᖃᓄᐃᑦᑐᑐᐃᓐᓇᐅᒐᓗᐊᖅᐸᑦ ᐅᓪᓗᖅ 

ᐱᐅᓂᖅᐹᖑᓲᖑᖕᒪᑦ, ᓈᒻᒪᓈᑦᑎᐊᖅᖢᓂᓗ ᐊᒻᒪᓗ 

ᐅᓪᓗᒥ ᓈᒻᒪᓈᑦᑎᐊᕐᒪᑦ ᓵᓕᓗ ᓄᓕᐊᕋ ᒫᓂ 

ᓇᖏᕈᓐᓇᕋᓐᓄᒃ ᓱᓕ ᓄᓇᕗᒻᒥ ᒫᓐᓇ 

ᑲᖏᖅᖠᓂᕐᒥᑦ. ᑕᐅᑐᕋᓐᓈᖁᓪᓚᕆᒃᑲᓗᐊᖅᑕᕋ. 

ᑖᓐᓇ ᐅᓪᓗᖅ ᑭᖑᓪᓕᖅᐹᖑᓕᖅᑎᓪᓗᒍ, ᐃᒪᓐᓇ  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑲᐅᒐᒪ ᓈᒻᒪᓈᖅᑐᖅ ᒪᓐᓇᐅᔪᖅᖅ ᓱᓕ, 

ᐅᓪᓗᕆᔭᑦᑎᓐᓂᑦ ᐅᕙᑦᑎᓐᓄᑦ ᐃᓗᓐᓄᑦ, 

ᐅᕙᓐᓄᓪᓗ.  

 

ᐅᖃᖅᑏ, ᓂᑯᕕᓚᐅᖅᓯᒪᓂᕋ ᐅᑭᐅᑦ 

ᐊᒥᓱᒐᓚᐅᓕᕐᒪᑕ ᓄᓇᒧᑦ ᐊᑕᐅᓯᕐᒧᑦ ᑐᕌᒐᑦᑎᓐᓂᑦ 

ᐅᓪᓗᒥᐅᔪᖅ ᐊᔪᕋᒃᑯ. ᐅᑭᐅᑦ 40 ᐅᖓᑖᓂᐅᓕᖅᑐᑦ 

ᓂᑯᕕᓚᐅᖅᓯᒪᒐᒪ ᐅᖃᖃᑎᒋᖃᑦᑕᖅᑳᖅᖢᒋᑦ 

ᐅᑭᐅᒐᓵᓗᖕᓂᑦ ᐃᓐᓇᐃᑦ, ᐃᓐᓈᓗᐃᑦ 

ᖃᓂᖃᖅᑎᐊᓗᐃᑦ, ᐱᖃᓐᓈᒃᑲᓗ ᐃᓄᒃᑎᒍᑦ 

ᐃᖏᕐᕋᔭᕆᐊᖃᕐᓂᕗᑦ ᐱᓪᓗᒍ ᓂᕆᐅᖕᓂᕐᒧᑦ, 

ᐃᓅᓯᕗᑦ ᒪᑭᑉᐹᓪᓕᖁᓪᓗᒍ, ᓇᖕᒥᓂᖅ 

ᐊᐅᓚᑦᑎᒃᑲᓐᓂᕈᓐᓇᖅᓯᖁᓪᓗᑕ, ᑲᑉᐱᐊᒋᓐᖏᓪᓗᒍ, 

ᓇᕐᕈᒋᓐᖏᓪᓗᒍ ᑭᓇᐅᖕᒪᖔᑦᑕ ᐅᖃᐅᓯᕗᑦ ᑕᒫᓂ 

ᓄᓇᑦᑎᓐᓂ. 

 

ᐅᖃᖅᑏ, ᐅᖃᕈᓐᓇᖅᑐᖓ ᐃᓄᐃᑦ ᐅᐊᑲᓪᓛᓗᐃᑦ, 

ᐊᔪᓐᖏᑦᑐᐊᓗᐃᑦ. ᓴᐱᕐᓇᖅᑐᐊᓗᒃᑯᑦ ᖁᕕᐊᓱᒃᖢᑕ 

ᐱᓱᖃᑎᒌᒃᓯᒪᒐᑦᑕ ᖃᓄᖃᖅᑏᑦ ᑕᐃᒃᑯᐊ 

ᓯᕗᓪᓕᐅᓚᐅᖅᑐᑦ ᐊᒥᓱᑦ ᕿᒪᐃᓯᒪᓕᖅᑐᑦ 

ᐅᕙᑦᑎᓐᓂᒃ, ᐅᕙᒍᑦ ᐃᓚᐃᑎᒍᑦ ᓱᓕ 

ᖃᓄᐃᓕᖓᓂᐊᕐᒪᖔᑦ ᓯᕗᓂᒃᓴᕗᑦ 

ᐱᓕᕆᓇᓱᒃᑎᓪᓗᑕ, ᒪᑭᑎᑦᑎᓇᓱᒃᑎᓪᓗᑕ ᖃᓄᖅ 

ᐃᓅᓯᕗᑦ ᐸᐃᕆᔭᐅᒋᐊᖃᕐᒪᖔᑦ, culture, 

ᐅᖃᐅᓯᕗᑦ, ᐃᓄᐃᑦ ᐊᒻᒪᓗ, social ᐊᒻᒪᓗ 

political-ᑐᐃᓐᓇᐅᖏᑦᑐᖅ, economic needs, 

ᐊᑲᐅᓯᕚᓪᓕᕈᑎᒃᓴᐃᑦ. 

 

ᑖᓐᓇ ᐱᐊᓂᒍᒪᒐᒃᑯ, ᐅᖃᖅᑏ 

ᐅᐃᒍᔭᐅᔪᒪᒐᓗᐊᖅᑐᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ 

ᐱᐊᓂᒍᒪᖕᒪᑦ, ᑕᒪᐃᓐᓄᑦ ᐊᖏᖅᑕᐅᒍᒪᖕᒪᑦ. 

ᖁᔭᓐᓇᒦᒃ. ᐊᖏᖅᑕᐅᒐᕕᑦ. ᐊᑏᒃ, ᒥᔅᑕ ᑰᓕ. 

 

ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, 

ᑲᑎᒪᔨᐅᖃᑎᒃᑲ. 

 

ᑕᒪᓐᓇ ᐱᓱᖕᓂᕆᔭᕗᑦ ᑲᓇᑕᒥ ᒪᑭᑉᐸᓪᓕᐊᑎᓪᓗᑕ 

ᐃᓅᓯᑦᑎᓐᓂᑐᐃᓐᓇᐅᓚᐅᓐᖏᑦᑐᖅ, ᐃᓄᐃᑦ 

culture ᑭᓯᐊᓂᑦᑕᐅᖅ ᒐᕙᒪᒃᑯᓐᓂᑦ ᖃᓄᖅ 

ᐃᓄᐃᑦ ᐃᓚᐅᓂᖅᓴᐅᒍᓐᓇᖅᐸᑦ? ᖃᓄᐃᑦᑐᒥᑦ 

ᒐᕙᒪᖃᕆᐊᖃᖅᐱᑕ ᖃᓂᓐᓂᖅᓴᐅᓗᓂ 

ᐃᓅᖃᑎᑦᑎᓐᓄᑦ ᓄᓇᑦᑎᓐᓂ, ᐃᓄᐃᑦ ᖃᓄᖅ 

ᐃᓚᐅᓂᖅᓴᐅᒍᓐᓇᖅᐸᑦ ᐃᓱᒪᓕᐅᕐᓂᒃᑯᑦ ᐊᒻᒪᓗ 

ᑐᑭᓯᐊᓂᖅᓴᐅᓗᑎᒃ ᓂᕈᐊᖅᑕᐅᔪᑦ 

ᓄᓇᓕᖕᓃᓐᖔᕐᓂᖅᓴᐅᒍᓐᓇᕋᔭᖅᐸᑦ?  

 

ᐃᓱᒪᒍᕕᑦ 40 ᐊᕐᕌᒍᐃᑦ ᓈᓕᖅᑐᑦ, 

ᖃᓄᐃᓕᖓᒋᐊᖃᕋᔭᖅᐸ? ᑕᒪᓐᓇ 

ᐊᒃᓱᕈᕐᓇᖅᑐᕈᓘᖃᑦᑕᓚᐅᖅᑐᖅ ᐃᒪᓐᓇᓗ 

ᐅᖃᕈᓐᓇᖅᑐᖓ, ᐃᑯᖓᖃᐃ ᐱᓕᕆᐊᖑᔪᒧᑦ 

ᐃᓕᒍᑦᑕᐃᑦ 

ᐋᖅᑭᒃᓱᐃᒍᓐᓇᖅᓯᓂᐊᖅᐳᒎᓚᕝᕕᖃᓚᐅᕋᑕᓗ. 

ᑕᒫᓐᖓᑐᐃᓐᓈᓗᒃ ᑭᓯᐊᓂ ᐱᒋᐊᕐᓗᑕᐅᓚᐅᖅᑐᖅ. 

ᑖᓐᓇ ᐃᓱᒪᒋᓕᖅᖢᒍ ᖃᓄᖅ ᐃᓚᐅᔪᓐᓇᕐᒪᖔᑦᑕ 

ᖃᐅᔨᒪᑦᑎᐊᖅᑐᖓ ᓂᓪᓕᖃᑦᑕᓕᓚᐅᖅᓯᒪᔪᖓ 

ᓄᓇᑦᓯᐊᖅ ᐊᕕᒡᓗᒍᖃᐃ.  

 

ᐊᒥᓲᓚᐅᓐᖏᑦᑐᑦ ᑕᕝᕗᖓ ᓇᖏᖅᓯᔪᑦ 

ᐃᑲᔪᖅᑐᐃᔪᒪᓪᓗᑎᑦ. ᐊᑯᓂᕈᓗᐊᓗᒃ 

ᒪᑭᑉᐸᓪᓕᐊᓚᐅᖅᑐᒍᑦ ᐊᒻᒪᓗ ᒪᑭᐸᓪᓕᐊᓕᕋᑦᑕ 

ᐃᓚᖏᑦ ᐃᓕᓯᒪᔪᑦ ᐅᖃᑐᐃᓐᓇᓲᖑᓚᐅᖅᑐᑦ, ᓲᕐᓗ 

ᐃᓱᒪᑦᑎᐊᕙᒃ (ᑐᓵᔨᑎᒎᓕᖅᑐᖅ) ᐃᒪᓐᓇ ᑖᓐᓇᖃᐃ 

ᓄᓇᕗᑦᑖᔾᔮᖏᑦᑐᒍᖅᑲᐃ? (ᑐᓵᔨᑎᒎᕈᓐᓃᖅᑐᖅ) 

ᑭᓯᐊᓂ ᓴᐱᓕᕈᒪᓚᐅᓐᖏᑦᑐᒍᑦ. ᖃᐅᔨᒪᒐᑦᑕ ᐃᓄᐃᑦ 

ᓄᓇᖓᓂ ᐊᐳᑎᑯᓗᒃ ᐃᖏᕐᕋᓯᑎᐊᕐᔪᒃᑳᖓᕐᓂᒃ 

ᖃᓐᓂᕋᑖᕐᓂᑰᑎᓪᓗᒍ ᑕᐅᓄᖓ ᐊᒃᓴᓗᑭᑖᓕᕌᖓᒥ 

ᑖᓐᓇᓴᐃᓐᓇᐅᓪᓗᓂ ᓄᖅᑲᓲᖑᓐᖏᒻᒪᑦ 

ᐊᖏᒡᓕᕙᓪᓕᐊᖏᓐᓇᓲᖅ. ᑕᐃᒪᓐᓇᐃᓕᖅᑎᓪᓗᒍ 

ᑖᓐᓇ ᓴᒃᑯᓐᓂᐅᔭᓐᖏᒻᒪᕆᓚᐅᖅᑕᕋ ᐃᓱᒪᒐᓂᒃ 

ᐊᒡᒐᒃᑲᓂᒡᓗ ᖁᓚᕐᓇᕋᓗᐊᖅᑎᓪᓗᒍ. 

 

ᑭᓯᐊᓂ ᐅᑉᓗᒥ, ᐅᖃᖅᑏ, ᐆᒥᖓ ᐅᖃᕐᓚᖓ 

ᓂᕈᐊᖅᑎᒃᑲᓄᑦ ᑲᖏᖅᖠᓂᕐᒥ ᐅᑉᓗᒥ 

ᓂᑉᓕᕆᐊᖃᕋᒪ. ᓂᑉᓕᕆᐊᖃᕋᒪ ᐃᓐᓇᕐᓄᑦ 

ᐊᒥᓲᔪᓐᓃᖅᑐᓄᑦ ᒪᒃᑯᒃᑐᓄᑦ ᑲᖏᖅᖠᓂᐅᑉ 

ᐅᐊᖕᓇᖓᓄᑦ, ᓄᓕᐊᕋᓗᒃ ᓵᓕ ᐅᐱᒋᖃᑦᑕᒻᒪᕆᒃᐸᕗᑦ 

ᑲᖏᖅᖠᓂᕐᒥᐅᑦ. ᐅᕙᑦᑎᓐᓂᒃ ᐃᑲᔪᖅᑐᐃᓯᒪᔪᑦ ᐅᑭᐅᑦ 

ᐊᒥᓱᑦ. ᐊᒃᓱᕈᕐᓇᖅᑎᓪᓗᒍ ᓇᖏᖃᑎᖃᖅᓯᒪᔪᑦ 

ᑲᖏᖅᖠᓂᕐᒥᐅᑦ ᐅᐊᖕᓇᖓᓂᕐᒥᐅᑦ. ᑖᓐᓇ 

ᐱᔾᔪᑎᒋᑉᓗᒍ ᐊᒃᓱᐊᓗᒃ ᓴᕆᒪᓱᒃᐳᖓ ᑕᐃᔅᓱᒪᓂ 

ᐅᑎᕈᒪᓐᖏᑎᓪᓗᖓ Politics- 2004 

ᑲᔪᖏᖅᓴᖅᑕᐅᓚᐅᖅᓯᒪᒐᒪ ᐃᓐᓇᕐᓄᑦ ᐅᑭᐅᒃ ᒪᕐᕉᒃ 

ᐊᖏᓐᖏᑕᒃᑲ. ᑭᓯᐊᓂ ᓵᓕᓗ ᖁᔭᓐᓇᒦᕈᓐᓇᖅᑐᒍᑦ 

ᐅᑉᓗᒥ ᓇᖏᕋᓐᓄᒃ ᓱᓕ ᐅᐱᒋᓪᓗᒋᑦ 

ᑲᖏᖅᖠᓂᕐᒥᐅᑦ.  

 

ᓇᖏᕈᓐᓇᕐᓂᕋᓂ, ᐃᓱᒪᒃᓴᖅᓯᐅᕈᓐᓇᕐᓂᕋᓂ, 

ᐊᐅᓪᓚᑦᑐᓐᓇᕐᓂᕋᓂ ᓱᓕ ᑲᖏᖅᖠᓂᕐᒥᐅᑦ 

ᓂᕈᐊᖅᑎᒋᓯᒪᔭᒃᑲ ᐅᖃᐅᑎᔪᒪᒐᒃᑭᑦ ᐃᓚᒃᑲᓄᑦ 

ᖃᓂᓐᓂᖅᓴᐅᑲᐃᓐᓇᕈᒪᒐᒪ. ᐃᕐᖑᑕᑦᑎᓐᓄᑦ, 

ᐸᓂᑦᑎᓐᓄᑦ, ᐃᕐᓂᑦᑎᓐᓄᑦ, 

ᐱᕕᒃᓴᖄᕐᔪᒃᑲᓐᓂᐊᕐᔪᒍᒪᒐᓐᓄᒃ ᓵᓕᓗ. ᑖᓐᓇ 

ᐱᔾᔪᑎᒋᓪᓗᒍ ᑲᖏᖅᖠᓂᕐᒥᐅᑦ ᐅᐊᖕᓇᖓᓂ 

ᐅᖃᐅᑎᔪᒪᒐᒃᑭᑦ ᓵᓕᓗ ᐅᖃᖃᑎᒌᒃᓯᒪᒐᓐᓄᒃ,  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓕᐊᕋ ᖁᔭᓐᓇᒦᒃ, ᐊᒻᒪᓗ ᐱᖃᓐᓈᒃᑲ 

ᖃᓂᒋᓪᓚᕆᒃᑖᓗᒃᑲ ᑐᒃᓯᐊᖃᑎᒌᖃᑦᑕᖅᓯᒪᓪᓗᑕ 

ᖃᓄᐃᒋᐊᖃᕐᒪᖔᕐᒪ ᓯᕗᓂᑦᑎᓐᓂ. ᑖᓐᓇ 

ᐱᔾᔪᑎᒋᓪᓗᒍ ᐅᖃᕈᓐᓇᖅᑐᖓ ᐅᑉᓗᒥ ᓂᕆᐅᒃᐳᖓ 

ᑲᖏᖅᖠᓂᐅᑉ ᐅᐊᖕᓇᖓᓂ ᓂᕈᐊᕐᓂᐊᕐᒪᑕ 

ᒪᓕᒐᓕᐅᖅᑎᒥᒃ ᓄᑖᒥᒃ ᐃᑲᔪᖅᑐᑦᑎᐊᕐᓂᐊᖅᑕᕋ 

ᑖᓐᓇ ᓂᕈᐊᖅᑕᐅᔪᖅ ᓂᕈᐊᕋᒃᓴᐅᓕᖅᐸᑦ. 
 

ᖁᔭᓐᓇᒦᕈᒪᔭᒃᑲ ᐅᑯᐊ ᐱᓕᕆᖃᑎᒋᖃᑦᑕᓚᐅᖅᑕᒃᑲ 

ᑕᒫᓃᑦᑐᓕᒫᑦ. ᐊᒃᓱᕈᕐᓇᖅᑐᕈᓘᔮᓗᒃᑰᑎᓪᓗᑕ, 

ᒥᓂᔅᑕᐃᑦ ᐃᓚᖏᑦ ᐊᒃᓱᕈᕐᓇᖅᑐᒃᑰᖅᑎᓪᓗᑕ 

ᑲᑎᒪᖃᑎᒋᖃᑦᑕᖅᓯᒪᔭᒃᑲ ᐃᓄᑑᖃᑎᒋᓪᓗᒋᑦ. 
 

ᓂᕈᐊᖅᑕᐅᖃᑎᒋᓯᒪᔭᕋ ᓗᐊᓐ, ᖁᔭᓐᓇᒦᒃ, ᐊᒻᒪᓗ 

ᑖᓐᓇ ᐅᓇᑯᓗᖔᓯᑦ ᖃᖓᓗᒃᑖᕌᓗᒃ ᐱᖃᓐᓇᕆᒐᒃᑯ 

ᔭᐃᒥᓯ ᐋᕆᐊᒃ ᑕᕝᕙᓂᑐᐃᓐᓇᐅᖏᑦᑐᖅ ᐊᒻᒪ 

ᓄᓇᑦᓯᐊᕐᒥ ᑲᑎᒪᔨᐅᖃᑎᒋᓚᐅᖅᓯᒪᓪᓗᒍᓗ, 

ᖁᔭᓐᓇᒦᒃ. 

 

ᓯᕗᓕᖅᑎ, ᖁᔭᓐᓇᒦᒃ ᑕᒫᓂ ᓄᓇᕗᒻᒥ ᐱᔪᓐᓇᕐᓃᑦ 

ᐊᑐᖅᖢᒍ ᐃᑲᔪᖅᑐᐃᔪᒪᒐᕕᑦ.  

 

ᐅᓇ ᐅᖃᖅᑏ, ᓂᓪᓕᐅᑎᒋᒃᑲᓐᓂᕆᐊᖃᓪᓚᕆᒃᑲᒃᑯ. 

ᓵᓕᓗ ᒫᓃᓚᐅᕋᓐᓄᒃ ᐅᑭᐅᓂᒃ ᑕᓪᓕᒪᑲᓴᖕᓂᒃ ᐊᒻᒪ 

ᑕᒫᓃᓚᐅᖅᓯᒪᓪᓗᓄᒃ ᑕᓪᓕᒪᓂᑦ ᓱᓕ ᐅᑭᐅᓂᒃ 

ᓯᕗᓂᐊᓂ 1999. ᑐᓐᖓᓱᒃᑎᑕᐅᖃᑦᑕᖅᓯᒪᒐᓐᓄᒃ 

ᐃᓛᓐᓂᑦ ᐅᕙᓂ ᐃᓐᓇᕐᓂᒃ 

ᐸᐃᕆᔨᖃᒻᒪᕆᒃᑑᔮᖅᐸᓚᐅᖅᑐᒍᒃ. ᑕᐃᒃᑯᐊ 

ᐱᖃᓐᓇᕆᔭᕗᑦ ᓂᓪᓕᕆᐊᖃᖅᑕᒃᑲ ᐊᒥᓱᑦ, 

ᐅᖃᐅᑎᔭᐅᓚᐅᖅᑐᖓ ᓂᐅᕕᕐᕕᖕᒥ ᐃᓐᓇᕐᒧᑦ, 

ᑭᖑᓂᓕᖅᐹᓘᔪᓯ. ᖁᔭᓐᓇᒦᖅᑕᒻᒪᕆᐊᓗᒃᑲ ᑕᐃᒃᑯᐊ 

ᐱᓗᐊᖅᑐᒥᑦ ᓴᒥ ᐊᒻᒪᓗ ᓄᓕᐊᑯᓗᐊ ᐅᓘᓯ. 

 

ᑕᐃᒃᑯᐊ ᓇᐅᑦᑎᖅᓱᖅᑎᒋᓪᓚᕆᒃᑲᑦᑎᒍᑦ 

ᖁᔭᓐᓇᒦᖅᑕᒃᑲ ᐊᒻᒪᓗ ᓂᓪᓕᕆᐊᖃᕋᒪ, ᐅᖃᖅᑏ 

ᐃᖅᑲᓇᐃᔭᖅᑎᓕᒫᑎᑦ ᒥᔅᑕ ᑯᓘᒃ ᑖᓐᓇ ᐊᒃᓱᐊᓗᒃ 

ᐃᑲᔪᖅᓯᒪᖕᒪᑦ, research staff ᓴᓇᔨᓕᒫᕗᑦ 

ᖁᔭᓐᓇᒦᕈᒪᔭᒃᑲ, ᐊᒻᒪᓗ ᑎᑎᕋᕐᕕᖕᒥᑦ 

ᑮᓇᐅᔭᓕᕆᔨᐅᖃᑦᑕᖅᑐᑦ ᐊᒻᒪᓗ ᐱᓗᐊᖅᑐᒥᑦ 

ᑖᒃᑯᐊᑦᑕᐅᖅ ᖁᔭᓐᓇᒦᒃᑲᓐᓂᕈᒪᔭᒃᑲ ᑐᓵᔨᑯᓗᐃᑦ, 

ᐃᓛᓐᓂᒃ ᐅᖁᒪᐃᑦᑐᐊᓗᖕᒥᑦ ᐊᖅᑯᑎᖃᓚᐅᖅᑑᒐᓗᐊᑦ 

ᐅᑎᕈᓐᓇᕋᑦᑕ ᒫᓐᓇ ᐃᓗᐃᑦᑐᕈᕆᐊᒃᑲᓐᓂᕐᒪᑕ, 

ᖁᔭᓐᓇᒦᒃ.  

 

ᐊᒻᒪᓗ ᑭᖑᓪᓕᖅᐹᒥ ᐅᖃᕈᒪᓪᓗᒍ 

ᐃᖅᑲᓇᐃᔭᖅᑎᑯᓗᒃᑲ ᑲᖏᖅᖠᓂᕐᒥ 

ᐅᖃᐅᑎᕙᓚᐅᕋᒃᑭᑦ ᑭᓇᑐᐃᓐᓇᖅ ᐃᑎᖅᐸᑦ 

ᑐᓐᖓᓱᒃᑎᑕᐅᕙᓪᓕ. ᕘᓇᑕᑦ ᑏᓐ, 

ᑐᓐᖓᓇᖃᑦᑕᕐᒪᑦ ᑕᐃᑲᓂ ᑲᑎᒪᓕᕌᖓᑦᑕ 

ᑎᑭᒃᑳᒪᓗ ᐅᒃᑯᐃᓐᖔᖅᐸᖕᒪᑦ ᑎᑎᕋᕐᕕᒃᐳᑦ  

ᑭᓇᑐᐃᓐᓇᕐᓗ ᐃᑎᕌᖓᑦ ᐅᖃᖃᑎᒋᓪᓗᒍ 

ᖁᕕᐊᓱᖃᑦᑕᖅᑐᒍᑦ. ᑖᓐᓇ ᐱᔾᔪᑎᒋᓪᓗᒍ ᕘᓇᑕᑦ, 

ᖁᔭᓐᓇᒦᒻᒪᕆᐊᓗᒃ ᑐᓐᖓᓇᐃᓐᓇᖅᐸᒃᑲᕕᑦ. 

 

ᑖᓐᓇ ᐅᓪᓗᖅ ᑎᑭᒻᒪᑦ ᐅᖃᖅᑏ, ᓄᓇᕗᒻᒥ 

ᓂᕈᐊᖅᑕᐅᓂᖅ ᐃᖅᑲᓇᐃᔭᕐᕕᑑᖅᑰᖏᒻᒪᑦ 

ᐱᔾᔪᑎᒋᓪᓗᒍ ᑕᖃᐃᖅᓯᕐᓂᖅᓴᐅᑲᓚᐅᕐᓂᐊᕋᒪ 

ᐅᖃᕈᒪᕗᖓ ᑲᖏᖅᖠᓂᕐᒥᐅᑦ ᖁᓚᕐᓇᖏᑦᑐᖅ 

ᓯᕗᓂᑦᑎᓐᓂ ᓂᕈᐊᕐᓂᐊᕐᒪᑕ ᐊᒻᒪᓗ 

ᐊᑕᐅᓯᐅᔾᔮᖏᒻᒪᑦ ᓇᓗᓇᓐᖏᑦᑐᖅ ᓂᕈᐊᒐᒃᓴᐅᔪᖅ 

ᑕᐃᑲᓂ ᓂᕈᐊᖅᓯᕐᓇᐅᓕᖅᐸᑕ ᓵᓕᓗ 

ᓂᕈᐊᕆᐊᖅᑐᓛᕐᒥᔪᒍᒃ ᐊᒻᒪᓗ ᐅᖃᕈᒪᔪᒍᒃ 

ᖁᔭᓐᓇᒦᖅᖢᓄᒃ ᓄᓕᐊᕋᓗ ᑕᒪᔅᓯᓐᓂᓕᒫᑦᑎᐊᖅ 

ᑲᔪᓯᑦᑎᐊᖅᑕ ᓱᓕ, ᐅᓇ ᓄᓇᕗᑦ ᒪᓕᒐᓕᐅᕐᕕᐊ 

ᑲᓇᑕᒥ unique-ᐊᔾᔨᐅᖏᒧᑦ ᒪᒃᑯᒃᑑᓪᓗᓂᓗᒎᖅ 

ᐱᓕᕆᐊᕆᒋᐊᖃᕋᑦᑎᒍᑦ. ᖁᔭᓐᓇᒦᒃ, ᑕᒪᔅᓯᑦᑎᐊᖅ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 3. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑲᔪᓯᓗᑕ 

ᑲᑎᒪᔾᔪᑎᒃᓴᖅᑎᓐᓄᑦ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 702 - 

3(3): ᓄᐃᓕᖓᓂᖓ ᐸᓐᓂᖅᑑᒥ ᒥᕝᕕᐅᒃ 

ᓄᑦᑎᖅᑕᐅᓂᒃᓴᖓ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓇ ᐊᐱᖅᑯᑎᒋᔭᐅᓚᐅᖅᑐᖅ ᐸᖕᓂᖅᑑᑉ 

ᒪᓕᒐᓕᐅᖅᑎᖓᓐᓄᑦ, ᓈᓴᐅᑎᓕᒃ 702-2-(3) 

ᓯᑎᐱᕆ 11, 2013-ᖑᑎᓪᓗᒍ ᐱᔾᔪᑎᓕᒃ 

ᐸᖕᓂᖅᑑᑉ ᒥᕝᕕᖓ ᐊᓯᐊᓄᑦ ᓄᒃᑎᖅᑕᐅᓂᐊᕐᓂᖓ. 

 

ᐊᐱᖅᑯᑎᒋᔭᐅᓚᐅᖅᑐᖅ ᓇᓗᓇᐃᖅᓯᖁᔨᓪᓗᓂ 

ᒥᓂᔅᑕᒥᒃ ᖃᓄᖅ ᑮᓇᐅᔭᐃᑦ ᓄᑕᐅᓐᖏᑦᑐᑦ 

ᓄᑖᕐᒧᑦ ᓄᒃᑎᖅᑕᐅᓂᐊᕐᒪᖔᑕ.  

 

ᑭᐅᔾᔪᑎᒃ: 

 

ᑖᒃᑯᐊ ᓇᓖᕌᕈᑎᓕᐅᖅᑐᑦ ᑖᓐᓇ ᐸᖕᓂᖅᑑᕐᒥ 

ᒥᕝᕕᒃ ᐊᓯᐊᓄᑦ ᓄᒃᑎᖅᑕᐅᓂᐊᕐᒪᖔᑦ, 

ᐊᖏᒡᓕᒋᐊᖅᑕᐅᓂᐊᕐᒪᖔᓪᓗ. 

ᕿᒥᕐᕈᓇᒃᑕᐅᑦᑎᐊᖅᓯᒪᔪᖅ ᐊᒻᒪᓗ 

ᖃᐅᔨᓴᖅᑕᐅᓯᒪᓕᖅᖢᑎᒃ ᐃᓘᓐᓇᖏᑦ ᑕᐃᒃᑯᐊ 

ᒥᕝᕕᓕᐊᕆᔭᐅᔪᓐᓇᖅᑐᑦ ᐊᒻᒪᓗ ᐃᓚᓕᐅᕐᓗᒍ 

ᒥᕝᕕᒃ ᒫᓐᓇ ᐊᑐᖅᑕᐅᔪᖅ 

ᐊᖏᒡᓕᒋᐊᖅᑕᐅᔪᓐᓇᕐᒪᖔᑦ. ᒪᓕᒐᓕᒫᓂᑦ, 

ᑭᓱᓕᒫᓂᑦ ᑖᒃᑯᐊ ᕿᕐᒥᕈᓇᒃᑕᐅᔪᑦ ᒪᓕᒋᐊᓖᑦ 

ᐊᒻᒪᓗ ᓈᓴᐅᑎᓕᖅᑕᐅᓯᒪᔪᖅ 5 ᑕᐃᓐᓇ 

ᖃᐅᔨᓴᖅᑕᐅᓪᓗᓂ ᓯᓚ ᖃᓄᐃᑦᑑᓂᖓ 

ᐱᕙᓪᓕᐊᓂᖓᓗ ᖃᐅᔨᓴᖅᑕᐅᓚᐅᖅᖢᓂ, 

ᕿᒥᕐᕈᓈᓂᒃᑲᑦᑎᒃᑯᑦ ᐊᓄᕆᐅᑉ 

ᖃᓄᐃᓕᐅᖃᑦᑕᕐᓂᖓ ᑕᐃᓐᓇ 5-ᖑᓂᕋᖅᑕᐅᔪᖅ 

ᐱᐅᒋᔭᐅᔪᓐᓃᓚᐅᖅᑐᖅ ᒥᕝᕕᐅᔭᕆᐊᖓ.  

 

ᐊᒻᒪᓗ ᐊᓯᐊᓂᑦ ᕿᒥᕐᕈᓇᓕᕋᑦᑕ ᑕᐃᓐᓇ 

ᖃᐅᔨᒪᔨᑕᕆᔭᕗᑦ ᐊᑐᓕᖁᔭᓕᐅᓚᐅᖅᓯᒪᔪᖅ 

ᓇᓗᓇᐃᖅᓯᓇᓱᖁᓪᓗᑎᒃ ᖃᔅᓯᕌᕋᔭᕐᒪᖔᖅ ᒥᕝᕕᒃ 

ᑕᐃᑲᓂ ᓴᓇᔭᐅᒃᐸᑦ ᓈᓴᐅᑎᓕᒃ 8-ᒥᒃ.  

 

ᓇᓗᓇᐃᒃᑯᑎᖅᑕᐅᓯᒪᔪᖅ ᐊᒻᒪᓗ 

ᖃᐅᔨᓴᒃᑲᓐᓂᓚᐅᓐᖏᓐᓂᑦᑎᓐᓂ ᕼᐋᒻᓚᒃᑯᑦ ᐊᒻᒪᓗ 

ᓄᓇᖅᑲᑎᒌᑦ ᖃᓄᖅᑑᖃᑎᒋᓂᐊᖅᑕᕗᑦ 

ᓇᓖᕌᕈᑎᒃᓴᓕᐅᕐᕕᒋᓗᑎᒃᑯᓪᓗ ᒥᕝᕕᒃ 

ᐱᔾᔪᑎᒋᓪᓗᒍ ᓄᒃᑎᖅᑕᐅᓂᐊᕐᓂᖓ, 

ᑕᒃᖠᒋᐊᖅᑕᐅᓂᐊᕐᓂᖓᓘᓐᓃᑦ.  

 

ᑕᐃᒃᑯᐊ ᐊᑐᖅᑕᐅᓯᒪᓐᖏᑦᑐᓕᒫᑦ ᑮᓇᐅᔭᑦ 

ᓄᒃᑎᖅᑕᐅᓂᐊᖅᑐᑦ 2014-15-ᒧᑦ. 

 

ᒫᓐᓇ ᓄᓇᕗᒻᒥ ᒥᕝᕕᓕᕆᔩᑦ ᐸᕐᓇᐅᓯᐅᕋᓱᒃᑐᑦ 

ᐊᓯᐊᓂᒃ ᓴᐃᒍᐊᓕᖅᑕᐅᔪᒪᓪᓗᓂ ᑕᐃᓐᓇ ᒥᕝᕕᒃ 

ᐊᒻᒪᓗ ᐅᐊᑦᑎᕈᑏᑦ ᐊᑦᑕᕐᓇᔾᔭᐃᒃᑯᑏᑦ ᑕᒪᒃᑯᐊ 

ᐊᖅᑭᒃᓱᖅᑕᐅᒃᑲᓐᓂᕐᓗᒋᑦ ᑐᐊᐸᓕᖅᓱᖅᑕᐅᓗᑎᒡᓗ 

ᑕᐃᓐᓇ ᒥᕝᕕᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

4. ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒥᔅᑕ ᑕᑉᑑᓇ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᕕᒡᔪᐊᖅᑐᖓ ᐃᓕᓴᖅᓯᔪᓐᓇᕋᒪ 

ᓂᕈᐊᖅᑎᓐᓂᒃ. 

 

>>ᐃᓪᓚᖅᑐᑦ 

 

ᐅᖃᖅᑏ, ᓄᓕᐊᕋ ᔪᐋᓐ. 36-ᓂᒃ ᐊᕐᕌᒎᓂᒃ 

ᑲᑎᑎᑕᐅᓯᒪᓕᖅᐳᒍᒃ ᔮᓄᐊᕆᐅᓕᖅᐸᑦ 

ᓇᓪᓕᕐᓂᐊᕐᒪᑦ. ᖁᕕᐊᓇᖅᑐᐊᓘᓯᒪᔪᖅ 

ᐃᓛᓐᓂᒃᑯᓪᓗ ᓄᒫᓂᖃᑦᑕᖅᖢᓂ 

ᐊᒃᓱᕈᕐᓇᖃᑦᑕᖅᖢᓂᓗ ᐊᒻᒪᓗ ᒪᑯᐊ ᓂᕐᕆᓯᕈᔪᐃᑦ 

ᐅᓄᖅᑐᐊᕐᔪᒪᕆᐊᓗᖕᓂᒃ ᐊᑐᖅᓯᒪᓕᖅᑐᒍᒃ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 5. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᑲᑎᒪᔾᔪᑎᒃᓴᐃᑦ ᑲᔪᓯᑐᐃᓐᓇᕐᓗᒋᑦ. 

 

6-ᒧᐊᓚᐅᖅᑎᓐᓇᑕ. 12-ᒨᕋᓱᖕᓂᐊᖅᑐᒍᑦ 

ᐊᐱᖅᓱᕐᓇᐅᑉ ᓯᕿᓐᖑᔭᖓ ᓄᖅᑲᖅᑎᓐᓂᐊᖅᐸᕋ 

12-ᒧᐊᖅᐸᑦ. 

 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ 

ᒪᓕᒐᓕᐅᖅᑎ, ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 766 - 3(3): ᐅᖅᓱᐊᓗᖃᐅᑏᑦ 

ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᐃᓵᒐᓚᕈᓘᔭᖅᑐᓈᓯᑦ. 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓇ 

ᐊᐱᖅᑯᑎᒋᒍᒪᓂᐊᖅᑕᕋ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ. 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᔪᒃᓴᐅᕗᖅ ᑖᓐᓇ ᒥᓂᔅᑕᕆᔭᐅᔪᖅ ᐱᖓᓱᑦ 

ᐊᑐᑲᐃᓐᓇᕐᓂᐊᖅᑐᑦ ᐅᖅᓱᐊᓗᖃᐅᑎᖃᕐᕖᑦ 

ᓴᓂᑭᓗᐊᕐᒧᑦ ᐃᓕᔭᐅᓚᐅᖅᓯᒪᔪᑦ ᐊᕐᕌᓂ ᑭᓯᐊᓂ 

ᐅᖅᑰᓴᐅᑎᓄᑦ ᐅᖅᓱᐊᓗᖕᓂ 

ᓄᓐᖑᕈᔾᔭᐅᔮᖏᓐᓇᑦᑕ. ᑭᓯᐊᓂ ᑖᒃᑯᐊ ᓈᒻᒪᖏᑦᑐᑦ 

ᓱᓕ. ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᔪᓐᓇᖅᐳᖅ ᖃᖓ ᐅᖅᓱᐊᓗᒃᑕᐅᑏᑦ 

ᐅᒥᐊᕐᔪᐊᖅ ᓴᓂᑭᓗᐊᕐᒧᑦ ᐅᑎᓛᕐᒪᖔᑦ ᑕᒪᑐᒪᓂ 

ᐅᑭᐊᒃᓵᖅ ᑕᐃᒃᑯᐊ ᐃᒻᒥᖅᑕᐅᒃᑲᓐᓂᕐᓂᐊᕐᒪᑕ 

ᐅᖅᓱᐊᓗᖃᐅᑏᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍᓗ ᑖᓐᓇ. 

ᑭᖑᓪᓕᖅᐹᖅᓯᐅᓕᖅᑎᓪᓗᑕ ᐊᐱᕆᖕᒪᑦ 

ᓯᕗᓪᓕᖅᐹᕐᒥᒃ. ᐃᓗᓕᑯᓘᔭᖏᑦ ᐱᓯᒪᓐᖏᓐᓇᒪ 

ᐊᒻᒪᓗ ᖃᖓ ᑕᐃᒃᑯᐊ ᐅᖅᓱᐊᓗᖃᐅᑎᖃᕐᕖᑦ 

ᐃᒻᒥᖅᑕᐅᒃᑲᓐᓂᕐᓂᐊᕐᒪᖔᑦ ᑕᒪᑐᒪᓂ ᐅᑭᐊᒃᓵᖅ. 

ᖃᐅᔨᒋᐊᓚᐅᕐᓗᖓ ᖃᓄᐃᓕᖓᖕᒪᖔᑦ 

ᐅᕝᕙᓘᓐᓃᑦ ᐊᒥᒐᖅᓯᓂᐊᕐᒪᖔᑦ ᑕᒪᒃᑯᐊᕈᔪᐃᑦ 

ᖃᐅᔨᒋᐊᓚᐅᕐᓗᒋᑦ ᑖᓐᓇ 

ᑭᐅᑦᑎᐊᒃᑲᓐᓂᕐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑭᐊᒃᓵᖑᓚᐅᖅᑐᖅ ᒪᓕᒐᓕᐅᖅᑏᑦ 

ᐊᖏᓚᐅᖅᓯᒪᔪᑦ $300,000-ᓂᒃ 

ᐊᖏᒡᓕᒋᐊᖅᑕᐅᓂᐊᕐᒪᑕ ᓴᓂᑭᓗᐊᑉ 

ᐅᖅᓱᐊᓗᖃᐅᑎᖃᕐᕕᖏᑦ ᖃᑦᑕᐅᔭᐃᑦ. ᔮᓐᓄᐊᕆᒥ 

ᑕᒪᑐᒪᓂ ᑖᒃᑯᐊ ᒐᕙᒪᒃᑯᑦ ᐱᓕᕆᕝᕕᖏᑦ 

ᑐᒃᓯᕋᐅᓯᐅᓚᐅᖅᓯᒪᔪᑦ ᑳᓐᑐᕌᒃᓴᓂᒃ 

ᓄᑖᕈᕆᐊᖅᑎᑕᐅᓂᐊᕐᒪᑕ ᓴᓂᑭᓗᐊᑉ 

ᐅᖅᓱᐊᓗᖃᐅᑎᖃᕐᕕᖏᑦ ᖃᑦᑕᐅᔭᑦ ᐊᒻᒪᓗ ᑖᒃᑯᐊ 

ᑳᓐᑐᕌᑦ ᐅᖃᖅᓯᒪᓚᐅᖅᖢᓂ ᑖᓐᓇ ᑕᐃᒃᑯᐊ 

ᖃᑦᑕᐅᔭᐃᑦ ᐊᑐᖅᑕᐅᔪᓐᓇᖅᓯᔭᐅᖁᓪᓗᒋᑦ ᔫᓐ 30-

ᒥ. ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᖅᐸ  

ᐅᓪᓗᒥᒧᑦ ᑎᑭᖦᖢᒍ ᖃᓄᐃᓕᖓᓕᕐᒪᖔᖅ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᓄᑦ 

ᒥᓂᔅᑕᕆᔭᐅᔪᖅ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᐅᓂᒃᑲᐅᑎᑦᑎᐊᕈᒪᔭᕋ 

ᑖᓐᓇ. ᑕᐃᒃᑯᐊ ᓴᓇᔭᐅᓂᖏᑦ ᐱᔭᕇᖅᑕᐅᕕᒃᓴᓖᑦ 

ᓅᕖᕝᕙᒥ ᑕᒪᑐᒪᓂ ᐊᒻᒪ ᑖᒃᑯᐊ ᐱᔭᕇᖅᑕᐅᒃᐸᑕ 

ᐅᖅᓱᐊᓗᖃᐅᑎᖃᕐᕖᑦ ᓴᓇᔭᐅᓂᐊᖅᑐᑦ 

ᐅᒥᐊᕐᔪᐊᖅᑕᐅᓚᐅᖅᑎᓪᓗᒋᑦ ᐊᕐᕌᒎ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ. 

 

ᐊᐱᖅᑯᑦ 767 - 3(3): ᖃᐅᔨᓴᐃᓂᖅ 

ᐊᓪᓚᓐᖑᐊᓕᓐᓂᑦ ᐊᐅᓱᐃᑦᑐᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᔫᓂ 5, 2005-ᒥ ᑑᒑᓕᖕᓂᒃ ᐱᔾᔪᑎᓕᒃ ᐊᒻᒪᓗ 

ᑕᐅᖅᓰᖃᑦᑕᕈᑎᒋᔭᐅᔪᑦ ᑖᒃᑯᐊ 

ᐊᑐᖅᑕᐅᔾᔮᔪᓐᓃᕐᓂᕋᖅᑕᐅᓪᓗᑎᒃ ᐊᐅᓱᐃᑦᑐᖅ 

ᐱᓐᖏᑦᑐᒍ.ᑦ ᐊᐅᓱᐃᑦᑐᖅ 

ᐃᓚᒋᔭᐅᖃᑕᐅᓚᐅᓐᖏᑦᑐᖅ ᖃᐅᔨᓴᖅᑎᕐᔪᐊᒡᒎᖅ 

ᓱᓕ ᓇᓗᖕᒪᑕ ᖃᓄᐃᓕᖓᓂᐊᕐᒪᖔᑦ. 

 

ᐊᐱᕆᔪᒪᔭᕋ ᒥᓂᔅᑕᕆᔭᐅᔪᖅ ᖃᓄᖅ 

ᐃᖅᑲᓇᐃᔭᖃᑎᖃᖅᐸ ᐊᐅᓱᐃᑦᑐᕐᒥᐅᓂᒃ ᑕᒪᒃᑯᐊ 

ᐃᓄᐃᑦ ᐱᖅᑯᓯᖏᑦᑎᒍᑦ 

ᖃᐅᔨᒪᔪᕐᔪᐊᖑᓂᕋᖅᑕᐅᔪᓪᓗ ᑲᑎᓪᓗᒋᑦ  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑕᐅᓂᐊᕐᒪᖔᑦ ᐊᐅᓱᐃᑦᑐᕐᒧᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᖁᑦᑎᒃᑐᒧᑦ 

ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒥᖓ. ᐄ, ᑖᒃᑯᐊ 

ᐃᒪᕐᒥᐅᑕᐃᑦ ᑕᐃᒃᑯᓇᓐᖓᑦ 

ᐃᒪᕐᒥᐅᑕᓕᕆᔨᒃᑯᓐᓂᑦ, ᐃᒪᕐᒥᐅᑕᓕᕆᔨᒃᑯᓐᓂᒃ 

ᐱᓕᕆᐊᖑᖕᒪᑕ ᑭᓯᐊᓂ ᑖᒃᑯᐊ 

ᐱᓕᕆᖃᑎᒌᓐᓇᖅᑕᕗᑦ ᐊᒻᒪᑦᑕᐅᖅ ᑕᑉᐸᒃᓱᒪ 

ᖁᑦᑎᒃᑑᑉ ᕿᓚᓗᒐᖏᑦ ᐱᓕᕆᐊᖑᓂᖏᓐᓂᑦ 

ᐃᑲᔪᕈᓐᓇᕐᓂᑦᑎᒍᑦ ᖃᓄᑐᐃᓐᓇᖅ 

ᐃᑲᔪᖅᑎᒋᕙᒃᑕᕗᑦ ᐊᒻᒪᓗ ᑕᒪᓐᓇ 

ᐱᔭᕇᖅᑕᐅᓇᓱᖕᓂᖓᓂ ᑕᐃᒫᒃ 

ᐱᓕᕆᖃᑎᒌᓐᓇᕐᓂᐊᖅᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

2012-ᒥᓂᑦ ᑕᐅᖅᓰᓂᖅ ᑕᐃᓐᓇ ᖃᓄᖅ 

ᐊᓯᔾᔨᖅᓯᒪᓕᖅᐸ ᐊᐅᓱᐃᑦᑐᕐᒧᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᑭᓯᐊᓂ 

ᐱᔭᕇᖅᑕᐅᓯᒪᓕᖅᐸᑕ ᑖᒃᑯᓇᓐᖓᑦ ᖃᐅᔨᒪᔪᓂᒃ, 

ᓈᓴᐃᓂᖏᓐᓂᑦ ᖃᐅᔨᒪᔨᖏᓪᓗ ᑕᒪᓐᓇ 

ᓂᐅᕕᐊᖑᔪᓐᓇᖃᑦᑕᕐᓂᖏᑦ ᑲᓇᑕᐅᑉ ᓯᓚᑖᓄᑦ 

ᒪᑐᐃᕋᔭᕐᒪᑦ. ᒫᓐᓇ ᓱᓕ 

ᑕᐃᒪᐃᓕᖓᓕᓚᐅᖅᓯᒪᖕᒪᑦ ᒪᑐᓯᒪᓂᖓ, 

ᑕᐃᒪᐃᓕᖓᔪᖅ ᓱᓕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒃᑯᐊ ᑲᑎᖅᓱᖅᑕᐅᓇᓱᒃᑐᑦ ᑐᓴᐅᒪᔾᔪᑏᑦ ᖃᖓ  

ᐱᔭᕇᖅᑕᐅᓂᐊᕐᒪᖔᑦ ᓇᓗᓇᐃᖅᑕᐅᓯᒪᓕᖅᐹᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᐊᐅᔭᖅ ᑕᐃᒃᑯᐊ 

ᐃᒪᕐᒥᐅᑕᓕᕆᔨᒃᑯᑦ ᑕᒪᒃᑯᓂᖓ ᓴᖅᐱᓕᖕᓂᖕ 

ᓈᓴᐃᓇᓱᓚᐅᕐᒪᑕ. ᑕᐃᒃᑯᐊ ᐱᔭᕇᖅᑕᐅᓯᒪᓕᖅᐸᑕ 

ᐅᓂᒃᑳᕇᖅᓯᒪᓕᖅᐸᑕ ᑭᓯᐊᓂ 

ᐱᔭᕇᖅᑕᐅᓪᓚᕆᒐᔭᕆᐊᖏᑕ ᑕᒫᓂ ᓇᓗᓇᖅᑐᖅ 

ᐅᓪᓗᖓᓂ ᖃᖓᐅᒐᔭᕐᒪᖔᑦ, ᑕᖅᑭᖓᓂᒡᓘᓐᓃᑦ 

ᐅᖃᕈᓐᓇᖏᑦᑐᖓ ᑭᓯᐊᓂ ᐱᔭᕇᕋᓱᖕᓂᖓᓂ 

ᑖᒃᑯᓇᓐᖓᑦ ᐊᕙᑎᓕᕆᔨᒃᑯᓐᓂᑦ 

ᐃᖅᑲᓇᐃᔭᖃᑎᒌᔭᐅᖏᓐᓇᕐᓂᐊᖅᑐᖅ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐸᖕᓂᖅᑑᒧᑦ ᒪᓕᒐᓕᐅᖅᑎ, 

ᒥᔅᑕ ᐅᓲᑖᐱᒃ. 

ᖃᐅᔨᓴᐃᓂᐅᓚᐅᖅᑐᑦ ᓄᓕᐊᔪᒃ 

ᑭᓪᓕᓯᓂᐊᓂᕐᒧᑦ ᐅᒥᐊᕐᔪᐊᒃᑯᑦ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᕈᑎᖃᖅᑐᖓ ᐊᓪᓗᐃᓐᓂᖅᑲᐅᒐᒪ 

ᐅᖃᐅᓯᒃᓴᓐᓂᒃ, ᑖᓐᓇ ᐅᖃᐅᓯᒃᓴᕆᒐᓛᒍᒪᔭᕋ 

ᖁᔭᓕᔪᒪᓪᓗᖓ CGS-ᑯᓐᓄᑦ ᒥᓂᔅᑕᐅᔪᒥᑦ ᑕᕝᕗᖓ 

arena-ᑎᓐᓄᑦ ᐱᐅᓯᒋᐊᕈᑎᒃᓴᓂᒃ ᑮᓇᐅᔭᓂᒃ 

ᓴᓂᕐᕙᐃᓯᒪᓐᖑᐊᑕᖅᓯᓐᓇᕐᖓᑕ, ᖁᔭᓐᓇᒦᒃ. 

 

ᐅᖃᖅᑎᑦᑎᔩ, ᑖᓐᓇ ᐊᐱᖅᑯᓯᕆᔪᒪᔭᕋ 

ᒥᓂᔅᑕᐅᔪᒧᑦ ᓇᖏᖅᑎᑕᐅᕋᑖᑦᑎᐊᕐᒥᔫᒐᓗᐊᒧᑦ, 

ᑕᐃᓐᓇ ᐊᐱᕆᒃᑲᓐᓂᕈᒪᒐᒃᑯ. ᐅᖃᖅᑎᑦᑎᔩ, ᐅᓇ 

ᐊᐱᖅᑯᓯᕆᔪᒪᔭᕋ ᑕᐃᓐᓇ ᐅᒥᐊᖅ ᓄᓕᐊᔪᒃ, ᑕᒫᓂ 

ᖃᐅᔨᓴᖃᑦᑕᕐᓂᐊᕐᓗᓂ ᐅᒥᐊᖅ 

ᑮᓇᐅᔭᓂᑦᑎᑕᐅᓚᐅᖅᓯᒪᒻᒪᑦ ᐊᒻᒪᓗ 

ᓴᖅᑭᖅᑕᐅᓪᓗᓂ ᓄᓇᕗᑦ ᐃᓗᐊᓂ ᑕᒪᒃᑯᓂᖓ 

ᖃᐅᔨᓴᕋᔅᓴᓂᒃ ᐃᒪᕐᒥᐅᑕᕐᓂᒃ. ᑕᒪᓐᓇᓗ ᑕᕝᕗᖓ 

ᓄᓇᕗᑦ ᐃᓗᐊᓄᑦ ᖃᐅᔨᓴᖅᑎᐅᖃᑦᑕᕐᖓᑦ ᑕᒫᓂ 

ᐃᒪᑦᑎᓐᓂ. ᒥᓂᔅᑕ ᐅᖃᐅᓯᖃᕈᓐᓇᖅᑳ ᑖᓐᓇ 

ᓄᓕᐊᔪᒃ ᑕᒫᓂ ᐊᕐᕌᒍᒥ 2013 ᐃᓗᐊᓂ 

ᑭᓱᓪᓚᕆᓐᓂᒃ ᖃᐅᔨᓵᖃᓚᐅᕐᒪᖔᖅ. ᖁᔭᓐᓇᒦᒃ 

ᐅᖃᖅᑎᑦᓯᔨ. 

 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐊᕙᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᖁᔭᓐᓇᒦᑦᑕᐅᖅ ᒥᔅᑕ ᐅᓲᑖᐱᒃ. 

ᑕᐃᒃᑯᐊ ᐊᕐᕌᒍᓂ ᐱᖓᓂᒃ ᐱᓕᕆᐊᕆᓕᖅᑕᖏᑦ 

ᑕᒪᒃᑯᓂᖓ ᐃᖃᓗᓕᕆᓂᕐᒥᒃ ᖃᐅᔨᓴᖅᑐᑎᒃ 

ᑕᕆᐅᕐᒥᐅᑕᓂᒃ ᓇᑖᕐᓇᕈᔪᒃᑯᓐᓂᒃ ᖃᓕᕋᓕᒃᑯᓐᓂᒃ, 

ᐊᒻᒪᑦᑕᐅᖅ ᐃᖃᓗᒡᔪᐊᓂᒃ ᑕᒪᒃᑯᓂᖓ. 

 

ᖃᐅᔨᓴᖃᓯᐅᔾᔨᒋᓪᓗᑎᒃ ᖃᓄᕐᓗ 

ᐱᔭᐅᖏᒃᑲᓐᓂᕈᓐᓇᕐᒪᖔᑕ. ᑕᒪᒃᑯᓂᖓ 

ᐱᓕᕆᓚᐅᕐᒪᑕ ᐃᖅᑲᖓᓂᓪᓐᓗ ᐃᒪᐅᑉ 

ᐱᓕᕆᒋᓪᓗᑎᒃ. ᑕᒪᓐᓇ ᑕᒫᓂ ᕿᑭᖅᑖᓗᖕᒦᓐᓂᖓ 

ᑖᒃᑯᓇᓂᓗ ᐱᓗᐊᖅᑐᒥᒃ ᐱᖓᓱᓂᒃ ᓄᓇᓕᓐᓂᒃ, 

ᐸᖕᓂᖅᑑᖅ, ᕿᑭᖅᑕᕐᔪᐊᖅ, ᑲᖏᖅᑐᒑᐱᒃ. 

ᐊᒻᒪᑦᑕᐅᖅ ᑕᑉᐸᐅᓐᖓ ᒥᑦᑎᒪᑕᓕᖕᒧᑦ 

ᑎᑭᐅᒪᕙᒃᑭᓪᓗᓂ. ᑖᒃᑯᓂᖓᓪᓗᐊᑕᖅ ᐱᓕᕆᔪᖅ 

ᒫᓐᓇ. ᐊᓯᖏᓐᓂᓪᓗ ᐱᓕᕆᐊᓕᐅᕋᓗᐊᖅ 

ᐱᓕᕆᔪᒃᓴᓂᒃ. ᑕᐃᔅᓱᒪᓂ ᓄᓕᐊᔪᒻᒦᑦᑐᒧᑦ 

ᖃᕈᒪᕙᒻᒥᒻᒪᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐋᕆᐊᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ 

ᒥᓂᔅᑕ ᑖᑦᓱᒥᖓ ᑭᐅᒻᒪᑦ. ᔫᓐ 7, 2012ᖑᑎᓪᓗᒍ 

ᓂᕈᐊᖅᑕᐅᓯᒪᖃᑎᒐ ᐊᐱᕆᓚᐅᖅᓯᒪᒻᒪᑦ ᑕᒪᐅᓐᖓ 

ᐅᖓᓯᑦᑐᒧᑦ ᐸᖕᓈᕆᓯᒪᔭᖏᓐᓂᒃ ᑖᑦᓱᒪ 

ᖃᐅᔨᓴᐅᑎᐅᕙᑦᑑᑉ ᖃᐅᔨᓴᕐᓂᕐᒧᑦ, ᑖᓐᓇ ᒥᓂᔅᑕ 

ᐅᖃᓚᐅᖅᓯᒪᒻᒪᑦ, "ᒫᓐᓇ ᖃᓄᓪᓚᕆᒃ 

ᐅᓂᒃᑳᓂᐊᕐᒪᖔᕐᒪ ᐅᖃᐅᓯᒃᓴᖃᖏᑦᑐᖓ 

ᐱᓕᕆᐊᖑᓯᒪᔪᓂᒃ, ᑭᓯᐊᓂ ᑐᓴᖅᓯᒪᓕᕈᒪ ᑕᒡᕗᖓ 

ᐃᒡᓗᒧᑦ ᑐᑎᓴᕋᒃᓴᐅᑎᓪᓗᒋᑦ ᑐᓂᓯᓛᖅᑯᖓ". ᒫᓐᓇ 

ᒥᓂᔅᑕ ᑕᒪᔅᓱᒥᖓ ᐅᖃᐅᓯᖃᕈᓐᓇᓕᕐᒪᖔᖅ ᑖᒃᑯᐊ 

ᐅᖓᓯᒃᑐᒧᑦ ᐸᕐᓈᖑᓯᒪᔪᑦ ᖃᐅᔨᓴᕐᓂᕐᒧᑦ. 

ᒫᓐᓇᖃᐃ ᒥᓂᔅᑐ, ᐅᓪᓗᒥ 

ᐃᒃᓯᕚᓱᖓᓕᕋᓗᐊᖅᑎᓪᓗᑕ, ᑕᕝᕗᖓ ᑐᓴᕈᑎᒃᓴᓂᒃ 

ᖃᐃᑦᓯᔪᓐᓇᖅᓯᕙ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᓯᔨ, ᑖᒃᑯᐊ ᓱᓕ 

ᐱᔭᕇᕋᐸᓱᑦᑕᖏᑦ. ᑕᒫᓂᓕ ᕿᑭᖅᑖᓗᖕᒥ 

ᐱᓕᕆᐊᖏᑦ ᐱᔭᕇᖅᓯᐊᖅᐸᒌᑦᓯᐊᕐᒪᑦ. ᒫᓐᓇ 

ᐸᕐᓇᒃᓯᒪᖏᑦᑐᒍᑦ ᐸᕐᓇᓯᒪᓪᓚᕆᖏᑦᑐᒍᑦ 

ᓇᓕᐊᓐᓄᑦ ᓄᓇᓕᒻᒨᒐᔭᕐᒪᖔᑦ ᐊᒻᒪ ᑖᒃᑯᐊ ᒫᓐᓇ 

ᓱᓕ ᓴᖅᑭᑦᑐᓐᓇᖅᓯᖏᑕᒃᑲ ᑖᑦᓱᒪᐅᑉ 

ᐊᐅᓚᓂᕆᓂᐊᖅᑕᖏᓐᓄᑦ ᓄᓕᐊᔫᑉ ᐅᒥᐊᕐᔪᐊᑉ. 

ᐱᔭᕇᑦᑎᐊᖅᓯᒪᓕᖅᐸᖏᑦ ᑖᒃᑯᐊ ᒫᓐᓇ 

ᐱᓕᕆᐊᕆᑎᑕᐅᔪᑦ ᑕᐃᒃᑯᐊ ᓇᒧᑦ 

ᐱᓕᕆᔭᖅᑐᑲᓐᓂᓛᕐᒪᖔᑦ 

ᐅᖃᐅᑎᒋᔭᐅᔪᓐᓇᖅᓯᓛᖅᑐᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᐃᒪᑐᖅ 

ᑕᒡᕙᓃᑦᑐᐃᓐᓇᐅᓛᖅᑯᒍᑦ ᐅᓂᒃᑳᓕᖅᑲᑕ. 

ᐅᖃᖅᑎᑦᓯᔨ, ᒥᓂᔅᑕᖃᐃ ᐅᖃᐅᔾᔨᔪᓐᓇᖅᑲ 

ᒫᓐᓇᒧᑦ ᐸᕐᓈᕆᓯᒪᔭᖏᓐᓂᒃ ᐊᐱᖅᑯᑎᒋᕋᑖᖅᑕᒪ 

ᐃᓚᒋᕋᑖᖅᑕᕋᓗᐊᖓ. ᒫᓐᓇᒧᑦ ᐸᕐᓈᕆᓯᒪᔭᖏᓐᓂᒃ 

ᑭᒧᓪᓗᐊᑕᕐᓂᒃ ᕙᓗ ᖃᓄᐃᓕᐅᓪᓚᕆᓐᓂᐊᕐᒪᖔᑕ 

ᑐᓴᖅᑎᑦᓯᔪᓐᓇᖅᑲ ᖃᐅᔨᓴᕐᓃᑦ ᐊᒥᓲᓲᖑᒻᒪᑕ? 

ᒪᓐᓇᖃᐃ ᐃᖅᑲᓕᕆᓂᖅ ᐃᓚᒋᔭᐅᓂᐊᕆ ᐃᖅᑲᐅᑉ 

ᐃᖅᑲᖓ ᓄᓇᓐᖑᐊᓕᐅᖅᑕᐅᓂᖅ? ᖁᔭᓐᓇᒦᒃ 

ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑖᒃᑯᐊ ᐃᖃᓗᓕᕆᓂᖅ 

ᐱᓕᕆᐊᖑᓪᓗᐊᑕᖅᐸᒻᒪᑦ ᐊᒻᒪᑦᑕᐅ ᑕᒪᓐᓇ 

ᐃᖅᑲᓕᕆᓂᖅ ᐅᖃᐅᓯᕆᖅᑲᐅᒻᒥᔭᕋ 

ᐱᓕᕆᐊᖑᓂᕋᖅᑐᒍ ᓄᓇᓐᖑᐊᓕᐅᕐᓂᖅ ᓇᐅᒃᑯᓪᓗ 

ᓇᖏᐊᕐᓇᓐᓂᖅᓴᐅᒻᒪᖔᑦ, ᓇᓕᐊᓪᓗ 

ᐃᑎᓂᖅᓴᐅᒻᒪᖔᑦ, ᐃᒃᑲᕐᓂᖃᐅᒻᒪᖔᓪᓘᓐᓃᑦ? 

ᑕᒪᒃᑯᐊ ᐱᓕᕆᐊᓐᖑᔪᐃᓐᓇᐅᖃᑦᑕᖅᑐᑦ. ᐄ, 

ᑕᒪᓐᓇ ᐱᓕᕆᐊᓐᖑᖃᓯᐅᔾᔭᐅᔪᖅ ᑕᐃᔅᓱᒧᖓ 

ᓄᓕᐊᔫᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᑲᖏᖅᖠᓂᐅᑉ 

ᐅᐊᓐᓇᖓᓄᑦ, ᒥᔅᑕ ᑰᓕ.  

 

ᐊᐱᖅᑯᑦ 769 - 3(3): ᑎᒍᐊᖅᑐᓕᕆᓂᕐᒧᑦ 

ᑲᒥᓴᓇᐃᑦ ᐱᓕᕆᖃᑦᑕᕐᓂᖏᑦ (ᑰᓕ) 

 

ᑰᓕ (ᑐᓵᔨᑎᒍᑦ): ᐅᖃᖅᑎ, ᑖᒃᑯᐊ 

ᐊᔾᔨᒋᓐᖏᒃᖢᓂᒋᑦ ᐅᑉᓗᒥᐅᔪᖅ ᐃᓚᒌᑦ ᒥᔅᓵᓄᑦ 

ᑖᓐᓇ ᒥᓂᔅᑕᖑᔪᖅ ᓱᕈᓯᓕᕆᓂᕐᒧᓪ. 

 

ᑕᕝᕙᓂ ᐃᓚᖓᓂ 4-ᖓᓂ ᒐᕙᒪᒃᑯᑦ ᒪᓕᒐᖓᓐᓂᒃ 

ᑎᒍᐊᖃᑦᑕᕐᓂᐅᑉ ᒥᔅᓵᓄᑦ ᐃᓕᑕᖅᓯᓯᒪᒻᒪᑦ 

ᒪᓕᒐᖅᑎᒍᑦ ᑕᒪᒃᑯᐊᒎᖅ ᐃᓕᖅᑯᓯᑐᖃᖅ ᒪᓕᒃᖢᒍ 

ᑲᒪᔨᐅᔪᑦ ᑲᒥᓯᓇᐅᔪᑦ ᐊᑭᓕᖅᑕᐅᔪᓐᓇᖅᐳᑦ 

Honoraria ᐱᓕᕆᒍᑎᒃ ᐊᖑᑕᐅᒍᓂᓘᓐᓃᒃ 

ᐊᕐᓇᐅᒍᓂ. ᑖᒃᑯᐊ ᒪᓕᒃᖢᒋᑦ ᑕᕝᕙᓃᑦᑐᑦ ᒪᓕᒐᕐᒥ. 

ᒪᕐᕉᓚᐅᖅᑰᖅᖢᑎᖏᒃᑯᐊ. 

 

ᑭᓯᐊᓂ ᑐᓴᖅᓯᒪᒐᒪ ᑎᑎᖅᑲᖅᑖᖅᓯᒪᓪᓗᖓᓗ 

ᑕᒪᒃᑯᐊ ᑲᒥᓯᓇᐅᔪᑦ ᐃᓕᖅᑯᓯᑐᖃᕗᑦ ᒪᓕᒃᖢᒍ 

ᑎᒍᐊᕐᓂᕐᒧᑦ ᑲᒪᔨᐅᔪᑦ 

ᐊᑭᓕᖅᑕᐅᔪᓐᓇᐃᓕᖃᑦᑕᖅᑐᐋᓘᒻᒪᑕᒎᖅ 

ᐊᑭᓕᖅᑕᐅᒋᐊᖃᓪᓚᕆᒃᖢᑎᒃ. ᒥᓂᔅᑕᖃᐃ 

ᖃᐅᔨᒋᐊᒃᑲᓐᓂᓪᓚᕆᒍᓐᓇᖅᐳᖅ ᑕᒪᓐᓇ ᓲᖅ 

ᑕᐃᒪᐃᓕᐅᕐᒪᖔᑕ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐃᓄᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᓐᓇᖃᐃ ᑐᑭᓯᑦᑎᐊᐸᓪᓕᐊᖏᓐᓇᒃᑯ 

ᐊᐱᖅᑯᑎᖓ ᑭᓇᒃᑯᑦ ᐊᑭᓖᖁᔭᐅᖃᑦᑕᕐᒪᖔᑕ 

ᑎᒍᐊᖅᑐᖃᖅᑎᓪᓗᒍ 

ᓇᓗᓇᐃᕆᐊᒃᑲᓐᓂᑲᐃᓐᓇᕈᓐᓇᖅᐸ. ᑕᕝᕙᓂ 

ᑮᓇᐅᔭᐃᖃᑦᑕᓲᑦ ᐱᓯᒪᔭᒃᑲᓂᒃ ᑭᓯᐊᓂ 

ᐅᖃᖅᓯᒪᑦᓯᐊᖏᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᖃᓄᖅ ᑐᑭᓯᓇᖅᓯᑎᒋᐊᒃᑲᓐᓂᖁᔭᐃᑦ ᐊᐱᖅᑯᑎᐊ? 

ᖁᔭᓐᓇᒦᒃ, ᒥᔅᑕ ᑕᒑᖅ ᑰᓕ ᑖᓐᓇ 

ᓇᓗᓇᐃᒃᑲᓐᓂᑲᐃᓐᓇᕈᒃ?  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐃᓚᒋᐊᕈᑎᒋᓗᒍ ᑖᓐᓇ ᐅᖃᐅᓯᕆᓂᐊᕋᒃᑯ  

ᑐᑭᓯᓇᖅᓯᑦᑎᐊᒃᑲᓂᕐᓂᐊᖅᑰᕐᒪᑦ 

ᐊᐱᖅᑯᑎᒋᖅᑳᖅᑲᐅᔭᕋ. 

 

ᖁᔭᓐᓇᒦᒃ. ᐅᖃᖅᑎ, ᒫᓐᓇᐅᔪᖅ ᐃᓄᐃᑦ 

ᐱᖅᑯᓯᖏᑎᒍᑦ ᑎᒍᐊᖅᑖᑎᑦᑎᖃᑦᑕᖅᑐᖅ 

ᑲᒥᓯᓇᐃᑦ ᑎᒍᐊᖅᑖᖅᑐᖃᕌᖓᑦ 

ᐊᑭᓕᖅᑕᐅᖃᑦᑕᕐᒪᑕ ᓲᕐᓗ ᑲᑎᒪᔾᔪᓯᐊᖅᑎᑐᑦ. 

ᐅᖃᖃᑦᑕᖅᓯᒪᔪᑦ ᑎᒍᐊᖅᑖᖅᑐᖃᖅᐸᑦ ᑲᓇᑕᒥ 

ᐃᖅᑲᖅᑐᐃᔨᕐᔪᐊᒃᑯᑦ ᐅᕝᕙᓘᓐᓃᑦ ᓄᓇᕗᑦ 

ᐃᖅᑲᖅᑐᐃᕕᖓᑦ ᐊᖏᖅᓯᖅᐸᑦ ᐋᒡᒑᓯᖅᐸᓪᓘᓐᓃᑦ 

ᐊᑭᓕᖅᑕᐅᖃᑦᑕᕋᔭᕐᒪᑦ. ᐃᓱᒪᒃᑯᑦ ᑕᒪᓐᓇ 

ᐊᑲᐅᓐᖏᓕᐅᕈᑕᐅᖃᑦᑕᖅᑐᖅ. ᑖᓐᓇᖃᐃ 

ᒥᓂᔅᑕᕆᔭᐅᔪᖅ ᑕᒪᑦᑐᒪᓂ ᐊᑭᓖᓯᖃᑦᑕᕐᓂᖅ 

ᑲᒥᓯᓇᓂᒃ ᕿᒥᕐᕈᓇᒃᑲᓐᓂᕈᓐᓇᖅᐹ 

ᐊᕐᕌᒍᑕᒫᖅᓯᐅᑎᑖᑎᑕᐅᖃᑦᑕᕐᓂᐊᕐᒪᑕ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐄ, ᑖᓐᓇ ᐃᖅᑲᓇᐃᔭᖅᑎᓐᓄᑦ 

ᖃᐅᔨᒋᐊᖅᑎᑦᑎᒃᑲᓐᓂᕈᓐᓇᖅᑐᖓ ᖃᓄᖅ 

ᐋᖅᑭᒋᐊᒃᑲᓐᓂᕐᕕᖃᕐᒪᖔᑦ ᑕᐃᒃᑯᐊ 

ᑎᒍᐊᕐᕕᐅᓂᐊᖅᑐᐃᑦ ᑎᒍᐊᕐᓂᐊᖅᑐᑦ 

ᐊᖓᔪᖅᑳᕆᔭᐅᔪᐃᑦ ᒐᕙᒪᒃᑯᓐᓄᑦ 

ᐊᑭᓖᒐᓛᑎᑕᐅᒋᐊᖃᓲᖑᒻᒪᑕ ᐸᐃᑉᐹᓕᕆᓂᕐᒧᑦ 

ᐊᒻᒪ ᐱᓕᕆᔨᕗᑦ ᑕᐃᒪ ᑐᓵᒻᒥᒻᒪᑕ ᖃᓄᒃᑲᓐᓂᖅ 

ᐋᖅᑭᕝᕕᖃᕐᓂᖅᐸᑦ ᕿᒥᕐᕈᔭᐅᒍᓐᓇᓂᐊᕐᒥᔪᖅ 

ᑎᓕᐅᕐᓂᐊᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔨ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᐊᐱᖅᑯᑎᒋᒃᑲᓂᕐᓂᐊᖅᑕᐃᑦ? ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, 

ᐅᖃᖅᑎ, ᑕᒪᓐᓇ ᐱᕐᔪᐊᕌᓘᔪᖅ ᑎᑎᕋᕐᕕᐅᓯᒪᓕᕋᒪ 

ᑲᒥᓯᓇᐅᖃᑕᐅᔪᒥᒃ ᐊᑭᓕᖅᑕᐅᓚᐅᖅᓯᒪᓐᖏᑦᑐᖅ 

ᑕᐃᒃᑯᓄᖓ ᑎᑎᖅᑲᓂᒃ ᑕᑕᑎᕆᐊᓕᓐᓂᒃ 

ᑐᓐᓂᖅᑯᑎᖃᖅᓯᒪᓕᕋᓗᐊᖅᖢᑎᒃ ᐊᒻᒪᓗ 

ᐊᑕᐅᓯᐊᕐᓇᓂ ᑎᒍᐊᖅᑖᑎᑦᑎᓯᒪᓕᖅᖢᓂ. 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᑖᒃᑯᐊ ᐊᑭᓕᖅᑕᐅᖃᑦᑕᕐᒪᖔᑦ ᐃᓄᑦᑎᑐᑦ 

ᑎᒍᐊᖅᑐᖃᕌᖓᑦ? ᐊᒻᒪᓘᓐᓃᑦ ᐃᓱᒪᓕᐅᕈᓐᓇᖅᐸ 

ᐊᕐᕌᒍᑕᒫᖅᓯᐅᑎᖔᓐᓂᒃ ᐊᑭᓕᖅᑕᐅᖃᑦᑕᕐᓗᓂ? 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᐃᐊᓪ.  

 

ᐊᖓᔪᖅᑳ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖃᓄᖅ ᐃᓕᓐᓂᐊᖅᑎᑕᐅᖃᑦᑕᕐᒪᖔᑕ ᑖᒃᑯᐊ 

ᐃᖅᑲᓇᐃᔮᖅᑖᖃᑦᑕᕐᒪᑕ ᐊᔪᓐᖏᓐᓂᖏᑦ 

ᒪᓕᑦᑕᐅᓪᓗᑎᒃ ᖃᓄᖅ 

ᐃᓕᓐᓂᐊᖅᑎᑕᐅᒃᑲᓐᓂᖃᑦᑕᕐᒪᖔᑕ 

ᑐᓴᐅᒪᓐᖏᓐᓇᒪ. 

 

ᐸᐃᑉᐹᖁᑎᓐᓃᓐᓇᓂ, ᑭᓯᐊᓂ ᐅᖃᕈᓐᓇᖅᑐᖓ 

ᑖᒃᑯᐊ ᐱᓕᕆᕕᒋᔭᒃᑲ ᐃᑲᔪᖅᓱᐃᑦᑎᐊᖃᑦᑕᖅᑐᐃᑦ 

ᑕᒪᒃᑯᓂᖓ ᐸᐃᑉᐹᓕᕆᔭᐅᔭᕆᐊᖃᖅᑐᓂᒃ 

ᑎᒍᐊᕐᓂᓕᕆᓂᐅᑉ ᒥᔅᓵᓄᑦ ᑕᒫᓂ ᓄᓇᕗᒻᒥ 

ᐊᒻᒪᓗᑦᑕᐅᖅ ᑖᓐᓇ ᓄᑕᖅᑲᕆᔭᐅᔪᖅ 

ᑕᑯᓐᓈᖅᑕᐅᓂᖅᓴᐅᓪᓗᓂ ᑎᒍᐊᖅᑕᐅᓂᐊᕐᒪᖔᑦ 

ᐊᑲᐅᔪᒃᑯᑦ. 

 

ᑖᒃᑯᐊ ᒪᓕᒐᓕᕆᓂᐅᑉ ᒥᔅᓵᓄᑦ 

ᕿᒥᕐᕈᔭᐅᑦᑎᐊᖃᑦᑕᖅᓱᓂ. 

ᖃᐅᔨᒋᐊᒃᑲᓐᓂᕈᓐᓇᓂᐊᖅᐳᖓ ᖃᓄᖅ 

ᐃᓕᓐᓂᐊᕐᓂᖅ ᐱᓕᕆᐊᖑᖃᑦᑕᕐᒪᖔᑦ ᑖᔅᓱᒧᖓ 

ᒪᓕᒐᓕᐅᖅᑎᐅᖃᑎᓐᓄᑦ ᑐᓂᓂᐊᕐᓗᒍ 

ᑐᓴᖅᓯᒪᓕᕈᒪ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑕᐃᒫ? ᐊᓯᐊᓅᓚᐅᓐᖏᓂᑦᑎᓐᓂ 1:30-ᒥ 

ᐅᑎᕐᓂᐊᖅᐳᒍᑦ. 

 

ᐃᖅᓱᒃᑎ.  

 

>>ᓄᖅᑲᑲᐃᓐᓇᖅᑐᑦ 11:58 ᑲᔪᓯᒃᑲᓂᖅᑐᑎᓪᓗ 

13:31ᒥ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᓱᖅᑎ. 

ᑲᔪᓯᓗᑕ ᕿᒪᖅᑲᐅᔭᑦᑎᓐᓄᑦ. ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ 

ᐃᐊᓕᐊᑦ.  

 

ᐊᐱᖅᑯᑦ 770 - 3(3): 

ᐃᒻᒥᓃᖅᑕᐃᓕᒪᔪᓕᕆᔨᐅᓂᕐᒧᑦ 

ᐃᓕᓐᓂᐊᕐᓂᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒐ ᑖᓐᓇ ᒥᓂᔅᑕᖓᓐᓄᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒧᑦ. 

 

ᒫᓐᓇᓵᒃᑯᑦ ᓄᓇᕗᒻᒥ ᓯᓚᑦᑐᓴᕐᕕᒃᑯᑦ 

ᐱᓕᕆᐊᖃᕆᐊᖅᓯᒪᓕᕐᒪᑕ 

ᐊᑐᐃᓐᓇᑎᑦᓯᒋᐊᖅᖢᑎᒃ ᐃᓕᓐᓂᐊᕈᑎᓂᒃ 

ᑖᒃᑯᓂᖓ ᐃᒻᒥᓃᖅᑎᑎᑦᑕᐃᓕᒪᓂᕐᒧᑦ 

ᐃᓄᑦᑎᑑᖅᑐᓂ ᐅᖃᖃᑎᒌᓪᓘᓚᔪᓂᒃ ᑖᒃᑯᓇᓐᖓᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᑭᓱᓂᒃ 

ᐃᓕᓴᐅᑎᖃᕐᓂᐊᕐᒪᖔᑦ ᐊᕐᕌᒍᒋᔭᑦᑎᓐᓂ 

ᐃᓕᓴᐅᑎᐅᕙᓐᓂᐊᖅᑐᓂ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᒻᒥᒃ, 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕆᕙᕋᓗ ᑖᓐᓇ 

ᐱᒻᒪᕆᐊᓘᔪᒧᑦ ᑖᒃᑯᓄᖓ ᐃᑲᔪᕆᐊᕈᑎᑦᓴᓂᒃ 

ᐃᓕᓐᓂᐊᖅᑕᐅᔪᓂᒃ. ᐄ, ᓱᓕᔪᖅ ᑖᓐᓇ 

ᓯᓚᑦᑐᖅᓴᕐᕕᒃ ᑖᒃᑯᓇᓐᖓᑦ ᐃᓕᓐᓂᐊᖅᑎᑦᑎᒻᒪᑦ 

ᓄᓇᕗᓕᒫᒥ ᐃᑲᔪᖅᑎᖃᖅᑐᑎᒃ 

ᐋᓐᓂᐊᖃᕐᓇᖏᑦᑐᓕᕆᒃᑯᓐᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓂᓪᓗ ᐃᑲᔪᖅᓱᖅᑕᐅᓪᓗᑎᒃ.  

 

ᐅᖃᓕᒪᑎᓪᓗᑕ ᒫᓐᓇᐅᔪᖅ 

ᐃᓂᓪᓚᖓᐅᑎᐅᑲᐃᓐᓇᖅᑐᒥᒃ 

ᐅᓪᓗᖅᓯᐅᑎᖃᓕᖅᑐᖅ, ᑐᑭᒧᐊᖅᑎᑦᓯᔨᒥᒃ 

ᐃᖅᑲᓇᐃᔭᖅᑎᖃᓕᖅᑐᑎᓪᓗ, 

ᐅᓪᓗᖅᓯᐅᑎᐅᓚᐅᑲᒃᑐᒥᒃ ᓴᓇᓯᒪᔪᖃᓕᖅᑐᖅ 

ᑭᕙᓪᓕᕐᒧᑦ. ᕿᑎᕐᒥᐅᑦ ᐊᒻᒪᓗ ᕿᑭᖅᑖᓗᒻᒥ 

ᐱᐊᓂᑦᑕᐅᑲᓴᑦᑎᐊᓕᖅᑐᑎᒃ, ᑕᐃᒪ 

ᐱᐊᓂᑦᑕᐅᑐᐊᖅᑲᑕ ᓯᓚᑦᑐᓴᕐᕕᐅᑉ 

ᐃᑭᐊᖅᑭᕕᐊᓄᑦ ᐃᓕᔭᐅᓛᖅᑐᑎᒃ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᖃᓄᖅ ᐊᑐᓃᖅᑐᑦ ᑕᒪᒃᑯᐊ ᓄᓇᓕᑦ ᑕᒪᒃᑯᓄᖓ  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᐃᓐᓇᖃᕈᓐᓇᖅᐸᑦ ᐃᓕᓐᓂᐊᕈᑕᐅᔪᓂᒃ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᒻᒥ ᓯᓚᑦᑐᓴᕐᕕᒻᒥᒃ, 

ᒥᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑖᒃᑯᐊ 

ᓴᖅᑭᒪᑎᑦᑎᒐᓱᖃᑦᑕᕋᑦᑕ ᑕᒫᓂ ᐃᓐᓇᐃᑦ 

ᐃᓕᓐᓂᐊᕐᕕᖏᑎᒍᑦ ᓄᓇᓕᓐᓂ. ᑖᓐᓇ ᐃᓐᓇᕐᓄᑦ 

ᐃᓕᓴᐃᔨ ᐅᖃᕐᕕᐅᒍᓐᓇᖅᑐᖅ, ᑖᒃᑯᐊ 

ᑕᑯᔅᓴᐅᑎᑕᐅᑦᑎᐊᕐᓂᐊᖅᑐᑦ ᑕᖅᑲᒃᑯᓄᖓ 

ᑕᑯᔅᓴᐅᑦᑎᐊᕐᓗᑎᒃ. 

 

ᑕᐃᑰᓇ ᓄᓇᓕᑦ ᓯᓚᑦᑐᖅᓴᕐᕕᖏᑎᒍᑦ ᐃᓚᒋᒻᒪᒍ 

ᐃᓕᓴᐃᔨᕈᖅᓴᖅᑐᓄᓪᓗ ᐃᓕᓐᓂᐊᖅᑕᐅᓪᓗᑎᒃ 

ᐊᒻᒪᓗ ᐋᓐᓂᐊᓯᐅᖅᑎᕈᖅᓴᓂᕐᒧᑦ ᐃᓕᓐᓂᐊᖅᑐᓄᑦ 

ᐃᓕᓐᓂᐊᖅᑕᐅᒋᓪᓗᑎᒃ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ 

ᐃᓄᐃᑦ ᐅᓄᕐᓂᖏᓐᓂᑦ ᐋᖅᑭᔅᓯᓯᒪᕕᓯ ᑕᒪᐅᓐᖓ 

ᐊᕐᕌᒍᒧᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᕗᑦ ᓯᓚᑦᑐᓴᕐᕕᒻᒥᒃ, 

ᒥᓂᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐅᓄᕐᓂᒃᓴᖏᑦ 

ᐋᖅᑭᔅᓯᓯᒪᓐᖏᑦᑐᑦ. ᐃᓐᓇᐃᑦ ᐃᓕᓐᓂᐊᕐᕕᖏᑎᒍᑦ 

ᑕᒪᒃᑯᐊ ᐃᓄᐃᑦ ᐃᓚᐅᒍᒪᔪᑦ ᑎᓕᐅᖅᐸᕗᑦ 

ᑕᐃᒃᑯᓄᖓ ᐃᓕᓐᓂᐊᖃᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

6. ᐅᖃᐅᓯᒃᑯᑦ ᐊᐱᖅᑯᑎᑦ. ᑲᖏᖅᖠᓂᐅᑉ 

ᓂᒋᐊᓄᑦ, ᒥᔅᑕ ᑰᓕ. 

 

ᐊᐱᖅᑯᑦ 771 - 3(3): ᑭᒍᓯᕆᓂᕐᒧᑦ 

ᐱᔨᑦᑎᕋᐅᑏᑦ ᑭᕙᓪᓕᕐᒥ (ᑰᓕ) 

 

ᑰᓕ (ᑐᓵᔨᑎᒍᑦ): ᐅᖃᖅᑎ, ᑖᓐᓇ ᐊᐱᖅᑯᑎᒋᔭᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ. ᑕᐃᒪ 

ᑐᑭᓯᓇᑦᑎᐊᕋᓱᐊᕐᓂᖓᖅᐳᖓ, ᑕᐃᒪ 

ᑭᐅᔭᐅᑦᑎᐊᕋᓱᐊᕐᓂᖅ ᐃᒪᓐᓇ ᑭᒍᓯᓕᕆᓂᕐᒧᑦ 

ᑭᕙᓪᓕᕐᒧᑦ. ᓲᕐᓗ ᑭᒍᑎᓕᕆᔪᑎᑐᑦ 

ᑐᑭᓯᒋᐊᕈᑎᒃᓴᖅᑖᕋᓱᐊᓐᓇᕐᒪᑦ ᑭᓯᐊᓂ 

ᐆᑦᑐᒃᑲᓐᓂᕐᓂᐊᖅᑯᖓ. 

 

>>ᐃᓪᓚᖅᑐᑦ 

 

ᐅᖃᖅᑎ, ᒫᓐᓇ ᑭᒍᑎᓕᕆᔭᐅᓂᖏᑦ ᑕᒫᓂ 

ᑭᕙᓪᓕᕐᒥ ᓈᒻᒪᓐᖏᓗᐊᑦᓯᐊᕐᒪᕆᒻᒪᑕ ᐊᒻᒪᓗ 

ᖃᐅᔨᒪᓪᓗᖓ ᐊᑕᐅᓯᕐᒥᒃ ᒫᓐᓇᒫᖅ 

ᓴᖅᑭᕋᑖᓚᐅᖅᑐᒥᒃ ᓄᓇᓕᒻᒥᐅᑦ ᐃᖃᓗᖕᓄᑦ 

ᐊᐅᓪᓚᕆᐊᖃᓚᐅᕐᒪᑦ ᓇᒻᒥᓂᖅ ᑮᓇᐅᔭᓂᒃ 

ᐊᑐᖅᓱᓂ ᓇᒻᒥᓂᖅ ᑭᒍᓯᕆᔭᐅᒍᒪᒧᑦ. 

 

ᑖᒃᑯᐊ ᐃᓱᒫᓘᑕᐅᔪᑦ ᓴᖅᑭᑕᐅᖃᑦᑕᓕᖅᑎᓪᓗᒋᑦ 

ᓄᑖᑦ ᑳᓐᑐᕌᑎᑕᐅᔪᖅ ᓱᒻᒪᑦ ᒥᓂᔅᑕ 

ᑕᐃᒫᑦᓴᐃᓐᓇᖅ ᑲᔪᓯᑐᐃᓐᓇᓂᐊᖅᓱᕆᔭᐅᕙ ᑖᒃᑯᐊ 

ᑖᓐᓇ ᐱᒻᒪᕆᐅᑎᓪᓗᒍ ᑳᓐᑐᕌ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐄ, ᑖᓐᓇ ᒪᓕᒐᓕᐅᖅᑎ ᖃᐅᔨᒪᒻᒪᑦ 

ᑭᒍᓯᕆᔨᒃᑯᓐᓅᕈᕕᑦ ᑭᒍᑎᓕᕆᔨᐅᔪᑦ ᐃᒪᓐᓇ 

ᐋᓐᓂᐊᓇᓐᖏᑦᑐᒥᒃ ᑲᓯᓯᓲᖑᒻᒪᑕ, ᒥᔅᑕ ᑰᓕ 

ᖃᐅᔨᒪᒻᒪᑦ. 

 

ᐅᖃᖅᑎ, ᑕᐃᒫᒃ ᐱᓕᕆᑐᐃᓐᓇᓂᐊᖅᑐᒍᑦ ᑕᒫᓂ 

ᐃᖅᑲᖅᑐᐃᕕᒻᒦᑎᑕᐅᒻᒪᑕ. ᐊᓯᐊᓂ ᐃᓱᒫᓘᑕᐅᔪᒥᒃ  

ᑐᓴᓚᐅᓐᖏᓐᓇᒪ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᑖᓐᓇ ᖁᔭᒋᕙᕋ ᒥᓂᔅᑕ. ᑭᓯᐊᓂ 

ᐃᖅᑲᐅᒪᒐᒪ ᒫᓐᓇᒫᖅ ᐃᓄᒻᒥᒃ 

ᑐᖅᑯᖅᑎᑦᑎᔾᔪᑎᖃᓐᖏᒻᒪᑦ ᓴᕕᒻᒥᒃ ᓇᒻᒥᓂᖅ 

ᐲᖅᓯᒋᐊᖃᓚᐅᕐᒪᑦ ᑭᒍᑎᒥᓂᒃ. ᑭᒍᑎᒐ ᑕᐃᓐᓇ, 

ᐅᖃᖅᑎ. 

 

ᑖᒃᑯᐊ ᓇᓪᓕᐅᒃᑯᒫᖃᕆᐊᖃᕐᓂᖏᑦ 

ᑳᓐᑐᕌᖃᐅᖅᑐᖅ. ᐅᒃᐱᕈᓱᒃᑲᒪ ᐱᒻᒪᕆᐅᒻᒪᑦ 

ᓇᓗᓇᐃᖅᓯᒪᑦᓯᐊᕆᐊᖃᕐᓂᖓ 

ᖃᐅᔨᒪᑦᓯᐊᕆᐊᖃᕐᒪᑕ ᐸᕝᕕᓴᑦᑐᑦ ᐊᒻᒪᓗ 

ᐅᖓᑕᐅᔾᔨᔪᑦ. ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᑳ 

ᒪᓕᒐᓕᐅᕐᕕᒻᒧᑦ ᖃᓄᖅ ᑕᒪᓐᓇ 

ᐅᔾᔨᑐᖅᑕᐅᑦᑎᐊᓂᐊᕐᒪᖔᖅ ᖃᓄᖅ 

ᐱᓕᕆᐊᕆᒋᐊᖃᖅᑕᓱᖏᓐᓂᒃ ᒪᓕᓕᕋᓗᐊᕐᒪᖔᑕ 

ᑖᒃᑯᐊ ᑭᒍᓯᓕᕆᓂᕐᒧᑦ ᐊᑐᖅᑕᐅᒋᐊᓕᑦ ᑖᒃᑯᓄᖓ 

ᑭᕙᓪᓕᕐᒥ ᑳᓐᑐᕌᒍᑕᐅᔪᖅ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖃᐅᔨᒪᔪᔅᓴᐅᒻᒪᑦ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 900-ᓂᒃ 

ᑳᓐᑐᕌᖃᕐᒪᑕ ᐊᑐᓃᖅᑐᓄᑦ ᑲᑐᔾᔨᖃᑎᒌᓄᓪᓗ. 

ᑕᐃᒪ ᒥᓂᔅᑕ ᐊᔪᕐᓇᑲᓴᒐᔭᕐᒪᑦ ᐱᓕᕆᕕᐊᓄᑦ 

ᑖᒃᑯᐊ ᐅᔾᔨᕈᓱᒐᓱᐊᖃᑦᑕ ᑳᓐᑐᕌᒋᔭᐅᔪᓕᒫᓂᒃ. 

 

ᐅᖃᖅᑎ, ᒥᔅᑕ ᑰᓕ ᖃᐅᔨᒪᒻᒪᑦ ᑕᒪᒃᑯᐊ 

ᑳᓐᑐᕌᖑᔪᑦ ᐃᒪᓐᓇ ᒪᓕᒐᒃᓴᖃᖅᑎᑕᐅᓲᖑᒻᒪᑕ  

ᑳᓐᑐᕌᒃᑎᒍᑦ ᒐᕙᒪᒃᑯᓐᓄᑦ ᐱᓕᕆᓂᐊᖅᑎᓪᓗᒋᑦ. 

ᑖᒃᑯᐊ ᐅᔾᔨᕆᔭᐅᖏᓐᓇᖅᑐᑦ ᑳᓐᑐᕌᑎᒍᑦ ᑕᕝᕘᓇ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᒋᕙᕋ 

ᒥᓂᔅᑕ ᑭᐅᔾᔪᑎᒥᓄᑦ. ᐅᖃᖅᑎ, ᐃᒃᐱᔅᓴᖅ ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᐊᑯᓪᓕᕐᒥ ᐊᐱᕆᓚᐅᕐᒪᑦ 

ᒥᓂᔅᑕᒥᑦ ᐅᓪᓘᒃ ᒪᕐᕉᓕᖅᑑᓪᓘᓐᓃᒃ ᑕᐃᒃᑯᐊ 

ᐊᐅᓪᓚᕐᓂᐊᖅᑐᓄᑦ ᑲᒪᕕᐅᖃᑦᑕᖅᑐᑦ 

ᐃᓱᒫᓘᑎᓐᓄᓪᓗ ᓴᖅᑭᑦᓯᕕᐅᒍᓐᓇᖅᑐᑦ. ᒥᓂᔅᑕ 

ᐅᖃᕈᓐᓇᖅᑲ ᑭᕙᓪᓕᕐᒥᐅᑦ ᑖᒃᑯᓂᖓ 

ᐊᑐᕈᕐᓇᕐᓂᐊᖅᑲ ᐊᒡᓚᕕᒻᒥᒃ ᑭᒍᓯᓕᕆᓂᕐᒧᑦ ᑖᒃᑯᐊ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᒃᐱᕈᓱᒃᑲᒪ ᑖᓐᓇ ᐅᖃᓕᒫᒐᒃ 

ᑕᑯᓂᐊᕋᒃᑯ ᐅᖃᖅᓯᒪᔪᖅ ᐃᓱᒫᓘᑎᒋᔭᓯ 

ᓈᓚᑦᑕᐅᖏᒃᑯᕕᓪᓘᓐᓃᑦ ᑐᓵᔭᐅᑎᒃᑯᕕᓪᓘᓐᓃᑦ 

ᑖᒃᑯᓄᖓ ᐅᖄᓚᒍᓐᓇᖅᑐᑦ ᓄᓇᕗᒥᐅᓕᒫᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ ᐃᓱᒫᓘᑎᖃᕈᑎᒃ 

ᐅᖄᓚᖃᑦᑕᕆᐊᓕᑦ. ᑕᐃᒃᑯᐊᓗ ᑕᐃᒫᒃ ᓈᒻᒪᒋᔭᕐᓂᒃ 

ᑲᒪᒋᔭᐅᖏᒃᑯᕕᑦ ᑖᒃᑯᐊ ᐊᕕᒃᑐᔅᓯᒪᔪᓂ ᐊᓪᓚᕝᕕᑦ 

ᐅᖃᕐᕕᒋᓗᒋᑦ. ᖁᔭᓐᓇᒦᒃ, ᐅᖃᖅᑎ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 772 - 3(3): ᖃᓄᐃᓕᖓᓂᖓ 

ᖃᐅᓱᐃᑦᑐᒥ ᓱᓪᓗᓕᕆᓂᐅᔪᖅ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒋᔭᕋ ᑖᓐᓇ ᒥᓂᔅᑕᖓᓐᓄᑦ ᓄᓇᓕᑦ 

ᒐᕙᒪᓕᕆᔨᖏᑦ. 

 

ᐱᓇᓱᐊᕈᓯᐅᓚᐅᖅᑐᒥ ᐊᐱᕆᓚᐅᕋᒪ ᖃᐅᓱᐃᑦᑐᒥ 

ᓱᓪᓗᑯᑖᔅᓴᖓᓄᑦ. ᒥᓂᔅᑕ ᐅᖃᓚᐅᕐᒪᑦ ᑖᒃᑯᐊ 

ᐊᒡᒍᖅᑕᐅᓯᒪᓗᑎᒃ ᐱᓕᕆᐊᖑᓂᐊᕐᓂᖓᓂᒃ. 

ᓯᕗᓪᓕᖅᐹᖅ, ᑖᒃᑯᐊ ᑳᓐᑐᕌᑦᑎᑕᐅᒃᑲᓂᕐᓗᓂ. 

 

ᒥᓂᔅᑕ ᐅᖃᕈᓐᓇᖅᐸ ᑕᒪᓐᓇ ᖃᓄᐃᓕᖓᓕᕐᒪᖔᖅ 

ᓱᓪᓗᑯᑖᖅᑖᕈᑎᒋᓂᐊᖅᑲᖏᑦ ᖃᐅᓱᐃᑦᑑᑉ? 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓕᑦ 

ᒐᕙᒪᓕᕆᔨᖏᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒪᑦ. (ᑐᓵᔨᑎᒍᑦ) 

ᑖᒃᑯᐊ ᐊᓯᔾᔨᖅᓯᒪᓗᐊᓐᖏᒻᒪᑕ ᑕᐃᒪᓐᖓᑦ 

ᑭᖑᓪᓕᖅᐹᒥ ᐅᖃᓕᒪᖃᑎᒌᓚᐅᕋᓐᓄᒃ ᐱᓇᓱᐊᕈᓰᒃ 

ᒪᕐᕉᓕᖅᑑᒃ. ᓱᓕ ᐱᓕᕆᐊᖑᔪᖅ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑎᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᓄᓇᓕᒃ ᐅᖃᐅᔾᔭᐅᓚᐅᕐᒪᑦ ᑖᓐᓇ 

ᐱᐊᓂᑦᑕᐅᖁᓪᓗᒍ ᐱᐊᓂᕝᕕᔅᓴᖓᓂ. ᑖᒃᑯᐊ CGS-

ᑯᑦ ᑖᒃᑯᓂᖓ 2013-ᒥ ᑎᑭᓐᓂᐊᕐᓂᕋᐃᓪᓗᑎᒃ. 

ᐅᖃᖅᑎ, ᑖᒃᑯᐊ ᐊᐅᓪᓚᖅᓯᒪᓕᕐᒪᑕ ᐊᒻᒪᓗᑦᑕᐅᖅ 

ᓱᓪᓗᓕᒃᓴᐃᑦ ᓱᓕ ᑎᑭᓚᐅᕋᑎᒃ. ᓱᒻᒪᖔᖅ ᑖᒃᑯᐊ 

ᑎᑭᑎᑕᐅᓐᖏᒻᒪᖔᑕ ᐅᖃᕈᓐᓇᖅᐸ? ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓕᑦ 

ᒐᕙᒪᓕᕆᔨᖏᓐᓂᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐱᓕᕆᐊᔅᓴᖏᑦ 

ᐊᖏᓂᖏᑕ ᐱᓪᓗᒋᑦ ᑖᒃᑯᐊ ᐸᕐᓇᐅᑕᐅᓚᐅᖅᓯᒪᔪᑦ 

ᐊᑭᔅᓴᖏᓪᓗ ᒪᕐᕈᐊᖅᑎᖅᑐᓂ 

ᐊᑭᑦᑐᕆᐊᖅᓯᒪᓕᖅᑐᓂ. ᑕᒫᓂ ᐱᓕᕆᓂᖏᓐᓂᒃ 

ᑖᒃᑯᐊ ᓱᓪᓗᓕᑦ ᑎᑭᓯᒪᒋᐊᑐᓚᐅᓐᖏᒻᒪᑕ ᑕᒫᓂ 

ᐊᕐᕌᒍᒥ. ᑕᒪᓐᓇ ᑐᑭᓯᐅᒪᔭᕋ ᑕᐃᒫᒃ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ 

ᑭᖑᓪᓕᖅᐹᖑᓕᕐᒪᑦ ᒪᓕᒐᓕᐅᕐᕕᐅᑉ ᑲᑎᒪᓂᖓᓂ. 

ᑖᓐᓇ ᒥᓂᔅᑕ ᓇᓗᓇᐃᕆᒍᓐᓇᖅᐸ ᑖᒃᑯᐊ 

ᐊᖓᔪᖅᑳᖁᑎᖏᑦ ᕼᐋᒻᒪᓚᒃᑯᓐᓂ ᖃᐅᓱᐃᑦᑐᒥ 

ᐅᓂᒃᑳᖅᑎᑦᑎᒍᓐᓇᖅᑲ ᖃᓄᐃᓕᐅᕈᑕᐅᓕᕐᒪᖔᖅ 

ᑖᓐᓇ ᓱᓪᓗᓕᓕᐊᖑᒐᓱᐊᖅᑐᖅ? ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᓄᓇᓕᑦ 

ᒐᕙᒪᓕᕆᔨᖏᓐᓂᒃ ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊ ᐱᓕᕆᔨᒋᔭᕗᖏᓛᒃ 

ᓄᓇᓕᓐᓂ ᐊᒥᓱᓐᓂᒃ ᐱᓕᕆᐊᖃᕐᒪᑕ 

ᐊᔾᔨᒌᓐᖏᑦᑐᓂᒃ, ᐊᒥᓱᒻᒪᕆᐊᓘᒻᒪᑕᐃᓛᒃ 

ᐱᓕᕆᐊᖑᔪᑦ. ᑖᒃᑯᐊ ᐱᓕᕆᔨᒋᔭᕗᑦ 

ᐱᓕᕆᖃᑎᒋᓐᓇᓱᖃᑦᑕᕋᑦᑎᒍ ᑖᒃᑯᓂᖓ 

ᕼᐋᒻᓚᖑᔪᓂᒃ ᓄᓇᓕᓐᓂ, ᑕᐃᒃᑯᐊᓗ 

ᐱᓕᕆᔨᒋᔭᕗᑦ ᑐᓵᓪᓗᑎᒃ  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖃᑎᒋᒃᑲᓂᕐᓂᐊᖅᐸᒃᑲ ᑐᓴᐅᒪᑦᑎᐊᖅᑎᖁᓗᒋᑦ 

ᕼᐋᒻᓚᖑᔪᓂᒃ ᑐᓴᐅᒪᑎᖁᓪᓗᒋᑦ 

ᐱᓕᕆᐊᖑᕙᓪᓕᐊᔪᑦ ᑖᒃᑯᓄᖓ CGS-ᑯᓐᓄᑦ 

ᓄᓇᓕᓐᓂ. ᐅᖃᖅᑎᑦᓯᔨ, ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, 

ᒥᔅᑕ ᐃᐊᓕᐊᑦ.  

 

ᐊᐱᖅᑯᑦ 773 - 3(3): $100 ᒥᓕᐊᓐ ᓄᓇᐅᑉ 

ᖄᖓᓂᒃ ᓄᓇᓐᖑᐊᓕᐅᕐᓂᕐᒧᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑖᓐᓇᓕ ᐊᐱᖅᑯᑎᒐ ᒥᓂᔅᑕᖓᓐᓄᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. ᑖᓐᓇ 

ᐱᔾᔪᑎᖃᖅᑐᖅ $100 ᒥᓕᐊᓐ ᑕᐃᓐᓇ 

ᓄᓇᓐᖑᐊᓕᐅᕈᑕᐅᓂᐊᖅᑐᖅ, ᑖᓐᓇ 

ᐊᕙᑎᓕᕆᓂᕐᒧᑦ ᐊᐱᖅᑯᑎᒋᓚᐅᖅᑕᕋ. 

 

ᑖᓐᓇ ᒥᓂᔅᑕ ᐅᖃᖅᑲᐅᒻᒪᑦ ᑕᐃᒪ ᖃᖓᑐᐃᓐᓇᖅ 

ᒐᕙᒪᒃᑯᓐᓂᒃ ᑕᑎᖃᕋᓱᐊᓕᕌᖓᑕ ᑮᓇᐅᔭᑎᒍᑦ 

ᐱᕙᓪᓕᐊᑎᑦᑎᒍᒪᓪᓗᑕ ᓄᓇᑦᑎᓐᓂᒃ, ᑖᒃᑯᐊ 

ᐱᔾᔪᑎᒋᓪᓗᒍ ᑖᓐᓇ ᐱᓕᕆᐊᖑᔪᖅ ᒐᕙᒪᑐᖃᒃᑯᑦ 

$100 ᒥᓕᐊᓂᒃ ᐱᑕᖃᖅᑎᑦᑎᓂᐊᕐᒪᑕ ᓄᓇᕗᒻᒧᑦ 

ᓄᓇᓐᖑᐊᓕᐅᖅᑎᓪᓗᒋᑦ. ᑖᒃᑯᐊᓕ 

ᐱᕙᓪᓕᐊᔪᓕᕆᔨᒃᑯᑦ ᓱᓇᓂᒃ ᓴᖅᑭᑦᑎᓂᐊᖅᐸᑦ 

ᑕᒫᓂ ᐱᕙᓪᓕᐊᔪᔅᓴᓂᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒥᒃ, 

ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᕆᕙᕋ ᑖᓐᓇ ᐊᐱᕆᔪᖅ. 

ᑭᐅᔭᐅᑦᑕᐅᑎᒋᓂᐊᖅᑐᔅᓴᐅᓐᖏᑦᑐᖅ, ᑭᓯᐊᓂ ᒫᓐᓇ 

ᑭᐅᒐᓱᐊᕐᓂᐊᖅᑲᕋ. 

ᑕᒫᓂ ᐊᑲᐅᓐᖏᓕᐅᕈᑕᐅᓯᖃᕐᒪᑦ $100 ᒥᓕᐊᓐ 

ᐅᑭᐅᖅᑕᖅᑐᒨᖓᒻᒪᑦ. 75 ᐳᓴᖓ $100 ᒥᓕᐊᓐ 

ᑖᒃᑯᓄᖓ ᐱᖓᓱᓄᑦ ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᔪᓄᑦ ᐊᕕᑦᑕᐅᒻᒪᑦ ᔫᑳᓂᒧᑦ, 

ᓄᓇᑦᓯᐊᒧᑦ ᓄᓇᕗᒻᒧᓪᓗ. ᓂᕆᐅᒍᒪᒐᓗᐊᖅᑐᒍᑦ 

75 ᐳᓴᓐ ᓄᓇᕗᒻᒧᑦ ᑐᕌᖅᑎᑕᐅᖁᓇᖅᑑᒐᓗᐊᖅ. 

 

ᑖᓐᓇ ᒪᓕᒐᓕᐅᖅᑎ ᖃᐅᔨᒪᒻᒪᑦ ᓄᓇᕗᑦ 

ᓄᓇᓐᖑᐊᓕᐅᖅᑕᐅᓐᖏᓛᖑᓯᒪᒻᒪᑦ ᑲᓇᑕᒥ. 

ᑕᐃᒪᐃᒻᒪᑦ, ᐅᖃᖅᑎ, ᑖᒃᑯᐊ ᓄᓇᓐᖑᐊᓕᐅᖅᑎᕗᑦ 

ᖃᐅᔨᓴᖅᑎᑦ ᑲᓇᑕᒥ ᑎᒥᐅᒻᒪᑕ 

ᐱᑐᖃᐅᓂᖅᓴᐅᓪᓗᑎᒃ ᑲᓇᑕᒥ. ᑖᒃᑯᐊ 

ᐋᖅᑭᒃᓱᐃᓯᒪᒻᒪᑕ ᓄᓇᕗᑦ 

ᓄᓇᓐᖑᐊᓕᐅᖅᑕᐅᖁᓪᓗᒍ, ᓇᓂᓯᓇᓱᒃᑐᒃ 

ᐅᖅᓱᐊᓗᒃᓴᖃᕋᔭᖅᑐᓂᒃ. 

 

ᐅᖃᖅᑎ, ᑕᒪᓐᓇ ᖃᐅᔨᓴᕐᓂᓪᓚᕆᐅᒻᒪᑦ, 

ᖃᐅᔨᓴᖅᑎᒻᒪᕆᓐᓄᑦ ᖃᐅᔨᓴᖅᑕᐅᓂᐊᕐᒪᑦ. ᑖᒃᑯᐊ 

ᐱᔪᓐᓇᐅᑎᑖᖅᐸᑕ ᓄᓇᓕᓐᓂ 

ᐅᖃᕐᕕᖃᕐᓂᐊᖅᑐᒍᑦ ᖃᓄᖅ ᓄᓇᓕᑦ 

ᐃᓚᐅᑎᑕᐅᒍᓐᓇᕐᓂᐊᕐᒪᖔᑕ ᑕᒪᑐᒧᖓ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ 

ᓄᓇᓐᖑᐊᓕᐅᖅᑐᑦ ᐳᓪᓚᒧᑦ ᖄᖅᑎᑦᓯᖃᑦᑕᕐᓗᑎᒃ 

ᖃᐅᔨᓴᕐᓂᐊᖅᑲᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖃᐅᔨᒪᓐᖏᑦᑐᖓ ᑐᓴᖅᓯᒪᓐᖏᑦᑐᖓ  

ᑕᐃᒫᒃ ᐳᓪᓚᒧᑦ ᖄᖅᑎᑦᓯᖃᑦᑕᕐᓗᑎᒃ 

ᖃᐅᔨᓴᕐᓂᐊᕐᒪᖔᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖃᓄᕐᓕ ᑖᒃᑯᐊ ᓄᓇᓕᑦ ᐅᖃᕐᕕᐅᓂᐊᖅᐸᑦ ᓲᕐᓗ 

ᐱᓕᕆᐊᒃᓴᖅᑕᖃᖅᐸᑦ ᑐᑭᓯᐅᒪᖁᓪᓗᒋᑦ 

ᐱᓕᕆᐊᖑᓂᐊᖅᑐᒥᒃ ᓄᓇᓕᖏᑕ ᒥᒃᓵᓂ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᓗ ᐊᐱᕆᔪᖅ. ᑖᓐᓇ 

ᒪᓕᒐᓕᐅᖅᑎ ᖃᐅᔨᒪᒻᒪᑦ ᑕᐃᒫᒃ 

ᓄᓇᓐᖑᐊᓕᐅᕈᓘᔭᓚᐅᖅᓯᒪᒻᒪᑕ 

ᓂᕈᐊᖅᑕᐅᓯᒪᕕᒋᓯᒪᔭᖓᑕ ᓇᓕᐊᓐᓂᒃ ᐅᑭᐅᑦ 

ᒪᕐᕉᒃ ᓇᑉᐹᓂᓗ ᐊᓂᒍᖅᑐᒥᒃ, ᐊᐅᓱᐃᑦᑐᒥ. 

ᐅᖃᖃᑎᖃᓚᐅᖅᓯᒪᔪᑦ ᓄᓇᖃᖅᑐᓂᒃ 

ᖃᐅᔨᓇᓱᑦᑐᑎᒃ ᖃᓄᖅ 

ᐃᓚᐅᒋᐊᒃᑲᓐᓂᕈᓐᓇᕆᐊᖏᓐᓂᒃ ᖃᐅᔨᓴᖅᑎᓄᑦ 

ᖃᐅᔨᓴᕐᓂᐅᔪᒥ. 

 

ᐅᖃᖅᑎ, ᖃᐅᔨᓴᕐᓂᕐᒥᓂ 

ᓄᓇᓐᖑᐊᓕᐅᖅᐸᓪᓕᐊᓂᕐᒥᓂᓪᓗ, ᐃᒻᒪᖃᖃᐃ 

ᐅᖃᕈᓐᓇᖅᐸᐃᑦ ᐅᖃᖅᑕᐅᕙᒃᓯᒪᔪᖅ ᓯᕗᓂᐊᓂ 

ᑖᒃᑯᐊ ᓄᓇᓐᖑᐊᓕᕆᔨᒃᑯᑦ ᑲᓇᑕᒥ ᑕᒫᓂ 

ᓄᓇᓐᖑᐊᓕᕆᕕᖏᑕ ᐊᓪᓚᕝᕕᖓᓂ 

ᐃᑲᔪᖅᑎᖃᖅᑐᑎᒃ ᓄᓇᓐᖑᐊᓕᕆᔨᒃᑯᓐᓂᒃ 

ᓄᓇᕗᒻᒥ ᓄᓇᓐᖑᐊᓕᐅᕋᓱᐊᖅᓯᒪᒻᒪᑕ ᓄᓇᒥᒃ 

ᑲᔪᖏᖅᓴᐃᒍᒪᒧᑦ ᑮᓇᐅᔭᓕᐅᕋᓱᒃᑎᐅᔪᓂᒃ 

ᐱᓗᐊᖅᑐᒥᒃ ᓱᓇᒃᓴᐅᔪᓂᒃ. 

 

ᒪᓐᓇᖃᐃ ᐊᔾᔨᐅᑎᑕᐅᔪᓐᓇᖅᐳᖅ 

ᓇᓂᓯᓇᓱᓐᖅᑳᖅᖢᑎᒃ ᑭᓱᒃᓴᖃᕋᔭᓐᖑᐊᖅᑐᒥᒃ, 

ᑕᒪᓐᓇ ᑐᓴᖃᑦᑕᖅᓯᒪᓪᓗᑎᒍ, ᓇᓂᓯᒐᒥᒃ ᐊᒻᒪ 

ᐊᐃᓕᖅᑐᑎᒃ ᑲᒻᐸᓂᐅᔪᑦ ᑮᓇᐅᔭᖅᑐᓂᐊᕐᓗᑎᒃ 

ᓇᓂᓯᓇᓱᓕᖅᑐᑎᓪᓗ ᓇᒥᓪᓚᑦᑖᖅ ᐱᑕᖃᕐᒪᖔᑦ 

ᑭᓱᒃᓴᖃᕋᔭᓐᖑᐊᖅᑐᒥᒃ. ᑕᐃᒪᐃᑦᑐᓂᓪᓗ 

ᑮᓇᐅᔭᓕᐅᕈᑎᒃᓴᐅᔪᓐᓇᖅᑐᓂᒃ 

ᐱᔭᕆᐊᖃᓪᓚᕆᒃᖢᑕ ᐅᓪᓗᒥᐅᔪᖅ. ᑭᓱᒃᓴᓯᐅᕐᓂᕐᒥ  

ᐅᔭᕋᑦᑕᕆᐊᕐᓂᖅ ᐊᖅᑯᑎᓪᓗᐊᑕᐅᒻᒪᑦ 

ᑮᓇᐅᔭᓕᐅᕈᑎᒃᓴᓂᒃ ᓄᐃᑦᓯᓂᕐᒥᒃ ᓄᓇᕗᒻᒧᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

6. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᑎᖅᑕᖃᕈᓐᓃᕐᒪᑦ 

ᑎᑎᖅᓯᒪᔭᓐᓂ. 

 

ᑲᔪᓯᓚᐅᓐᖏᓂᕐᓂ ᑲᑎᒪᐅᑎᒃᓴᒧᑦ 7 ᒫᓐᓇ 

ᐱᕕᖃᑲᐃᓐᓇᕈᒪᒐᒪ ᑐᓐᖓᓱᑦᑎᔪᒪᓪᓗᒋᑦ 

ᐅᐸᒃᓯᒪᔪᓂᒃ ᐳᓛᕐᕕᑎᓐᓄᑦ ᑕᑕᒃᖢᓂ ᐅᓐᓄᓴ 

ᒐᕙᒪᑐᖃᒃᑯᓐᓄᑦ ᐱᓕᕆᔩᓐᓇᐅᖅᑰᖅᑐᑎᒃ 

ᑕᒪᒻᒥᑲᓴᑦ ᐋᑐᐊᒥᐅᑕᐅᖅᑰᖅᑐᑎᒃ. ᑐᓐᖓᓱᒋᑦᑎ 

ᐳᓛᕐᕕᖕᒧᑦ. 

 

ᐃᓕᑕᖅᓯᔪᒪᒻᒥᔪᖓ ᒪᕐᕉᓐᓂᒃ 

ᖃᐅᔨᒪᔭᐅᑦᓯᐊᖅᑑᓐᓂᒃ ᐃᓐᓇᒻᒪᕇᓐᓂᒃ ᑕᒫᓂ 

ᐃᖃᓗᖕᓂ, ᓴᐃᒪ ᐊᒻᒪᓗ ᐊᓂ ᓇᑖᖅ. ᐳᓛᕐᕕᖕᒧᑦ 

ᑐᓐᖓᓱᒋᑦᑎ. 

 

>>ᐸᑦᑕᑐᖅᑐᑦ 

 

ᓯᕗᒧᒋᐊᕐᓗᑕ ᐅᓪᓗᒥ ᑲᑎᒪᐅᑎᒃᓴᓄᑦ. 7. 

ᑎᑎᖅᑲᑎᒍᑦ ᐊᐱᖅᑯᑎᑦ, ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 029 - 3(3): ᒥᓂᔅᑕᐃᑦ 

ᑐᖏᓕᖏᓐᓄᑦ ᑮᓇᐅᔾᔭᓵᖑᕙᒃᑐᓂᑦ 

ᓴᖅᑭᑎᑦᑎᖃᑦᑕᕐᓂᖅ (ᐃᓄᒃ) 

 

ᐃᓄᒃ: ᐅᓐᓄᓴᒃᑯᑦ ᐅᖃᖅᑎᑦᓯᔨ. (ᑐᓵᔨᑎᒍᑦ) 

ᑎᑎᕋᖅᓯᒪᔪᒥᒃ ᐊᐱᖅᑯᑎᖃᕋᒪ ᓯᕗᓕᖅᑎᒧᑦ 

ᑐᕌᖓᔪᒥᒃ ᐊᒻᒪᓗ ᑕᐃᒍᖅᑕᐅᓂᖃᖅᖢᓂ 

‘ᑮᓐᓇᐅᔭᔾᔭᒃᓵᖑᔪᓂᒃ ᓴᖅᑭᔮᖅᑎᑦᑎᓂᖅ ᒥᓂᔅᑕᐃᑦ 

ᑐᖏᓕᖏᓐᓄᑦ’. ᐅᖃᖅᑎ, ᑎᑎᕋᖅᓯᒪᓂᐊᕐᒪᑦ 

ᐅᖃᓕᒫᕐᓂᐊᕋᒃᑭᑦ ᐊᐱᖅᑯᑎᒃᑲ. 

 

1. ᓇᓕᖏᑦ ᒪᓕᓪᓗᒋᑦ ᖃᑦᓯᒦᑉᐸᑦ ᑲᑎᑦᑐᒋᑦ 

ᑮᓇᐅᔭᖅᑖᖑᕙᑦᑐᑦ ᑕᒪᐃᓐᓄᑦ ᒥᓂᔅᑕᐃᑦ 

ᑐᖏᓕᕆᔭᖏᓐᓄᑦ ᐊᖏᔪᖅᑲᐅᑎᓄᓪᓗ 

ᒐᕙᒪᒃᑯᑦ ᑎᒥᖁᑎᖏᓐᓄᑦ. ᐱᖃᓯᐅᑎᑦᑐᒋᑦ  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᑑᒋᐊᑐᕋᑎᒃ ᑮᓇᐅᔾᔭᒃᓵᖏᑦ, ᓄᓇᕗᒻᒥᓗ 

ᐅᑭᐅᖅᑕᖅᑐᒥᐅᑕᐅᔾᔪᑏᑦ ᐃᖏᕐᕋᓂᕐᒧᑦ 

ᐃᑲᔫᑏᑦ ᐊᒻᒪᓗ ᑐᓐᖓᓵᕈᑏᑦ. 

 

2. ᓅᕖᕝᕙ 15, 2008-ᒥᒃ ᓯᑎᕝᕙ 17, 2013-ᒧᑦ, 

ᑎᑎᖅᑕᐅᓪᓗᑎᑦ ᐊᑐᓃᖅᑐᓄᑦ ᖃᓄᑎᒋ 

ᑮᓇᐅᔭᓂᒃ ᐊᑭᓕᐅᑕᐅᓚᐅᖅᑲᑦ ᒫᓐᓇ 

ᒥᓂᔅᑕᐃᑦ ᑐᒡᓕᖏᓐᓄᑦ ᐊᒻᒪᓗ ᒐᕙᒪᒃᑯᑦ 

ᑎᒥᖁᑎᖏᑦᑕ ᐊᖓᔪᖅᑳᖏᑦ 

ᖁᔭᓐᓇᒦᕈᓯᐊᓂᒃ. 

 

3. ᓅᕖᕝᕙ 15, 2008, ᓯᑎᕝᕙ 17, 2013-ᒧᑦ, 

ᑭᓱᓂᒃ ᐃᓗᓕᖃᓚᐅᖅᑲᑦ ᐊᑐᓂ ᐊᕐᕌᒍᑕᒫᑦ 

ᑖᒃᑯᐊ ᓂᕆᐅᒋᔭᐅᔪᑦ ᓯᕗᓕᖅᑎᐅᑉ 

ᑐᓂᖃᑦᑕᖅᑕᖏᑦ ᒥᓂᔅᑕᐃᑦ ᑐᒡᓕᖏᓐᓄᑦ 

ᐊᒻᒪᓗ ᒐᕙᒪᒃᑯᑦ ᑎᒥᖁᑎᖏᑦᑕ 

ᐊᖓᔪᖅᑳᖓᓄᑦ?  

 

4. ᑭᓱᓂᒃ ᐊᖅᑯᑎᖃᖅᐸᑦ ᐃᓕᖅᑯᓯᒃᓴᖃᖅᐸᓪᓗ 

ᑖᒃᑯᐊ ᖃᐅᔨᓴᕈᑕᐅᓂᐊᕐᓂᖏᑦ ᒥᓂᔅᑕᐃᑦ 

ᑐᒡᓕᖏᑦ ᒐᕙᒪᒃᑯᓪᓗ ᑎᒥᖁᑎᖏᑦᑕ 

ᐊᖓᔪᖅᑳᖏᑦ ᒪᓕᓕᕋᓗᐊᕐᒪᖔᑕ 

ᐊᑲᐅᓐᖏᓕᐅᕈᑎᖃᕐᓂᕐᒧᑦ ᒪᓕᒋᐊᓖᑦ ᐃᒻᒥᓄᑦ 

ᑮᓇᐅᔭᓕᐅᓕᓐᖏᒃᑲᓗᐊᕐᒪᖔᑕ ᐊᒻᒪᓗ 

ᑕᒪᒃᑯᓇᓂ ᐱᓕᕆᓂᖅ ᓄᓇᕗᒻᒥᑲ. 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 7. 

ᑎᑎᕋᖅᓯᒪᔪᑦ ᐊᐱᖅᑯᑏᑦ. 8. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. ᑐᒃᓯᕋᐅᑏᑦ 

ᐊᑎᓕᐅᖅᓯᒪᔪᑦ. 10. ᑭᐅᔾᔪᑏᑦ ᑐᒃᓯᕋᐅᑎᓄᑦ 

ᐊᑎᓕᐅᖅᓯᒪᔪᓄᑦ. 11. ᐅᓂᒃᑳᖏᑦ ᑲᑎᒪᔨᕋᓛᑦ 

ᐱᓪᓗᒋᑦ ᐱᖁᔭᐃᑦ ᐊᓯᖏᓪᓗ. 12. ᓴᖅᑭᑎᑦᑎᓂᖅ 

ᑎᑎᕋᖅᓯᒪᔪᓂᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 12: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 427 - 3(3): 

ᐋᓐᓂᐊᖅᑐᓕᕆᔨᒃᑯᑦ ᐊᑐᐊᒐᖓᑦ 

"ᖃᐅᔨᒃᑲᐃᓂᕐᒥᒃ ᐋᓐᓂᐊᕕᓕᐊᖅᑐᒃᓴᓂᑦ 

ᓄᓇᓕᓐᓂ ᓈᓚᐅᑎᒃᑯᑦ" (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓴᖅᑭᑦᑎᒋᐊᒃᓴᖅ ᖁᕕᐊᓱᒃᐳᖓ 

ᑖᒃᑯᓄᖓ ᓈᓚᐅᓯᕆᓂᕐᒧᑦ ᐊᑐᐊᒐᐃᑦ ᑖᒃᑯᐊ 

ᑲᑎᒪᔨᕋᓛᑦ ᓇᐅᑦᓯᖅᑐᐃᔩᑦ ᑖᒃᑯᓄᖓ 

ᓴᖅᑭᖁᔭᐅᓚᐅᖅᑐᑦ ᕿᒥᕐᕈᓪᓗᑎᑦ 2011-12 

ᐊᕐᕌᒍᑕᒫᖅᓯᐅᑎᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

12. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 428 - 3(3): 

ᓇᓗᓇᐃᔭᐅᑎᑦ ᒪᓕᒐᓂᑦ ᐱᓕᕆᔨᒻᒪᕆᒻᒥᒃ 

ᓄᓇᕘᒧᑦ ᑲᓇᑕᐅᑉ 

ᐃᖅᑲᖅᑐᐃᕕᔾᔪᖓᖓᓄᑦ ᐱᔾᔪᑎᓕᒃ ᓯᓇᑦ 

ᐱᖁᔭᓕᐅᕐᕕᐅᑉ ᐋᖅᑭᒋᐊᖅᑕᐅᓂᖓᓄᑦ 

(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᓱᒃᐳᖓ 

ᑲᓇᑕᒥ ᐃᖅᑲᖅᑐᐃᔨᕐᔪᐊᒃᑯᑦ 

ᐋᖅᑭᒃᓱᐃᒍᑎᒋᓚᐅᖅᑕᖏᑦ ᑖᒃᑯᐊ ᐃᑦᑐᐊᓗᐃᑦ 

ᐱᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

12. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 429 - 3(3): 

ᐃᓄᓕᒫᓄᑦ ᐋᓐᓂᐊᖅᑐᓕᕆᔨᒃᑯᑦ 

ᖃᐅᔨᓴᐃᖃᑦᑕᕐᓂᖏᑦ, ᐱᓕᕆᓂᖏᑦ 

ᐅᓂᒃᑳᖃᑦᑕᕐᓂᖏᓪᓗ 

ᐊᐃᑦᑑᑕᐅᔪᓐᓇᖅᑐᓂᑦ ᖃᓂᒪᓂᐅᔪᓂᑦ 

ᓄᓇᕗᒻᒥ (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 430 - 3(3): ᓄᓇᕗᒻᒥ 

ᐃᒥᐊᓗᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎᖓᑦ 

ᐅᓂᒃᑳᖅ 2012-2013 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᕐᕉᖕᒪᑎᒃ ᑎᑎᖅᑳ ᓴᖅᑭᒍᒪᔮᒃᑲ. 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᕕᐊᓱᒃᐳᖓ ᑖᒃᑯᐊ ᒪᓕᒐᒃᓴᐃᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓴᕐᓂᖓᓄᑦ. 

ᑖᒃᑯᐊ ᓇᐅᑦᓯᖅᑐᕐᓂᕐᒧᑦ ᐊᐅᓚᔾᔪᑎᓄᓪᓗ  

ᕿᒥᕐᕈᑎᓪᓗᒋᑦ 2011-12 ᐊᕐᕌᒍᑕᒫᖅᓯᐅᑎᓂᒃ 

ᑐᑭᓯᒋᐊᕈᑕᐅᒋᐊᖃᖅᑐᓄᑦ. 

 

ᖁᕕᐊᓱᒃᑭᕗᖓ ᓴᖅᑭᑦᑎᒋᐊᒃᓴᖅ ᐊᕐᕌᒍᑕᒫᖅ 

ᐅᓂᒃᑳᓂᒃ 2012-13. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

12. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᒥᓂᔅᑕ 

ᐱᓕᕆᐊᖃᖅᑐᖅ ᐃᓚᔮᕇᓕᕆᓂᕐᒧᑦ, ᒥᓂᔅᑕ ᐃᐊᓪ.  

 

ᓴᖅᑭᑕᐅᔪᖅ ᑎᑎᖅᑲᒃ 431 - 3(3): ᓱᕈᓯᕐᓄᑦ 

ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖅ 2011-2012 (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑎᑦᑎᒍᓐᓇᕋᒪ 

ᐊᕐᕌᒍᑕᒫᖅᓯᐅᑎᖏᓐᓂ ᑐᑭᒧᐊᒃᑎᑦᑎᔨᖏᑦᑕ 

ᐃᓚᔮᕇᓕᕆᔨᒃᑯᑦ 2012. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

12. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. 

ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 432 - 3(3): 2013-

2014 ᑎᑎᖅᑲᐃᑦ ᓂᕆᐅᓐᓂᕐᒧᑦ ᒐᕙᒪᒃᑯᑦ 

ᑎᒥᖁᑎᖏᓐᓄᑦ ᐊᒻᒪᓗ ᑭᐅᔾᔪᑎᖏᓪᓗ 

(ᐲᑕᓴᓐ) 

 

 

 

 

 

 

 

 

 

 

 

 

 

 

 

 

 

 

ᓴᖅᑭᑕᐅᔪᖅ ᑎᑎᖅᑲᒃ 433 - 3(3): 

ᐱᕙᓪᓕᐊᓯᒪᓂᕐᒧᑦ ᐅᓂᒃᑳᖅ ᑲᑎᒪᔨᕋᓈᑦ 

ᕿᒥᕐᕈᓂᕐᒧᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᑮᓇᐅᔭᖁᑎᖏᓐᓂᓪᓗ 

ᕿᒥᕐᕈᔭᐅᓚᐅᕐᓂᖏᓐᓄᑦ 2011-ᒥ 

ᐅᓂᒃᑳᓕᐊᖑᓚᐅᖅᑐᒥ 

ᑕᒻᒪᖅᓯᔪᖅᓯᐅᖅᑎᒻᒪᕆᒻᒧᑦ ᑲᓇᑕᒥ ᓄᓇᕗᑦ 

ᒪᓕᒐᓕᐅᕐᕕᖓᓄᑦ ᓱᕈᓯᕐᓄᑦ ᐃᓅᓱᒃᑐᓄᓪᓗ 

ᐃᓚᒌᓄᓪᓗ ᐱᔨᑦᑎᕋᐅᑎᓄᑦ 

ᐃᑲᔫᑎᖏᓐᓄᓪᓗ (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 434 - 3(3): ᓈᓴᐅᑎᑦ 

ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖃᖅᐸᓪᓕᐊᓂᕐᒧᑦ 

ᑐᑭᓕᐊᕐᓂᖃᖅᑐᒥᒃ ᓄᓇᕗᑦ 

ᐃᓄᒋᐊᕐᓂᖏᓐᓂᑦ ᑎᑭᓯᒪᑎᓪᓗᒍ ᑎᓯᐱᕆ 

31, 2012 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖓᓲᖕᒪᑕ ᓴᖅᑭᒋᐊᖃᖅᑕᒃᑲ. 

 

ᐅᖃᖅᑏ, ᑖᒃᑯᐊ ᓴᖅᑭᓐᓂᐊᖅᑕᒃᑲ 2013-14 

ᓂᕆᐅᒋᔭᐅᔪᑦ ᑖᒃᑯᓄᖓ ᑎᒥᖁᑕᐅᔭᐅᔪᓄᑦ. 

 

ᐅᖃᖅᑏ, ᑖᒃᑯᐊ ᓄᓇᕗᑦ ᒐᕙᒪᖏᑦᑕ 

ᐊᑐᓕᖁᔭᖏᑦ ᑲᑎᒪᔨᕋᓛᓄᑦ ᒐᕙᒪᒃᑯᑦ 

ᐊᐅᓚᔾᔪᑎᖏᑦ ᑮᓇᐅᔭᓕᕆᔾᔪᑎᖏᓐᓂᒡᓗ ᐅᓂᒃᑳᖅ 

ᕿᒥᕐᕈᔭᐅᓂᖓ ᐅᓂᒃᑳᑉ 2011-ᒥ ᓄᓇᕗᑦ 

ᒪᓕᒐᖏᓐᓄᑦ ᐅᕕᒃᑲᓄᓪᓗ ᐱᔨᑦᑎᕈᑏᑦ. 

 

ᑭᖑᓪᓕᖅᐹᖅ, ᖁᕕᐊᓱᒃᑭᕗᖓ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ, 2012. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

12. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᑲᔪᓯᓗᑕ. 13. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. 14. 

ᖃᐅᔨᒃᑲᐃᓂᖅ  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔨᕗᖔᕐᓂᐊᕐᓗᓂ ᓯᕗᓕᖅᐹᒥ 

ᐅᖃᓕᒫᕆᐊᓕᖕᓄᑦ ᒪᓕᒐᒃᓴᐃᑦ. 15. 

ᐱᖁᔨᕗᖔᕈᑏᑦ. 16. ᓯᕗᓪᓕᖅᐹᒥ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. 17. ᑐᒡᓕᐊᓂ ᒪᓕᒐᒃᓴᓂᑦ 

ᐅᖃᓕᒫᕐᓂᖅ. 18. ᐃᓱᒪᒃᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᖅᑎᓪᓗᒍ ᒪᓕᒐᒃᓴᓂᒃ ᐊᓯᖏᓐᓂᓪᓗ 

ᐱᓕᕆᓗᑎᒃ ᒪᓕᒐᒃᓴᖅ 64-ᒥᒃ, ᒥᔅᑕ ᐃᓄᒃ 

ᐃᒃᓯᕙᐅᑕᐅᑎᓪᓗᒍ.  

 

ᑕᐃᒪ 10-ᒥᓂᔅ ᓄᖅᑲᖓᓂᐊᖅᐳᒍᑦ 

ᑲᔪᓯᓚᐅᓐᖏᓐᓂᑦᑎᓐᓂᑦ. 

 

ᐃᖅᓱᒃᑏ.  

 

>>ᓄᖅᑲᑲᐃᓐᓇᖅᑐᑦ 13:56ᒥ ᑲᔪᓯᒃᑲᓂᖅᑐᑎᓪᓗ 

14:13ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᑯᑦ, ᑲᑎᒪᔨᐅᖃᑎᒃᑲ. 

ᐅᓐᓄᓴᒃᑯᑦ, ᓄᓇᕗᒻᒥᐅᑦ, ᓈᓚᐅᑎᒃᑯᑦ ᑐᓵᔪᑦ, 

ᑕᓚᕖᓴᒃᑯᓪᓗ ᑕᐅᑐᒃᑐᑦ ᑐᓐᖓᓱᒋᑦᑎ 

ᑲᑎᒪᓂᖁᑎᔅᓯᓐᓄᑦ. ᒫᓐᓇ ᑲᑎᒪᓂᖅ 

ᐱᒋᐊᖅᑎᑦᑐᒪᓕᖅᖢᒍ ᑲᑎᒪᔨᑐᐃᓐᓇᐅᑎᓪᓗᑕ. 

ᐱᓕᕆᐊᒃᓴᖃᖅᑎᑕᐅᕗᒍᑦ ᑲᑎᒪᔨᑐᐃᓐᓇᐅᑎᓪᓗᑕ 

ᐱᖁᔭᒃᓴᒥᑦ ᓇᐃᓴᐅᑕᓕᒃ 64. ᑲᑎᒪᔨᑐᐃᓐᓇᐃᑦ 

ᖃᓄᐃᓕᐅᕈᒪᕕᓯ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᒃᓴᖅ 64 ᑲᒪᒋᔪᒪᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑲᑎᒪᔩᑦ, 

ᐊᖏᖅᐱᓰ ᑖᔅᓱᒥᖓ ᐱᖁᔭᒃᓴᒥᑦ 64-ᒥᑦ 

ᐱᓕᕆᐊᖃᕈᒪᓪᓗᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᒪᓕᒐᒃᓴᖅ 64 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᒥᐊᓗᓕᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ 

ᑲᔪᓯᕙᓪᓕᐊᓚᐅᖅᑕᐃᑦ ᐱᓕᕆᐊᒃᓴᕗᑦ ᑖᓐᓇ 

ᐱᖁᔭᒃᓴᖅ 64, ᐋᖅᑭᒋᐊᕈᑦ, ᐋᖅᑭᒃᓯᒋᐊᕈᑦ 

ᐱᖁᔭᒥᒃ ᑖᔅᓱᒥᖓ ᐃᒥᐊᓗᖕᒧᑦ ᐱᖁᔭᒥᒃ ᒥᓂᔅᑕ 

ᐲᑕᓴᓐ ᒥᓂᔅᑕᐅᑎᓪᓗᒍ. ᑲᑎᒪᔩᑦ ᐊᖏᖅᐱᓰ ᑖᓐᓇ 

ᒥᓂᔅᑕ ᐲᑕᓴᓐ ᐃᖅᑲᓇᐃᔭᖅᑎᖏᑦ ᑕᑲᓄᖓ 

ᐊᐱᖅᓱᖅᑕᐅᕕᖕᒧᐊᕈᓐᓇᖁᓪᓗᓯᐅᒃ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᐲᑕᓴᓐ, 

ᓇᓗᓇᓐᖏᑦᑎᐊᖁᓪᓗᒍ ᐊᒻᒪᓗ ᑲᑎᒪᔾᔪᑎᓂᒃ 

ᑎᑎᕋᖅᓯᒪᓂᐊᕐᒪᑦ ᑖᒃᑯᐊ ᑕᕝᕙᓂ 

ᐊᐱᖅᓱᖅᑕᐅᕕᖕᒦᖃᑎᒋᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂᑦ ᑯᕆᔅ ᑖᓯ, 

ᑐᖏᓕᕆᔭᖓ ᑮᓇᐅᔭᓕᕆᔨᓕᒃᑯᑦ ᐊᒻᒪᓗ ᐋᓐᑐᕆᐊ 

ᕕᑦᑕᐃᓂ, ᐊᑐᐊᒐᓕᕆᔨ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᐊᒻᒪᓗ 

ᐃᖅᑲᓇᐃᔭᖅᑎᖏᒃ, ᑐᓐᖓᓱᒋᑦᑎᒃ ᑕᕝᕗᖓ 

ᐊᐱᖅᓱᖅᑕᐅᕕᖕᒧᑦ. ᒫᓐᓇ ᑲᔪᓯᒋᐊᕐᓂᐊᖅᑎᓪᓗᑕ 

ᓯᕗᓪᓕᖅᐹᒥᒃ ᐊᐱᕆᔪᒪᔭᕋ ᒥᓂᔅᑕ ᐲᑕᓴᓐ 

ᑖᔅᓱᒥᖓ ᐱᒋᐊᕈᑎᒥᒃ ᐅᓂᒃᑳᒃᓴᖃᕈᕕᑦ, ᒫᓐᓇ 

ᐱᕕᕋᖅᑎᓕᖅᐸᒋᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᓕᐊᓇᐃᒍᓱᒃᑐᖓ ᒫᓐᓇ 

ᐱᕕᔅᓴᖃᖅᑎᑕᐅᒐᒪ ᑲᑎᒪᔨᕋᓛᓂᒃ 

ᑲᑎᑦᑎᔪᓐᓇᕐᓗᖓ ᒪᓕᒐᒃᓴᖅ 64 ᐅᖃᐅᓯᕆᓗᒍ, 

ᐱᖁᔭᒃᓴᖅ ᐋᖅᑭᒋᐊᕈᑕᐅᓂᐊᖅᑐᖅ 

ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖓᓄᑦ.  

 

ᐊᕐᕌᒍᐊᓂ 2010 ᖃᐃᖅᑯᐃᔨᓚᐅᕋᑦᑕ ᖁᓕᓂᒃ 

ᓄᓇᕗᒻᒦᓐᖔᖅᓯᒪᔪᓂᒃ ᐃᓚᒋᔭᐅᓂᐊᕐᒪᑕ 

ᕿᒥᕐᕈᔨᐅᓂᐊᖅᑐᓂᒃ ᐃᒥᐊᓗᐃᑦ 

ᐱᖁᔭᕐᔪᐊᖏᓐᓂᑦ, ᒪᕐᕉᒃ ᑖᒃᑯᐊ 

ᒪᓕᒐᓕᐅᖅᑎᐅᖃᑕᐅᔫᒃ ᐃᓚᐅᓪᓗᑎᒃ ᑕᖅᑲᒃᑯᓇᓂ 

ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂᑦ ᓄᓇᕗᒻᒥ 

ᑐᓴᕋᓱᐊᖁᓚᐅᖅᓯᒪᔭᕗᑦ. ᐊᓕᐊᓇᐃᒍᓱᒃᑐᖓ 

ᖁᔭᓕᓪᓗᖓ ᑕᐃᒃᑯᐊ  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᒡᓕᓯᓂᐊᖅᑎᒋᔭᐅᓚᐅᖅᓯᒪᔪᑦ ᓄᓇᓕᓕᒫᑦᑎᐊᓄᑦ 

ᐳᓛᕆᐊᕈᓐᓇᓚᐅᖅᓯᒪᖕᒪᑕ 

ᓯᓚᕐᓗᖃᑦᑕᕋᓗᐊᖅᑎᓪᓗᒍ. 

 

ᐅᑭᐊᒃᓵᖓᓂ 2012, ᑭᖑᓪᓕᖅᐹᖅᓯᐅᑎᓂᒃ 

ᐅᓂᒃᑳᓂᒃ ᑐᓂᔭᐅᓚᐅᖅᓯᒪᒐᑦᑕ, ᐅᓂᒃᑳᑦ ᑖᒃᑯᐊ 

ᑭᒡᓕᓯᓂᐊᖅᑎᓄᑦ ᐊᑐᓕᖁᔭᓕᐊᕆᔭᐅᓚᐅᖅᓯᒪᔪᑦ 

ᓇᓕᐊ ᐃᒥᐊᓗᒃᑖᕈᓐᓇᕐᒪᖔᑕ ᕕᐊᓪᓗ ᕙᐃᓂᓗ 

ᐱᓪᓗᒋᑦ. ᑖᒃᑯᐊ ᒫᓐᓇ ᐊᐅᓚᑦᑎᓂᐅᖃᑦᑕᖅᑐᖅ 

ᑎᑭᓴᐃᔪᓄᑦ ᐲᖅᑕᐅᓇᓱᒡᓗᓂ 

ᐃᒥᐊᓗᓗᐊᖃᑦᑕᖅᑐᑦ ᐊᑯᓂᐅᔪᖅ ᓯᕗᒧᐊᖁᓇᒋᑦ. 

 

ᑖᒃᑯᐊ ᑭᒡᓕᓯᓂᐊᖅᑎᒋᔭᐅᓚᐅᖅᓯᒪᔪᑦ ᑭᐅᑎᓪᓗᒋᑦ 

ᒐᕙᒪᒃᑯᑦ ᐱᐅᓯᕆᔭᖓᓂ ᐃᒥᐊᓗᖕᓄᑦ 

ᐊᐅᓚᑦᑎᔾᔪᓯᕆᔭᖏᓐᓄᑦ ᓄᓇᕗᑦ ᐃᓗᐊᓂ. 

ᒪᓕᒐᒃᓴᖅ 64 ᓴᖅᑭᑦᑎᓯᒪᓕᖅᑐᖅ 

ᐱᔪᒪᔭᐅᓚᐅᖅᓯᒪᔪᓂᒃ.  

 

ᒪᓕᒐᒃᓴᖅ 64, ᑐᕌᖅᑐᖅ ᑖᒃᑯᐊ 

ᐋᖅᑭᒋᐊᖅᑕᐅᔪᓐᓇᖁᓪᓗᒋᑦ ᒪᓕᒐᕐᒦᑦᑐᑦ ᓄᓇᕗᒻᒥ 

ᐃᒥᐊᓗᓕᕆᓂᕐᒧᑦ ᑲᑎᒪᔩᑦ ᐃᒪᐃᖁᓪᓗᒋᑦ: 

 

 ᐊᓯᔾᔨᖅᓯᔪᓐᓇᖁᓪᓗᒋᑦ ᓂᐅᕐᕈᑕᐅᓂᖏᓐᓂᑦ 

ᐃᒥᐊᓗᐃᑦ ᓄᓇᕗᒻᒥ; 

 ᐃᓅᓯᓕᕆᓂᕐᒧᑦ ᑲᒪᔪᓂᑦ ᑲᒪᓂᖅᓴᐅᖁᓪᓗᒋᑦ; 

 ᐊᑭᓖᑎᑕᐅᖃᑦᑕᖅᑐᑦ ᐃᒥᐊᓗᖕᒥᑦ 

ᓂᐅᕐᕈᑎᖃᖅᐸᒃᑐᑦ; ᐊᒻᒪᓗ 

 ᐅᓄᖅᓯᑎᒋᐊᖁᓪᓗᒋᑦ ᒪᓕᒃᓯᒪᑦᑎᐊᕐᓂᐊᕐᒪᑕ 

ᑲᓇᑕᒥ ᒪᓕᒐᕆᔭᖏᓐᓂᑦ. 

 

ᑖᒃᑯᐊ ᐃᒥᐊᓗᒃᑖᕐᕕᖕᓂ ᓂᐅᕕᕈᓐᓇᖃᑦᑕᖁᓪᓗᒋᑦ 

ᑕᐃᒪᓐᓇ ᓂᐅᕕᕐᕕᖃᕐᓗᑎᒃ ᐃᒥᐊᓗᖕᓂᑦ. 

ᑭᓯᐊᓂᓕ ᑖᓐᓇ ᐊᓯᔾᔨᖅᑕᐅᔪᖅ ᐱᖁᔭᕐᔪᐊᓂ, 

ᒪᑐᐃᖅᓯᒋᐊᖃᖅᑐᓰᓚᓐᖏᑦᑐᖅ ᐃᒥᐊᓗᒃᑖᕐᕕᖕᒥ. 

 

ᐊᒪᓗᑦᑕᐅᖅ ᓂᐅᕕᕐᕕᖕᒥ 

ᒪᑐᐃᖅᑐᖃᑲᐅᑎᒋᓂᐊᓐᖏᑦᑐᖅ ᐃᒥᐊᓗᒃᑖᕐᕕᖕᒥ 

ᑭᓯᐊᓂ ᓄᓇᓕᖕᓂ ᑐᓴᕋᓱᖅᑳᓚᐅᕐᓗᑎᒃ, 

ᓄᓇᓕᖕᓂᓪᓗ ᐃᑲᔪᖅᑕᐅᖅᑳᓚᐅᕐᓗᑎᒃ. ᓄᓇᓖᑦ 

ᑕᒪᒃᑯᐊ ᐃᓱᒪᓕᐅᖃᑦᑕᕐᓂᐊᖅᑐᑦ ᐃᑲᕐᕋᖏᓐᓂᑦ 

ᖃᖓᒃᑯᑦ  

ᒪᑐᐃᖓᖃᑦᑕᕐᓂᐊᕐᒪᖔᑕ, ᖃᓄᑎᒋᓗ ᐃᒥᐊᓗᖕᓂᒃ 

ᓂᐅᕕᖅᑐᖃᖃᑦᑕᕐᓂᐊᕐᒪᖔᑦ ᐊᒻᒪᓗ 

ᐊᑐᐊᒐᓕᐅᕐᓗᑎᒃ 

ᐋᓐᓂᔾᔭᐃᒃᑯᑎᐅᖃᑦᑕᕐᓂᐊᖅᑐᓂᒃ. ᒐᕙᒪᒃᑯᑦ 

ᑕᒪᒃᑯᐊ ᐊᓯᔾᔩᑲᑕᒍᓐᓇᕐᓗᑎᒃ, ᓱᕐᕌᑎᑦᑎᔪᓐᓇᕐᓗᑎᒃ 

ᑕᒪᒃᑯᓂᖓ ᑭᐅᔪᓐᓇᖃᑦᑕᕐᓂᐊᕐᒪᑕ ᐃᕐᖐᓐᓇᖅ 

ᑐᐊᕕᖅᑐᒃᑯᑦ ᐱᖃᓯᐅᑎᓕᕐᓗᑎᒃ ᒪᑐᓯᔪᓐᓇᕐᓗᑎᒃ 

ᐃᒥᐊᓗᒃᑖᕐᕕᖕᒥᑦ, ᖃᐅᔨᓴᐃᓗᑎᒃ 

ᐆᒃᑐᕋᖅᑕᐅᑎᓪᓗᒋᑦ. ᒫᓐᓇ ᑖᒃᑯᐊ 

ᑭᒡᓕᓕᐊᕆᔭᐅᓯᒪᔪᑦ ᐃᒥᐊᓗᓕᕆᓂᕐᒧᑦ 

ᑲᑎᒪᔨᖏᓐᓄᑦ ᑲᒪᒋᔭᐅᖃᑦᑕᖅᑐᑦ ᓱᕐᕋᔾᔮᓐᖏᑦᑐᑦ. 

ᑖᓐᓇ ᐊᓯᔾᔨᖅᓯᓂᖅ ᖃᓄᖅ ᐃᒥᐊᓗᒃ  

ᓂᐅᕐᕈᑕᐅᓲᖑᖕᒪᖔᑦ ᓄᓇᕗᒻᒥ 

ᑐᓐᖓᕕᒋᔭᐅᓂᐊᖅᑐᖅ, ᓲᕐᓗ ᐲᔭᐃᓂᖅᓴᐅᓂᐊᕐᒪᑕ 

ᓂᐅᕐᕈᑎᖃᖅᐸᒃᑐᓂᒃ ᑕᒪᐅᓇᑐᐃᓐᓇᖅ 

ᐃᒥᐊᓗᖕᒥᑦ.  

 

ᑖᒃᑯᐊ ᓄᓇᓕᖕᓂ ᐃᖅᑲᓇᐃᔭᖃᑎᖃᖅᑳᕋᔭᖅᑐᑦ 

ᒪᑐᐃᖅᓯᓚᐅᓐᖏᓐᓂᖏᓐᓂᒃ ᐃᒥᐊᓗᒃᑖᕐᕕᖕᒥᑦ. 

ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, 

ᒪᓕᒐᓕᕆᔨᒃᑯᓪᓗ, ᐃᓚᒌᒃᑐᓕᕆᔨᒃᑯᓪᓗ 

ᓴᓇᓂᐊᖅᑐᑦ ᓇᓗᓇᐃᒃᑯᑕᓂᒃ 

ᐊᒃᑐᐃᓂᕆᒐᔭᖅᑕᖓᓂᑦ ᐃᒥᐊᓗᖕᑖᕐᕕᐅᑉ 

ᓄᓇᓕᖕᒧᑦ. ᑕᐃᒪᓐᓇ ᐋᖅᑭᒃᓯᒪᑎᓪᓗᒋᑦ ᑕᒪᒃᑯᐊ 

ᐊᑲᐅᓐᖏᓕᐅᕈᑎᐅᔪᑦ ᑲᒪᒋᔭᐅᔪᓐᓇᕐᓂᐊᕐᒪᑕ 

ᒪᑐᐃᖅᓯᓚᐅᓐᖏᑎᓪᓗᒋᑦ, ᐊᓯᖏᓐᓂᑦ 

ᐃᓕᓯᓚᐅᓐᖏᑎᓪᓗᒋ ᐃᒥᐊᓗᒃᑖᕐᕕᖕᓂᑦ 

ᓄᓇᓕᖕᓄᑦ. 

 

ᑕᐃᒪᓐᓇ ᐊᑕᐅᑦᑎᒃᑯᑦ ᑮᓇᐅᔭᓕᐊᕆᔭᐅᔪᑦ 

ᐃᒥᐊᓗᖕᓂᒃ ᐃᓕᔭᐅᔪᓐᓇᕐᓂᕐᐊᕐᒪᑕ 

ᐃᓕᓴᐅᑕᐅᖃᑦᑕᕐᓗᑎᑦ 

ᑲᔪᖏᖅᓴᐃᔾᔪᑕᐅᖃᑦᑕᕐᓗᑎᒡᓗ ᐃᒥᐊᓗᖕᒥᒃ 

ᐊᑐᑦᑎᐊᖁᓪᓗᒋᑦ.  

 

ᐃᒃᓯᕙᐅᑖᖅ, ᒪᓕᒐᒃᓴᖅ 64, 

ᐅᓄᖅᓯᒋᐊᖅᑎᑦᑎᓂᐊᖅᑐᖅ ᐃᒥᐊᓗᐃᑦ 

ᓇᒃᓴᖅᑕᐅᔪᓐᓇᖅᑐᑦ ᓄᓇᕗᑦ ᐃᓗᐊᓂ 

ᐱᔪᓐᓇᐅᑎᖃᓐᖏᒃᑲᓗᐊᕐᓗᑎᑦ. ᐊᓯᔾᔩᔮᖏᑦᑐᖅ 

ᒪᓕᒐᖏᓐᓂ ᑕᐃᒃᑯᐊ ᓄᓇᓕᖕᓂ 

ᐃᒥᐊᓗᖃᕆᐊᖃᓐᖏᑦᑐᑦ 

ᐊᖏᖅᑕᐅᖅᑳᖃᑦᑕᕆᐊᖃᕐᓂᐊᕐᒥᔪᑦ ᓱᓕ 

ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᑎᑭᑎᑦᑎᔪᒪᒃᐸᑕ 

ᓄᓇᓕᖕᓄᑦ. ᐊᓯᔾᔩᔾᔮᖏᑦᑐᖅ ᑕᐃᒃᑯᓂᖓ 

ᓄᓇᓕᖕᓂ ᐃᒥᐊᓗᖃᕆᐊᖃᓐᖏᑦᑐᓂᒃ. 

 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᒪᓕᒐᕐᒧᑦ 

ᐋᖅᑭᒋᐊᕈᑎᑦ ᐱᒻᒪᕆᐅᔪᖅ ᓯᕗᒧᐊᒃᐸᓪᓕᐊᖁᓪᓗᒋᑦ 

ᐊᓯᔾᔩᖁᓪᓗᒋᑦ ᒪᓕᒐᖏᓐᓂᒃ ᐊᒻᒪᓗ 

ᐊᑐᑦᑎᐊᕐᓂᖅᓴᐅᖁᓪᓗᒋᑦ ᐃᒥᐊᓗᖕᒥᒃ ᓄᓇᕗᑦ 

ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒫᓐᓇ 

ᐊᐱᕆᓚᐅᕐᓚᒍ ᑲᑎᒪᔨᑐᐃᓐᓇᐃᑦ ᐃᒃᓯᕙᐅᑕᖓ 

ᑖᔅᓱᒧᖓ ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑦᑐᒪᓪᓗᑎᑦ. 

ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔨᕋᓛᓐᓄᑦ ᐃᒃᓯᕙᐅᑕᕆᔭᐅᑎᓪᓗᖓ 

ᒪᓕᒐᓕᕆᓂᕐᒧᑦ ᑖᒃᑯᐊ ᒪᑐᐃᕆᐊᕈᑎᒃᑲ 

ᐅᖃᐅᓯᕆᔪᒪᔭᒃᑲ ᒪᓕᒐᒃᓴᖅ 64 

ᑲᑎᒪᔾᔪᑎᒋᒋᐊᓕᖅᑎᓪᓗᑎᒍ ᐋᖅᑭᒋᐊᕈᑎᑦ 

ᐃᒥᐊᓗᓕᕆᓂᕐᒧᑦ ᒪᓕᒐᕐᒥ.  

 

ᐃᒃᓯᕙᐅᑖᖅ, ᐃᖅᑲᐅᒪᔪᒃᓴᐅᕗᑎᑦ ᒪᓕᒐᒃᓴᖅ 64 

ᑐᒡᓕᐊᓂ ᐅᖃᐅᓕᒫᖅᑕᐅᓚᐅᖅᓯᒪᖕᒪᑦ ᒪᐃ 16, 

2013-ᖑᑎᓪᓗᒍ ᑲᑎᒪᔨᕋᓛᓄᓪᓗ ᑐᓂᔭᐅᔪᓂ 

ᐃᓱᒪᒃᓴᖅᓯᐅᕈᑕᐅᓂᐊᕐᒪᑦ. 

 

ᐃᑲᔪᖅᑐᐃᖁᓪᓗᒋᑦ ᑕᖅᑲᒃᑯᐊ ᓄᓇᕗᒻᒥᐅᓗ 

ᖁᓐᖏᐊᖅᑐᑦ ᑲᑎᒪᕐᔪᐊᖅᑎᓪᓗᑕ ᒫᓐᓇ 

ᐱᕕᖃᕐᓂᕐᓂ ᐅᓂᒃᑳᕌᕐᔪᒍᒪᔪᖓ ᑲᑎᒪᔨᕋᓛᑦ 

ᑲᑎᒪᔾᔪᑎᒋᖃᑦᑕᓚᐅᖅᑕᖏᓐᓂᒃ ᒪᓕᒐᒃᓴᖅ 64 

ᐱᓪᓗᒍ.  

 

ᐃᒃᓯᕙᐅᑖᖅ, ᐃᖅᑲᐅᒪᔪᒃᓴᐅᔪᑎᑦ ᐅᓄᑲᓪᓚᒃᑐᑦ 

ᑲᑎᒪᔨᐅᔪᑦ ᐃᓱᒫᓘᑎᒥᖕᓂᒃ ᓴᖅᑭᑦᑎᓚᐅᖅᓯᒪᖕᒪᑕ 

ᒪᓕᒐᒃᓴᖅ 64 ᐱᓪᓗᒍ. ᒪᓕᒐᓕᐅᖅᑏᑦ ᑲᑎᒪᔨᖏᑦ 

ᐃᓱᒪᒃᓴᖅᓯᐅᕈᑎᖃᓕᖅᑐᒍᑦ ᐱᖁᔨᕗᖔᕈᑎ 

ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ. ᑖᒃᑯᐊ 

ᐃᓱᒫᓘᑎᒋᔭᐅᔪᑦ ᓴᖅᑭᑕᐅᓚᐅᖅᓯᒪᖕᒪᑕ 

ᑲᑎᒪᔨᕋᓛᑦ ᑕᒪᑐᒥᖓ ᒪᓕᒐᒃᓴᒥ 

ᑲᑎᒪᔾᔪᑎᖃᖅᑎᓪᓗᒋᑦ.  

 

ᐃᖅᑲᐅᒪᔪᒃᓴᐅᕗᓯ ᑭᖑᓪᓕᐹᖅᓯᐅᑎ ᐅᓂᒃᑳᑦ 

ᐊᑐᓕᖁᔭᓕᐊᓪᓗ ᒥᓂᔅᑕᐅᑉ 

ᑭᒡᓕᓯᓂᐊᖅᑎᖏᓐᓃᖔᖅᓯᒪᔪᑦ ᓄᓇᕗᒻᒥ 

ᐃᒥᐊᓗᐃᑦ ᐱᖁᔭᕐᔪᐊᖅ ᕿᒥᕐᕈᓇᒃᑕᐅᖁᓪᓗᒍ 

ᐅᓂᒃᑳᖓ ᓴᖅᑭᑕᐅᓚᐅᖅᓯᒪᔪᖅ  

ᒪᓕᒐᓕᐅᕐᕕᖕᒥ ᓄᕕᐱᕆ 2, 2012-ᒥ. ᒐᕙᒪᒃᑯᑦ 

ᑭᒡᒍᓯᕆᔭᖏᑦ ᐊᑐᓕᖁᔭᓂᐊᓄᑦ ᐅᓂᒃᑳᓄᓪᓗ 

ᑭᒡᓕᓯᓂᐊᖅᑎᓄᑦ ᓴᖅᑭᑕᐅᓚᐅᖅᑐᖅ 

ᒪᓕᒐᓕᐅᕐᕕᖕᒥ ᒫᑦᓯ 19, 2013.  

 

ᓯᕗᓪᓕᖅᐹᒥ ᐊᑐᓕᖁᔭᓕᐊᕆᔭᐅᔪᖅ 

ᑭᒡᓕᓯᓂᐊᖅᑎᓄᑦ ᒐᕙᒪᒃᑯᑦ ᐲᖅᓯᔭᕆᐊᖃᕐᒪᑕᒎᖅ 

ᒫᓐᓇ ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖏᓐᓄᑦ ᓄᑖᒥᒃ 

ᓴᖅᑭᑦᑎᓗᑎᑦ ᐱᖁᔭᒃᓴᒥ. ᑭᖑᓪᓕᖅᐹᒥ 

ᐅᓂᒃᑳᖓᓂ ᑭᒡᓕᓯᓂᐊᖅᑎ ᐃᒪᐃᓕᓚᐅᖅᓯᒪᔪᖅ, 

ᐱᔭᕐᓂᕐᓂᖅᐹᖑᔪᖅ ᐊᑲᐅᓐᖏᓕᐅᕈᑎᐅᔪᖅ 

ᐱᖁᔭᕐᔪᐊᒧᑦ ᐋᖅᑭᒃᑕᐅᖁᓪᓗᒍ 

ᓇᓗᓇᐃᖅᓯᓯᒪᑦᑎᐊᖅᑐᓂᒃ ᑐᑭᓯᓇᖅᑐᓂᒃ 

ᒪᓕᒐᓕᐅᖁᓪᓗᒋᑦ ᓄᑖᓂᒃ. ᓄᑖᓂᓪᓗ  

ᐋᖅᑭᒋᐊᕈᑎᓂᒃ ᓴᖅᑭᑎᓐᖏᑐᐃᓐᓇᕐᓗᑎᑦ. 

ᑭᒡᓕᓯᓂᐊᖅᑎᐅᔪᖅ ᐅᔾᔨᕈᓱᖁᔭᐅᓚᐅᖅᓯᒪᔪᖅ 

ᐋᖅᑭᒋᐊᖅᑎᑦᑎᑲᑕᑐᐃᓐᓇᖅᐸᑕ ᐱᖁᔭᕐᔪᐊᓂ 

ᑕᐃᒪᓐᓇ ᐊᑲᐅᓐᖏᓕᐅᕈᑎᓂᒃ ᓴᖅᑭᑦᑎᒐᔭᕐᒪᑕ 

ᓇᓗᓈᕿᓕᕐᓗᓂᓗ ᐱᖁᔭᕐᔪᐊᖅ ᐊᒻᒪᓗ 

ᐅᓄᑲᓪᓚᒃᑐᑦ ᐊᔾᔨᒌᒍᓐᓃᕐᓗᓂᒋᑦ ᓯᖁᒥᑕᐅᔪᓪᓗ 

ᐅᓄᕐᓂᖅᓴᐅᓕᕐᓗᑎᑦ.  

 

ᐅᓄᑲᓪᓚᒃᑐᑦ ᒪᓕᒐᓕᐅᖅᑏᑦ ᑲᖔᓚᐅᕐᒪᑕ 

ᒐᕙᒪᒃᑯᑦ ᐊᐅᓚᔾᔭᐃᓯᒪᓐᖏᒻᒪᑕ ᓱᓕ ᑕᐃᒃᑯᓂᖓ 

ᐊᑐᓕᖁᔭᓕᐊᕆᓚᐅᖅᑕᖏᓐᓂᒃ. ᓂᕈᐊᖔᖅᖢᑎᑦ 

ᓴᖅᑭᑦᑎᔪᒪᓪᓗᑎᑦ ᓲᕐᓗ ᐋᖅᑭᒋᐊᕈᑎᒐᓛᑯᓗᖕᓂᒃ 

ᐊᑲᖅᓴᕈᓐᓃᓗᐊᖁᓇᒋᑦ ᐃᓄᖁᑎᖏᑦ. 

 

ᐅᓄᑲᓪᓚᒃᑐᑦᑕᐅᖅ ᒪᓕᒐᓕᐅᖅᑏᑦ ᐃᓱᒫᓘᑎᒥᖕᓂᒃ 

ᓴᖅᑭᑦᑎᖃᑦᑕᓚᐅᕐᒪᑕ ᐊᐅᓚᔾᔭᐃᑎᓪᓗᒋᑦ ᐱᐊᒥᓪᓗ 

ᐅᐊᐃᓐ-ᒥᓪᓗ ᓂᐅᕐᕈᑎᖃᕐᓂᕐᒧᑦ ᖃᐅᔨᓴᐃᓗᑎᑦ. 

ᑲᑎᒪᔩᑦ ᐃᓱᒫᓘᑎᖃᖃᑦᑕᓚᐅᖅᑐᑦ ᑐᓴᒐᒃᓴᓂᒃ 

ᐱᑕᖃᓗᐊᓚᐅᓐᖏᒻᒪᑕ ᓇᓗᓇᐃᖅᓯᒪᔪᓂᒃ 

ᒐᕙᒪᒃᑯᑦ ᓇᓗᓇᐃᖅᓯᓂᐊᕐᒪᖔᑕ ᓇᓕᐊᖕᓂᒃ 

ᓄᓇᓕᖕᓂ ᐊᒻᒪᓗᑦᑕᐅᖅ ᓄᓇᓕᖕᓂ 

ᐊᖏᖅᑕᐅᓯᒪᖕᒪᖔᑦ ᐱᓕᕆᐊᖅ. 

 

ᑲᑎᒪᔩᑦ ᓇᓗᓇᐃᖅᓯᓚᐅᕐᒥᔪᑦ ᐃᓱᒫᓘᑎᒥᖕᓂᒃ 

ᓇᓗᓇᐃᖅᑕᐅᑦᑎᐊᖅᓯᒪᓐᖏᒻᒪᑕᒎᖅ ᐱᔾᔪᑎᒋᑦ 

ᖃᓄᑎᒋ ᓄᓇᓖᑦ ᖃᓂᒋᔭᖏᑦ 

ᐊᒃᑐᖅᑕᐅᓂᐊᕐᒪᖔᑕ ᒪᑐᐃᖅᓯᒃᐸᑕ 

ᐃᒥᐊᓗᒃᑖᕐᕕᖕᒥᒃ  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᐅᕕᕐᕕᖕᒥᒃ. ᑖᒃᑯᐊ ᐃᓱᒫᓘᑎᒋᔭᐅᔪᑦ 

ᓇᓗᓇᐃᖅᑕᐅᑦᑎᐊᖅᓯᒪᑦᑎᐊᖅᑐᑦ ᑎᑎᖅᑲᑎᒍᑦ 

ᑐᓂᔭᐅᓚᐅᖅᑐᓂᒃ ᒪᓕᒐᒃᓴᖅ 64 ᐱᔭᐅᓚᐅᖅᑐᑦ 

ᑲᑎᒪᔨᕋᓛᓄᑦ ᒪᐃᔭᖓᓐᓂᑦ ᓴᓂᕋᔭᐅᑉ. 

 

ᑲᑎᒪᔨᕋᓛᑦ ᐅᔾᔨᖅᓱᖅᖢᑎᑦ ᐊᑐᓕᖁᔭᓕᐊᓂᒃ 

ᕿᒥᕐᕈᓇᓚᐅᖅᑐᑦ ᑭᒡᓕᓯᓂᐊᖅᑎᒃᑯᓐᓂ 

ᐊᑐᓕᖁᔭᓕᐊᕆᔭᐅᓯᒪᔪᑦ ᐃᒥᐊᓗᓕᕆᓂᐅᑉ 

ᒪᓕᒐᖓᓂᒃ. ᑭᖑᓪᓕᖅᐹᒥ ᐅᓂᒃᑳᖏᓐᓂᑦ ᐃᒪᓐᓇ 

ᐅᖃᓚᐅᖅᑐᖅ ᒐᕙᒪᒃᑯᒡᒎᖅ ᐃᒪᐃᓕᐅᕆᐊᓖᑦ, 

ᓵᓐᖓᑎᑦᑎᓪᓗᑎᒃ ᕿᓂᕐᓂᕐᒧᑦ ᐱᖁᔭᕐᔪᐊᖓᓂ 

ᓴᖅᑭᑦᑎᓗᑎᒡᓗ ᐊᖅᓵᖅᓯᖃᑦᑕᕐᓂᐊᕐᓗᑎᒃ 

ᐃᒥᐊᓗᖕᓂᑦ ᑕᒪᐅᓇᑐᐃᓐᓇᖅ 

ᓂᐅᕐᕈᑎᖃᖃᑦᑕᖅᑐᓄᑦ. ᒐᕙᒪᒃᑯᑦ 

ᐅᓄᖅᓯᒋᐊᖅᑎᑦᑎᖕᒥᓗᑎᒃ ᐊᑭᓖᑎᑕᐅᖃᑦᑕᖅᑐᓂᒃ 

ᓱᒍᑕᐅᖃᑦᑕᖅᑐᓂᒃ, ᓂᐅᕐᕈᑎᖃᖅᐸᒃᑐᓂᒃ  

ᐃᒥᐊᓗᖕᓂᑦ ᑕᒪᐅᖓᑐᐃᓐᓇᖅ ᐊᒻᒪᓗ ᑮᓇᐅᔭᐃᑦ 

ᐊᑐᖅᑕᐅᓂᖅᓴᐅᓗᑎᒃ ᐱᓕᕆᐊᒃᓴᓄᑦ. ᑲᑎᒪᔨᕋᓛᑦ 

ᖁᕕᐊᓱᒃᑐᑦ, ᐅᔾᔨᕈᓱᒃᑐᑦ ᒪᓕᒐᒃᓴᖅ 64, 

ᐋᖅᑭᒋᐊᕈᑎᐅᓂᐊᖅᑐᖅ ᐃᒥᐊᓗᓕᕆᓂᕐᒧᑦ 

ᒪᓕᒐᕐᒧᑦ, ᐅᓄᖅᓯᒋᐊᖅᑎᑦᑎᓂᐊᕐᒪᑦ ᐱᖁᔭᕐᒥᑦ 

ᓯᖁᒥᑦᑎᔪᓄᑦ ᐊᑭᓕᖅᓱᖅᑕᖏᓐᓄᑦ.  

 

ᐃᒃᓯᕙᐅᑖᖅ, ᑖᓐᓇ ᓴᖅᑭᑦᑎᓂᖅ 

ᐊᖅᓵᖅᑕᐅᖃᑦᑕᕐᓂᖏᑦ ᐱᖁᑎᒋᔭᖏᑦ ᐱᖁᔭᕐᔪᐊᖅ 

ᑖᓐᓇ ᐅᖃᐅᓯᐅᖃᑦᑕᖅᓯᒪᖕᒪᑦ ᐅᓄᖅᑐᐃᖅᓱᖅᖢᓂ 

ᐊᕐᕌᒍᓂᑦ ᐊᓂᒍᖅᑐᓂᑦ. ᐅᓄᑲᓪᓚᒃᑐᑦ ᑲᑎᒪᔩᑦ 

ᑲᖔᓚᐅᕐᒪᑕ ᐱᕙᓪᓕᐊᓚᐅᓐᖏᒻᒪᑦ ᑕᒪᓐᓇ 

ᐱᔾᔪᑎᐅᔪᖅ. ᐱᕙᓪᓕᐊᑦᑎᐊᖏᓐᓂᖓ 

ᓇᓗᓇᐃᖅᑕᐅᓚᐅᖅᑐᖅ ᒐᕙᒪᒃᑯᑦ 

ᑭᐅᔾᔪᓯᕆᓚᐅᖅᑕᖓᓄᑦ ᑭᒡᓕᓯᓂᐊᖅᑎᐅᓚᐅᖅᑐᓄᑦ 

ᐊᑐᓕᖁᔭᓕᐊᕆᔭᐅᓚᐅᖅᑐᑦ ᓇᓗᓇᐃᖅᓯᓚᐅᕐᒪᑕ 

ᒐᕙᒪᒃᑯᑦ ᕿᓃᓐᓇᕐᓂᐊᖅᑐᒡᒎᖅ 

ᓴᖅᑭᑦᑎᔾᔪᑎᒋᔭᐅᓂᐊᖅᑐᖅ 

ᐊᖅᓵᖅᑕᐅᔪᓐᓇᖅᓯᓂᐊᕐᒪᑕ ᑕᒪᐅᓇᑐᐃᓐᓇᖅ 

ᓂᐅᕐᕈᑎᖃᖅᐸᒃᑐᑦ ᐃᒥᐊᓗᖕᒥᑦ 

ᐃᑯᓪᓚᕐᔫᒥᖁᓪᓗᒋᑦ.  

 

ᑲᑎᒪᔨᐅᖃᑕᐅᔪᑦ ᑲᖔᓚᐅᕐᒥᔪᑦ ᑖᒃᑯᐊ ᒪᓕᒐᒃᓴᖅ 

64-ᒥ ᐃᓗᓕᕆᓂᐊᖅᑕᖏᑦ 

ᑐᓂᐅᖅᑲᖅᑕᐅᖃᑦᑕᕐᓂᖏᑦ ᑮᓇᐅᔭᐃᑦ ᐃᓅᓯᕐᒧᑦ 

ᑐᕌᖓᔪᑦ ᑐᓴᖅᑎᑦᑎᔾᔪᑎᐅᓇᓱᖃᑦᑕᖅᑎᓪᓗᒋᑦ 

ᑖᒃᑯᐊ ᐊᑐᕆᐊᖃᓪᓚᕆᑦᑎᑕᐅᓐᖏᒻᒪᑕ.  

 

ᐅᓄᑲᓪᓚᒃᑐᑦ ᑲᑎᒪᔨᐅᔪᑦ ᐃᓱᒫᓘᑎᖃᓚᐅᕐᒪᑕ 

ᒪᓕᒐᒃᓴᖅ 64-ᒥᑦ ᐅᓄᖅᓯᒋᐊᖅᑕᐅᓂᐊᕐᒪᑕ 

ᐃᒥᐊᓗᐃᑦ ᐱᓯᒪᔭᐅᔪᓐᓇᖅᑐᑦ, ᑎᑭᑎᑕᐅᔪᓐᓇᖅᑐᑦ 

ᓄᓇᕗᑦ ᐃᓗᐊᓄᑦ ᐱᔪᓐᓇᐅᑎᖃᓐᖏᓪᓗᑎᒃ. 

ᑲᑎᒪᔨᐅᖃᑕᐅᔪᑦ ᐃᓕᓴᖅᓯᒐᓗᐊᖅᑎᓪᓗᒋᑦ ᐊᓯᖏᑦ 

ᓄᓇᖃᕐᒥᔪᑦ ᑭᒡᓕᖃᖅᑎᑦᑎᓂᖅᓴᐅᔪᒃᓴᐅᔫᒐᓗᐊᑦ 

ᑭᓯᐊᓂᓕ ᐅᓄᖅᓯᒋᐊᖅᑎᑦᑎᔭᕆᐊᖃᕐᓂᕐᒧᑦ 

ᓇᓗᓇᖅᓯᓯᒪᓐᖏᑦᑐᖅ ᓄᓇᕗᒻᒧᑦ. ᐅᓄᑲᓪᓚᒃᑐᑦ 

ᑲᑎᒪᔨᐅᔪᑦ ᓲᕐᓗ ᐊᖏᖅᓯᑐᐃᓐᓇᕐᒪᑕ 

ᓂᐅᕕᖅᑕᐅᓂᖏᓐᓄᑦ, ᐃᒥᐊᓗᒃᑕᐅᓂᖏᓐᓄᓪᓗ 

ᐃᒥᐊᓗᐃᑦ ᓯᓚᑖᓂᑦ ᐱᔭᐅᕙᒃᑐᑦ ᓄᓇᕗᑦ.  

 

ᐱᔾᔪᑎᐅᔪᖅ ᓴᖅᑭᓚᐅᕐᒥᔪᖅ ᑲᑎᒪᔨᕋᓛᑦ 

ᑲᑎᒪᔾᔪᑎᖃᖅᑎᓪᓗᒋᑦ ᒪᓕᒐᒃᓴᖅ 64-ᒥ 

ᐊᐅᓚᑕᐅᓂᕆᔭᖏᑦ ᐃᒥᐊᓗᓕᕆᔩᑦ ᑲᑎᒪᔨᕋᓛᖏᑦ. 

ᑲᑎᒪᔩᑦ ᐃᖅᑲᐅᒪᔪᒃᓴᐅᖕᒪᑕ ᑭᒡᓕᓯᓂᐊᖅᑏᑦ 

ᐊᑐᓕᖁᔭᓕᐅᓚᐅᖅᑐᑦ ᐃᒥᐊᓗᓕᕆᓂᕐᒧᑦ 

ᑲᑎᒪᔨᕋᓛᖏᑦ ᑐᓂᔭᐅᖁᓪᓗᒋᑦ ᑮᓇᐅᔭᓂᒃ 

ᐃᑲᔪᖅᑐᐃᔾᔪᑎᒃᓴᓂᒡᓗ ᐊᖅᑯᑎᖃᕐᓗᑎᒃ 

ᑎᑎᕋᕐᕕᖓᑎᒍᑦ. ᐊᕐᕌᒍᒋᔭᑦᑎᓐᓂᑦ 

ᐱᕙᓪᓕᐊᔪᑎᒍᑦ ᑐᓴᖅᑎᑕᐅᖃᑦᑕᓚᐅᖅᑐᒍᑦ 

ᐱᓕᕆᕕᖓ ᑮᓇᐅᔭᓕᕆᔨᒃᑯᑦ ᑎᓕᓯᓚᐅᕐᒪᑕ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ 

ᑲᔪᓯᑎᑦᑎᖁᓐᖏᓪᓗᒋᑦ ᐊᑭᓖᑎᑦᑎᖃᑦᑕᕐᓂᖅ 

ᐃᒥᐊᓗᖕᒥᑦ ᑎᑭᓴᐃᔪᖃᖅᑎᓪᓗᒍ. ᑲᑎᒪᔨᕋᓛᑦ 

ᑐᒃᓯᕋᖅᓯᒪᓕᖅᑐᑦ ᐊᔾᔨᖏᓐᓂᑦ ᑎᑎᖅᑲᖅ 

ᑐᓂᔭᐅᖃᑦᑕᖁᓪᓗᒋᑦ ᑎᓕᓯᔾᔪᑎᐅᔪᑦ 

ᐃᒥᐊᓗᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᑕᒪᑐᒪ 

ᒥᒃᓵᓄᑦ ᐊᒻᒪᓗᑦᑕᐅᖅ ᑎᓕᔪᒪᔭᕋ ᒥᓂᔅᑕ 

ᓴᖅᑭᑦᑎᖃᑦᑕᖁᓪᓗᒍ ᒪᓕᒐᓕᐅᕐᕕᖕᒥ ᑕᒪᒃᑯᐊ 

ᒪᓕᒐᓕᐅᖅᑏᑦ ᑐᓴᐅᒪᓂᐊᕐᒪᑕ. 

 

ᒥᓂᔅᑕ ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ ᐱᖁᔭᒃᓴᖅ 

ᓈᓴᐅᑎᖏᑎᒍᑦ ᑲᑎᒪᔾᔪᑕᐅᑎᓪᓗᒍ ᒪᓕᒐᒃᓴᖅ 64 

ᑲᑎᖦᖢᒋᑦ ᑕᓪᓕᒪᐅᔪᑦ ᐱᖁᔨᕗᖔᕈᑎᓕᐅᓚᐅᖅᑐᑦ. 

ᑲᑎᒪᔨᕋᔫᓛᑦ ᐲᖅᑕᐅᖁᓪᓗᒋᑦ ᓈᓴᐅᑎᖏᑦ 2, 3, 

4, 5 ᐊᒻᒪᓗ 6. ᐅᓄᕐᓂᖅᓴᐅᔪᑦ ᑕᐃᒃᑯᐊ 

ᑲᑎᒪᔨᕋᓛᓃᑦᑐᑦ  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕈᐊᓚᐅᖅᓯᒪᔪᑦ ᐱᖁᔨᕗᖔᕈᑎᒥᒃ 

ᐃᑲᔪᖅᑐᐃᓪᓗᑎᒃ.  

 

ᒪᓕᒐᖅ 68(3), ᒪᓕᒐᖓᑦ ᒪᓕᒐᓕᐅᖅᑏᑦ 

ᐋᖅᑭᒋᐊᕈᑎᒃᓴᓕᒫᑦ ᑐᓂᔭᐅᖃᑦᑕᖁᓪᓗᒋᑦ 

ᑲᑎᒪᔨᕋᓛᓄᑦ ᐊᖏᖅᑕᐅᔭᕆᐊᖃᖅᑐᑦ ᑕᐃᒃᑯᐊ 

ᐱᖁᔭᒃᓴᓕᐅᖅᑎᓄᑦ. 

 

ᒥᓂᔅᑕ ᐊᖏᖃᑎᖃᓚᐅᓐᖏᒻᒪᑦ ᐋᖅᑭᒋᐊᕈᑎᓂᒃ 

ᓂᕆᐅᒃᑐᖓ ᐃᓚᖏᑦ ᑲᑎᒪᔨᐅᖃᑕᐅᔪᑦ 

ᐊᐱᖅᓱᕈᒪᓂᐊᕐᒪᑕ ᐅᕝᕙᓘᓐᓃᑦ ᐱᖁᔨᕗᖔᕈᑎᒥᑦ 

ᑖᒃᑯᓂᖓᔅᓴᐃᓐᓇᖅ ᓴᖅᑭᑦᑎᔪᒪᓂᐊᖅᐸᓪᓚᐃᖕᒪᑕ. 

ᖃᐅᔨᒪᔪᐃᓐᓇᐅᖕᒪᑕ ᑲᑎᒪᔩᑦ ᑕᒪᒃᑯᐊ 

ᐱᖁᔨᕗᖔᕈᑎᒃᓴᐃᑦ, ᐋᖅᑭᒋᐊᕈᑎᒃᓴᐅᓂᐊᖅᑐᑦ 

ᑲᑎᒪᑐᐃᓐᓇᖅᑎᓪᓗᑕ ᓵᓚᒃᓴᖃᑦᑕᕐᒪᑕ 

ᐅᓄᕐᓂᖅᓴᐃᑦ ᓂᕈᐊᕈᑕᐅᑎᓪᓗᒋᑦ. 

 

ᑕᕝᕙ ᐃᓱᓕᑉᐳᖅ ᐃᒃᓯᕙᐅᑖᖅ, ᒪᑐᐃᕆᐊᕈᑎᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᒫᓐᓇ 

ᑲᔪᓯᒋᐊᖅᐸᓪᓕᐊᓂᐊᓕᖅᑎᓪᓗᑕ ᑖᔅᓱᒧᖓ. 

ᑭᖑᓪᓕᖅᐹᒥᒡᓗ ᑲᑎᒪᔨᑐᐃᓐᓇᐅᑎᓪᓗᑕ 

ᑭᖑᓪᓕᖅᐹᒥ ᒪᓕᒐᑦᑎᓐᓂ 

ᐃᖅᑲᐃᑎᓱᖓᑦᑎᐊᓚᐅᕐᓚᔅᓯᐊᐃᑦ? ᒪᓕᒡᓗᒍ 

ᒪᓕᒐᕆᔭᕗᑦ 77(1) ᑭᓇᑐᐃᓐᓇᖅ 10 ᒥᓂᒥᒃ 

ᐅᖃᓪᓚᒍᓐᓇᖅᑐᖅ. ᒪᓕᒐᕆᔭᕗᑦ 77(2) 

ᑭᓇᑐᐃᓐᓇᖅ ᐅᖃᓪᓚᒃᑲᓐᓂᕈᒪᒍᓂᒃ ᐃᒃᓯᕙᐅᑕᐅᑉ 

ᐃᓕᓴᕆᔪᒪᒍᓂᐅᒃ ᐃᓕᓴᕆᔪᓐᓇᖅᑕᖓᑦ ᑭᓯᐊᓂ 

ᐅᖃᓪᓚᒋᐊᖃᖅᑐᓕᒫᑦ ᐅᖃᓪᓚᒍᒪᓯᒪᔪᓕᒫᑦ 

ᐅᖃᓪᓚᒌᓚᐅᖅᑎᓪᓗᒋᑦ ᐊᒻᒪᓗ ᑎᓕᐅᖅᐸᔅᓯ 

ᑭᓇᑐᐃᓐᓇᖅ ᐅᖃᐅᓯᒃᓴᑐᐃᓐᓇᕐᓂᒃ ᓯᕗᓪᓕᖅᐹᒥ 

ᐱᕕᖃᖅᑎᑦᑎᓗᖓ ᐅᖃᓪᓚᖕᓂᐊᕈᔅᓯ ᑖᒃᑯᓄᖓ 

ᐱᒋᐊᕈᑎᑐᐃᓐᓇᕐᓄᑦ 

ᑕᕝᕙᓃᑐᐃᓐᓇᕋᓱᖕᓂᐊᖅᐳᓯᑐᖅ. 

 

ᐊᐱᖅᑯᓯᒃᓴᓯᓂᑦ ᐃᒻᒥᒃᑯᑦ ᐃᓗᐊᒍᑦ 

ᐱᓕᕆᐊᕆᓕᕈᑦᑎᒍᑦ ᑖᓐᓇ ᐊᐱᖅᑯᑎᒃᓴᓯ 

ᐊᐱᖅᑯᑎᒃᓴᕆᓂᐊᕋᔅᓯᐅᒃ. ᒫᓐᓇ ᒪᑐᐃᕈᒪᓪᓗᒍ 

ᑭᓇᑐᐃᓐᓇᖅ ᑖᒃᑯᓄᖓ ᐱᒋᐊᖅᑎᑎᔾᔪᑕᐅᔪᓄᑦ 

ᐅᖃᐅᓯᒃᓴᑐᐃᓐᓇᕐᓂᒃ ᐅᖃᐅᓯᒃᓴᖃᖅᑐᖃᖅᐹ? 

ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐅᖃᐅᑎᒋᔭᖏᑦ ᐅᔾᔨᕆᑦᑎᐊᖅᖢᒋᑦ ᑖᒃᑯᐊᓗ 

ᐅᖃᐅᓯᕆᓚᐅᖅᑕᖏᑕ ᑕᐃᑲᓂ 

ᑲᑎᒪᑐᐃᓐᓇ6ᑎᓪᓗᑕ ᐃᒃᐸᒃᓵᓂ ᑕᐃᒪᓐᓇ 

ᑖᒃᑯᓂᖓ ᓴᖅᑭᑦᑎᓚᐅᕆᓪᓗᓂ. ᓄᓇᕗᒻᒥᐅᑦ 

ᑐᑭᓯᐅᒪᑦᑎᐊᕆᐊᖃᓪᓚᕆᒃᑐᐊᓘᒐᑦᑕ ᐃᓛᒃ 

ᑕᐃᒃᑯᐊ ᓄᓇᕗᒻᒥᐅᓕᒫᑦ, ᑖᒃᑯᐊ ᐅᖃᐅᓯᐅᔪᖅ 

ᖃᓄᓕᒫᖅ ᐋᖅᑭᐅᒪᓂᐊᖅᑑᔮᓐᖑᐊᕋᓗᐊᖅᑎᓪᓗᒋᑦ 

ᒐᕙᒪᒃᑯᓐᓃᖔᖅᑐᑦ ᒥᓂᔅᑕᒥᒃ. 
 

ᐃᒃᓯᕙᐅᑖᖅ, ᐆᒥᖓᓕ ᓴᖅᑭᑦᑎᔪᒪᕋᑖᕋᒪ, 

ᓯᕗᓪᓕᖅᐹᒥ ᑐᓐᖓᓱᒃᑎᓪᓗᒍ ᒥᓂᔅᑕ 

ᐃᑲᔪᖅᑎᑯᓗᖏᓪᓗ ᑖᒃᑯᐊ ᒪᓕᒐᓕᕆᔨᖏᑦ 

ᑲᑎᒪᕝᕕᖕᒧᑦ. 
 

ᐅᓇ ᐳᐃᒍᕆᐊᖃᓐᖏᓪᓚᑦᑖᕋᑦᑎᒍᑦ ᐅᔾᔨᕈᓱᒃᖢᖓᓗ 

ᐃᓄᐃᑦ ᐃᑲᔪᖃᑦᑕᓪᓚᕆᖕᒪᑕ ᐃᒥᐊᓗᐃᑦ ᖃᓄᖅ 

ᐃᖏᕐᕋᓂᖏᑦᑕ ᒥᒃᓵᓄᑦ ᓄᓇᓕᖕᒥ 

ᐱᔭᕆᐊᑭᑦᑑᓇᓂᓗ ᑕᒪᓐᓇ ᑕᐃᒃᑯᓄᖓ 

ᑲᑎᒪᔨᕋᓛᓄᑦ. ᑕᐃᒃᑯᐊ ᐊᐅᓚᑦᑎᔨᖃᖅᑐᓄᑦ ᐊᒻᒪᓗ 

ᐃᒥᐊᓗᖕᒥᒃ ᐃᑎᕐᕕᐅᔪᒪᓐᖏᑦᑐᑦ ᐃᓚᖏᑦ ᐱᑎᓪᓗᒋᑦ 

ᓂᕈᐊᖅᑕᕆᐊᖃᓲᖑᓪᓗᑎᑦ ᐅᒃᑯᐊᕐᓂᐊᕌᖓᑕ. 

ᑕᐃᒃᑯᐊ ᐃᒥᐊᓗᖕᒥᒃ ᑎᑭᓴᐃᔪᒪᔪᑦ 

ᖃᐅᔨᓴᖅᑕᐅᖃᑦᑕᕐᒪᑕ ᑲᑎᒪᔨᕋᓛᓄᑦ ᓴᖅᑭᒥᑎᓪᓗᒋᑦ. 

ᐃᓚᖏᑦ ᓇᓗᓇᓐᖏᑦᑐᑦ 

ᐱᔭᕆᐊᑐᔪᒻᒪᕆᐊᓗᒃᑰᖃᑦᑕᖅᑐᑦ 

ᐊᖏᖅᑕᐅᔪᐃᓐᓇᕙᒃᑐᒃᓴᐅᖏᒻᒪᑕ ᑎᑭᓯᔭᐃᔪᒪᔫᒐᓗᑦ 

ᐃᒥᐊᓗᖕᒥᒃ.  
 

ᑕᐃᒪᓐᓇᐃᑎᓪᓗᒍ ᓄᓇᕗᒻᒥ ᑕᒫᓂ 

ᑕᐃᒪᓐᓇᐃᒃᑲᓗᐊᖅᑎᓪᓗᒍ ᐃᒥᐊᓗᒃ 

ᐅᒃᑯᐃᓐᖔᓪᓚᕆᓐᖏᑎᓪᓗᒍ ᐃᒥᐊᓘᑉ ᒥᒃᓵᓄᑦ 

ᐱᕋᔭᒃᑐᑦ ᐅᐊᑲᓪᓛᓘᖃᑦᑕᕐᒪᑕ ᐃᓚᖏᑦ. ᐊᖏᕐᕋᐃᑦ, 

ᐃᓚᒌᑦ, ᓱᕈᓯᓪᓗ ᐱᕋᔭᒃᑐᓃᑎᑕᐅᓪᓗᑎᑦ ᐃᓚᖏᑦ 

ᐃᖃᖅᑐᕋᒃᓴᐅᕐᔪᐊᖅᑐᐊᓗᓕᖅᐸᒃᖢᑎᑦ ᐃᒥᐊᓗᖕᒧᑦ 

ᐱᒋᐊᖅᑐᕕᓂᐅᓪᓗᑎᑦ. ᐃᖅᑲᖅᑐᐃᔨᓪᓗ 

ᐱᓕᕆᐊᒃᓴᖃᓪᓚᕆᓕᖃᑦᑕᖅᖢᑎᑦ, ᐃᓄᓕᕆᔨᓪᓗ 

ᓱᕈᓯᓂᒃ ᑎᒍᓯᒋᐊᖃᓕᖅᐸᒃᖢᑎᑦ ᐃᒥᐊᓘᑉ ᒥᔅᓵᓄᑦ 

ᐱᕋᔭᒃᑐᕕᓃᑦ ᐱᔾᔪᑎᒋᓪᓗᒋᑦ. ᑕᐃᒪᓐᓇᐃᒻᒪᑦ 

ᐱᓯᒻᒥᔭᐅᒐᓚᒐᓱᒃᑲᓗᐊᖅᑎᓪᓗᒍ. 
 

ᒫᓐᓇᓕ ᑖᓐᓇ ᒪᓕᒐᒃ 64, ᓂᕆᐅᓇᖁᓇᐅᒐᓗᐊᖅ 

ᐱᕋᔭᓐᖏᖅᐹᓪᓕᕐᓂᐊᓕᕐᒪᑕ 

ᑕᐃᒪᓇᐃᔾᔮᔫᔮᖏᑦᑐᐋᓗᒃ. 

ᐊᒥᓱᓐᖑᖅᐹᓪᓕᕐᓂᐊᖅᑰᖅᑐᑦ ᐃᒥᐋᓘᑉ ᒥᔅᓵᓄᑦ 

ᐱᕋᔭᒃᑐᖃᖃᑦᑕᓕᖅᑎᓪᓗᒍ. ᐅᒃᑯᐃᖔᓕᕐᓂᐊᓕᕐᒪᑕ 

ᐃᓚᖏᑦ ᓄᓇᓕᓐᓂ. 
 

ᐃᒻᒪᖃ ᐊᖏᓂᖅᐹᖑᔪᑦ ᑖᒃᑯᐊ ᓄᓇᓖᑦ ᐃᓚᖏᑦ 

ᑕᒪᕐᒥᓕᒫᒧᖏᑦᑑᒐᓗᐊᖅ ᐃᒥᐊᓗᓐᓄᑦ ᑖᒃᑯᐊ ᐅᐊᐃᓐ 

ᐊᒻᒪᓗ ᐱᐅ ᓂᐅᕕᐊᖑᔪᓐᓇᓚᖓᓕᕐᒪᑕ 

ᑭᓇᑐᐃᓐᓇᕐᒧᑦ. ᓂᐅᕕᕈᒪᔪᖅ ᑎᑭᕌᕐᓘᓐᓃᑦ. 

ᑲᑎᒪᔨᕋᓛᑎᒎᕆᐊᖃᕈᓐᓃᖅᖢᓂ. 

ᐊᖑᖕᒪᑎᓂᐊᕋᓱᒋᓐᖏᓇᒃᑯᑦ ᓇᖕᒥᓂᖅ 

ᐃᓕᓐᓂᐊᖅᑎᑕᐅᓯᒪᓕᕐᓗᑎᒃ 

ᐃᒥᐊᓗᓗᐊᕆᐊᖃᓐᖏᒻᒪ. 
 

ᑕᐃᓐᓇᓕ ᖃᖓ ᐱᒋᐊᕈᒫᕐᒪᖔᖅ 

ᖃᐅᔨᒪᓐᖏᓐᓇᑦᑎᒍ. ᑖᓐᓇ ᐱᔾᔪᑎᒋᓪᓗᒍ 

ᐃᓱᒫᓗᒋᓪᓚᕆᒃᑲᒃᑯᑦ ᑖᓐᓇ ᒪᓕᒐᖅ, ᒥᓂᔅᑕ  

ᑭᐅᔭᕆᐊᖃᖅᑰᖅᑐᖅ ᐅᓂᒃᑳᕆᐊᖃᖅᑐᕐᓗ, ᓲᖅ 

ᐊᖏᓚᐅᓐᖏᒻᒪᖔᖅ ᑲᑎᒪᔨᕋᓛᑦ ᑲᑎᒪᑎᓪᓗᑕ 

ᑕᓪᓕᒪᐅᔪᑦ ᐱᖁᔨᕗᖔᕈᑎᑦ ᐲᖅᑕᐅᖁᔭᐅᔪᑦ. 
 

ᑕᐃᒪᓐᓇᐅᖏᑦᑐᖅ ᓵᓚᐅᓚᐅᕐᒪᑕ ᐊᑕᐅᓯᕐᒥᒃ 

ᐊᒥᐊᒃᑯᖃᓕᖅᖢᓂ ᑖᓐᓇ ᒪᓕᒐᒃᓴᖅ ᑕᐃᒃᑯᐊ 

ᐊᓄᓪᓚᒍᑎᓂᑦ ᐊᑭᓖᒋᐊᖃᕋᔭᖅᑐᑦ 

ᓂᐅᕐᕈᑎᖃᖅᑐᕕᓃᑦ ᐱᕋᔭᓐᓂᕐᒧᑦ 

ᐃᖅᑲᖅᑐᐃᔨᒃᑰᓕᕈᓂ, ᐊᖏᒡᓕᒋᐊᕐᓂᖓ 

ᑖᓐᓇᑐᐊᑦᑎᐊᖅ ᐅᒃᑯᐃᖔᓕᓚᐅᖅᑐᖅ 

ᐊᖏᖅᑕᑐᐊᖑᓚᐅᖅᑐᖅ.  
 

ᒥᓂᔅᑕ ᑭᓪᓕᓯᓂᐊᖅᑎᑐᐃᓐᓇᕐᒥᒃ 

ᑕᑎᖃᕆᐊᖃᖅᑰᖏᑦᑐᖅ ᑲᑎᒪᔨᑦ ᑲᑎᒪᔨᕋᓛᖏᑦ 

ᐋᒃᑳᓚᐅᖅᑐᑦ ᑕᓪᓕᒪᓂᒃ ᒪᓕᒐᒃᓴᒦᑦᑐᓂᒃ ᑕᒪᕐᒥᒃ 

ᐲᖅᑕᐅᖁᔭᐅᓪᓗᑎᒃ. ᒐᕙᒪᒃᑯᑦ ᑲᔪᓯᑎᑦᑎᓇᓱᒃᑎᒡᓗᒋᑦ 

ᑲᑎᒪᔨᕋᓛᒃᑯᑦ ᐋᖅᑭᒃᑕᐅᓯᒪᔪᑦ ᑲᑎᒪᕝᕕᐊᓘᑉ 

ᐃᓗᐊᓂ. ᐱᖁᔨᓐᖏᑎᓪᓗᒍ ᑖᓐᓇ 

ᑐᓐᖓᕕᒋᒋᐊᖃᑦᑐᔮᖅᑲᐅᒐᓗᐊᕐᒪᒍ ᒥᓂᔅᑕᐅᑉ, 

ᐅᐱᒋᔭᕆᐊᖃᖅᑲᐅᒐᓗᐊᕋᓐᓂ ᒥᓂᔅᑕ ᑲᑎᒪᔨᕋᓛᒦᑦᑐᑦ 

ᐊᒥᓲᓂᖅᓴᐃᑦ ᓵᓚᒃᓴᓚᐅᕐᒪᑕ. ᑕᐃᒃᑯᐊᓕ 

ᑭᓪᓕᓯᓂᐊᖅᑎᓄᑦ ᐊᑐᓕᖁᔭᓕᐊᕈᓗᑐᐃᓐᓇᐃᑦ. 
 

ᐱᕋᔭᒃᑐᑦ ᐃᒥᐊᓗᒍᓐᓃᕈᒪᔪᓪᓗ ᐅᑭᐅᑦ ᐊᒥᓱᑦ 

ᓄᓇᕗᒻᒥ ᐅᖃᖃᑦᑕᕋᓗᐊᕐᒪᑕ ᐸᓂᖅᓰᕕᒃᑖᓚᐅᕐᓕᑐᖅ 

ᐃᒥᐊᓘᑉ ᒥᒃᓵᓄᑦ ᒫᓂ, ᓱᓕ ᐱᑕᖃᓐᖏᑦᑎᐊᖅᑐᖅ. 

ᑖᓐᓇ ᐱᔾᔪᑎᒋᓪᓗᒍ ᑐᓴᖅᑕᕋᓗᐊᕋ ᒥᓂᔅᑕ, 

ᑮᓇᐅᔭᒡᒎᖅ ᐃᓚᖏᑦ ᑕᐃᒃᑯᐊ consolidated 

revenue fund ᑕᐃᒃᑯᐊ ᑮᓇᐅᔭᑦ ᑖᒃᓯᓂᓪᓗ ᐱᔪᑦ 

ᑕᐃᑯᓐᖓᓲᖑᓐᖓᒪᑕ ᑮᓇᐅᔭᖃᐅᑎᒧᑦ, ᑕᐃᑲᓐᖓᒡᒎᖅ 

ᐃᓱᒪᒋᔭᐅᔪᓐᓇᓛᖅᑐᑦ ᒐᕙᒪᒃᑯᓐᓄᑦ 

ᐃᓕᓐᓂᐊᕈᑎᒃᓴᐃᑦ ᐃᒥᐊᓘᑉ ᒥᒃᓵᓄᑦ ᐅᕙᒃᑎᖕᓂᒃ 

ᐊᐅᓚᑦᑐᓐᓇᕈᒪᓂᐅᑉ ᒥᒃᓵᓄᑦ. ᐃᓕᑦᑎᓇᓱᓐᓂᐊᕐᓗᑕ 

ᐃᑲᔪᖅᑕᐅᒍᓐᓇᕕᒃᓴᐅᓕᖁᓪᓗᒋᑦ ᑮᓇᐅᔭᑦ 

ᑕᐃᑲᓐᖔᖅᑐᑦ.  

 

ᒪᓕᒐᖓ revolving fund ᒪᓕᒃᓗᒍ ᐱᑕᖃᓐᖏᑦᑐᖅ 

ᓇᓪᓕᐊᑐᕿᓐᓇᖅ ᒥᓂᔅᑕ ᐃᓱᒪᓕᐅᕈᓐᓇᖅᐳᖅ 

ᑮᓇᐅᔭᑦ ᐃᒪᓐᓇ ᐊᖏᑎᒋᔪᑦ ᑕᐃᑲᖔᓛᕐᓂᖏᓐᓂᒃ. 

ᑖᓐᓇ ᑕᒪᕐᒥᓕᒫᖅ ᑮᓇᐅᔭᑦ ᓇᑭᑦ ᐱᔭᓗᒃᑖᑦ ᑲᓇᑕᒥᓗ 

ᑕᐃᑯᓐᖓᑲᐃᓐᓇᓲᖑᖕᒪᑕ revolving fund 

ᐊᕕᑦᑐᖅᑕᐅᓂᐊᖅᑎᓪᓗᒍ. ᐱᔪᓐᓇᕐᕕᖃᓐᖏᑦᑐᖅ 

ᒥᓂᔅᑕ revolving fund-ᒦᖔᖅᑐᑦ ᑕᐃᑲᓐᖓᑦ 

ᐊᑐᓛᑦᐳᑉ, ᐅᓇ ᑭᓯᐊᓂ ᓯᕗᓪᓕᐊᑎᒋᐊᓕᒃ. 
 

ᒐᕙᒪᒃᑯᑦ ᐊᑐᐊᒐᖓ ᐃᒥᐊᓘᑉ ᐃᓕᓐᓂᐊᕐᓂᐅᑉ 

ᒥᒃᓵᓄᑦ ᐊᑐᐊᒐᕐᒥᒃ ᓴᖅᑭᑦᑎᓕᖅᑲᑦ action plan-

ᒥᒃ ᒪᓕᒃᑕᐅᓗᓂ ᐃᒪᓐᓇ ᐊᖏᑎᒋᔪᒥᒃ ᐊᕐᕌᒍᑕᒫᑦ 

ᐃᓕᓯᓚᖓᓕᖅᐳᒎᓚᔪᒥᒃ ᐋᖅᑭᒃᐸᑦ program 

ᐅᒃᐱᓐᓇᕋᔭᖅᑐᖅ. ᐃᑲᓐᖓᑦ 

ᐱᑐᐃᓐᓇᕆᐊᖃᕈᒫᕐᒪᑖᓚᑎᓪᓗᑕ ᑖᓐᓇ ᓲᕐᓗ 

ᓇᕆᐊᕆᒐᓱᒃᑕᕋᓗᐊᖓ ᑖᓐᓇᓕ 

ᓂᕆᐅᒋᓐᖏᑦᑎᐊᖅᑕᕋ. 

 

ᐃᓱᒫᓗᒋᓂᖅᓴᕆᒐᒃᑎ ᐃᖅᑲᑐᐃᔨᑦ, 

ᑕᑖᓚᐅᐱᓪᓚᓂᖅᓴᐅᓕᓚᖓᔪᑦ ᑎᒍᔭᐅᔪᑦ 

ᐊᒥᓱᓐᖑᖅᐹᓪᓕᓚᖓᔪᑦ ᐃᒥᐊᓗᒃ wine-

ᑐᐃᓐᓇᐅᒐᓗᐊᑦ ᐅᒃᑯᐃᖅᐸᑕ. ᐅᓇᓕ ᐃᓱᒫᓗᒋᔭᕋ, 

ᐃᒥᐊᓗᓐᓂᒃ ᓂᐅᕕᐊᒃᓴᖃᕐᓂᓗᒃᑐᐃᑦ 

ᓂᐅᕐᕈᑎᖃᕋᓱᒃᑐᑦ ᑕᐃᒃᑯᐊ ᒪᓕᒐᑦ ᓯᖁᒥᒃᖢᒍ 

ᓂᐅᕐᕈᑎᖃᖅᓱᖃᓲᖑᒻᒪᒡᒎᖅ ᐃᒥᐊᓗᖕᓂ. ᑕᐃᒃᑯᐊ 

ᐊᒥᓱᓐᖑᖅᐹᓪᓕᕐᓂᐊᖅᑐᑦ, 

ᑎᑭᓴᐃᒋᐊᖃᔾᔮᒍᓐᓃᕐᒪᑕ ᐅᐊᓇᐲᒡᒥᑦ, ᐋᑐᕚᒥᑦ, 

ᐅᕙᓐᖓ ᓂᐅᕕᕈᓐᓇᓚᖓᓕᕐᒪᑕ wine, beer 

ᐃᓱᒪᐃᓐᓇᖅ. ᓂᐅᕕᐊᕆᒍᓂᐅᒃ ᐃᒥᐊᓗᓐᓂᒃ 

ᓂᐅᕕᐊᒃᓴᖃᕐᓂᓗᓐᓂᕋᖅᑕᐅᒍᓐᓇᑐᖅ ᑖᓐᓇ 

ᓂᐅᕕᖅᑐᖅ ᒪᓕᒐᖅ ᒪᓕᒃᖢᒍ ᐃᖃᓗᓐᓃᒃᑯᓂ. 

ᓂᐅᕕᐊᕆᒍᓂᐅᒃ ᖃᖓᑕᓲᒃᑯᓪᓘᓐᓃᑦ ᓄᓇᓕᐅᒻᒧᑦ 

ᑎᑭᒃᑯᓂ ᓴᓗᐊᖓᔪᒧᑦ ᐃᒥᐊᓗᒻᒥᒃ 

ᓂᐅᕕᐊᒃᓴᖃᕐᓂᓗᒃᑐᕈᓗᒃ, ᖃᐅᔨᔭᐅᒍᓂ 

ᐃᖅᑲᖅᑐᕋᔅᓴᓐᖑᕈᓐᓇᖅᑐᖅ. 

 

ᓄᓇᑦᑎᓐᓂ ᑕᐅᕙᓂ 

ᐅᓗᕆᐊᓇᕆᒐᓚᓐᓂᖅᓴᐅᒋᔭᕋ, ᓲᓗᖅ ᑕᐅᕙᓂ 

ᐅᒃᑯᐃᕋᔭᖅᐸᑦ, wine, beer ᐃᓱᒪᐃᓐᓇᖅ 

ᓂᐅᕕᐊᖑᔪᓐᓇᖅᓯᓗᓂ, ᖃᓂᒌᕈᓘᖕᒪᑕ ᑕᐅᕙᒃᑯᐊ, 

ᓇᖕᒥᓂᖅ ᓂᐅᕕᖅᑐᖅ ᓚᐃᓴᖃᕆᐊᖃᕈᓐᓃᕋᒥ. 

ᐃᓚᖓᓂᒃ ᑎᑭᐅᑎᒍᓐᓇᓚᖓᔮ ᓇᖕᒥᓂᖅ 

ᐃᖏᕐᕋᔾᔪᑎᓂ ᐊᑐᕐᓗᒍ, ᓂᐅᕐᕈᑎᒋᔪᓪᓗᓂᐅᒃ 

ᑮᓇᐅᔭᓕᐅᕈᑎᒋᒍᓐᓇᓚᖓᔭᖓ ᑭᓯᐊᓂ 

ᐃᒥᐊᓗᕐᓂᒃ ᓂᐅᕕᐊᒃᓴᖃᕐᓂᓗᒃᑐᖅ. 

ᓂᐅᕕᐊᕋᓗᐊᖓ ᒪᓕᒐᖅ ᒪᓕᒃᖢᒍ ᑕᐃᑲᓐᖓᑦ 

ᓂᐅᕕᕐᕕᖕᒥ.… ᑖᓐᓇ ᐱᓪᓗᒍ ᐃᓱᒫᓗᒋᒐᒃᑯ 

ᐃᑲᔪᖅᑐᕐᓂᖅ ᐊᔪᑦᑎᐊᖅᑕᕋ. 

 

ᐃᓱᓕᑎᓪᓗᑕ ᑭᖑᓪᓕᖅᐹᒥ ᐅᓪᓗᒥ ᓴᖅᑭᖅᑐᖅ 

ᕕᐊᓗ ᕙᐃᓂᓗ ᐃᓱᒪᖅᓲᑕᐅᓂᖅᓴᐅᓚᐅᕐᓕ 

ᐃᓕᑦᑎᕚᓪᓕᕐᓂᐊᕐᒪᑕᒎᖅ ᓄᓇᕗᒻᒥᐅᑦ ᖃᓄᖅ 

ᐃᒥᐊᓗᓲᖑᔭᕆᐊᖃᕐᓂᑦᑎᓐᓂᒃ. ᑭᓯᐊᓂ 

ᐊᑯᓂᐊᓘᕐᓂᐊᖅᑰᖅᑐᕐᓕ ᑕᒪᓐᓇ ᐃᓕᓐᓂᐊᕐᓂᖅ.  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐱᓪᓗᒍ ᐃᑲᔪᖅᑐᖁᔭᕋᓗᐊᒃᑲ ᑖᓐᓇ 

ᓵᓚᐅᓚᐅᕐᒪᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᓂᒃ ᒥᓂᔅᑕ 

ᐲᕈᓐᓇᖅᑕᕋᓗᐊᖓ, ᐲᕐᓂᐊᖏᑉᐸᒍ  

ᐅᓂᒃᑳᕆᐊᓕᒃ ᖃᓄᐃᒻᒪᑦ ᑐᐊᕕᕐᓇᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᐅᖃᐅᓯᒃᓴᑐᐃᓐᓇᕐᓄᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ 

ᑐᓐᖓᓱᒋᑦᑎ ᒥᓂᔅᑕ, ᐃᖅᑲᓇᐃᔭᖅᑎᑎᓪᓗ. ᑖᓐᓇ 

ᐱᖃᑖᓂ ᐅᖃᓕᒫᖅᑕᐅᑎᓪᓗᒍ 

ᐊᖏᓚᐅᓐᖏᑖᓗᒋᒐᒃᑯ, ᑭᓯᐊᓂ ᐅᓄᕐᓂᖅᓴᐃᑦ 

ᑕᒪᒃᑯᐊ ᓂᕈᐊᕐᓂᑯᑦ ᓵᓚᖃᓲᖑᒻᒪᑕ. ᑖᓐᓇ ᒪᓕᒐᒃᓴᖅ 

ᐋᖅᑭᒃᓱᖅᑕᐅᓂᖓ ᑕᒪᑐᒪᓂ 

ᑲᒪᒋᔭᐅᓐᖏᒃᖤᑐᐃᓐᓇᖅᐸᑦ ᐃᓱᒪᓐᓇᓚᐅᕋᓗᐊᕐᒪᑦ. 

ᐊᒻᒪᓗ ᑕᐃᒃᑯᐊ ᓂᕈᐊᖅᑕᐅᓂᐊᓵᖅᑐᑦ ᑕᒪᑐᒧᖓ 

ᐋᖅᑭᔅᓯᑦᑎᐊᒃᑲᓐᓂᕈᓐᓇᕐᓂᐊᖅᑐᐊᓗᐃᑦ 

ᐱᔾᔪᑎᒋᓪᓗᒋᑦ. 

 

ᑖᓐᓇ ᒪᓕᒐᒃᓴᖅ 64 ᐱᖃᑖᓂ ᐅᖃᓕᒫᖅᑕᐅᑎᓪᓗᒍ, 

ᓈᓚᑦᑐᐊᓐᓅᒻᒪᑕ ᑐᓵᒻᒪᑕᓗ ᑕᐃᒃᑯᐊ 

ᓂᕈᐊᖅᑎᒋᓯᒪᔭᒃᑲ ᐅᖃᐅᑎᕙᒃᑲ ᖃᐅᔨᒪᓪᓗᑎᓪᓗ 

ᑕᒪᓐᓇ ᐅᖃᐅᓯᕆᖃᑦᑖᓂᒃᓯᒪᒐᒃᑯ. ᑕᒪᓐᓇ ᐅᕙᒍᑦ 

ᑲᒪᒋᔭᕆᐊᖃᓐᖏᑦᑑᑎᒋᑦᑎᐊᒻᒪᕆᒐᒃᑰᒐᓗᐊᖅ ᐊᒻᒪᓗ 

ᑖᔅᓱᒪ ᐅᖃᐅᓯᕆᓵᖅᑕᖓ ᒪᓕᒐᓕᐅᖅᑎᐅᖃᑎᒻᒪ 

ᓵᑦᑎᐊᑎᓐᓃᑎᓪᓗᒍ ᐋᒃᑳᓚᐅᖅᑕᕗᑦ ᑖᒃᑯᐊ 

ᐋᖅᑭᒋᐊᕈᑎᒋᔪᒪᔭᖏᑦ. ᖃᐅᔨᒪᒐᑦᑕ ᑖᒃᑯᐊ 

ᓂᕈᐊᖅᑎᒋᓯᒪᔭᕗᑦ ᖃᐅᔨᒋᐊᖅᐸᒃᑲᖅᑎᒍ ᖃᓄᖅ 

ᐃᓱᒪᒻᒪᖔᑕᓕ, ᑖᒃᑯᐊ ᑐᓐᖓᕕᒋᕙᒃᑲᑦᑎᒍ ᑕᒪᓐᓇ 

ᐃᓕᕋᓇᕐᓂᖅᓴᐅᒻᒪᑦ ᓂᕈᐊᖅᑎᒋᓯᒪᔭᕗᑦ ᑖᒃᑯᓂᖓ 

ᐋᖅᑭᔅᓯᓇᓱᓕᖅᑐᓂᒃ, ᑖᔅᓱᒥᖓ ᓯᕗᓪᓕᖅᐹᒥᒃ 

ᐅᖃᐅᓯᕆᔪᒪᓪᓗᒍ. ᐃᒃᓯᕙᐅᑕᖅ, ᑖᒃᑯᓇᓂ 

ᐅᖃᐅᓯᕆᓵᖅᑕᖏᓐᓂ ᑖᓐᓇ ᐅᖃᐅᓯᕆᔪᒪᓪᓗᒍ ᓱᓕ, 

ᑕᕝᕙᓂ ᓱᓕ ᑖᓐᓇ ᐃᑲᔪᖅᑐᕐᔮᖏᒻᒥᔭᕋᓗᐊᕋ ᑭᓯᐊᓂ 

ᑐᑭᓯᐊᓂᓚᐅᓐᖏᓐᓇᒪ. 

 

ᐊᐱᖅᓱᖃᑕᐅᓚᐅᕐᒥᔪᖓᐅᒐᓗᐊᖅ ᕙᐃᓂᓪᓗ 

ᕕᐊᒥᓪᓗ ᓂᐅᕕᕐᕕᒻᒥᒃ ᓴᖅᑮᓂᐊᖅᐸᑕ ᑭᒃᑯᓐᓂᒃ 

ᐊᐅᓚᑕᐅᓂᐊᖅᐸ? ᓇᒻᒥᓂᖅ ᒐᕙᒪᒃᑯᑦ 

ᓂᐅᕕᕐᕕᖁᑎᖃᕐᓂᐊᖅᐸᑦ ᐅᕝᕙᓘᓐᓃᑦ ᑳᓐᑐᕌᒃᑯᑦ, 

ᑭᒃᑯᒃᑭᐊᖅ ᓂᐅᕕᕐᕕᖁᑎᓕᑦ ᑕᐃᒃᑯᐊ 

ᑐᓂᔭᐅᓂᐊᕐᒪᖔᑕ? ᖃᐅᔨᒪᑦᑎᐊᕋᒪ ᐃᒃᓯᕙᐅᑕᖅ,  

ᒫᓐᓇ ᐸᕐᓇᑦᑐᖃᖅᐸᒌᓕᖅᑐᖅ  

ᑮᓇᐅᔭᓕᐅᕈᓐᓇᓛᓕᕋᒥᒃ ᓂᐅᕕᕐᕕᖃᓕᕈᑎᒃ, 

ᓂᐅᕕᐊᒃᓴᖃᕈᓐᓇᖅᓯᒍᑎᒃ ᑖᔅᓱᒥᖓ, ᓲᖃᐃᒻᒪ 

ᐱᔪᒪᔭᐅᔪᕐᔪᐊᕌᓘᓂᐊᕐᒪᑦ, ᖃᐅᔨᒪᓕᕇᖅᑐᖓ 

ᐸᕐᓇᑦᑐᖃᓕᖅᑐᖅ. ᑭᓯᐊᓂ ᑖᓐᓇ ᓱᓕ 

ᑭᐅᔭᐅᓯᒪᒻᒪᕆᓐᖏᑎᓪᓗᒍ. ᑭᒃᑯᓐᓂᒃ ᑖᒃᑯᐊ 

ᕙᓂᐃᓘᓐᓃᑦ ᕕᐊᓘᓐᓃᑦ ᓂᐅᕕᕐᕕᒃ 

ᓇᒻᒥᓂᕆᔭᐅᓂᐊᕐᒪᖔᑦ ᑖᓐᓇ ᓲᕐᓗ  

ᑐᑭᓯᔭᕆᐊᖃᓪᓚᕆᓐᓂᐊᖅᑐᑦ ᓄᓇᕗᒻᒥᐅᑦ ᑕᒪᓐᓇ 

ᖃᓄᐃᑦᑑᓇᔭᕐᒪᖔᑦ.  
 

ᐃᒃᓯᕙᐅᑕᖅ, ᑕᕝᕙᓂᑦᑕᐅᖅ ᐅᖃᐅᓯᕆᖅᑲᐅᔭᖓᓂᑦ 

ᑕᒪᒃᑯᐊ ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᖃᕐᒪᑕᐃᓛᒃ 

ᐊᒻᒪᓗ ᐊᖏᖅᓯᒪᔭᕆᐊᖃᖅᑐᑎᒃ ᐃᒥᐊᓗᓕᕆᔨᒃᑯᑦ 

ᓄᓇᓕᓐᓄᑦ ᓲᕐᓗ ᑎᑭᑎᑦᑎᔪᒪᔪᖃᖅᐸᑦ 

ᑎᑭᓴᐃᓂᒃᑯᓪᓘᓐᓃᑦ, ᑖᒃᑯᐊ ᐊᖏᖅᓯᒪᔭᕆᐊᖃᕐᒪᑕ.  
 

ᐅᓇ ᓇᓗᓇᐃᒃᑲᓐᓂᐊᓪᓚᓚᐅᕐᓚᒍ. ᑕᐃᔅᓱᒪᓂ 

ᓄᓇᑦᑎᐊᖅ ᒐᕙᒪᐅᓱᖓᖅᑎᓪᓗᒍ ᒪᓕᒐᖅᑕᖃᓚᐅᕐᒪᑦ 

ᓄᓇᓕᑦ ᓇᓕᐊᑐᐃᓐᓇᖅ ᐃᒥᐊᓗᒻᒥᒃ ᓄᓇᒥᓐᓂ 

ᐱᑕᖃᕈᓐᓇᖅᑐᖅ ᐅᕝᕙᓘᓐᓃᑦ 

ᐱᑕᖃᓐᖏᑦᑎᐊᒻᒪᕆᓪᓗᓂ, ᑖᒃᑯᐊ 

ᒪᕐᕈᐃᓐᓇᐅᓚᐅᕐᒪᑎᒃ. ᑭᓯᐊᓂ ᐃᕙᓗᐊᕐᔪᒃ 

ᒪᓕᒐᓕᐅᖅᑎᐅᑎᓪᓗᒍ ᐊᒃᓱᕉᑎᒋᓚᐅᕐᒥᒻᒪᒍ 

ᔭᓗᓇᐃᒧᑦ ᑖᒃᑯᐊ ᐃᒥᐊᓗᓕᕆᔨᑕᖃᕆᐊᓕᒃ 

ᓄᓇᓕᓐᓂ ᐊᐅᓚᑦᑎᔨᐅᓂᐊᖅᑐᓂᒃ ᐋᒃᑳᕈᓐᓇᕐᓗᑎᓪᓗ 

ᐊᖏᕈᓐᓇᕐᓗᑎᓪᓗ. ᑕᐃᒪᓐᓇᐃᑦᑐᒥᒃ 

ᑐᓐᖓᕕᖃᓚᐅᖅᑐᑦ, ᐃᒃᓯᕙᐅᑕᖅ. 
 

ᐃᒥᐊᓗᓕᕆᔨᒃᑯᑦ ᑕᒪᒃᑯᓂᖓ ᐃᒥᐊᓗᒃ 

ᐊᑐᕐᓂᓗᑦᑕᐅᑦᑕᐃᓕᔾᔪᑎᒋᔪᓐᓇᖅᑕᖓᓂᒃ 

ᖃᓄᖅᑑᖅᑎ, ᐃᓅᓯᓕᕆᔨᐅᓗᑎᓪᓗ ᐃᒥᐊᓗᒻᒧᓪᓗ 

ᓄᖅᑲᕈᒪᔪᓂᒃ ᐃᑲᔪᕈᓐᓇᕐᓗᑎᒃ 

ᐊᑲᐃᓪᓕᐅᕈᑎᖃᖅᑐᓂᒃ ᑖᒃᑯᐊ. 

ᐃᑲᔪᖅᑐᖅᑕᐅᑕᐅᓚᐅᕐᒪᑕ. ᑖᒃᑯᐊ 

ᐊᓯᓐᖑᖅᐸᓪᓕᐊᒐᒥᒃ ᒫᓐᓇ ᐊᓱᐃᓪᓛᒃ ᑖᑦᓱᒥᖓ 

ᐱᓕᕆᔭᒃᓴᖃᕈᓐᓃᖅᑎᑕᐅᔪᑦ ᒐᕙᒪᒃᑯᑦ ᑮᓇᐅᔭᒥᒃ 

ᑖᒃᑯᓄᖓ ᑐᓐᓂᖅᑎᖏᓐᓂᖏᓐᓄᑦ. ᑭᓯᐊᓂᓕ 

ᐱᔪᓐᓇᖅᓯᑎᑕᐅᔪᑦ ᐋᒡᒑᓂᕐᓘᓐᓃᑦ ᐊᖏᕐᓂᕐᓘᓐᓃᑦ. 

ᖃᓄᕐᓕ ᑎᒥᖁᑎᒋᔭᐅᔪᖅ ᐃᒥᐊᓗᓕᕆᔨᒃᑯᑦ ᐅᕙᓐᓄᑦ 

ᐅᖃᕈᓐᓇᖅᐸᑦ, ‘ᐅᕝᕙ ᐃᒥᐊᓗᒃ ᐱᒍᒃ, ᑐᓂᓂᐊᖅᐸᒋᑦ 

ᐃᒥᐊᓗᖕᒥᒃ ᑭᓯᐊᓂ ᐱᑦᑎᐊᕆᐊᖃᖅᐳᑎᑦ." ᒪᕐᕉᓐᓂᒃ 

ᑖᓐᓇ ᒪᕐᕈᐃᓕᖓᒻᒪᑦ. ᐱᔪᓐᓇᖅᓯᑎᑦᑎᓪᓗᓂᓗ 

ᓄᖅᑲᖔᖅᑎᑦᑎᓇᓱᓐᖑᐊᐱᒃᑭᓪᓗᓂᓗ 

ᐃᒥᑦᓯᐊᕈᓐᓇᖅᓯᖁᔨᓂᒧᑦ.  
 

ᑖᓐᓇ ᐋᖅᑭᒋᐊᕈᑕᐅᓇᓱᓵᖅᑐᖅ ᑖᒃᑯᓂᖓ 

ᐃᑉᐱᒍᓱᓐᖏᑦᑎᐊᒻᒪᕆᑦᑐᖅ. 

ᖃᓄᖅᑑᕈᑎᒃᓴᐅᓇᔭᖅᑐᓂᒃ ᓄᓇᓕᓐᓂ 

ᐃᑉᐱᒍᓱᒍᓱᓐᖏᑦᓯᐊᒻᒪᕆᑦᑐᖅ ᒪᓕᒐᒃᓴᖅ 64. 
 

ᐃᒥᐊᓗᓕᕆᔨᒃᑯᑦ ᐃᖏᕐᕋᓯᒋᐊᖅᑎᓪᓗᒋᑦ 

ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ 

ᖃᐃᖁᔭᐅᖃᑦᑕᓚᐅᖅᓯᒪᔪᑦ ᐃᒡᓗᒥᓐᓂᒃ 

ᖃᓄᐃᓕᐅᕈᓘᔭᖅᑐᖃᓕᑐᐊᖅᐸᑦ ᐃᒥᐊᓗᓕᕆᔨᒃᑯᑦ 

ᓇᓕᐊᓐᓂᒃ ᑕᒡᕙ ᖃᐃᖁᔭᐅᔪᖃᕐᓂᐊᖅᑐᖅ ᑖᒃᑯᐊ 

ᓴᐃᒻᒪᖅᓴᕐᓂᐊᕐᒪᒋᑦ ᖃᓄᖅᑑᖃᑎᒋᓐᓂᐊᕐᒪᒋᑦ. ᑖᓐᓇ 

ᐊᑐᓐᖏᑦᓯᐊᒻᒪᕆᓕᖅᑐᖅ. ᐸᓖᓯᒃᑦᑯᓐᓄᑦ ᑭᓯᐊᓂ 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᓐᓂᖅᑯᑕᐅᓲᖑᓕᖅᑐᖅ. ᓲᖃᐃᒻᒪᓕ ᑕᐃᒃᑯᐊ 

ᐱᔭᒃᓴᖃᖅᖤᕋᒥᒃ ᖃᓄᖅ ᐱᔭᒃᓴᕗᑦ ᒪᑯᐊ  

ᐊᔪᕐᓇᕈᓐᓃᖅᐹᓪᓕᓚᐅᕐᓕᑦ. ᑕᒪᒃᑯᓂᖓ ᑖᓐᓇ 

ᕿᒥᕐᕈᓯᒪᖏᒻᒪᑦ ᑭᓪᓕᓯᓂᐊᖅᑐᑦ ᕿᒥᕐᕈᖁᔨᓚᐅᖅᑐᑦ 

ᖃᓄᖅ ᑕᒪᒃᑯᐊ ᐋᖅᑭᒋᐊᒃᑲᓐᓂᕈᓐᓇᕐᒪᖔᑕ. ᑖᓐᓇ 

ᐱᔾᔪᑎᒋᓪᓗᒍ ᐃᒃᓯᕙᐅᑕᖅ ᑕᒪᒃᑯᐊ ᐃᒥᐊᓗᒻᒧᑦ 

ᖃᓄᖅ ᓂᐅᕐᕈᑎᖃᒃᑲᓐᓂᕈᓐᓇᕐᒪᖔᑕ ᓄᓇᓕᓐᓂ. 

 

ᐄ, ᐃᓱᒫᓗᒋᔭᐅᓚᐅᖅᑐᖅ ᐅᓇ 

ᐱᔾᔪᑎᒋᓗᐊᒃᑲᓐᓂᖅᖢᒍ. ᑕᒪᒃᑯᐊ ᓲᕐᓗ ᑎᑭᓴᐃᒍᒪᔪᑦ 

ᐅᕝᕙᓘᓐᓃᑦ ᐃᒥᐊᓗᖃᕈᒪᔪᑦ ᖃᓄᐃᒻᒪᑦ 

ᑲᖏᖅᖠᓂᕐᒥ ᑎᑭᓴᐃᔭᕆᐊᖃᖅᐸᑦ ᐅᕙᓂ ᐃᖃᓗᖕᓂ 

ᐱᑕᖃᖅᐸᒌᖅᑎᓪᓗᒍ? ᐅᕝᕙᓘᓐᓃᑦ, 

ᑲᖏᖅᖠᓂᕐᒥᐅᑕᐅᑉᐸᑦ ᖃᓄᐃᒻᒪᑦ ᐃᖃᓗᖕᓂᑦ 

ᑎᑭᓴᐃᔪᓐᓇᓐᖏᓚᑦ? ᐃᖃᓗᖕᓂᑦ ᑭᓯᐊᓂ ᑎᑭᑎᓪᓗᒍ 

ᑕᒪᒃᑯᐊ ᖃᖓᑕᓲᖃᖅᑎᑦ 

ᑮᓇᐅᔾᔭᒃᓴᖅᑎᑕᐅᕕᔾᔪᐊᓕᖅᖢᑎᒃ, ᑕᐃᒪᓐᓇ 

ᐋᖅᑭᒃᓱᒍ. ᑕᒪᓐᓇᓘᓐᓃᑦ ᑭᓪᓕᓯᓂᐊᖅᑐᓄᑦ 

ᐅᖃᐅᓯᐅᓚᐅᕐᒥᔫᒐᓗᐊᖅ ᑕᒪᓐᓇᓘᓐᓃᑦ 

ᐃᓱᒪᒋᔭᐅᓐᖏᑦᑐᖅ. 

 

ᑕᐃᒪᑐᖅ, ᐃᒃᓯᕙᐅᑕᖅ, ᑖᒃᑯᐊ ᑲᑎᒪᔨᐅᖃᑎᒃᑲ 

ᒪᓕᒐᓕᐅᑎᑐᐃᓐᓇᐅᖃᑎᒃᑲᓘᓐᓃᑦ ᐱᓗᐊᖅᑐᒥᒃ 

ᑲᑎᒪᔨᕋᓛᖑᑎᓪᓗᑕ ᓵᑦᑎᓐᓃᓚᐅᕐᒪᑕ ᑖᒃᑯᐊ 

ᐋᒡᒑᓚᐅᕋᓗᐊᕋᑦᑎᒍ ᑲᔪᓯᑎᑕᐅᓂᐊᕐᒪᑦ ᐅᕙᖓ ᓱᓕ 

ᐋᒡᒑᖅᓯᒪᐃᓐᓇᓕᒑᕋᒪ ᑖᑦᓱᒥᖓ ᖃᐅᔨᒪᔭᐅᔪᒪᕗᖓ 

ᑕᒪᓐᓇ, ᓲᕐᓗ, ᑕᒪᒻᒥᓕᒫᖅ ᐊᑲᐃᓪᓕᐅᕈᑕᐅᔪᑦ 

ᐃᒥᐊᓗᒻᒧᑦ ᑲᒪᒋᔭᐅᔭᕆᐊᖃᕐᒪᑦ ᑕᒪᒃᑯᓂᖓ 

ᐋᖅᑭᓲᖅᐸᓪᓕᐊᕋᐅᔮᕐᓗᒍ ᐊᕐᕌᒍᓄᑦ ᐅᓄᖅᑐᐊᓗᓐᓄᑦ 

ᐋᖅᑭᒃᓱᖅᑕᐅᓕᒑᒻᒪᑦ, ᓲᕐᓗ ᑖᓐᓇ ᒪᓕᒐᖅ. 

 

ᓄᓇᕗᒻᒥᐅᑦ ᐅᖃᖅᓯᒪᔪᑦ, ᓂᐱᖃᓚᐅᖅᑐᑦ 

ᑭᓪᓕᓯᓂᐊᖅᑐᓄᑦ ᖃᐅᔨᓴᓚᐅᖅᑐᒃᑯᓐᓄᑦ 

ᐅᓂᒃᑳᕆᐊᖅᑐᖃᑦᑕᓚᐅᖅᑐᑦ ᐊᒃᓱᓪᓘᓐᓃᑦ 

ᓈᓚᒃᑕᐅᔾᔫᒻᒥᕈᓗᓚᐅᕐᓖᓂᒃᑯᐊ ᒐᕙᒪᒋᔭᑦᑎᓐᓄᑦ 

ᒫᓐᓇ ᓈᓚᒍᒪᖅᑰᔨᖏᑦᑐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᐅᖃᐅᓯᒃᓴᑐᐃᓐᓇᕐᓃᒃᑲᑦᑕ, ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᓐᓇ ᒥᓂᔅᑕ, 

ᒥᔅᑕ ᐲᑐᓴᓐ, ᓯᕗᓪᓕᕐᒥ ᖁᔭᓐᓇᒦᕈᒪᕙᕋ ᑖᒃᑯᓄᖓ 

ᑭᓪᓕᓯᓂᐊᖅᑎᐅᓂᕋᖅᑕᓄᑦ ᓄᓇᕗᑦ ᐃᓗᐊᓂ 

ᐊᕙᒻᒧᖅᑕᓂᐊᖅᑐᓄᑦ ᐃᓕᔭᐅᖃᑕᐅᓚᐅᕋᒪ. 

ᐱᔪᓐᓇᕐᓂᓐᓅᖏᑦᑐᖅ ᖃᐅᔨᒪᓪᓗᒍ ᐊᒻᒪᓗ 

ᐃᒥᐊᓘᑉ ᒥᒃᓵᓄᑦ ᖃᐅᔨᒪᔪᐊᓘᒐᒪᐅᓐᖏᑦᑐᖅ  

ᑖᔅᓱᒧᖓ ᐱᔾᔪᑎᒋᓐᖏᒃᖢᓂᐅᒃ.  

ᑕᐃᒪᑐᖅ ᐃᑲᔪᖅᑕᐅᓚᐅᕐᒪᖓ ᐃᓅᖃᑎᓐᓂᒃ 

ᐃᒥᐊᓗᒻᒥᒃ ᓂᐅᖅᓯᓚᐅᖅᓯᒪᓐᖏᑦᑐᒥᒃ ᐃᒥᐊᓗᒻᒥᒃ  

ᐊᑦᑐᖅᑕᐅᓚᐅᖅᓯᒪᖏᑦᑐᒥᒃ. ᑰᒑᕐᔪᖕᒥ 

ᓂᕈᐊᖅᑕᐅᓚᐅᕋᒪᐃᓚᖏᑦ ᓂᐅᕕᖃᑦᑕᖅᑐᑦ 

ᓇᐅᔮᓂᓗ ᐃᓚᖏᑦ ᐃᒥᖃᑦᑕᖏᑦᑐᐃᑦ, 

ᒪᒃᑯᑐᒃᑐᓪᓗ ᐃᓐᓇᐃᓪᓗ. ᑕᒪᐃᓐᓂᒃ 

ᓂᕈᐊᖅᑕᐅᓐᖏᒃᑲᓗᐊᖅᖢᖓ ᑭᒡᒐᖅᑐᖁᔭᐅᓪᓗᖓ, 

ᐃᓚᖏᑦ ᐊᑦᑐᖅᑕᐅᓯᒪᔪᑦ ᐃᒥᐊᓗᒻᒧᑦ 

ᐊᖏᔪᐊᓗᒻᒧᑦ, ᐃᓚᖏᓪᓗ ᐃᓚᑯᓗᖏᑦ 

ᐱᑕᖃᕈᓐᓃᖅᓯᒪᔪᐃᑦ. ᐅᑉᐱᕈᓱᕐᓂᒻᒨᓐᖏᑦᑐᖅ, 

ᐃᓄᑐᐃᓐᓇᐅᓂᕋᖃᐃ ᖃᐅᔨᒪᔭᐅᓪᓗᓂ ᓲᖃᐃᒻᒪ. 

 

ᑕᐃᒪ ᓄᓇᓕᓐᓄᑦ ᐃᓚᖏᓐᓄᑦ ᒥᔅᑕ ᓯᐊᓪ ᐊᕙᒻᒧᑦ 

ᐱᖃᑕᐅᔪᓐᓇᓚᐅᕋᓗᐊᖅᑐᒍᒃ ᐃᒥᐊᓗᓕᕆᔨᑦ 

ᑕᒪᒃᑯᓇᓂ ᑐᓴᕋᓱᐊᖅᑐᓂᒃ. ᐃᓚᖏᓐᓂᒃ 

ᐱᑎᑦᑎᓂᖅ ᐊᔪᓚᐅᕋᓐᓄᒃ ᓯᓚ ᐱᔾᔪᑕᐅᓪᓗᓂ, 

ᑎᒻᒥᓲᖅ ᐱᔾᔪᑕᐅᓪᓗᓂ ᐊᒻᒪᓗ ᑲᑎᒪᔨᐅᓂᖅᐳᑦ, 

ᒪᓕᒐᓕᐅᖅᑎᐅᓂᖅᐳᑦ ᐃᓛᓐᓂᒃ 

ᓯᕗᓪᓕᐅᔭᕆᐊᖃᐃᓐᓇᐅᔭᕐᒪᑦ ᑲᑎᒪᒋᐊᖅᑎᓪᓗᒋᑦ. 

 

ᐃᓄᓐᓂᒃ ᓂᕆᐅᓐᓂᖃᖅᑐᓂᒃ ᐊᒥᓱᓂᒃ 

ᑕᑯᓚᐅᖅᐳᒍᑦ ᐊᒻᒪᓗ ᑕᒪᕐᒥᒃ ᐃᑲᔪᕈᓐᓇᕋᑎᒍ 

ᑕᒪᒃᑯᐊ ᐃᑲᔪᕈᒪᒐᓗᐊᕐᓗᒋᑦ. 

ᑐᓴᖅᑎᑕᐅᓚᐅᕆᕗᖓ, ᑐᓴᖅᑎᑕᐅᓚᐅᕆᕗᒍᑦ 

ᐃᒃᓯᕙᐅᑕᖅ ᐆᒥᖓ, ᐅᓇ ᐃᒥᐊᓗᒃ, ᐃᒥᐊᓗᒃ 

ᑕᒫᓂ ᐴᕐᒥᓃᓪᓗᓂ, ᐊᓕᒍᕐᒦᓪᓗᓂ ᐅᕝᕙᓘᓐᓃᑦ 

ᐊᖏᓂᖅᓴᒦᓪᓗᓂ ᐊᑦᑐᓐᖏᑐᐊᕈᒃᑯ 

ᖃᓄᐃᓐᖏᒻᒪᑦ, ᑖᓐᓇ ᐃᒥᐊᓗᒃ ᓴᖅᑭᔮᕋᓗᐊᖅᐸᑦ, 

ᑕᑲᓐᓇᐅᒐᓗᐊᖅᐸᑦ, ᐆᒪ 

ᐃᓗᐊᓃᒃᑲᓗᐊᖅᐸᓪᓘᓐᓃᑦ. ᐊᑦᑐᕋᓗᐊᕐᓗᒍᓗ 

ᐊᓂᒍᖅᑎᒋᐊᓐᖏᑐᐊᕈᒃᑯ ᖃᓄᐃᓐᖏᒃᖢᓂ. 

 

ᑕᒪᔾᔭ, ᒥᓂᔅᑕ ᐅᖃᖅᑲᐅᒻᒪᑦ ᑕᐃᓐᓇ ᖃᓪᓗᓈᑐᑦ 

ᐃᒪᐃᓕᖅᑲᐅᒻᒪᑦ. (ᑐᓵᔨᑎᒍᑦ) ᐊᑐᑦᑎᐊᖃᑦᑕᕐᓂᖅ 

ᐃᒥᐊᓗᒻᒥᒃ. ᖃᓄᖅ ᑕᑐᑭᖃᕐᒪᑦ, ᐃᒃᓯᕙᐅᑕᖅ, 

ᐃᒥᐊᓗᒻᒥᒃ ᐊᑐᑦᓯᐊᕐᓂᖅ? ᑕᒪᑦᑕᓗᑦᑖᖅ 

ᓇᓗᓇᐃᖅᓯᒍᓐᓇᕋᑦᑕ ᖃᓄᖅ ᑐᑭᖃᕐᒪᖔᑦ. ᐃᒻᒪᖃ 

ᓲᕐᓗ ᐅᓗᕆᐊᓇᓐᖏᑦᑐᒃᑯᑦ ᐃᒥᐊᓗᓐᓂᖅ 

ᐱᔾᔪᑎᖃᖅᑰᕐᒪᑦ ᓄᓇᕗᒻᒥ ᑕᒫᓂ ᑕᐃᒪᓐᓇ  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒥᐊᓗᖃᕆᐊᖃᓐᖏᑦᑐᖅᑕᖃᕐᒪᑦ ᐊᒻᒪᓗ 

ᐃᒥᐊᓗᖃᕆᐊᖃᓐᖏᑦᑐᓂ ᐊᒻᒪᓗ ᐃᓛᓐᓂᒃᑯᑦ 

ᐃᒥᐊᓗᖃᕆᐊᖃᖅᑑᒐᓗᐊᑦ ᖃᑦᑏᓐᓇᕐᓂᒃ. 

 

(ᑐᓵᔨᑎᒎᖏᑦᑐᖅ) ᐃᑲᔪᕈᒪᒐᓗᐊᖅᖢᑕ 

ᐊᔪᕐᓇᖃᑦᑕᓚᐅᕐᒪᑦ ᐊᒃᓱᕈᖅᓯᒪᔪᓂᒃ ᐊᓈᓇᐅᔪᓂᒃ,  

ᐊᑖᑕᐅᔪᓂᒃ, ᐊᓈᓇᑦᑎᐊᖑᔪᓂᒃ, ᐊᑖᑕᑦᑎᐊᖑᔪᓂᒃ 

ᑕᑯᑎᑕᐅᓚᐅᖅᐳᒍᑦ. ᐊᒻᒪᓘᓐᓃᑦ ᒪᒃᑯᑦᑐᓂᒃ 

ᐊᓈᓇᒥᓂᓪᓗ ᐊᑖᑕᒥᓂᓪᓗᑦᑕᐅᖅ ᑕᐅᑐᑦᑐᑦ, 

ᒪᒃᑯᑦᑐᑦᑕᐅᖅ ᒪᑯᐊ ᐊᑐᓗᐊᖁᔨᓐᖏᒻᒪᑕ 

ᐊᖓᔪᖅᑳᕆᔭᒥᓂᒃ. ᑕᒪᐃᓐᓂᒃ ᑕᑯᑎᑕᐅᓚᐅᖅᐳᒍᑦ, 

ᑐᓴᖅᑎᑕᐅᓚᐅᖅᐳᒍᓪᓗ ᐅᖃᐅᓯᒃᑯᑦ. 

 

ᑲᑎᒪᖃᑎᖃᕈᓐᓇᓚᐅᕋᑦᑕ ᒪᒃᑯᑦᑐᓂᒃ ᐊᓪᓛᑦ, 

ᐃᓕᓐᓂᐊᖅᑐᓂᓪᓗ, ᐃᓐᓇᕐᓂᓪᓗ, ᐊᕐᓇᐃᓪᓗ 

ᑲᑎᒪᔨᖏᓐᓂᒃ, ᐊᒻᒪᓗ ᑕᒪᒃᑯᓂᓐᖓᑦ 

ᐅᑉᐱᕐᓂᓕᕆᔪᓂᒃ ᓲᕐᓗ ᐊᔪᕆᖅᓱᐃᔨᓂᒃ, 

ᐃᒃᓯᕋᕐᔪᐊᑦ ᒪᑯᐊ, ᑕᒪᒃᑯᓂᖓ. ᖃᐅᔨᒪᔪᑦ, ᑕᒪᕐᒥᒃ 

ᖃᐅᔨᒪᑦᑎᐊᖅᑐᑦ ᑕᒪᕐᒥᒃ ᑕᒪᓐᓇ ᐃᒥᐊᓗᒃ, 

ᐅᕝᕙᐅᑯᐊ ᐊᕐᓇᐃᑦ ᑲᑎᒪᔨᖏᑦ, ᐅᕝᕙᐅᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ, ᐅᕝᕙᐅᑯᐊ ᒪᒃᑯᑦᑐᐃᑦ, 

ᐅᕝᕙᐅᑯᐊ ᐃᒃᓯᕋᕐᔪᐊᑦ, ᐅᕝᕙᐅᑯᐊ ᐊᔪᕆᖅᓱᐃᔨᑦ, 

ᐸᓖᓯᒃᑯᓪᓘᓐᓃᑦ. ᖃᐅᔨᒪᔪᑦ ᑕᒪᕐᒥᒃ ᑕᒫᓂ ᓄᓇᒥ 

ᐃᒥᐊᓗᒃ ᓄᖅᑲᔾᔮᓐᖏᒻᒪᑦ, ᓇᓗᓇᓐᖏᑦᑐᓂᓘᓐᓃᑦ 

ᓄᖅᑲᔾᔮᓐᖏᒻᒪᑦ. ᓄᖅᑲᔾᔮᖏᓐᓂᖓ ᐱᔾᔪᑎᒋᓪᓗᒍ 

ᓄᖅᑲᖁᒐᓗᐊᖅᖢᒍ ᐊᔪᕐᓇᕐᒪᑦ. 

 

ᐱᔾᔪᑎᒋᓪᓗᒍ ᕿᓂᖅᑐᑦ ᓄᖅᑲᕈᑎᔅᓴᒥᐅᓐᖏᑦᑐᖅ, 

ᐃᖢᐊᕐᓂᖅᓴᒥᒃ. ᐃᒃᓯᕙᐅᑕᖅ, ᖃᓄᖅ 

ᐃᓄᑐᐃᓐᓇᖅᑎᒍᑦ ᐊᔪᕐᓇᖅᑐᐊᓘᒻᒪᑦ ᖃᓄᑭᐊᖅ, 

ᖃᓄᖅᑑᕈᑎᒃᓴᓂᒃ ᕿᓂᓚᐅᖅᓯᒪᔪᑦ. ᑖᓐᓇ ᒫᓐᓇ 

ᒪᓕᒐᒃᓴᖅ 64 ᐅᕙᖓᓕ ᑲᔪᓯᒐᓗᐊᖅᐸᑦ 

ᖃᓄᐃᒋᓐᖏᑕᕋ. (ᑐᓵᔨᑎᒍᑦ) ᐃᒃᓯᕙᐅᑕᖅ, ᑖᓐᓇ 

ᐱᖁᔭᒃᓴᖅ 64, ᑖᓐᓇ ᒪᑦᑐᑎᑐᐃᓐᓇᐅᔫᔮᕐᒪᑦ 

ᒫᓐᓇᐅᓂᖓᓂ. ᖃᐅᔨᒪᓪᓗᑕᓗ ᑕᒪᓐᓇ ᐃᒥᐋᓗᒃ 

ᑯᕖᓐᓇᓂᐊᕐᒪᑦ ᑕᒫᓂ ᓄᖅᑲᔾᔮᖏᒻᒪᑦ. ᑕᐃᒪᓐᓇ 

ᐃᓅᓯᕆᔭᖅᐳᑦ ᒪᓕᓪᓗᒋᑦ. 

 

ᒪᓕᒐᒃᓴᖅ 64 ᐱᓪᓗᒍᓗ ᐋᖅᑭᒋᐊᖅᑕᐅᔪᓐᓇᖅᑐᖅ 

ᓯᕗᓂᔅᓴᐅᓂᐊᖅᑐᒥᒃ. ᒪᓕᒐᒃᓴᖅ 64-ᓗ ᓲᕐᓗ 

ᐃᓇᖏᖅᑕᐅᔪᓐᓇᖅᖢᓂ ᓄᑖᒧᑦ ᒪᓕᒐᒃᓴᒧᑦ. 

ᒪᓕᒐᒃᓴᖅ 64-ᓗ, ᐃᒃᓯᕙᐅᑕᖅ, ᐃᒪᓐᓇ 

ᒪᓕᒐᓪᓚᑦᑖᖑᓐᖏᒻᒪᑦ. ᑕᐃᒪᓐᓇ 

ᐅᖃᕈᒪᓐᖏᒃᑲᓗᐊᖅᖢᖓ ᑭᓯᐊᓂ ᖃᐅᔨᒪᓗᑦᑖᕋᑦᑕ 

ᒪᓕᒐᐳᒃᓴᕐᓗ ᐋᖅᑭᒋᐊᕈᑦ ᐃᒥᐋᓗᒻᒥᒃ ᒥᔅᓵᓄᑦ  

ᒪᓕᒐᕐᒧᑦ ᑐᑭᑖᕈᑎᒋᔭᐅᔪᓐᓇᕐᒪᑦ ᒪᓕᒐᑎᒍᑦ 

ᓇᓂᑐᐃᓐᓇᖅ ᓄᓇᕗᒻᒥ ᐊᒻᒪᓗ 

ᐃᖃᖅᑐᐃᕕᔾᔪᐊᑎᒍᑦ.  

ᐱᑕᖃᕐᒪᑦ ᑲᑎᒪᑎᑦᑎᖃᑦᑕᑎᓪᓗᑕ ᐅᖃᓚᐅᖅᓯᒪᒻᒪᑕ 

ᐃᓄᐃᑦ ᑖᒃᑯᐊ ᖃᑕᓐᖑᑎᒌᑦ, ᐊᖓᔪᖅᑳᑦ, 

ᓯᕗᓕᖅᑎᓪᓗ, ᒪᒃᑯᑦᑐᓪᓗ, ᕿᓂᕐᓂᕋᖅᖢᑎᒃ 

ᐃᒥᐊᓗᒃᑕᖃᓐᖏᓂᖅᓴᐅᔪᓐᓇᓕᖁᓪᓗᒍ 

ᐃᒥᐊᓗᓗᐊᖃᑦᑕᖅᑐᓂᓪᓗ ᓄᖅᑲᖁᔨᕙᓪᓕᐊᓪᓗᑎᒃ. 

ᑕᒪᒃᑯᐊᓗ ᐃᒥᐊᓗᓐᓂᒃ ᓂᐅᕐᕈᑎᖃᖃᑦᑕᖅᑐᓂᒃ 

ᐱᑕᖃᓐᖏᓕᖁᔨᓪᓗᑎᒃ. ᑕᐃᒪᓐᓇ ᑕᕝᕙ 

ᐱᖁᔨᕗᖔᓕᐅᓚᐅᖅᐳᒍᑦ ᐅᕙᒍᑦ ᑲᑎᒪᔨᐅᓪᓗᑕ 

ᓄᓇᓕᓐᓅᖃᑦᑕᖅᑎᓪᓗᑕ. 
 

ᑕᐃᒪ ᐃᑲᔪᖅᓱᓂᐊᖅᑕᕋ ᒪᓕᒍᒐᒃᓴᖅ 64. ᑕᐃᒪ 

ᐅᖃᓚᐅᖅᓯᒪᒐᒪ ᐊᒃᓱᓪᓘᓐᓃᑦ ᒫᓐᓇᐅᓂᖓᓂ 

ᒪᓕᒐᖅᐳᑦ. ᐊᓯᖏᑦ ᓯᕗᓕᖅᑎᑦ ᐃᒻᒪᖃ ᐊᓯᖏᓐᓂ 

ᐋᖅᑭᓯᔾᔪᑎᖃᒃᑲᓐᓂᕈᓐᓇᓂᐊᖅᑐᔅᓴᐅᔪᑦ ᑕᒪᓐᓇ 

ᐃᒥᐊᓗᒃ ᐊᑐᖅᑕᐅᓗᐊᕐᓂᖓᓄᑦ 

ᓄᓇᕗᒻᒥᑐᐃᓐᓇᐅᖏᑦᑐᖅ ᑕᒫᓂ ᓇᓂᑐᐃᓐᓇᖅ 

ᓄᓇᓕᕐᔪᐊᓂ ᓄᓇᕐᔪᐊᒥᓘᓐᓃᑦ. 

ᖃᓄᐃᓕᐅᕈᓐᓇᖅᐱᑕ? ᐱᓕᕆᐊᖃᕋᓱᒍᓐᓇᖅᑐᒍᑦ 

ᐃᖢᐃᓕᐅᕈᑎᒋᔭᐅᔪᓂᒃ ᐃᒥᐊᓘᑉ ᒥᔅᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑕᒫᓂ ᒫᓐᓇ 

ᐅᖃᐅᓯᔅᓴᑐᐃᓐᓇᕐᓃᒃᑲᑦᑕ. ᐊᑎᖁᑎᖃᕈᓐᓃᖅᖢᖓᓗ. 

ᑲᔪᓯᕙᓪᓕᐊᓚᐅᖅᑕᐃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᑖᓐᓇ ᐱᖁᔭᒃᓴᖅ 64 ᑕᕝᕙᓂ 

ᐱᖁᔭᒃᓴᓕᕆᔾᔪᑎᔅᓯᓃᒻᒪᑦ ᒫᓐᓇ ᓇᓂᔪᓐᓇᕈᔅᓯᐅᒃ 

ᐱᓯᒪᓂᐊᕋᔅᓯᐅᒃ ᑲᔪᓯᕙᓪᓕᐊᔾᔪᑎᒋᓂᐊᕋᑦᑎᒍ. 

ᑲᔪᓯᕙᓪᓕᐊᓚᐅᖅᑕᐃ? ᐱᒋᐊᕈᑎᒋᓚᐅᕐᓚᒍ ᐃᒪᓐᓇ 

ᐅᖃᓕᒫᕐᓗᒍ. ᒪᓕᒐᒍᒃᓴᖅ 64, ᒪᓕᒐᖅ 

ᐋᖅᑭᒋᐊᖅᓯᓂᕐᒧᑦ ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ. 

ᑎᑎᕋᖅᓯᒪᓂᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᒥᔅᑕ ᑰᓕ.  
 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 013 - 3(3): 

ᐲᖅᑕᐅᓗᓂ ᑎᑎᕋᖅᓯᒪᓂᖓ 2 ᒪᓕᒐᒃᓴᖅ 

40-ᒥ, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᒥᐊᓗᓕᕆᓂᕐᒧᑦ ᒪᓕᒐᖅ (ᑰᓕ) 
 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐱᖁᔨᕗᖔᖃᕋᒪ. ᐃᒃᓯᕙᐅᑕᖅ, ᐱᒋᐊᖅᑎᑦᓯᔪᖓ 

ᑖᓐᓇ ᐃᓚᒋᔭᐅᔪᖅ ᐲᖅᑕᐅᖁᓪᓗᒍ ᐃᓚᖓᓃᑦᑐᖅ 2-

ᒦᑦᑐᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᐱᖁᔨᕗᖔᖅᑐᖃᕐᒪᑦ. ᐱᖁᔨᕗᖔᕈᑕᐅᔪᕐᓗ ᑖᓐᓇ 

ᓈᒻᒪᒃᖢᓂ. ᑖᔅᓱᒧᖓ ᐱᖁᔨᕗᖔᕈᑎᒧᓇᐃ 

ᑲᔪᓯᒋᐊᓐᖏᓂᑦᑎᓐᓂ ᐆᒥᖓ ᐅᖃᐅᑎᓚᐅᕐᓚᔅᓯ.  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᕆᓂᐊᖅᑕᑎᓐᓂᒃ ᑖᔅᓱᒧᖓ ᐱᖁᔨᕗᖔᕈᑎᒧᑦ. 

ᐱᖁᔨᕗᖔᕈᑎᒧᑦ ᑭᓇᑐᐃᓐᓇᖅ ᐅᖃᓪᓚᒍᓐᓇᖅᑐᖅ. 

ᐅᖃᓪᓚᒍᓐᓇᖅᑐᖅ 20 ᒥᓂᒥᒃ ᐅᖃᑖᓅᓐᖏᑦᑐᖅ 

ᑐᖔᓃᑦᑐᓐᓇᖅᑐᖅ. ᓯᕗᓪᓕᖅᐸᐅᓗᓂ 

ᐱᖁᔨᕗᖔᕋᑖᖅᑐᖅ ᑖᑦᓱᒧᖓ ᐅᖃᓪᓚᓐᓂᐊᖅᑐᖅ 

ᐊᒻᒪᓗ ᐅᖃᕈᒪᒍᓂ ᐱᖁᔨᕗᖔᖅᑲᐅᔪᖅ 

ᑭᖑᓪᓕᖅᐹᖑᓕᓂ ᑖᔅᓱᒧᖓ ᐱᒋᐊᖅᑎᖃᐅᔭᒥᓄᑦ 

ᐅᖃᓪᓚᑎᐅᓂᐊᖅᐳᖅ. ᑖᒃᑯᐊ 

ᐃᖅᑲᐅᒪᓂᐊᖅᐸᓯᐅᑐᖅ. ᑕᐃᒪᐃᒻᒪᑦ ᑖᔅᓱᒧᖓ 

ᐱᒋᐊᖅᑎᑎᔾᔪᑕᐅᔪᒧᑦ. ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. ᒥᓂᔅᑕ ᑕᐃᒪ 

ᐅᖃᖅᑲᐅᒐᒪ ᐅᐊᑦᑎᐊᖅ ᒪᑐᐃᖅᓯᔾᔪᑎᖏᑕ ᒥᒃᓵᓄᑦ 

ᑭᐅᑎᓪᓗᑕ ᐅᖃᐅᓯᕆᔭᒃᑲᓂ ᓵᓚᐅᓚᕐᒪᑦ ᑖᓐᓇ 

ᑲᔪᓯᖁᔭᐅᓐᖏᒃᖢᓂ. ᑖᒃᑯᐊ ᑲᑎᒪᔨᕋᓛᖑᔪᑦ 

ᐱᓗᐊᖅᑐᒥᒃ ᒪᓕᒐᓕᕆᓂᐅᑉ ᒥᒃᓵᓄᑦ ᑲᑎᒪᔨᕋᓛᑦ, 

ᒐᕙᒪᒃᑯᑦ ᐅᐱᒋᔭᕆᐊᖃᕐᒪᔾᔪᒃ ᐅᓂᒃᑳᖏᒻᒪᑦ 

ᖃᓄᐃᓐᓇᒥᒃ ᑲᔪᓯᖁᒻᒪᖔᕐᒥᐅᒃ ᑖᒃᑯᐊ 

ᓵᓚᐅᓚᐅᖅᑎᓪᓗᒋᑦ. ᒫᓐᓇ ᐅᕙᓂ ᑲᑎᒪᕕᐊᓘᑉ 

ᐃᓗᐊᓂ ᐅᖃᕆᐊᖃᕋᑦᑕ, ᐃᒃᓯᕙᐅᑕᖅ, ᑕᑯᑦᓴᐅᓗᑕ 

ᓂᕈᐊᕆᐊᖃᕋᑦᑎᒍ. ᑕᑯᑦᓴᐅᖏᑦᑎᓪᓗᑕ ᐹᓂ 

ᑲᑎᒪᔨᕋᓛᑎᒍᑦ ᓵᓚᒋᓚᐅᑕᕗᑦ. 
 

ᑖᓐᓇ ᑲᔪᓯᔭᕆᐊᖃᓐᖏᑐᖅ ᐅᓇ 2-ᒦᑦᑐᖅ ᐅᖃᕐᒪᑦ 

ᑕᐃᒃᑲᓐᖓᒡᒎᖅ liquor revolving fund ᑮᓇᐅᔭᑦ 

ᑲᑎᑕᐅᓂᖁᕕᓂᑦ ᑕᐃᑲᓐᖔᖅᑐᓂᒎᖅ ᑮᓇᐅᔭᓂᒃ 

ᐊᑐᑐᐃᓐᓇᕆᓕᒃ. ᑕᒪᒃᑯᐊ ᐃᒥᐊᓘᑉ ᒥᒃᓵᓄᑦ 

ᑐᑭᖏᓐᓂᒃ ᐃᒥᐊᓗᒃ ᖃᓄᖅ 

ᐊᑐᖅᑕᐅᔭᕆᐊᖃᕐᒪᖔᖅᑲᐃ, ᐋᒃᓲᒃ? 

ᐊᑐᖅᑕᐅᒍᓐᓇᕋᔭᖅᑐᖅ ᐅᖃᓐᖏᒻᒪᑦ ᑕᐃᑲᓐᖓᑦ 

ᑮᓇᐅᔭᖅᑖᖃᑦᑕᓪᓚᓚᖓᕗᑦ Shall-ᓚᓐᖏᒻᒪᑦ, 

ᐃᒻᒪᖄᒎᖅ ᐱᖃᑦᑕᑐᐃᓐᓇᕆᐊᓕᒃ. ᐃᒻᒪᖄᓚᔪᒥᒃ 

ᒐᕙᒪᒃᑯᑦ ᑮᓇᐅᔭᒥᒃ ᑐᓂᓯᒋᐊᕈᑎᒃ 

ᐃᒻᒪᖄᓚᔭᕆᐊᖃᖏᓪᓚᑦᑖᖅᑐᖅ, ᐱᑕᖃᓐᖏᑉᐸᑦ 

ᐱᐅᓂᖅᓴᐅᔪᖅ ᐊᑐᐊᒐᖅ ᑕᐃᓐᓇ ᓴᖅᑯᒥᖏᑎᓪᓗᒍ. 
 

ᑖᓐᓇ ᐱᔾᔪᑎᒋᓪᓗᒍ ᓄᓇᕗᑦᒥᐅᑦ ᖃᐅᔨᒪᒋᐊᖃᕐᒪᑕ, 

ᐃᒥᐊᓗᖕᒥᒃ ᐅᒃᑯᐃᖔᖁᔨᔪᑦ ᓲᖅ ᑕᒪᑐᒥᖓ 

ᑲᔪᓯᖁᔨᕙᑦ ᐅᕙᒍᓪᓕ ᐃᓚᐃᑎᒍᑦ ᐱᑕᖃᖅᐸᑦ 

ᑮᓇᐅᔭᓂᒃ ᐊᑐᕋᔭᖅᑲᑦ ᒐᕙᒪᒃᑯᑦ ᑕᐃᑲᓐᖔᖅᑐᒥᒃ 

revolving fund ᐃᒥᐊᓗᖕᒧᑦ ᐸᓂᖅᓯᖃᑦᑕᕈᒪᔪᑦ 

ᐊᒥᓱᓐᖑᓂᖅᓴᐃᑦ ᐃᑲᔪᖅᑕᐅᔪᒪᖃᑦᑕᖅᑐᑦ 

ᐃᑲᔪᖅᑕᐅᓂᕐᓗ ᐊᔪᖅᖢᑎᒃ, ᑕᐃᓐᓇᖔᖅ 

ᓯᕗᓪᓕᐅᑎᔭᕆᐊᖃᑑᔮᕋᓗᐊᕐᒪᑦ. ᑖᓐᓇ ᐱᓪᓗᒍ 

ᓂᕈᐊᕈᑦᓯ ᐃᑲᔪᖅᑐᕐᓗᒍ motion-ᒐ ᓄᓇᕗᑦᒥᐅᓂᒃ 

ᐃᑲᔪᕐᓂᖃᕐᓂᖅᓴᓪᓚᕆᐅᓚᖓᒐᑦᓯ ᖃᐅᔨᒪᓂᐊᖅᐳᓯ 

ᐃᑲᔪᖅᑐᖁᒐᓗᐊᖅᐸᑦᓯ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᑖᔅᓱᒧᖓ 

ᐅᖃᕈᒪᔪᖃᖅᐸᑦ. ᒥᔅ ᐅᒡᔪᒃ ᐃᓕᓐᓄᐊᖏᓐᓂᕐᓂ 

ᒥᔅᑕ ᑖᐹᕐᔪᒃ ᐃᓵᖅᑲᐅᕕᑦ? ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ. ᐱᒋᐊᖅᑎᑦᓯᔪᒪᓗᐊᕐᓂᑯᒧᓪᓗ 

ᐃᓵᖅᑲᐅᒐᓗᐊᑐᖓ ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᒡᔪᒃ ᑖᑦᓱᒧᖓ 

ᐱᒋᐊᖅᑎᑦᑎᔾᔪᑕᐅᓯᒪᔪᒧᑦ. 

 

ᐅᒡᔪᒃ. ᖁᔭᓇᖅᑯᑎᑦ ᐃᒃᓯᕙᐅᑕᖅ. ᑖᓐᓇ 

ᐊᓯᕙᑦᑕᐅᓇᓱᐊᖅᑐᖅ ᐊᐃᕙᒃᑕᐅᖁᓐᖏᓪᓗᒍ 

ᐃᑲᔪᖅᑐᕐᓂᐊᕋᒪ ᐃᒪᓐᓇ ᓯᕗᓪᓕᔾᔪᒻᒪᕆᖕᒥᒃ 

ᓄᓇᕗᒻᒥ ᐃᓄᐃᑦ ᐃᒥᑦᓯᐊᕐᓂᐅᑉ ᒥᒃᓵᓄᑦ 

ᑎᓕᐅᖅᑕᐅᓂᐊᕐᒪᑕ. ᑕᐃᒪᓐᓇᐃᓯᒪᓕᖅᑰᖏᓐᓇᑉᑕ 

ᓄᓇᕗᒻᒥ ᐃᓄᐃᑦ ᑕᒪᕐᒥᖕᒪᕆᑦᓯᐊᖅ 

ᐃᒥᖅᑐᐊᓘᖃᑦᑕᖏᒻᒪᑕ ᐊᒥᓱᑦᑕᐅᖅ 

ᐃᒥᓐᖏᑦᑐᑦᓯᐊᕙᐅᖃᒻᒪᑕ, ᐃᒥᖃᑦᑕᑐᓪᓗ 

ᐃᒥᓐᖏᖃᑦᑕᑐᓪᓗ ᐅᖃᖃᑎᒋᓯᒪᔭᒐᑉᑭ 

ᓇᕐᕈᒋᔭᐅᖑᑦᑐᑦ ᐃᓅᖃᑎᒥᓄᑦ, ᒪᓕᒐᓕᐅᖅᑎᓄᑦ. 

ᖃᓄᖅ ᐱᑦᓯᐊᕈᓐᓇᓂᕐᒥᒃ ᐃᓕᓴᖅᑕᐅᔪᓐᓇᓂᕐᒥᒃ 

ᑕᐃᒪᓐᓇ ᐊᑐᕈᐃᔪᒪᑎᓪᓗᒋᑦ ᐃᑲᔪᖅᑐᕐᓂᐊᖅᑕᕋ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᓂᓐᖓᖅ…ᓴᒡᓗᕗᖓ. 

(ᑐᓵᔨᑎᒍᑦ) ᑭᖑᓪᓕᖅᐹᖅᓯᑎᓕᕋᑦᑕ ᒪᒥᐊᓇᖅ. 

 

>>ᐃᓪᓚᖅᑐᑦ 

 

(ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᒥᔅ ᐅᒡᔪᒃ, ᒪᒥᐊᓇᖅ. 

ᒥᔅᑕ ᓂᓐᖓᖅ. 

 

ᓂᓐᖓᖅ: ᐄ, ᒥᔅ ᓂᓐᖔᖑᖏᑦᑐᖓ. 

 

>>ᐃᓪᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪ ᑕᐅᕙᓂ 

ᕿᑎᕐᒥᐅᑕᐅᖃᑎᒋᔭᕋ ᖁᔭᒋᕙᕋ. 

 

ᖃᓄᖅ ᑕᒪᒃᑯᐊ ᐱᓪᓚᑦᑖᕌᓗᐃᑦ 

ᐱᓕᕆᐊᕆᓇᓱᒃᖢᒋᑦ ᐊᒃᓱᕈᕐᓇᕐᓚᕋᓗᐊᖅᐳᖅ 

ᐅᖁᒪᐃᒃᖢᓂᓗ. ᐊᒻᒪᓗ ᑕᒪᒃᑯᐊ ᑲᑎᒪᔨᐅᖃᑎᑦ 

ᓇᒻᒥᓂᖅᑕᐅᖅ ᐅᑉᐱᕆᓪᓚᑦᑖᖅᑕᒥᓂᒃ 

ᐊᒃᓱᕉᑎᒋᔭᒥᓂᑦᑕᐅᖅ ᐱᓕᕆᓇᓱᑦᑎᓪᓗᒋᑦ 

ᐃᓕᓴᕐᓇᑦᑎᐊᖅᖢᑎᒃ,  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒌᖃᑦᑕᓐᖏᒃᖢᑕᓗ.  

 

ᖃᓄᑭᐊᖅ, ᐅᕙᖓᓕ ᐅᖃᐅᑎᔭᐅᕙᓚᐅᕋᒪ 

ᑐᓴᖅᐸᓚᐅᕋᒪᓗ ᐃᔨᕋᖅᑐᓗᐊᖁᔭᐅᓇᖓ 

ᓄᑕᕋᐅᑎᓪᓗᖓ, ᑕᒪᓐᓇ ᐃᔨᕋᖅᑐᓗᐊᕐᓂᖅᑕᐅᖅ 

ᐃᓱᒪᒧᓪᓗ ᐃᓱᐊᓐᖏᒃᖢᓂ ᒐᓗᐊᖅᖢᓂ 

ᑎᒥᒻᒧᓪᓗᑦᑕᐅᖅ ᐊᑦᑐᖅᐸᓪᓕᐊᓕᖃᑦᑕᕐᒪᓐᖒᖅ. 

ᓄᑕᕋᐅᓪᓗᑕ ᐃᒪᓐᓇ ᐅᖃᐅᑎᔭᐅᔭᕌᖓᑕ 

ᐃᓂᖅᑎᖅᑕᐅᓗᐊᖅᖢᑕ, ᐅᓇ ᐊᑐᖅᑕᐃᓕᒍᒃ, ᐅᓇ 

ᐊᑐᖅᑕᐃᓕᒎᖅᑕᐅᓪᓗᑕ 

ᐊᑐᕈᒪᓐᓇᖅᓯᕙᓪᓕᐊᖃᑦᑕᕐᒪᑦ. ᐃᓐᓇᐅᓕᕋᑦᑕ 

ᑕᐃᒪᓐᓈᓗᒃ 

ᐅᖃᐅᑎᔭᐅᓚᐅᖅᑲᒥᓐᖏᑦᑐᔅᓴᐅᒐᓗᐊᖅᐳᒍᑦ 

ᐅᓪᓗᒥᐅᑎᓪᓗᒍ. ᑖᓐᓇ ᓱᓇᑐᐃᓐᓇᖅ 

ᓴᖅᑭᔮᕐᓂᖅᓴᐅᓕᕌᖓᖅᑲᐃ ᐃᓛᓐᓂ ᐊᒃᓱᑦ 

ᐸᓚᖅᓯᔾᔪᑎᒋᕙᓪᓕᐊᓕᖅᖢᒍ ᑕᐃᒪᓐᓇᐃᓲᖑᒻᒪᑦ. 

 

ᑕᐃᓐᓇ ᐃᓕᑕᕆᓯᒪᑦᑎᐊᖅᖢᒍ ᐱᔪᓐᓇᕐᓂᖓᓗ 

ᖃᐅᔨᒪᑦᑎᐊᕋᓗᐊᖅᖢᒍ ᐃᓚᓐᓇᕆᓪᓗᒍᓗ ᒥᔅᑕ ᑰᓕ 

ᐱᒋᐊᖅᑎᑦᑎᔾᔪᑎᖓ. ᐃᑲᔪᕐᓂᐊᓐᖏᓐᓇᒃᑯ 

ᖃᐅᔨᒪᔭᐅᔪᒪᓪᓗᖓ ᐆᒪ ᐃᓪᓗᕐᔪᐊᑉ ᐃᓗᐊᓂ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᔅᑕ 

ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖁᔨᕗᖔᒧᑦ 

ᑖᔅᓱᒧᖓ ᓂᓪᓕᕈᒪᒻᒥᒐᒪ, 

ᐱᖁᔨᕗᖔᓕᐅᖅᑕᐅᕋᑖᖅᑐᒧᑦ. 

 

ᑖᔅᓱᒧᖓ ᐃᒪᐃᓕᔪᒪᕗᖓ ᒪᓕᒐᖅ, ᒪᓕᒐᐅᕙᒌᖅᑐᖅ 

ᑖᓐᓇ ᐃᒥᐊᓘᑉ ᒪᓕᒐᖓ, ᐃᓚᒋᐊᕈᑎᒋᓇᓱᑦᑕᕗᑦ 

ᑖᓐᓇ 64, ᑖᒃᑯᐊ ᐃᓗᓕᓕᒫᖏᑦ ᑭᒡᒐᑐᖅᑕᓐᓄᑦ 

ᑐᕌᖓᓐᖏᒻᒪᑕ. ᓄᓇᓕᐅᓪᓗᑕ ᐃᓚᐃᑎᒍᑦ 

ᐃᓕᓴᕆᔭᐅᓯᒪᒐᑦᑕ ᐃᒥᐊᓗᖃᕆᐊᖃᓐᖏᑦᑐᒥᒃ. 

ᐃᒥᐊᓗᖃᕆᐊᖃᓐᖏᓐᓂᖓᐱᒃᑲᓗᐊᒧᑦ 

ᐃᒥᐊᓗᓕᕆᔨᖃᓐᖏᑦᑐᓪᓘᓐᓃᑦ. ᑕᐃᒪᐃᓐᓂᖓᓄᑦ 

ᐃᓚᒋᐊᕈᑎᔅᓴᐃᑦ ᑖᒃᑯᐊ ᐱᖁᔨᕗᖔᒦᑦᑐᑦ, 

ᐱᖁᔨᕗᖔᕈᑕᐅᕋᑖᖅᑐᒧᑦ 

ᐃᑲᔪᖅᑐᐃᔾᔪᑎᒋᔭᐃᓐᓇᕆᓂᐊᕋᒃᑭᑦ ᐅᕙᑦᑎᓐᓄᑦ, 

ᓄᓇᓐᓄᑦ ᑭᒡᒐᑐᖅᑕᓐᓄᑦ ᑐᕌᖓᓐᓂᖏᑦ 

ᐱᔾᔪᑎᒋᓪᓗᒋᑦ. ᐅᖃᐅᔾᔭᐅᓯᒪᓐᖏᓐᓇᒪ 

ᑭᒡᒐᑐᖅᑕᒃᑲᓂᑦ, ᑭᒡᒐᑐᖅᑕᓐᓂᑦ 

ᐅᖃᐅᔾᔭᐅᓯᒪᓐᖏᓐᓇᒪ ᓄᓇᑦᑎᓐᓄᑦ ᐊᑐᓐᖏᑦᑐᓂᒃ 

ᓂᕈᐊᖃᑕᐅᖃᑦᑕᓂᐊᖅᑯᑎᑦ, ᐃᒪᐃᓕᔭᐅᓯᒪᓐᖏᓐᓇᒪ. 

 

ᑕᐃᒪᐃᓐᓂᖓᓄᑦ ᓇᒻᒥᓂᖅ ᐃᓱᒪᓕᐅᕈᑎᒐ ᑕᒪᓐᓇ. 

ᓄᓇᒐ ᐊᖏᕐᕋᕋ ᐃᑲᔪᖅᑐᖅᑕᐅᓂᐊᓐᖏᑉᐸᑦ 

ᓂᕈᐊᕐᕕᖃᔾᔮᖏᓐᓇᒪ. ᑖᓐᓇ ᑕᐃᒪᐃᓐᓂᖓᓄᑦ 

ᓄᓇᕗᒻᒥᐅᓕᒫᓄᑦ ᐃᑲᔪᖅᓱᐃᒐᔭᓐᖏᓐᓂᖓᓂᒃ  

ᑕᑯᓯᓐᓈᖅᑐᒍ ᐱᖁᔨᕗᖔᕈᑎᐅᕋᑖᖅᑐᖅ 

ᐃᑲᔪᖅᑐᓐᖑᓱᒃᑲᒃᑯ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. ᑖᔅᓱᒧᖓ 

ᐱᖁᔨᕗᖔᕈᑎᒧᑦ ᐅᖃᐅᓯᒃᓴᖃᖅᑐᖃᖅᐸ ᓱᓕ? 

ᐅᖃᐅᓯᔅᓴᖃᖅᑐᖃᕈᓐᓃᖅᐸᑦ. (ᑐᓵᔨᑎᒍᑦ) 

ᓂᓪᓕᕐᕕᒋᔪᒪᖅᑲᐅᕕᐅᒃ, ᒥᔅᑕ ᐲᑕᓴᓐ? ᐱᔪᒪᒍᕕᑦ 

ᓂᓪᓕᕈᓐᓇᖅᓯᔪᑎᑦ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐄ, ᓂᓪᓕᐅᑎᒋᒐᓛᒍᒪᓪᓗᒍ.  

 

ᑖᓐᓇ ᖁᔭᓐᓇᒦᖅᖢᒋᓪᓗ ᑕᐃᒃᑯᐊ 

ᑲᑎᒪᑐᐃᓐᓇᖅᑎᓪᓗᒋᑦ ᓂᓪᓕᐅᑎᒋᔭᓯ 

ᒪᑐᐃᕈᑎᒋᖅᑲᐅᔭᓐᓄᑦ ᐊᒻᒪᓗ ᖁᔭᓕᓪᓗᖓ 

ᓂᓪᓕᐅᑎᒋᔭᐅᖅᑲᐅᒻᒪᑦ ᒥᔅᑕ ᑰᓕ ᐲᖅᓯᔪᒪᑎᓪᓗᒍ 

ᓈᓴᐅᑎᓕᒃ 2-ᒥᒃ. 

 

ᐃᓚᒋᐊᖅᓯᑲᓐᓂᕈᒪᑐᐃᓐᓇᖅᑲᐅᔪᖓ. ᑖᓐᓇ 

ᐋᖅᑭᒋᐊᖅᓯᔾᔪᑎᑦᑕ ᐃᓗᓕᓪᓚᕆᐋᓗᐊ ᑕᐃᒃᑯᐊ 

ᑮᓇᐅᔭᑦ ᐃᓕᓐᓂᐊᕈᑎᔅᓴᓄᑦ ᑐᕌᖓᑎᑕᐅᓂᐊᖅᑐᑦ. 

ᑕᐃᒃᑯᐊ ᑲᑎᒪᔩᑦ ᐊᑐᓕᖁᔭᓕᐅᓚᐅᖅᓯᒪᒻᒪᑕ 

ᐃᓅᓯᓕᕆᓂᕐᒧᑦ ᑐᕌᖓᔪᓂᒃ ᐃᓕᓐᓂᐊᕈᑎᔅᓴᓂᒃ 

ᐊᑐᖃᑦᑕᖁᔨᓪᓗᑎᒃ ᐱᔾᔪᑎᒋᓪᓗᒍ ᐃᒥᐊᓘᑉ 

ᐊᑐᖅᑕᐅᑦᑎᐊᕆᐊᖃᕐᓂᖓ. ᒪᑯᐊᓗ ᐱᔾᔪᑎᓕᑦ 

ᐊᖁᓐᓂᖅ, ᖃᓄᐃᓕᐅᕐᓂᖅ ᐃᒥᐊᓗᒃ.  

 

ᐃᓚᓕᐅᔾᔭᐅᓯᒪᑎᓪᓗᒍ ᑭᒡᓕᓕᐅᖅᑕᐅᓯᒪᔪᓪᓗ 

ᑕᐃᒃᑯᐊ ᐃᒥᐊᓗᓐᓄᑦ ᐃᒥᐊᓗᐃᑦ 

ᓂᐅᕕᖅᑕᐅᔪᓐᓇᖅᑐᑦ ᐅᓄᕐᓂᖏᑦ 

ᐃᓕᓐᓂᐊᕈᑎᔅᓴᓂᒃ ᐋᖅᑭᓱᐃᓇᔭᕐᒥᔪᒍᑦ 

ᐃᑲᔪᖅᓲᑕᐅᑲᓐᓂᕈᓐᓇᕋᔭᖅᑐᓂᒃ ᐃᓄᓐᓄᑦ ᐊᒻᒪᓗ 

ᐃᒥᐊᓗᒃ ᐊᑐᕐᓂᐊᕐᓗᒍ ᖃᓄᐃᑦᑐᑦ 

ᐊᑐᕆᐊᖃᕐᒪᖔᑦ  

ᐊᑐᕆᐊᖃᓐᖏᒻᒪᖔᕐᓘᓐᓃᑦ ᑕᒪᒃᑯᐊ ᖃᐅᔨᒪᔭᕗᑦ 

ᖃᐅᔨᒪᓪᓗᑕᓗ ᑕᒫᓂᑐᐃᓐᓇᖅ ᐃᒥᐊᓗᓐᓂᒃ 

ᐊᓕᒍᓂᖏᓛᒃ ᓂᐅᕕᐊᔅᓴᖅᑕᖃᖃᑦᑕᕐᓂᖏᑦ 

ᓄᓇᓕᓕᒫᓂ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᖁᔨᕗᖔᕈᑕᐅᖅᑲᐅᔪᒧᑦ ᐅᖃᐅᓯᔅᓴᖃᖅᑐᖃᖅᐸ 

ᓱᓕ? ᐊᑎᖁᑎᖃᕈᓐᓃᕋᒪ ᑭᖑᓪᓕᖅᐹᒥᒃ 

ᐱᖁᔨᕗᖔᕈᑎᒥᒃ ᐱᒋᐊᖅᑎᑎᖅᑲᐅᔪᖅ ᒫᓐᓇ 

ᐱᕕᖃᖅᑎᑉᐸᒋᑦ ᓂᓪᓕᑲᓐᓂᕈᒪᒍᕕᑦ? ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪ 

ᓇᓗᓇᐃᖅᑲᐅᔭᕋ ᑖᓐᓇ ᑕᑉᐱᑲᓂ 

ᑲᑎᒪᑐᐃᓐᓇᑎᓪᓗᑕ ᐱᓕᕆᐊᕗᑦ 

ᐱᓪᓚᕆᐊᓘᖃᑦᑕᕐᒪᑦ ᒥᓂᔅᑕ ᓴᖅᑯᒥᓚᐅᖅᑎᓪᓗᒍ. 

ᓴᖅᑯᒥᑎᓪᓗᒍᓗ ᑖᓐᓇ ᐱᖁᔨᕗᖔᕈᑎᐅᔪᖅ 

ᑖᓐᓇᓴᐃᓐᓇᖅ ᑕᐃᑲᓂ ᓴᖅᑭᒻᒪᑦ 

ᐊᒥᓲᓂᖅᓴᐅᓚᐅᖅᑐᑦ ᓂᕈᐊᖅᑐᑦ ᐃᑲᔪᖅᑐᐃᖏᑦᑐᑦ 

ᐃᓚᖓᓂ 2 ᐲᕋᓗᐊᖅᐸᑦ. ᓄᓇᕗᑦ 

ᐃᖏᕐᕋᔪᓐᓇᓚᖓᔪᖅ ᑲᔪᓯᓚᖓᔪᖅ ᐃᒥᐊᓘᑉ 

ᒥᔅᓵᓄᑦ ᓄᖅᑲᕈᒪᖃᑦᑕᖅᑑᒐᓗᐊᑦ ᐃᓚᖏᑦ 

ᐃᑲᔪᖅᑕᐅᔪᓐᓇᖏᓐᓂᖏᑦ ᓱᓕ ᑕᐃᒪᐃᓕᓚᖓᔪᑦ 

ᐱᕚᓪᓕᔾᔮᖏᑦᑐᑦ. ᐃᓕᓐᓂᐊᖅᑎᑕᐅᕚᓪᓕᕐᓂᐊᖅᐸᑦ? 

ᒃᓲ? ᐅᖃᓐᖏᒻᒪᑦ ᐃᒪᓐᓇ ᐊᖏᑎᒋᔪᓂᒃ ᐊᕐᕌᒍᑕᒫᑦ 

ᑐᓂᓯᖃᑦᑕᕘᓚᔪᖃᓐᖏᒻᒪᑦ ᓲᕐᓗ 

ᓇᕆᔾᔫᑎᓯᒪᔫᒐᓗᐊᖅ. ᑕᐃᒪᐃᓐᓂᖓᓄᑦ 

ᓄᓇᕗᒻᒥᐅᑦ ᐃᑲᔪᖅᑐᕆᐊᖃᕋᑦᑎᒍ. 

 

ᑕᓐᓇ ᑲᑎᒪᔨᕋᓛᓪᓗ ᐅᖄᓂᓚᐅᖅᖢᑎᑦ ᑖᓐᓇ 

ᐃᑲᔪᖅᑐᖅᑕᐅᓚᐅᓐᖏᒃᖢᓂ ᑖᓐᓇ ᐱᓪᓗᒍ 

Recorded Vote-ᖃᖅᐸᑦ ᐱᐅᒐᔭᖅᑑᒐᓗᐊᖅ 

ᑭᓇᒃᑯᑦ ᑲᔪᓯᖁᔨᒻᒪᖔᑕ ᑕᒪᒃᑯᓂᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐅᖃᕋᕕᑦ 

ᐃᓄᑦᑎᑐᑦ ᐱᐅᒐᔭᖅᑑᒐᓗᐊᕉᖅ Recorded Vote-

ᖑᑉᐸᑦ. ᐊᐱᕆᕕᑦ Recorded Vote-

ᓚᑦᑖᖑᖁᔨᕕᑦ, ᒥᔅᑕ ᑰᓕ?  

 

ᑰᓕ: ᐄ, ᐊᒃᓱᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓂᕈᐊᕐᓂᕆᓂᐊᖅᑕᕗᑦ 

ᓇᓗᓇᐃᖅᑕᐅᓯᒪᖁᔭᐅᒻᒪᑦ. ᑖᔅᓱᒥᖓ 

ᐱᒋᐊᖅᑎᑎᔾᔪᑕᐅᖅᑲᐅᔪᒥᒃ ᐃᑲᔪᖅᑐᐃᔪᑦ 

ᓇᖏᖅᓯᓚᐅᕆᑦᑎ. ᓇᖏᕐᓂᐊᕐᓗᓯᓗ ᐊᑎᓯ ᑭᓯᐊᓂ 

ᑕᐃᔭᕇᕈᒃᑯ. 

ᒥᔅᑕ ᑰᓕ. 

 

ᒥᔅᑕ ᐅᓲᑖᐱᒃ. 

 

ᒥᔅᑕ ᑕᐹᕐᔪᒃ. 

 

ᒥᔅᑕ ᕋᒻᐴᑦ. 

 

ᒥᔅᑕ ᓂᖏᐅᖓᓐ. 

 

ᑖᔅᓱᒥᖓ ᐱᒋᐊᖅᑎᑎᔾᔪᑕᐅᖅᑲᐅᔪᒥᒃ 

ᐃᑲᔪᖅᑐᐃᖏᑦᑐᑦ ᓇᖏᖅᓯᓚᐅᕆᑦᑎ 

ᓇᖏᕐᓂᐊᕐᓗᓯᓗ ᐊᑏᑦ ᑕᐃᔭᐅᓚᐅᓐᖏᓐᓂᖓᓂ. 

 

ᒥᔅᑕ ᓂᓐᖓᖅ. 

 

ᒥᔅᑕ ᐊᐅᐸᓗᒃᑐᖅ. 

 

ᒥᔅ ᐅᒡᔪᒃ. 

 

ᒥᔅᑕ ᐃᐊᓕᐊᑦ. 

 

ᒥᔅᑕ ᓯᐊᓪ. 

 

ᒥᔅᑕ ᐲᑕᓴᓐ. 

 

 (ᑐᓵᔨᑎᒍᑦ) ᒪᓕᒐᐃᑦ ᑕᒪᒃᑯᐊ ᐊᒥᓱᐊᓘᒻᒪᑕ ᒥᔅᑕ 

ᐲᑕᓴᓐ ᓂᕈᐊᕈᒪᒍᕕᑦ 

ᐃᒃᓯᕙᐅᑕᓐᓃᑦᑕᕆᐊᖃᖅᑐᑎᑦ, 

ᐃᒃᓯᕙᐅᑕᕆᒡᒍᔭᕐᓂᑦ.  

 

ᒥᔅᑕ ᐋᕆᐊᒃ. 

 

ᒥᔅᑕ ᓯᐅᑦᓴᒃ. 

 

ᒥᔅᑕ ᑕᑉᑑᓇ. 

 

ᒥᔅ ᐋᕆᐊᒃ. 

 

ᒥᔅ ᐃᐊᓪ. 

 

ᒥᔅᑕ ᑯᓱᒐᖅ. 

 

ᒥᔅᑕ ᐲᑕᓴᓐ. 

ᖁᔭᓐᓇᒦᒃ.  (ᑐᓵᔨᑎᒎᖏᑦᑐᖅ) ᓂᕈᐊᓐᖏᑦᑐᖃᕈᓂ 

ᓇᖏᖅᓯᔪᖃᕐᓕ. ᑖᔅᓱᒥᖓ ᐱᖁᔨᕗᖔᕈᑎᒥᒃ 

ᐃᑲᔪᖅᑐᐃᔪᑦ ᑎᓴᒪᑦ (4), ᑖᔅᓱᒥᖓ 

ᐱᖁᔨᕗᖔᕈᑎᒥᒃ ᐃᑲᔪᖅᑐᐃᓐᖏᑦᑐᑦ 10, 

ᑕᐃᒪᐃᒻᒪᑦ ᑖᓐᓇ ᐱᒋᐊᖅᑎᑦᑎᔾᔪᑕᐅᔪᖅ 

ᓵᓚᐅᓂᕋᖅᐸᕋ.  

 

ᑖᓐᓇ ᐱᒋᐊᖅᑎᑦᑎᔾᔪᑕᐅᖅᑲᐅᔪᖅ ᑕᕝᕙᓃᖅᑲᐅᒻᒪᑦ 

2-ᒥ, ᐃᒪᓐᓇ ᐊᐱᖅᑯᑎᒋᒃᑲᓐᓂᓚᐅᕐᓚᒍ ᑖᓐᓇ 

ᑎᑎᕋᖅᓯᒪᓂᖓ 2, ᑕᐃᒪᓐᓇ ᑎᑎᕋᖅᓯᒪᓂᖓ 

ᐋᖅᑭᔅᓯᒪᑎᓪᓗᒍ ᐊᖏᖅᐱᓯᐅᒃ? ᒪᒥᐊᓇᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐊᐱᖅᑯᑎᒃᓴᖃᕋᒪ. ᑖᓐᓇ ᓇᓗᓇᐃᖅᑕᐅᒻᒪᑦ 

ᓈᓴᐅᑎᓕᒃ 2, ᐱᔾᔪᑎᖃᓗᐊᓐᖑᐊᖅᑐᖅ ᐃᒥᐊᓗᒻᒧᑦ 

ᑐᕌᖓᔪᒥᒃ ᑮᓇᐅᔭᖃᐅᑎᖃᕐᕕᐅᓂᐊᖅᑐᖅ. 

ᒪᐃᓚᓯᒪᔪᖅ ᐅᓇ ᖃᓪᓗᓈᑎᑐᑦ ᐊᑐᖅᑕᐅᒻᒪᑦ, 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᕙ ᐃᒥᐊᓗᒻᒧᑦ 

ᑮᓇᐅᔭᓕᐅᕈᑎᑦ ᑮᓇᐅᔭᖃᐅᑎᖃᕐᕕᖓᓐᓄᖅᑲᐃ 

ᑕᐃᒪ ᓴᖅᑭᑦᑐᖃᕐᓂᐊᓕᖅᐸ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᑐᒍᓗ ᑖᓐᓇ 

ᐊᐱᖅᑯᑎᒋᒻᒪᒍ. ᑖᒃᑯᐊ ᐃᒥᐊᓗᒻᒧᑦ 

ᑮᓇᐅᔭᓕᐅᕈᑎᑦ ᑮᓇᐅᔭᖃᐅᑎᖃᕐᕕᖓ 

ᓴᖅᑭᔮᓕᕇᖅᑐᖅ ᐴᖅᑲᐃᕕᐅᖃᑦᑕᖁᓐᓇᕐᓂᐊᕐᒪᑦ 

ᑕᐃᒃᑯᓄᖓ 

ᑮᓇᐅᔭᓕᐅᕈᑕᐅᒍᓐᓇᓚᐅᖁᓐᖏᑦᑐᓂᐅᒐᓗᐊᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᒃᑯᐊ ᐅᖃᐅᓯᖅᑕᖏᑦ, ᑐᑭᖏᑦ ᐊᔾᔨᒌᓐᖏᒃᖢᑎᒃ 

ᑐᑭᑖᖅᑎᑕᐅᖃᑦᑕᕈᓐᓇᕐᒪᑕ ᑮᓇᐅᔭᖅᑐᕈᑎᑦ 

ᑭᓲᖃᑦᑕᕐᓂᐊᕐᒪᖔᑕ ᑕᐃᒃᑯᐊ ᑮᓇᐅᔭᖅᑐᕈᑎᑦ  

ᑕᕝᕙᓐᖔᖅᑐᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᑐᒍᓗ ᒥᔅᑕ ᐃᐊᓕᐊᑦ 

ᐊᐱᖅᑯᑎᒋᒻᒪᒍ ᑕᒪᓐᓇ. ᑕᐃᒃᑯᐊ ᑮᓇᐅᔭᑦ 

ᓂᐅᕕᕐᓂᖅ ᐃᒥᐊᓗᓐᓂᒃ ᐊᒻᒪᓗ ᐃᒥᐊᓗᓐᓂᒃ 

ᓂᐅᕐᕈᑎᖃᕐᓂᖅ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᓕᓐᓂᐊᖅᑎᑦᑎᖃᑦᑕᕐᓂᖅ ᐅᕝᕙᓘᓐᓃᑦ 

ᐃᓅᓯᖃᑦᑎᐊᕐᓂᐅᑉ ᒥᔅᓵᓄᑦ ᐃᒥᐊᓗᒻᒥᓪᓗ 

ᐊᑐᑦᑎᐊᕐᓂᖅ ᐃᓕᓐᓂᐊᕈᑎᑦ ᖃᓄᖅ ᑕᒪᒃᑯᐊ 

ᑮᓇᐅᔭᖃᖅᑎᑕᐅᖃᑦᑕᕐᓂᐊᓕᖅᐸᑦ ᐊᒻᒪᓗ 

ᐃᒥᐊᓗᓕᕆᓂᕐᒧᑦ ᑲᑎᒪᔨᕋᓛᑦ 

ᑮᓇᐅᔭᖃᖅᑎᑕᐅᖃᑦᑕᕐᓂᐊᖅᐸᑦ ᑕᐃᒪᐃᑦᑐᓂᒃ 

ᑲᒪᒋᔭᖃᖃᑦᑕᕈᓐᓇᓂᐊᕐᒪᑕ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᖢᒍ ᐊᐱᕆᔪᖅ. 

ᑕᐃᒃᑯᐊ ᑮᓇᐅᔭᑦ ᑕᒪᒃᑯᓄᖓ ᐊᑐᖅᑕᐅᔪᓐᓇᖅᑐᑦ 

ᐊᒻᒪᓗ ᑕᐃᒃᑯᓄᖓ ᑲᑎᒪᔨᕋᓛᓄᑦ 

ᐊᑐᖅᑕᐅᔪᓐᓇᖅᑐᔅᓴᐅᒋᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᓚᖓᑦ ᑲᑎᒪᔨ: ᐃᓂᖅᑎᕆᔪᒪᒐᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓂᖅᑎᕆᔪᖃᕐᒪᑦ. 

ᒪᒥᐊᓇᖅ ᐃᓂᖅᑎᕆᔪᖃᕐᒪᑦ. ᒥᔅᑕ ᑕᐹᕐᔪᒃ, 

ᐃᓂᖅᑎᕆᔾᔪᑎᑦ. 

 

ᐃᓂᖅᑎᕈᑎᒃ 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᑎᑎᕋᖅᓯᒪᔪᖅ 2, ᓂᕈᐊᕈᑎᒋᐊᓂᓂᒐᓱᒋᓵᕋᒃᑯ 

ᐊᓂᒍᕋᓱᒋᓵᖅᖢᒍ. ᐅᑎᕐᕕᒋᒃᑲᓂᕐᓂᐊᖅᐱᑎᒍᑦ 

ᑖᓐᓇ ᒥᓂᔅᑕ ᐊᐱᖅᓱᑲᓐᓂᕈᓐᓇᕐᓗᑎᒍ  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᖅᓯᒪᔪᓂᒃ 2-ᒦᑦᑐᓂᒃ. ᑖᓐᓇ ᐃᒃᓯᕙᐅᑕᖅ 

ᓇᓗᓇᐃᑦᑎᐊᓚᐅᕈᒃ. ᐊᓂᒍᕋᓱᒋᓵᕋᒃᑯ 

ᐅᑎᕐᕕᒋᑲᓐᓂᕋᑦᑎᒍ ᐊᐱᖅᓱᑲᓐᓂᕈᓐᓇᕋᑦᑎᒍ ᑖᓐᓇ 

ᐊᓂᒍᓵᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᕆᔭᐅᓪᓗᖓ 

(ᑐᓵᔨᑎᒎᖏᑦᑐᖅ) ᖃᐅᔨᒪᓪᓗᖓ 

ᐱᖁᔨᕗᖔᕈᑎᑕᖃᐅᒃᑲᓐᓂᓕᒑᒻᒪᑦ ᑭᖑᓂᖓᒍᑦ 

ᐊᔾᔨᑦᑎᐊᖏᓐᓂᑦᑕᐅᖅ ᑖᒃᑯᐊ. ᑖᓐᓇ 

ᐊᐱᖅᑯᑎᒋᔭᐅᖏᓐᓇᖅᖤᓂᐊᕐᒪᑦ ᐊᑕᐅᓯᐊᕐᓗᒍ 

ᑭᐅᒍᒃᑯ ᑭᖑᓂᖓᒍ ᐊᔾᔨᒌᒥᒃ ᑭᐅᓂᐊᕋᓱᒋᒧᑦ 

ᐊᔾᔨᒌᖑᒻᒪᑕ ᐱᒋᐊᖅᑎᑎᔾᔪᑎᔅᓴᐃᑦ ᓈᓴᐅᑎᖏᑦ 

ᐊᔾᔨᒌᓐᖏᑦᑑᒐᓗᐊᑦ. ᑕᐃᒪᐃᓐᓂᖓᓄᑦ 

ᐃᓱᒪᔅᓴᖅᓯᐅᕈᑎᒋᑦᑎᐊᕐᓂᐊᕋᒃᑯ 

ᑭᐅᑦᑎᐊᑲᐅᑎᒋᓂᐊᕋᒃᑯᓗ ᑭᖑᓂᖓᒍᑦ 

ᓇᓗᓇᕈᔪᓐᓂᐊᖏᒻᒪᑦ. ᑕᓪᓕᒪᐅᖅᑰᕐᒪᑕ ᓱᓕ 

ᐱᒋᐊᖅᑎᑎᔾᔪᑕᐅᑐᐃᓐᓇᕆᐊᓕ. ᑕᐃᒪᐃᓐᓂᖓᓄᑦ 10 

ᒥᓂᑦᒥᒃ ᓄᖅᑲᖓᑲᐃᓐᓇᓚᐅᕐᓚᖓ. 

ᑐᑭᑖᑦᑎᐊᓚᐅᕐᓗᖓ ᑭᖑᓂᖓᒍᑦ ᐋᖅᑭᓯᒪᑦᑎᐊᖅᑐᒥᒃ 

ᐊᔾᔨᒌᒥᓪᓗ ᑭᐅᔾᔪᑎᖃᕈᓐᓇᕐᓂᐊᕋᒪ. ᖁᔭᓐᓇᒦᒃ. ᒫᓐᓇ 

10 ᒥᓂᑦᒥᒃ ᓄᖅᑲᖓᔪᒍᑦ.  
 

>>ᓄᖅᑲᖓᑲᐃᓐᓇᖅᑐᑦ 15:22ᒥ ᑲᔪᓯᒃᑲᓂᖅᑐᑎᓪᓗ 

15:36ᒥ 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒫᓐᓇ ᐅᑎᕐᒥᒐᑦᑕ 

ᑲᔪᓯᒋᐊᕈᓐᓇᓕᖅᖢᑕ. ᐃᓂᖅᑎᕆᐊᕈᑎᒥᒃ 

ᐱᑕᖃᖅᑲᐅᒻᒪᑦ ᑖᓐᓇᓗ ᑕᑯᓇᓚᐅᖅᖢᒍ 

ᐃᒃᓯᕙᐅᑕᐅᓪᓗᖓ ᑐᑭᑖᕈᑎᒋᓪᓗᒍᓗ. 

ᐃᓂᖅᑎᖅᓯᕆᔾᔪᑕᐅᖅᑲᐅᔪᖅ ᑲᔪᓯᔪᓐᓇᖏᑦᑐᖅ, 

ᐆᒥᖓ ᑐᓐᖓᕕᖃᖅᖢᖓ ᑖᓐᓇ ᓱᓕ ᑎᑎᕋᖅᓯᒪᓂᖓ 

2 ᑕᕝᕙᓃᒃᑲᑦᑕ ᓱᓕ ᑭᓇᑐᐃᓐᓇᖅ ᐱᕕᕋᕈᓐᓇᕐᒪᑦ 

ᐊᐱᖅᓱᕈᓐᓇᖁᓪᓗᒍ ᑖᒃᑯᓇᓂ ᐊᑐᓂ 

ᑎᑎᕋᖅᓯᒪᓂᐅᔪᓂ.  
 

ᑕᐃᒪᐃᒻᒪᑦ ᒫᓐᓇ ᑲᔪᓯᒋᐊᕈᒪᕗᖓ ᐊᒻᒪᓗ 

ᑲᔪᓯᒋᐊᖅᐸᓪᓕᐊᑎᓪᓗᑕ ᒪᓕᒐᖁᑎᒃᑲᑦᑕᐅᖅ 

ᑕᑯᓇᒃᑲᓐᓂᕋᒃᑭᑦ ᒪᒥᐊᑉᐳᖓ ᑕᒻᒪᖅᖢᖓ 

ᑐᑭᑖᖅᑲᐅᓐᓂᕋᒪ ᐅᖃᕈᒪᓪᓗᖓᓗ ᐃᓕᔅᓯᓐᓄᑦ 

ᒪᓕᒐᖁᑎᕗᑦ ᒪᓕᓪᓗᒋᑦ ᑖᓐᓇ ᒥᓂᔅᑕ ᐲᑕᓴᓐ 

ᑕᑲᓇᓂ ᐊᐱᖅᓱᖅᑕᐅᕕᒻᒦᒃᑲᓗᐊᖅᑎᓪᓗᒍ 

ᓂᕈᐊᕈᓐᓇᖅᑐᖅ, ᑕᑲᓇᓃᑎᓪᓗᒍ ᓂᕈᐊᖃᑕᐅᔪᒪᒍᓂ 

ᓂᕈᐊᖃᑕᐅᔪᓐᓇᖅᑎᓐᓂᐊᖅᑕᕋ.  

 

ᒫᓐᓇ ᑲᔪᓯᒋᐊᕐᓂᐊᕋᒪ. ᑕᕝᕙᓃᒃᑲᑦᑕ ᐱᖁᔭᒃᓴᒥ 64, 

ᐱᖁᔭᒃᓴᖅ ᐱᖁᔭᖅ ᐋᖅᑭᒋᐊᖅᓯᓂᕐᒧᑦ 

ᐃᒥᐊᓗᓕᕆᔨᒃᑯᑦ ᐱᖁᔭᖓᑦ ᑎᑎᕋᖅᓯᒪᓂᖓ 2, 

ᐊᖏᖅᐱᓯᐅᒃ? ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᓈᓴᐅᑎᓕᒃ 2 ᐱᔾᔪᑎᒋᓪᓗᒍ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᓂᖅ ᐱᔾᔪᑎᒋᓪᓗᒍ 

ᑖᓐᓇ ᒥᓂᔅᑕᕆᔭᐅᔪᖅ ᐅᖃᖅᑲᐅᒻᒪᑦ ᑕᐃᒃᑯᐊ 

ᑲᑎᒪᔨᕋᓛᑦ ᑮᓇᐅᔭᓂᒃ ᐱᓇᓱᒍᓐᓇᕐᓂᕋᖅᑐᓂᒋᑦ. 

ᐊᐱᖅᑯᑎᒋᒃᑲᓐᓂᕈᒪᓕᖅᑕᕋ, ᐅᓇ ᑭᓇ ᑖᒃᑯᓇᓐᖓᑦ 

ᑮᓇᐅᔭᓂᒃ ᑎᒍᓯᖃᑦᑕᕈᓐᓇᕐᓂᐊᖅᐸ, ᒪᑯᐊ 

ᑮᓇᐅᔭᓕᐅᕋᓱᐊᓐᖏᑦᑐᑦ ᐅᕝᕙᓘᓐᓃᑦ ᕼᐋᒻᓚᒃᑯᑦ 

ᐅᕝᕙᓘᓐᓃᑦ ᓄᓇᕗᒻᒥ ᐸᓂᖅᓰᕕᑦᑕᖃᓕᖅᐸᑦ. 

ᑕᐃᒃᑯᐊᖃᐃ ᑮᓇᐅᔭᓂᒃ ᑕᕝᕙᓐᖔᖅᑐᓂᒃ 

ᐱᓇᓱᒍᓐᓇᖃᑦᑕᕐᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒫᓐᓇ ᑖᒃᑯᐊ ᑮᓇᐅᔭᑦ ᐃᓅᓯᓕᕆᓂᐅᑉ 

ᒥᒃᓵᓅᖓᔪᓄᑦ ᐊᑐᖅᑕᐅᖃᑦᑕᕐᓂᐊᖅᑐᑦ, 

ᐸᓂᖅᓰᕕᓐᓄᑦ ᓱᓕ ᑕᒪᒃᑯᓄᖓ 

ᐊᑐᖅᑕᐅᖃᑦᑕᔾᔮᖏᑦᑐᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓄᓇᒦᒃᑲᒪ ᐃᖅᑲᓇᐃᔭᖃᑦᑕᖅᑐᖓᓗ 

ᐃᒥᐊᓗᖃᕆᐊᖃᓐᖏᑦᑐᒥᒃ, ᐃᓛᒃ 

ᐃᒥᐊᓗᖃᕆᐊᖃᓪᓗᐊᓐᖏᑦᑐᒥᐅᒐᓗᐊᖅ. ᑮᓇᐅᔭᑦ 

ᐅᖃᐅᓯᕆᔭᐅᓕᕌᖓᑕ ᑕᒪᒃᑯᐊ ᐅᕙᑦᑎᓐᓄᑦ 

ᐃᓱᒪᓇᓐᖏᑦᑎᐊᕐᒪᑕ. ᒪᑯᓇᓂ 

ᐃᒥᐊᓗᖃᕆᐊᖃᓐᖏᑦᑐᒥᓪᓘᓐᓃᑦ ᑕᐃᒃᑯᐊ ᓄᓇᓕᑦ 

ᐃᒥᐊᓗᖃᕆᐊᖃᓐᖏᑦᑐᑦ ᑕᕝᕙᓐᖓᑦ 

ᑮᓇᐅᔭᖅᑖᖃᑦᑕᕈᓐᓇᕐᓂᐊᕆᕙᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᔅᑕ ᓂᓐᖓᖅ 

ᑕᒪᔅᓱᒥᖓ ᐊᐱᖅᑯᑎᖃᕐᒪᑦ. ᐅᑯᐊ ᐃᓅᓯᓕᕆᓂᕐᒧᑦ 

ᑐᕌᖓᔪᑦ ᐱᔾᔪᑎᒋᓪᓗᒋᑦ ᓄᓇᕗᓕᒫᒥ  

ᐊᑐᖅᑕᐅᖃᑦᑕᕈᓐᓇᖅᑐᑦ, ᐸᓂᕋᓗᐊᖅᐸᑕ 

ᐅᕝᕙᓘᓐᓃᑦ ᐋᒡᒐ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓂᓐᖓᖅ.  

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ 

ᐊᒻᒪᓗ ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᒻᒪᑦ. ᐄ, 

ᐃᑲᔪᓪᓚᕆᓂᐊᖅᑕᕋ ᑖᓐᓇ ᓈᓴᐅᑎᓕᒃ 2. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 3. 

ᐊᖏᖅᐱᓯᐅᒃ? ᒥᔅᑕ ᑕᐹᕐᔪᒃ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 014 - 3(3): 

ᐲᖅᑕᐅᓗᓂ ᑎᑎᕋᖅᓯᒪᓂᖓ 3 ᒪᓕᒐᒃᓴᖅ 

40-ᒥ, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᒥᐊᓗᓕᕆᓂᕐᒧᑦ ᒪᓕᒐᖅ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᐃᓚᖓᓃᑦᑐᖅ 3 ᑕᕝᕙᓂ ᐱᖁᔭᒃᓴᒥ 

ᐲᖅᑕᐅᖁᓪᓗᒍ ᐱᒋᐊᖅᑎᑦᑎᕗᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᓐᓇ 

ᐱᒋᐊᖅᑎᑎᔾᔪᑕᐅᔪᖅ ᓈᒻᒪᒻᒪᑦ. ᑕᐃᒃᑯᐊ 

ᒪᓕᒐᕆᔭᕗᑦ ᐃᖅᑲᐅᒪᖅᑰᕋᔅᓯᐅᒃ 

ᐅᐊᑦᑎᐊᕋᑖᑦᑎᐊᑯᓗᒃ ᐊᔪᕆᖅᓯᐅᑎᖅᑲᐅᒐᔅᓯ. 

ᑕᐃᒪᐃᒻᒪᑦ ᑖᒃᑯᐊ ᐊᑐᓂ 

ᐅᖃᐅᓯᕆᓐᖏᒃᑲᓗᐊᕐᓗᒋᑦ ᑖᓐᓇ ᓯᕗᓪᓕᖅᐹᒥᒃ 

ᐱᒋᐊᖅᑎᑎᖅᑲᐅᔪᖅ ᑖᔅᓱᒧᖓ ᐅᖃᓪᓚᒍᒪᑉᐸᑦ 

ᒫᓐᓇ ᐱᕕᖃᖅᑎᑉᐸᒋᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑕᕝᕙᓂ 

3-ᒥ ᓇᓗᓇᐃᖅᓯᓯᒪᒻᒪᑦ ᑭᓇᑐᐃᓐᓇᖅ ᓂᐅᕕᖅᑐᖅ 

ᐃᒥᐊᓗᓐᓂᐅᔪᔅᓴᐅᔪᖅ, ᐃᒥᐊᓗᒻᒥᒃ ᑭᓇᑐᐃᓐᓇᖅ 

ᓂᐅᕕᖅᑐᖅ ᐊᖏᕐᕋᐅᔾᔨᔪᓐᓇᖅᑐᖅ ᐃᒥᐊᓗᒻᒧᑦ 

ᓂᐅᕕᕐᕕᒻᒦᓐᖔᑐᐊᖅᐸᑦ ᑖᒃᑯᐊᓗ ᐊᑐᐊᒐᖏᑦ 

ᒪᓕᒃᖢᒋᑦ. ᐃᒃᓯᕙᐅᑕᖅ, ᑖᓐᓇ ᒫᓐᓇ ᑕᐃᓐᓇᐃᓛᒃ 

ᐅᖃᐅᓯᕇᓐᓇᕋᒃᑯ ᑖᒃᑯᐊ ᐃᒥᐊᓗᒻᒧᑦ 

ᐋᖅᑭᒍᑎᔅᓴᑐᐃᓐᓇᐅᑎᓪᓗᒍ ᒪᓕᒐᒃᓴᖅ 64 

ᑕᒪᕐᒥᓕᒫᑦᑎᐊᖅ ᐃᒥᐊᓗᒻᒧᑦ ᒪᓕᒐᓕᒫᖅ 

ᕿᒥᕐᕈᔭᐅᑎᓐᓇᒍ  

ᐊᒥᓱᑲᓪᓚᐃᑦ ᓇᓗᓇᐃᖅᓯᓯᒪᒻᒪᑕ ᑭᒡᒐᑐᖅᑕᒃᑲ 

ᑖᒃᑯᐊ ᓂᐅᕕᕐᕕᒻᒥᒃ ᓴᖅᑮᔪᖃᕋᔭᖅᐸᑦ. 

 

ᑕᐃᓐᓇ ᒪᐃᔭᒋᔭᐅᔪᖅ ᓴᓂᕋᔭᒻᒧᑦ ᑎᑎᖅᑲᑎᒍᑦ 

ᑖᒃᑯᑎᒎᓇᖅ ᑲᑎᒪᔨᕋᓛᓄᑦ ᐃᓱᒫᓘᑎᖃᒻᒪᕆᒃᖢᓂ 

ᓇᓗᓇᐃᓚᐅᕐᒪᑦ ᑕᒪᒃᑯᐊ ᓲᕐᓗᖃᐃ ᐃᒡᓗᓕᒻᒥ 

ᓂᐅᕕᕈᓐᓇᖅᓯᔪᖃᖅᑐᕕᓂᐅᓐᓂᖅᐸᑦ ᐱᐅᒥᓪᓗ 

ᐅᐊᐃᒥᓪᓗ ᐊᑲᐃᓪᓕᐅᕈᑎᑦ ᓴᓂᕋᔭᒻᒥ ᓲᖃᐃᒻᒪᑦ 

ᐊᒃᑐᖅᑕᐅᓇᔭᕐᒥᒻᒪᑕ ᖃᓂᒌᑦᑑᑎᑯᓘᓂᖓᓄᑦ. 

ᑖᓐᓇ ᑲᑎᒪᔨᕋᓛᖑᓪᓗᑕ ᕿᒥᕐᕈᓚᐅᖅᑕᕗᑦ ᐊᒻᒪᓗ 

ᑖᔅᓱᒪ ᑭᐅᔪᑑᓚᐅᖅᑑᑉ 

ᐃᓱᒫᓗᑦᑐᕕᓂᐅᓂᕐᔪᖃᖅᑐᕕᓂᐅᓐᓂᖅᐸᑦ 

ᒪᓕᒐᒃᓴᖅ 64 ᐱᔾᔪᑎᒋᓪᓗᒍ. ᑖᓐᓇ ᒪᐃᔭᒋᔭᐅᔪᖅ 

ᓴᓂᕋᔭᒻᒥ ᑭᐅᔪᑑᓚᐅᕐᒪᑦ. 

 

ᑖᓐᓇ ᐃᓱᒫᓗᒋᒻᒪᕆᒃᖢᒍ ᑖᓐᓇ 

ᐃᓕᓯᒪᔭᕆᐊᖃᖏᑦᑑᑎᒋᕙᕋ ᒪᓕᒐᒃᓴᖅ 64-ᒥ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᔅᓱᒧᖓ 

ᐱᒋᐊᖅᑎᑎᔾᔪᑕᐅᖅᑲᐅᔪᒧᑦ. ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᐃᓛᒃ 

ᓅᑦᓯᒋᐊᕈᑕᐅᑲᓐᓇᖅᑐᒧᑦ ᓂᕈᐊᓕᕐᒥᒍᑦᑕ 

ᐃᑲᔪᖅᑐᕐᓂᐊᕐᒥᒐᒃᑯ ᑖᓐᓇ. ᐆᒥᖓᖔᖅ 

ᑐᑭᓯᒍᓐᓇᐃᓕᐅᖅᑲᔫᔮᕈᑎᖃᕋᒪ, ᐃᒃᓯᕙᐅᑕᖅ. 

ᑭᒡᒐᑐᖅᑕᒃᑲᓗ ᓴᓕᕐᒥᐅᑕᐅᖃᑎᒃᑲ ᐱᓗᐊᖅᑐᒥᒃ 

ᑐᑭᓯᐅᒪᑦᑎᐊᓂᐊᕐᒪᑕ. 

 

ᑐᑭᓯᒍᓐᓇᐃᓕᐅᖅᑲᔪᐊᓘᓯᒪᒐᒪ ᑖᓐᓇ 

ᐱᓕᕆᐊᕆᓕᖅᑕᑎᓐᓂᑦ ᑕᐃᒪᓐᖓᑦ ᓲᖅ Task 

Force ᕿᒥᕐᕈᔨᐅᓚᐅᖅᑐᐃᑦ ᐳᓚᕋᑦᑎᐅᓚᐅᖅᑐᐃᑦ 

ᐃᓱᒪᓯᐅᕆᐊᖅᑎᑕᐅᓪᓗᑎᒃ ᓄᓇᕗᒻᒥᐅᑕᓂᒃ. 

ᑐᓴᕈᒪᓐᖏᑕᖔᖓᓂᒃ ᑐᓴᖅᑎᑕᐅᔾᔪᑎᒋᓚᐅᖅᑕᒥ 

ᓴᓪᓗᕿᑖᖅᑕᒥᓂᕐᔫᔮᑐᐃᓐᓇᓕᕐᒪᑕ.  

 

Task Force ᐅᖃᖅᑐᒥᓂᐅᒐᓗᐊᕐᒪᑦ ᐱᖁᔭᒥᒃ 

ᓄᑖᒥᒃ ᓴᖅᑭᑦᑎᒐᔭᕋᑦᓯ ᐳᓛᕆᐊᖃᑦᑕᕋᑖᕋᑦᑕ 

ᑐᓵᖃᑦᑕᕋᑖᓚᓚᐅᖅᑐᔅᓴᐅᒐᓗᐊᕐᒪᑕ.  

ᑐᓵᓐᖏᓵᖔᓕᕐᓂᐊᕆᕕᑎᒍ 

ᐊᐱᖅᓱᕆᐊᖅᑐᓚᐅᖅᑕᕗᑦ. ᑕᐃᒫᒃ ᒐᕙᒪᕗᑦ 

ᐅᖃᖅᐸ? 

 

ᐃᒃᓯᕙᐅᑕᖅ, ᓄᓇᒋᔭᕋ ᐃᒥᐊᓗᒻᒧᑦᑕᐅᖅ 

ᐃᒥᐊᓗᖃᖅᑎᑦᓯᑦᑕᐃᓕᓂᕐᒧᑦ ᓂᕈᐊᖃᑦᑕᖅᓯᒪᒻᒪᑦ 

ᐊᕐᕌᒍᑦ ᖄᖏᖅᑐᐃᑦ ᐊᒥᓲᓂᖅᓴᐅᖃᑦᑕᖅᓱᑎᓪᓗ 

ᐃᒥᐊᓗᖃᖁᔨᖏᑦᑐᐃᑦ 

ᐅᑉᐱᕈᓱᓕᖅᓯᒪᓂᑰᓚᐅᕐᒪᑕᑦᑕᐅᖅ 

ᑕᐃᒪᐃᑦᑐᓕᕆᓐᖏᓐᓂᖅᓴᐅᒐᒥᒃ 

ᐱᖁᑎᑖᖃᑦᑕᕈᓐᓇᓂᖅᓴᐅᓕᕐᓂᑰᒻᒪᑕ ᒪᑯᓂᖓ 

ᐊᑭᑐᔫᑕᐅᓂᖅᓴᓂᒃ. ᐃᒻᒥᓂᒃ 

ᐱᒪᑐᑦᑎᐊᓂᖅᓴᐅᓕᕐᓂᑎᒃ ᒪᓕᑦᑐᒍ. 

ᒥᐊᓂᕆᑦᓯᐊᓂᖅᓴᐅᓕᖅᑐᑎᓪᓗ. 

 

ᐄ, ᐅᑉᐱᕈᓱᑦᑐᖓᑦᑕᐅᖅ ᐅᖃᖅᑐᖃᖅᑲᐅᒻᒪᑦ 

ᑕᒪᒻᒥᐊᓗᐃᑦ ᐃᒥᐊᓗᑦᑎᐅᖏᑦᑑᒐᓗᐊᑦ, ᐄ. 

ᑭᓯᐊᓂᑦᑕᐅᖅ ᑕᐃᒪᐃᑦᑐᓕᕆᔪᒪᔪᐃᑦ ᐱᓗᐊᔮᖅᑐᒥᒃ 

ᐱᕕᖃᖅᑎᑕᐅᒋᐊᒃᑲᓐᓂᑐᐃᓐᓇᓕᒑᔫᔮᕐᓂᖏᑦ ᑖᓐᓇ 

clause, ᐃᒥᐊᓗᑦᑖᒃᑲᓐᓂᕈᓐᓇᖅᑐᓰᓚᖁᔭᐅᓚᐅᕐᒪᑦ 

ᒐᕙᒪᒋᔭᕗᑦ? ᐅᐃᓂᐲᒡᒥ, ᐃᑦᒥᓐᑕᓐᒥ, ᐋᑐᐊᒥ 

ᐊᐅᓪᓚᕋᐃᒍᑦᓯ ᓇᒃᓴᒃᑲᓐᓂᖃᑦᑕᕐᓂᐊᖅᑐᓯ. 

ᑕᐃᒪᐃᓕᐅᖁᔨᓚᐅᖅᐸᑦ ᐊᐱᖅᓱᖅᑕᐅᔪᑦ? 

ᑖᑦᓱᒥᖓ ᓂᕈᐊᖃᖅᑕᕈᑎᒋᔭᕋᓂᒃ. 

 

ᐃᒃᓯᕙᐅᑕᖅ, ᓇᓗᓇᐃᓪᓗᐊᕈᒪᑐᐃᓐᓇᖅᑐᖓ 

ᐊᐱᖅᓱᖅᑕᐅᓐᓇᔪᓚᐅᖅᑳᖅᓱᑎᒃ ᓄᓇᕗᒻᒥᐅᑕᑦ 

ᐊᓯᖔᖓᓂᒃ ᐱᓂᐊᖅᑑᔮᓚᐅᖅᑑᒐᓗᐊᒥᒃ 

ᓴᖅᑭᑎᑦᓯᕕᐅᓕᖅᑎᓪᓗᒋᑦ ᓯᕐᓗᓇᒐᓚᕕᐅᑎᒻᒪᑦ. 

ᒐᕙᒪᒋᔭᕗᑦ ᑕᐃᒪᓐᓇᐃᓕᐅᖃᑦᑕᕐᓂᐊᖅᐸᑦ 

ᐃᓄᖁᑎᒋᔭᕐᒥᓂᒃ? ᐱᒃᑯᓇᑦᓯᐊᖏᑦᑐᐹᓘᔮᕐᒪᑦ 

ᓯᕗᓂᒃᓴᕆᓂᐊᖅᑕᑎᓐᓂᒃ. 

 

ᐅᓇᓗ ᑭᖑᓪᓕᖅᐹᒥᒃ, ᐃᒃᓯᕙᐅᑕᖅ, 

ᐱᔭᑦᓴᖃᐅᒐᑦᑕᐃᓛᒃ. ᐅᖃᕈᒪᓪᓗᖓ ᑖᒃᑯᐊ 

ᓅᑦᓯᒋᐊᕈᑕᐅᔪᐃᑦ ᑲᑎᒪᔨᕋᓛᓃᑦᑐᑕ 

ᓂᕈᐊᖃᑦᑕᕐᓂᕆᓚᐅᖅᑕᖏᑦ ᒪᓕᒃᓱᒋᑦ 

ᐊᒥᓲᓂᖅᓴᐅᖅᑕᓚᐅᖅᑐᐃᑦ 

ᐃᓅᓴᓪᓕᒋᐊᖔᖅᑲᐅᒥᒻᒪᑕ, ᓲᑭᐊᖅ? ᐃᓛᒃ, 

ᐃᓱᒪᒃᓱᕐᕕᖃᕐᓂᖅ ᑐᓐᖓᕕᒋᔭᐅᓪᓗᓂ 

ᓇᓗᓇᓐᖏᑦᑑᒐᓗᐊᖅ. 

 

ᐅᓇ clause 3ᒦᑦᑐᖅ ᖃᓪᓗᓈᑦ 

ᓄᓇᖓᓐᓃᓐᖔᕐᓂᑰᓗᓂ ᐱᕕᖃᓕᖅᑎᑕᐅᒃᑲᓂᕐᓂᖓ 

ᒥᐊᓂᕆᑦᓯᐊᕆᐊᖃᒃᑲᓂᓐᓂᕐᒥᒃ 

ᐅᖃᕋᓱᒃᑲᓗᐊᖅᑎᓪᓗᑕ ᓲᕐᓗ 

ᓯᖁᑎᕈᑎᒃᓴᑲᓐᓂᐅᔪᓐᓇᖔᖅᑐᓂᒃ 

ᓂᐅᕐᕈᑎᖃᕋᓱᖔᓕᕐᓂᕐᒧᓪᓘᓐᓃᑦ  

ᓂᐅᕐᕈᑎᖃᕆᐊᖃᖏᒃᑲᓗᐊᕐᓗᓂ 

ᐃᓚᓕᐅᕆᔪᐊᓘᔮᑦᓯᐊᕐᒪᑦ. ᐊᐃᑦᑖᓐᖑᒐᓗᐊᖅ.  

ᓂᓐᖓᐅᒪᖏᑦᑐᖓ. ᓴᓪᓕᕐᒥ ᐃᒥᐊᓗᖃᑦᑕᐃᓕᓂᖅ 

ᐃᓚᐅᕕᒋᖃᑦᑕᖅᓯᒪᓂᓐᑯᒋᒐᒃᑯ ᐊᒻᒪ 

ᐃᓚᓕᐅᖃᑦᑕᖅᓯᒪᓪᓗᒍ ᐅᔾᔨᕆᓯᒪᓪᓗᖓᑦᑕᐅᖅ 

ᑕᐃᒪᐃᒐᔭᓚᐅᓐᖏᒃᑲᓗᐊᖅᑎᓪᓗᒍ ᐃᒻᒪᖃ ᐃᓚᖓᒍᑦ 

ᐃᑲᔪᖅᓯᕚᓪᓕᖃᑦᑕᓲᖑᓯᒪᓪᓚᑦᑖᕐᓂᖓ 

ᖃᐅᔨᓯᒪᒻᒥᒐᒃᑯ. ᑕᐃᒪᐃᑦᑐᓕᕆᒐᔭᓚᐅᖅᑑᒐᓗᐊᖅ 

ᐱᑕᖃᓐᖏᓂᖅᓴᐅᓂᖓᓄᑦ ᐃᒻᒥᓂᒃ 

ᐱᒪᑐᑦᓯᐊᓂᖅᓴᐅᓕᖅᓯᒪᔪᐃᑦ. ᑖᓐᓇ ᓅᑦᓯᒋᐊᕈᑦ 

ᓂᕈᐊᕈᑎᒋᓕᕐᒥᒍᑦᑎᒍ 

ᓇᓐᖏᖅᓯᔾᔪᑎᒋᖃᑕᐅᓚᖓᒻᒥᔭᕋ. ᐃᒃᓯᕙᐅᑕᖅ 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᖅᑯᑎᖃᕈᒪᔪᖓ 

ᒪᕐᕉᓐᓂᒃ ᐊᒻᒪ ᐅᖃᐅᓯᖃᓚᖓᓪᓗᖓ ᐱᖁᔨᕗ 

ᖓᕈᑎᐅᑉ ᒥᒃᓵᓄᑦ. ᐃᑲᔪᖅᑐᖅᖢᒍ ᓯᕗᓪᓕᖅᐹᒥ 

ᐱᖁᔨᕗᖔᕈᑦ. ᐅᓇ ᐊᔾᔨᒋᓐᖏᑦᑑᔮᕐᒪᒍ bill ᒥᓂᔅᑕᐅᑉ 

ᒪᑐᐃᕈᑎᒋᔭᖓᑕ. ᒥᓂᔅᑑᑉ ᒪᑐᐃᕈᑎᖏᓐᓂ pilot 

projectᖑᓂᕋᖅᖢᒍᓕ ᐃᓕᓐᓂᒃ ᐅᖃᖃᑦᑕᖅᑲᐅᓪᓗᓂ. 

ᑭᓯᐊᓂ ᒪᓕᒐᒃᓴᖅ ᑕᐅᑐᕋᓐᓈᖅᖢᒍ ᐆᑦᑐᕋᐅᑎᒥᒃ 

ᐅᖃᓐᖏᑦᓯᐊᒻᒪᕆᒻᒪᑦ. ᐅᕝᕙᓘᓐᓃᑦ ᕙᐃᓂᒥᓪᓘᓐᓂᑦ 

ᕕᐊᖏᓐᓇᕐᒥᓪᓘᓐᓃᑦ 

ᓂᐅᕕᖅᑕᐅᒍᓐᓇᖅᓯᓛᖅᑰᓐᖏᒻᒪᑦ. ᐃᒥᐊᓗᓕᒫᑦ ᕕᐊ 

ᐊᒻᒪᓗ ᕙᐃᓂᑐᐃᓐᓈᓚᒐᓂ. ᑕᐃᒃᑯᐊᑦᑕᐅᖅ, 

ᐱᔪᓐᓇᕐᓂᕐᒥᒃ ᐅᓇ ᑐᓂᓯᔫᔮᕆᒐᒃᑯ ᒥᓂᔅᑕ. 
 

ᐅᒃᑯᐃᓐᖔᓕᓛᖅᑐᑦᑕᐅᖅ ᑕᐃᒃᑯᐊ 

ᕙᐃᓂᐅᓐᖏᑦᑑᒐᓗᐊᑦ. ᑖᓐᓇ 

ᓇᓗᓇᐃᖅᑕᐅᒃᑲᓐᓂᕆᐊᖃᓚᖓᔪᖅ ᐊᒻᒪᓗ ᐆᒥᖓ 

ᐊᐱᖅᑯᑎᖃᕈᒪᓪᓗᖓ, ᑕᐃᒃᑯᐊ ᒪᕐᕈᐃᖑᖃᑦᑕᕐᒪᑕ 

ᓄᓇᓕᓐᓂ, ᐃᓚᖏᑦ ᐃᒥᐊᓗᖃᕈᓐᓇᖏᑦᑐᑦ dry 

community-ᒎᖅ ᓂᕈᐊᖅᖢᑎᒃ 

ᓂᐅᕐᕈᑎᖃᖃᑦᑕᕐᓂᕐᒥᒃ ᐱᔪᒪᓐᖏᓐᓂᑯᐃᑦ. ᑕᐃᒃᑯᐊ 

ᐃᓚᖏᑦ controlled-ᒐᓚᐅᓪᓗᑎᒃ, 

ᓂᐅᕐᕈᑎᖃᕈᓐᓇᒐᓚᒃᖢᑎᒃ ᖃᑦᓯᐅᓂᖏᑦ 

ᐊᐅᓚᑕᐅᓪᓗᑎᒃ ᐃᒻᒪᖃ ᑲᑎᒪᔨᕋᓛᓄᑦ. ᑕᐃᒪ 

ᑕᐃᒃᑯᐊ ᐅᒃᑯᐃᖅᐸᑕ, ᒐᕙᒪᒃᑯᑦ ᐅᒃᑯᐃᖁᔨᓕᖅᐸᑕ 

ᓂᐅᕕᐊᒃᓴᖃᖃᑦᑕᓚᖓᓕᖅᑯᓯ ᑕᐃᒃᑯᐊᓕ 

ᖃᑦᑎᐅᓂᖏᓐᓂᒃ ᐊᐅᓚᑦᑎᓚᐅᖅᑐᑦ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒫᓐᓇ 

ᐱᒋᐊᖅᑎᑦᑎᔾᔪᑕᐅᔪᒦᓐᓇᑦᑕ, ᑕᕝᕗᖓᑐᐊᕐᓗ 

ᐅᖃᐅᓯᖃᕈᓐᓇᖅLᑕ. ᐃᒻᒥᒃᑯᓪᓕ ᑖᒃᑯᐊ ᓈᓴᐅᑎᖏᑦ 

ᐱᓕᕆᐊᕆᓕᕈᑦᑎᒍ ᐊᐱᖅᓱᕈᓐᓇᕐᓂᐊᕋᑦᑕ. 

ᑖᔅᓱᒧᖓᑐᐊᖅ ᐅᖃᓪᓚᕝᕕᖃᖅᑎᑦᑎᔪᒪᒐᒪ, 

ᐅᖃᓪᓚᕝᕕᖃᖅᑎᑦᑎᔭᕆᐊᖃᖅLᖓᓗ 

ᐱᒋᐊᖅᑎᑦᑎᔾᔪᑕᐅᓯᒪᔪᒧᑦ. ᐊᐱᕆᔪᒪᒍᕕᑦ 

ᐱᕕᖃᕐᓂᐊᖅᑐᑎᑦ, ᒥᔅᑕ ᑰᓕ. ᒫᓐᓇᓕ ᑭᓯᐊᓂ 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᔅᓱᒧᖓ ᐱᒋᐊᖅᑎᑦᑎᔾᔪᑕᐅᓯᒪᔪᒧᑦ 

ᐅᖃᐅᓯᒃᓴᖃᖅᑐᖃᖅᐸ ᓱᓖ? ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, 

ᐅᖃᐅᓯᕆᓚᐅᖅᑕᕋ ᐹᓂ, ᒫᓂ, ᐃᑲᓂ, ᓇᓂ 

ᑕᒪᓐᓇ ᐊᓯᐊᓐᖑᕈᓐᓇᕐᒥᒻᒪᑦ ᐅᕙᖓ ᐱᔪᓐᓇᕐᓂᕋ 

ᓂᕈᐊᖅᑕᐅᓂᒃᑯᑦ ᐊᑐᕐᓗᒍ ᐊᒻᒪᓗ democracy 

ᑕᒫᓂ ᒐᕙᒪᒋᔭᑦᑎᓐᓂ ᑐᓐᖓᕕᓪᓚᑦᑖᖅ ᐊᑐᕐᓗᒍ. 

 

ᑐᓴᖃᑦᑕᖅᓯᒪᒐᑦᑕ, ᓄᓇᒋᔭᑦᑎᓐᓂᓪᓗ ᖃᐅᔨᒪᓪᓗᑕ 

ᐃᒥᐊᓗᒻᒥ4 ᓂᐅᕕᖅᑎᑦᑎᖃᑦᑕᖅᑐᓂᒃ ᖃᐅᑕᒫᑦ, 

ᐅᓪᓗᑕᒫᑦ 24/7 ᐊᑎᖏᓪᓗ ᓴᖅᑭᑎᑦᑐᒪᓇᑎᒍ. 

ᖃᓄᐃᒻᒪᑦ, ᐃᑲᔪᖅᑐᕋᑦᑎA? ᒪᒃᑯᑦᑐᓂᒃ, 

ᐃᓐᓇᕐᓂᓪᓗ ᐃᓅᓯᖏᓐᓂᑦ ᓱᕈᐃᕙᓪᓕᐊᔪᑦ ᐃᒻᒥᓂᒃ 

ᐊᔪᕈᓐᓃᖅᑎᑦᑎᕙᓪᓕᐊᔪᑦ ᓯᕗᓂᒃᓴᒥ4 

ᐊᓯᕈᐃᕙᓪᓕᐊᔪᑦ. 

 

ᑖᓐᓇ ᐃᓚᖓ 3(a)(1) ᑖᓐᓇᐅᒻᒪᑦ ᐅᖃᖅᓯᒪᒻᒪᑦ 

(ᑐᓵᔨᑎᒍᑦ) ᑖᒃᑯᐊ ᓂᐅᕕᕐᕕᒃᓴᐃᑦ 

ᒪᓕᒐᖃᖅᑎᑕᐅᔪᑦ.  (ᑐᓵᔨᑎᒎᖏᑦᑐᖅ) ᓲᕐᓗ ᑖᓐᓇ 

ᑕᑯᔅᓴᐅᓪᓗᓂ ᒪᓕᒐᓪᓚᑦᑖᖑᓗᓂ ᖃᐅᔨᒪᔭᐅᓗᓂᓗ 

ᐊᓯᕈᐃᓐᖏᒻᒪᑦ ᒪᓕᒐᕐᒥᒃ. ᑕᐃᒃᑯᐊᓕ ᐊᓯᕈᐃᔪᑦ, 

ᐊᓯᕈᐃᖃᑦᑕᖅᑐᑦ ᐅᕙᖓᓕ ᐃᑲᔪᕈᒪᓐᖏᓐᓇᒃᑭᑦ 

ᑖᓐᓇ ᐃᓚᖓ 3 ᖃᓄᐃᒋᓐᖏᑕᕋ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐱᒋᐊᖅᑎᑦᑎᔾᔪᑕᐅᓯᒪᔪᒧᑦ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ, ᐃᒃᓯᕙᐅᑕᖅ. ᑖᓐᓇ ᐃᓚᖓ 

3 ᐱᒋᐊᖅᑎᑕᐅᔫᒐᓗᐊᖅ ᐃᑲᔪᕐᓂᐊᓐᖏᒻᒥᒐᒃᑯ 

ᐱᔾᔪᑎᖃᖅᖢᖓ ᐆᒥᖓ: ᑖᓐᓇ ᐃᒥᕐᓗᒃ ᐃᓚᐃᓐᓄᑦ 

ᓄᓇᓕᓐᓄᑦ ᒪᑐᐃᖓᓗᓂ, ᒪᑐᐃᖓᓐᖏᓪᓗᓂ, 

ᑖᓐᓇ ᐅᖅᓱᖅᑑᖅ ᒪᑐᓯᒪᓗᓂ, ᑕᓗᕐᔪᐊᖅ 

ᒪᑐᐃᖓᓗᓂ. ᐊᒥᓱᑦᑕᐅᖅ ᐃᒥᔾᔮᕈᓐᓇᕐᒪᑕ 

ᐱᔪᒪᔭᒥᓐᓂᑦᑕᐅᖅ ᑐᓴᕐᓇᖅᑎᑦᑎᒥᒻᒪᑕ ᑖᒃᑯᐊ 

ᐱᖁᔭᐃᑦ ᑕᐃᑲᓐᖔᕐᒪᑕᒎᖅ task force 

ᐱᔾᔮᕈᓐᓇᖅᑐᑦᑕᐅᖅ ᑕᐃᒪᓐᓇ 

ᑐᓴᕈᓐᓇᖃᑦᑕᕆᐊᖃᕋᑦᑎᒍ ᑖᓐᓇ  

ᑐᓵᔪᓐᓇᖅᑰᕐᒥᒻᒪᑦ ᐱᖁᔭᓕᐅᖅᑕᐅᔪᒪᔪᖅ 

ᐃᑲᔪᖅᑐᕐᓂᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑕᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ ᐅᖃᒃᑲᓐᓂᕈᒪᔪᒥᒃ  

ᐊᑎᖁᑎᖃᕈᓐᓃᕋᒪ. ᒫᓐᓇ ᐱᕕᖃᖅᑎᑦᑐᒪᓪᓗᒍ 

ᑖᔅᓱᒥᖓ ᐱᒋᐊᖅᑎᑦᑎᖅᑲᐅᔪᖅ, ᒥᔅᑕ ᑕᐹᕐᔪᒃ 

ᑭᖑᓪᓕᖅᐹᒥᒃ ᓂᓪᓕᕈᒪᒍᕕᑦ ᐱᕕᖃᖅᑎᑉᐸᒋᑦ. ᒥᔅᑕ 

ᑕᐹᕐᔪᒃ. 
 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐄ, ᑖᔅᓱᒧᖓ ᓂᓪᓕᑲᓐᓂᐊᕐᔪᒍᒪᑐᐃᓐᓇᖅᖢᖓ. 

ᒪᓕᒐᒃᓴᖅ 64-ᒥᒃ ᐱᓕᕆᐊᖃᕐᓂᑎᓐᓂᑦ 

ᑭᖑᓪᓕᖅᐹᕆᒍᒪᓐᖏᒃᑲᓗᐊᖅᖢᒍ ᐊᓯᖏᓪᓗ ᓱᓕ 

ᐊᐱᖅᑯᑎᔅᓴᖃᕐᕕᒋᓂᐊᖅᑕᔅᓴᕆᒻᒥᒐᒃᑭᑦ.  
 

ᐅᓇ ᐃᒃᓯᕙᐅᑕᖅ, ᑖᓐᓇᐃᓛᒃ ᒪᓕᒐᒃᓴᖅ 64 

ᑕᒪᒃᑭᓕᒫᖅᖢᒍ, ᑖᓐᓇ ᕿᒥᕐᕈᓪᓗᒍ ᑖᒃᑯᐊ 

ᐆᑦᑑᒪᔭᖅᑕᐅᔪᒪᔮᖅᑐᑦ ᓇᓗᓇᖅᑰᔨᓐᖏᑦᑑᒐᓗᐊᖅ 

ᓄᓇᕗᒻᒥ ᐃᒻᒪᖃ ᓄᓇᓕᒃ ᐊᑕᐅᓯᕐᓘᓐᓃᑦ, 

ᒪᕐᕉᓪᓘᓐᓂᑦ ᑕᐃᒪᓐᓇ ᐆᑦᑐᕋᖅᑕᐅᔪᒪᓂᐊᖅᑑᒐᓗᐊᑦ. 

ᑭᓯᐊᓂ ᒪᓕᒐᖅ ᑖᓐᓇᐅᑎᓪᓗᒍ, ᐃᓛᒃ 

ᐋᖅᑭᒋᐊᖅᑕᐅᔾᔪᑎ ᑕᒪᒃᑯᓂᖓ 

ᓂᐅᕕᕈᓐᓇᖅᓯᓂᐊᕐᒪᑦ, ᓂᐅᕕᕈᓂᓗ ᑎᒍᒥᐊᕐᓗᓂᐅᒃ 

ᐃᒻᒪᖃ ᐴᖅᓯᒪᔭᒃᓴᕆᒐᓗᐊᕐᓗᓂᐅᒃ 

ᐊᖏᕐᕋᐅᑎᔪᓐᓇᖅᓯᓕᒑᕐᒪᒍ ᑖᓐᓇ ᒪᓕᒐᒃᓴᖅ 65 

3(a)(1) ᑕᐃᒪᓐᓇ ᐅᖃᖅᓯᒪᖅᑰᔨᒻᒪᑦ. 

 

ᑖᓐᓇ ᐃᓱᒫᓗᓐᓇᕈᔪᒃᖢᓂ, ᑕᐃᒃᑯᓄᖓ 

ᕿᕐᒥᕈᔭᐅᒃᑲᓐᓂᕆᐊᖃᓚᐅᕋᓗᐊᕐᒪᑦ 

ᓂᐅᕕᕐᕕᖃᑐᐃᓐᓇᕐᓂᕐᒨᓐᖏᑦᑐᖅ ᕙᐃᓂᓕᓐᓗ 

ᕕᐊᓂᓪᓗ. ᑭᓯᐊᓂᑦᑕᐅᖅ ᑕᒪᒃᑯᐊ 

ᐃᓱᒪᒋᔭᐅᔭᕆᐊᖃᑦᑎᐊᕐᒥᒻᒪᑕᑦᑕᐅᖅ ᑕᒪᒃᑯᐊ 

ᐅᖃᐅᓯᐅᑲᑕᑦᑑᒐᓗᐊᑦ ᐃᒥᐊᓗᑦᑕᐃᓕᒪᔪᒡᒎᖅ 

ᓄᓇᒥᓐᓂ. ᑖᒃᑯᐊᓕ ᖃᓄᖅ 

ᒪᑐᐃᕈᔾᔭᐅᓂᐊᕐᒪᖔᑕᓘᓐᓃᑦ, ᐃᒻᒪᖃ ᑕᐃᒃᑯᐊ 

ᒪᓕᒐᐃᑦ, ᒪᓕᒐᓕᒫᕌᓗᐃᑦ ᐋᖅᑭᒋᐊᖅᑕᐅᑉᐸᑕ 

ᑕᒪᒃᑯᓂᖓ ᐃᓱᒫᓗᓐᓇᕋᔭᓐᖏᑦᑑᒐᓗᐊᖅ 

ᑐᑭᓯᐅᒫᓂᒍᓐᓇᕐᓂᐊᕋᑦᑕ ᖃᓄᖅ 

ᐊᑦᑐᖅᑕᐅᓂᐊᖃᕐᓂᐊᕐᒪᖔᑦ. ᑕᐃᒃᑯᐊ 

ᐋᖅᑭᒋᐊᕈᑎᑯᓗᑐᐃᓐᓇᕐᒥᒃ ᑖᔅᓱᒧᖓ ᐃᒥᐊᓗᒻᒧᑦ 

ᒪᓕᒐᕐᔪᐊᖑᑎᓪᓗᒍ, ᓄᓇᑦᓯᐊᕐᒥ ᐱᓚᐅᖅᓯᒪᔭᕗᑦ 

ᑕᐃᒪᓐᖓᓂᑦ ᓱᕐᕋᓚᐅᖅᓯᒪᓐᖏᒻᒪᑦ ᒫᓐᓇᒧᑦ ᑎᑭᒃᖢᒍ, 

ᕿᒥᕐᕈᔭᐅᓂᐊᕐᓂᕋᖅᓯᒪᔫᒐᓗᐊᖅ ᐃᓗᐃᑦᑑᓗᒍ. 

ᐃᓚᐃᓐᓇᑯᓗᖏᑦ ᑕᒪᒃᑯᐊ ᓱᒧᑦ ᖃᓄᓪᓚᑦᑖᕐᖏᓛᒃ 

ᑐᑭᐅᒪᓐᖏᑦᑎᐊᓕᕋᓗᐊᖅᑐᖓ 

ᐊᖏᖃᑎᒌᒍᑎᒋᓚᐅᖅᑕᑦᑎᓐᓂᒃ ᑲᑎᒪᔨᕋᓛᖑᑎᓪᓗᑕ. 

 

 

ᑖᓐᓇ ᐃᒃᓯᕙᐅᑕᖅ, ᒫᓐᓇ ᑲᒪᒋᔭᕆᐊᖃᕋᓱᒋᒐᑦᑎᒍ 

ᑖᓐᓇ ᐱᕈᔨᕗᖔᖅ. ᓂᕈᐊᖅᑎᑦᑎᓕᕈᕕᑦ 

ᓇᓗᓇᐃᖅᑕᐅᓯᒪᔪᒪᓐᓇᐅᒐᓗᐊᖅ ᐊᑎᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᔅᓱᒧᖓ 

ᑭᖑᓪᓕᖅᐹᖑᓪᓗᑎᑦ ᐅᖃᕈᓐᓇᕐᓂᐊᕐᓂᕋᖅᑲᐅᒐᒃᑭᑦ, 

ᑭᖑᓪᓕᖅᐹᖑᕋᑖᖅᑐᑎᓪᓗ ᐊᒻᒪᓗ ᑐᑭᓯᓪᓗᖓ 

ᓂᕈᐊᓕᕈᑦᑕ ᐊᑎᓕᐅᖅᑕᐅᓯᒪᖁᔨᔪᑎᒃ 

ᓂᕈᐊᖅᑐᓂᒃ. ᑕᐃᒪᐃᒻᒪᑦ ᑖᔅᓱᒥᖓ 

ᐱᒋᐊᖅᑎᑦᑎᔾᔪᑕᐅᒥᒪᔪᒥᒃ ᐃᑲᔪᖅᑐᐃᔪᑦ 

ᓇᖏᖅᓯᓚᐅᕆᑦᑎ, ᓇᖐᓐᓇᕐᓗᓯᓗ ᐊᑏᑦ 

ᑕᐃᔭᐅᓚᐅᓐᖏᓐᓂᖓᓂ. 

 

ᒥᔅᑕ ᑕᐹᕐᔪᒃ. 

 

ᒥᔅᑕ ᐅᓲᑖᐱᒃ. 

 

ᒥᔅᑕ ᑰᓕ. 

 

ᒥᔅᑕ ᓂᖏᐅᖓᓐ. 

 

ᒥᔅᑕ ᕋᒻᐴᑦ.  

 

ᑕᐃᒃᑯᐊ ᑖᔅᓱᒥᖓ ᐊᑭᕋᖅᑐᖅᑐᑦ, 

ᐃᑲᔪᖅᑐᐃᓐᖏᑦᑐᑦ ᓇᖏᖅᓯᓚᐅᕆᑦᑎ ᐊᒻᒪᓗ 

ᓇᖐᓐᓇᕐᓂᐊᕐᓗᓯ ᐊᑏᑦ ᑕᐃᔭᐅᓚᐅᓐᖏᓐᓂᖓᓂ. 

 

ᒥᔅᑕ ᓂᓐᖓᖅ.  

 

ᒥᔅᑕ ᐊᐅᐸᓗᒃᑐᖅ.  

 

ᒥᔅ ᐅᒡᔪᒃ.  

 

ᒥᔅᑕ ᐃᐊᓕᐊᑦ.  

 

ᒥᔅᑕ ᓯᐊᓪ.  

 

ᒥᔅᑕ ᐲᑕᓴᓐ.  

 

ᒥᔅᑕ ᐋᕆᐊᒃ.  

 

ᒥᔅᑕ ᓯᐅᑦᓴᒃ.  

 

ᒥᔅᑕ ᑕᑉᑑᓇ.  

 

ᒥᔅ ᐋᕆᐊᒃ.  

 

ᒥᔅ ᐃᐊᓪ.  

 

ᒥᔅᑕ ᑯᓱᒐᖅ. 

ᖁᔭᓐᓇᒦᒃ. ᑖᒃᑯᐊ ᓂᕈᐊᕈᑎᒋᕋᑖᖅᑕᓯ ᑖᔅᓱᒥᖓ 

ᐱᒋᐊᖅᑎᑦᑎᔾᔪᑕᐅᔪᒥᒃ ᐃᑲᔪᖅᑐᐃᔪᑦ 5. ᑖᔅᓱᒥᖓ 

ᐱᒋᐊᖅᑎᑎᔾᔪᑕᐅᔪᒥᒃ ᐊᑭᕋᖅᑐᖅᑐᑦ 12. ᑖᓐᓇ 

ᐱᒋᐊᖅᑎᑎᔾᔪᑕᐅᔪᖅ ᓵᓚᐅᔪᖅ. ᐅᑎᕐᓗᑕ. 

ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? ᒥᔅᑕ ᑰᓕ.  

 

ᑰᓕ: ᑖᓐᓇ, ᐃᒃᓯᕙᐅᑕᖅ, ᐊᐱᖅᑯᑎᒋᒍᒪᖅᑲᐅᔭᕋ 

ᑕᐃᓐᓇ ᑐᑭᓯᓇᖅᑲᐅᓪᓗᓂ Preamble-ᒋᔭᖓᓂ 

ᑕᐃᒃᑯᐊ ᓄᓇᓕᑦ ᓄᓇᕗᓕᒫᒦᓛᒃ ᖃᓄᖅ 

ᐃᒥᐊᓗᖃᕈᒪᔪᑦ ᒪᓕᒐᖅ ᒪᓕᒃᖢᒍ ᐱᕕᒃᓴᖃᓲᖑᒻᒪᑕ 

ᓂᕈᐊᕐᓗᑎᒃ under Plebiscite Act, Plebiscite of 

some kind, a formal vote ᐊᒻᒪᓗ ᑕᐃᓐᓇ 

ᒪᓕᒃᑕᐅᒋᐊᖃᓕᖅᖢᓂ ᒐᕙᒪᒃᑯᓐᓄᑦ 

ᓈᓚᒃᑕᐅᒋᐊᖃᖅᖢᓂ ᐅᑭᐅᓄᑦ ᖃᑦᑎᓄᒃᑭᐊᖅ 

ᓇᓗᓇᐃᖅᓯᒪᖃᑦᑕᐸᓪᓚᐃᔪᖅ. ᑕᐃᒃᑯᐊ Control-

ᖑᔪᑦ ᐱᕕᔅᓴᖃᒐᓚᑦᑐᑦ. ᒥᓂᔅᑕ ᐊᐱᕆᔪᒪᔭᕋ ᑖᓐᓇ 

ᐅᒃᑯᐃᖅᐸᑦ ᐃᓱᒪᐃᓐᓇᖅ ᑕᐃᑲᓂ Designation-

ᖑᑲᓪᓚᓐᓂᖅᐸᑦ ᑕᐃᑲᓂ ᓄᓇᓕᒻᒥ a, b, or c. 

ᑕᐃᑲᓂ ᓂᐅᕕᖃᑦᑕᕈᓐᓇᓚᖓᓕᖅᑐᑦ ᐃᒥᐊᓗᓐᓂᒃ. 

ᑕᐃᒃᑯᐊ ᒪᓕᒐᐃᑦ ᐊᑐᕈᓐᓃᖅᑎᑕᐅᓛᓕᖅᐸᓪᓖ 

ᑕᐃᒪᐃᓐᓂᐊᓂᖅᐸᑦ ᐊᒻᒪᓗ ᖃᖓᒃᑯᑦ 

ᐊᑐᕈᓐᓃᕈᒫᖅᑲᑦ ᐃᓱᓕᑉᐸᓪᓘᕝᕙ ᑕᐃᓐᓇ 

Plebisciteᖑᔪᖅ ᐅᕝᕙᓘ ᓂᕈᐊᖅᖠᓂᒃᑰᕆᐊᖃᓛᖅᑲ 

ᓱᓕ ᑕᐃᑲᓂ ᓂᐅᕕᕐᕕᖃᕐᕕᐅᖁᔮᓂ ᒥᓂᔅᑕ? 

ᑕᓐᓇᖃᐃ ᑐᑭᓯᓇᕋᓗᐊᖅᐳᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ ᐊᒻᒪᓗ ᒥᔅᑕ ᑰᓕ ᐊᐱᕆᕋᑖᕐᖓᑦ. 

ᑖᒃᑯᐊ ᐊᓯᔾᔨᔾᔮᖏᑦᑐᑦ ᓄᓇᓕᑦ ᖃᓄᐃᓕᖓᓂᒋᑦ. 

ᐃᒥᐋᓗᖃᕆᐊᖃᓐᖏᑦᑐᑦ ᑕᐃᒪᐃᓕᖓᐃᓐᓇᓚᖓᔪᑦ 

ᒪᑐᐃᖓᒍᒪᔪᑦ ᒪᑐᐃᖓᓗᑎᒃ. ᑖᒃᑯᐊ ᓄᓇᓕᓕᒫᑦ 

ᐅᖃᕐᕕᒋᓂᐊᖅᑕᕗᑦ ᑕᒪᓐᓇ 

ᑲᔪᓯᒋᐊᓚᐅᓐᖏᓂᑦᑎᓐᓂ. ᐋᔩᖃᑎᒋᓗᒋᖅᑲᐃ 

ᑖᒃᑯᐊ ᕼᐊᒻᒪᓚᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑐᑭᓯᔭᕋᓗᐊᕋ ᑖᓐᓇ. ᑖᓐᓇ ᐊᐱᖅᑯᒻᒥᒃ ᑕᒪᓐᓇ 

ᐋᔩᖃᑎᒌᓐᓂᖅ ᖃᓄᖅ ᑐᑭᖃᖅᐸ? 

ᖃᐅᔨᓴᖅᑐᖃᒃᑲᓂᕐᓂᐊᖅᑲ ᓇᓪᓕᐊᓐᓄᑦ 

ᓄᓇᓕᓐᓄᑦ. ᒪᓕᒐᓕᐅᖅᑏᓪᓗ ᐃᓚᐅᓗᑎᒃ ᖃᓄᖅ  

ᑖᒃᑯᐊ ᒪᓕᓐᓂᐊᕈᑎᑦ ᐊᑐᓕᖁᔭᐅᓯᒪᔪᓂᒃ 

ᖃᐅᔨᓴᖅᑎᐅᓚᐅᖅᑐᓄᑦ? ᑖᓐᓇ ᐊᐱᖅᑯᑎᒐ ᑖᓐᓇ 

ᐋᔩᖃᑎᒌᓐᓂᖅ ᐋᖅᑭᓯᒪᓂᐊᖅᐸ ᒪᓕᒐᑎᒎᖓᑉᐸᑦ 

ᓲᕐᓗ ᒪᐅᓇᑐᐃᓐᓇᖅ ᓂᕈᐊᖅᑎᑦᑎᓗᓂ 

ᐅᕝᕙᓘᓐᓃᑦ ᐊᖓᔪᖅᑲᐅᑎᑦ 

ᐅᖃᓕᒪᖃᑎᒌᑐᐃᓐᓇᕐᓗᑎᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑖᓐᓇᓗ ᖁᔭᓐᓇᒦᒃ ᐊᐱᕆᔪᖅ. 

ᖃᐅᔨᓴᖅᑐᖃᒃᑲᓂᔾᔮᖏᑦᑐᖅ ᑖᒃᑯᓂᖓ 

ᐋᔩᖃᑎᖃᕐᓂᐊᕐᓗᑎᒃ ᓄᓇᓕᓐᓂ. ᑕᒪᓐᓇ 

ᐅᖃᓕᒪᖃᑎᒌᓐᓂᖅ ᓲᕐᓗ ᓄᓇᓕᑦ 

ᐱᖃᑎᒋᑐᐃᓐᓇᕐᓗᒋᑦ ᓄᓇᓕᒻᒥᐅᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑎᑎᕋᖅᓯᒪᓂᖓ 3. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᑭᐅᔾᔪᑎᒋᕋᑖᖅᑕᖓ ᒥᓂᔅᑕᐅᑉ, ᐅᖃᓚᐅᕋᕕᑦ 

ᑖᒃᑯᐊ ᓄᓇᓕᑦ ᐊᑐᓂ, ᑕᐃᒃᑯᐊᓕ ᐃᓱᒫᓘᑕᐅᔪᑦ 

ᐅᖃᐅᓯᐅᖃᑦᑕᖅᑲᐅᔪᑦ ᒪᐃᔭᖓᓄᓪᓗ ᓴᓂᕋᔭᒻᒥᐅᑦ. 

ᑖᓐᓇ ᓄᓇᓕᒃ ᐃᓱᒪᓕᐅᖅᐸᑦ ᖃᓂᒋᔭᖃᕐᓗᓂ 

ᓄᓇᓕᓐᓂᒃ ᑖᒃᑯᐊᑦᑕᐅᖅ ᐅᖃᕐᕕᐅᒐᔭᖅᐸᑦ 

ᑕᐃᒫᔅᓴᐃᓐᓇᖅ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᓪᓗ ᒥᔅᑕ ᐃᐊᓕᐊᑦ. ᐄ, 

ᑖᒃᑯᐊ ᖃᓂᒋᔭᖏᑦᑕᐅᖅ ᐅᖃᕐᕕᒋᒐᔭᕐᒥᔭᕗᑦ.  

ᖁᔭᓐᓇᒦᒃ,  

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑕᕝᕙᓃᒃᑲᑦᑕ ᑎᑎᕋᖅᓯᒪᓂᖓ 3. 

ᐊᐱᕆᓚᐅᕐᒥᓚᖓ, ᑎᑎᕋᖅᓯᒪᓂᖓ 3. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 4. 

ᐊᖏᖅᐱᓯᐅᒃ? ᒥᔅᑕ ᑰᓕ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 015 - 3(3): 

ᐲᖅᑕᐅᓗᓂ ᑎᑎᕋᖅᓯᒪᓂᖓ 4 ᒪᓕᒐᒃᓴᖅ 

40-ᒥ, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᒥᐊᓗᓕᕆᓂᕐᒧᑦ ᒪᓕᒐᖅ (ᑰᓕ) 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐱᒋᐊᖅᑎᑦᑎᒍᑎᖃᕋᒪ ᑕᕝᕙᓂ 4-ᒥ 

ᑎᑎᕋᖅᓯᒪᓂᖓ 4 ᐲᖅᑕᐅᖁᓪᓗᒍ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑖᓐᓇ 

ᐱᖁᔨᕗᖔᕈᑦ ᓈᒻᒪᒻᒪᑦ. ᑕᐃᒃᑯᐊ ᒪᓕᒐᕆᔭᕗᑦ 

ᐃᖅᑲᐅᒪᒐᔅᓯᐅᒃ. ᑖᔅᓱᒧᖓ ᐱᒋᐊᖅᑎᑦᑎᔾᔪᑕᐅᔪᒧᑦ 

ᒫᓐᓇ ᐱᕕᖃᖅᑎᒃᐸᕋ ᒥᔅᑕ ᑰᓕ, 

ᐱᒋᐊᖅᑎᑦᑎᔾᔪᑎᒥᓄᒃ 

ᐅᖃᖃᓐᖓᐅᑕᐅᔪᓐᓇᖁᓪᓗᒍ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᐃᒃᓯᕙᐅᑕᖅ, ᑭᓯᐊᓂ 

ᒥᓂᔅᑕᓘᓐᓃᑦ ᑖᒃᑯᓂᖓᓗ ᐃᑲᔪᖅᓱᐃᔪᑦ 

ᒪᓕᒐᒃᓴᒥᒃ ᐅᖃᖅᓯᒪᖕᒪᑕ ᑕᒪᒃᑯᐊ 

ᐃᒥᑦᓯᐊᖃᑦᑕᖅᑐᐃᑦ ᕝᓵᓚᒃᓯᒪᓂᖅᓴᕆᐊᖃᕐᒪᑕ 

ᑕᒪᒃᑯᓂᖓ ᐃᒥᐊᓗᖕᓂᒃ. ᑕᒪᒃᑯᐊ 

ᐅᓄᖅᓯᒋᐊᕐᓂᐊᖅᑐᑦ ᓇᓗᓇᓐᖏᑦᑐᖅ ᐃᒥᐊᓗᖕᓂᒃ 

ᓂᐅᕕᖃᑦᑕᓕᖅᐸᑕ ᐃᒪᓐᓇ ᓂᐅᕕᕐᕕᐅᒍᓐᓇᖅᑐᓂ 

ᒐᕙᒪᒃᑯᓐᓄᓪᓘᓐᓃᑦ ᐊᐅᓚᑕᖏᓐᓄᑦ 

ᐃᒥᐊᓗᖃᕐᕕᐅᔪᓄᑦ. ᑕᒪᓐᓇ ᑭᐅᔾᔪᑕᐅᖏᒻᒪᑦ 

ᓄᓇᕗᒻᒥᐅᓄᑦ. 

 

ᑖᓐᓇ ᒪᓕᒐᑦᓴᖅ ᐃᒪᓐᓇ ᐃᓱᒪᓕᕈᑕᐅᓂᐊᕐᒪᑦ 

ᑖᒃᑯᐊ ᑮᓇᐅᔭᐃᑦ ᐅᓄᖅᓯᑕᐅᓂᐊᕐᓂᖏᓐᓂᒃ 

ᑭᓯᐊᓂ ᒐᕙᒪᒃᑯᑦ ᓇᐅᖏᓛᒃ ᓴᖅᑭᑦᓯᓚᐅᓐᖏᑦᑐᑦ 

ᐃᒪᓐᓇ ᖃᓄᐃᓕᐅᕈᑎᒋᓂᐊᖅᑕᒥᓂᒃ. ᑕᒪᓐᓇ 

ᐋᖅᑭᒃᓯᒪᑦᑎᐊᖅᑎᓐᓇᒍ 

ᑮᓇᐅᔭᖃᖅᑎᒃᓯᔪᓐᓇᖏᒻᒪᑕ ᐱᓕᕆᐊᖑᔪᒥᒃ  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓪᓕᐊᓐᓂᒃ ᑕᐃᒫᑎᑐᑦ ᒪᓕᒐᒃᓴᖅ ᒪᓕᒐᖅ 

ᑲᑎᒪᔨᓃᒻᒪᑦ. 

 

ᑖᒃᑯᐊ ᑲᑎᒪᔨᐅᖃᑎᒃᑲ ᐅᖃᖅᓯᒪᖕᒪᑕ 

ᑲᑎᒪᔨᕋᓛᓂ ᒪᓕᒐᓕᕆᓂᒧᑦ ᐊᒥᓲᓂᖅᓴᐃᑦ 6-

ᖑᓪᓗᑕ ᐊᑭᕋᖅᑐᓚᐅᕋᓗᐊᑦᑕ ᑖᒃᑯᓂᖓ ᑕᓪᓕᒪᓂᒃ 

ᐋᖅᑭᒋᐊᕈᑕᐅᔪᓂᒃ ᑕᒡᕙᓂ. ᓵᑦᑕᒃᓴᐅᒋᐊᖃᕋᑦᑕ 

ᓄᓇᕗᒻᒥᐅᑦ ᓄᓇᕗᒻᒥᐅᓄᑦ ᑖᓐᓇ ᑎᑎᕋᖅᓯᒪᓂᖓ 

ᖃᓄᖅ ᓴᐳᔾᔭᐅᓯᒪᒐᓗᐊᖅᑲᑦ 

ᓯᕗᓪᓕᐅᔾᔭᐅᒋᐊᖃᓐᖏᒻᒪᑦ ᐃᓛᒃ 

ᓯᕗᓪᓕᐅᔾᔭᐅᓯᒪᓐᖏᒻᒪᑦ ᓄᓇᕗᒻᒥᐅᓄᑦ. 

 

ᑕᐃᒪᐃᒻᒪᑦ ᑎᓕᐅᖅᐸᑦᓯ ᓱᓕ ᖃᐅᔨᒪᓂᓯ 

ᐊᑐᕐᓗᒋᑦ ᐋᖅᑭᑲᐃᓐᓇᕈᑎᒃᓴᒥᒃ 

ᐋᖅᑭᒃᓯᑐᐃᓐᓇᕈᓐᓃᕐᓗᓯ ᑖᓐᓇ ᐃᑲᔪᖅᓱᕐᓂᐊᖅᑲᓯ 

ᑖᓐᓇ ᐱᖁᔨᕗᖔᕈᑎᓕᐊᕆᓯᒪᔭᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᖅᑲᐅᔪᒍᑦ, 

ᐅᖃᐅᓯᒃᓴᖃᖅᑐᖃᖅᐹ? ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᓚᐅᓕᕋᒪ ᐋᔩᖃᑎᒌᑦᑐᓂᒃ ᓄᓇᓕᖕᓂ 

ᓄᓇᕗᒻᒦᓛᒃ ᐊᔾᔨᒌᓐᖏᑦᑐᑦ ᖃᓄᑦᑐᑐᐃᓐᓇᐃᑦ 

ᓄᓇᕗᒦᑦᑐᑦ ᕿᓂᓚᐅᕐᒪᑕ ᐋᖅᑭᒋᐊᕈᑎᒃᓴᓂᒃ 

ᑕᒪᒃᑯᓄᖓ ᐊᑐᖅᑕᐅᖃᑦᑕᕐᓂᖓᓄᑦ ᐃᒥᐊᓗᒃ. 

 

ᑕᐃᒪᑦᑕᐅᖅ ᓴᖅᑭᒐᔪᓚᐅᖅᑐᖅ ᑕᒪᒃᑯᐊ 

ᐊᔪᓕᖅᑎᑕᐅᖁᓪᓗᒋᑦ ᒪᓕᒐᕐᓂᒃ ᓯᑯᒥᑦᑎᓪᓗᑎᒃ 

ᓂᐅᕈᑎᖃᖃᑦᑕᖅᑐᑦ ᐃᒥᐊᓗᖕᓂᒃ. ᖃᐅᔨᒪᔫᒐᓗᐊᑦ 

ᐃᓄᐃᑦ ᑭᓇᒃᑰᓂᖏᓐᓂᒃ. ᑭᓯᐊᓂ 

ᐅᖃᐅᓯᖃᖅᐸᓪᓕᐊᖏᒻᒪᑕ ᐃᓄᐃᑦ ᑕᒪᒃᑯᓂᖓ. 

ᑖᒃᑯᐊ ᓄᖒᑦᑎᖁᔨᖏᒪᑕ ᓄᓇᓕᖕᓂ, 

ᖃᐅᔨᒪᔫᒐᓗᐊᑦ ᐊᒥᓱᑦ ᑭᓇᐅᓂᖏᓐᓂᒃ.  

 

ᑖᓐᓇ ᒪᓕᒐᒃᓴᑦ 64 ᐃᓘᓐᓇᖓᒍᑦ 

ᐋᖅᑭᒋᐊᕈᑎᒃᓴᓂᒃ ᕿᓂᕐᒪᑦ ᐊᒻᒪᓗ 

ᓂᐅᕐᕈᑎᖃᖃᑦᑕᖅᑐᑦ ᐃᒥᐊᓗᓐᓂ 

ᑕᐃᒪᐃᒋᐊᖃᕋᑎᒃ,  

ᐄ, ᐅᖃᖅᑐᕕᓂᐅᔪᒃᓴᐅᒐᓗᐊᖅᑐᖓ ᑲᑎᒪᔨᕋᓛᓂ. 

ᐃᖕᒥᓂᒃ ᓇᖕᒥᓂᖅ ᕿᒥᕐᕈᒐᒪ ᑕᐃᒫᒃ 

ᓂᕈᐊᕈᓐᓇᖁᔭᐅᓪᓗᖓ ᓂᕈᐊᖅᑕᐅᓯᒪᒐᒪ, ᑕᐃᒫᒃ 

ᐃᓄᐃᑦ ᐅᖃᐃᓐᓇᕐᒪᑕ ᓂᐅᕐᕈᑎᖃᖃᑦᑕᕐᓂᖏᓐᓂᒃ 

ᑕᒪᒃᑯᐊ ᓯᖁᒥᒃᓯᒡᓗᑎᒃ ᒪᓕᒐᓂᖅ 

ᓂᐅᕐᕈᑎᖃᖃᑦᑕᖅᑐᑦ ᐃᒥᐊᓗᓐᓂᒃ ᐊᒻᒪᓗ 

ᓱᕋᑦᑎᕆᔪᒻᒪᕆᐊᓘᒡᓗᑎᒃ ᐅᕕᒃᑲᑦᑎᓐᓂᒃ ᐊᒻᒪᓗ 

ᓯᕗᓂᒃᓴᖏᓐᓂᒃ. 

 

ᓱᓖᓛᒃ ᑖᓐᓇ ᐃᑲᔪᖅᓱᕐᓂᐊᖅᑕᕋ ᑖᓐᓇ 

ᑎᑎᕋᖅᓯᒪᓂᖓ 64. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᓐᖓᖅ. ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ ᐅᖃᐅᓯᒃᓴᖃᖅᑐᖃᖅᐸ 

ᓲᓖ? ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎ ᐃᒃᓯᕙᐅᑖᖅ. ᑖᓐᓇ ᒪᓕᒐᒃᓴᖅ 

64 ᐃᓚᒋᐊᕈᑎᖏᓐᓇᕐᓂ ᓱᑕᖃᖅᑑᒐᓗᐊᖅ ᑭᓯᐊᓂ 

ᑖᒻᓇ ᐱᒋᐊᕈᑎᐅᖕᒪᑦ, ᐊᑦᑕᓐᓇᕈᑕᐅᓪᓗᓂᓗ 

ᐃᓚᐃᓐᓄᑦ ᑲᒪᒋᔭᐅᖁᔭᖏᓪᓗᓂ ᑭᓯᐊᓂ 

ᓂᕈᐊᖅᑕᐅᓯᒪᖃᑦᑕᕋᑉᑕ ᓴᓇᓂᐊᖅᑐᕆᓪᓗᑕ. 

ᐃᓂᖓᔪᐊᓗᓐᓂᒃ ᐱᑦᓯᐊᖏᖃᑦᑕᖅᑐᓂᒃ 

ᐃᓱᒫᓘᑎᖃᕐᓂᐊᕈᑉᑕ ᑖᒃᑯᐊ ᐊᑕᓂᐅᓂᐊᖅᐸᑦ 

ᐃᒥᖓᖃᑦᑕᖅᑐᑦ ᐱᑦᓯᐊᖏᖃᑦᑕᖅᑐᑦ. 

ᐃᓱᐊᖅᓯᒋᐊᕈᑎᒃᓴᓂᒃ ᑐᓂᔮᖃᑦᑕᒃᑯᑦ ᑖᓐᓇ 

ᐱᒋᐊᕈᑕᐅᓇᓱᒋᓗᒍᓗ ᐃᓱᒪᒋᔭᕋ, ᑖᒃᑯᐊ 

ᐃᓱᒫᓗᒋᒍᑉᑎᒍ ᒪᓕᒐᓕᐅᖅᑎᐅᓗᑕ 

ᐅᖄᓪᓚᑉᓯᐊᕈᓐᓇᕋᑉᑕ ᐅᑯᐊ ᐃᑲᔪᖅᑕᐅᔮᓖᑦ, ᐊᕐᓇᐃᑦ 

ᓂᓐᖓᒃᑕᐅᔮᖃᖏᑦᑐᑦ ᓄᑕᕋᐃᑦ ᑲᒪᒋᔭᐅᑦᓯᐊᕆᐊᓕᑦ. 

ᓲᖕᒪᒃᑭᐊ ᐃᓱᒫᓗᓐᓇᒃᓯᑳᓪᓚᒃᐸᑦ ᐅᑉᓗᒥ, 

ᐃᓱᐊᖅᓯᒋᐊᕈᑎᒃᓴᓂᒃ ᑐᓂᔭᐅᖃᑉᑕᖅᑐᐊᓘᒐᑉᑕ 

ᐃᓱᒪᒋᔭᑉᑎᓐᓂᑉᓗ ᐅᖄᓪᓚᒃᑎᑕᐅᔪᓐᓇᖃᑦᑕᕋᑉᑕ 

ᖁᔭᓇᖅᑯᖅ. ᑖᓐᓇ ᐱᖁᔭᖅ ᐃᑲᔪᑉᑐᕐᓂᐊᕐᒥᒐᑉᑯ 

ᓇᓗᓇᐃᖅᓯᕗᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᑖᑦᓱᒧᖓᓗ 

ᑖᑦᓱᒧᖓ ᓱᓕ ᐱᒋᐊᖅᑎᒃᑎᔾᔪᑕᐅᔪᒧᑦ 

ᐅᖃᐅᓯᒃᓴᖃᖅᑐᖃᖅᐸ? ᒥᓂᔅᑕ ᐲᑕᓴᓐ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᒪᒃᑯᐊᓗ ᐃᒃᓯᕙᐅᑕᖅ, 

ᓇᓗᓇᐃᖅᑎᑦᑎᒋᐊᖃᕋᒪ. 

 

ᑖᒃᑯᐊ ᖃᐅᔨᓴᖅᑎᐅᓚᐅᖅᑐᑦ 

ᐱᓕᕆᑦᓯᐊᖅᑐᖕᒪᕆᐅᓚᕐᒪᑕ  

ᖁᔭᒋᓪᓗᒋᓪᓗ ᐊᑐᓕᖁᔭᓕᐅᖅᓱᑎᒡᓗ ᐊᒥᓱᓂᒃ. ᐄ, 

ᑕᐃᒫᒃ ᓂᐅᕕᕐᕕᓐᓂᒃ ᓴᖅᑭᑦᑎᒍᒪᓚᐅᕐᒪᑕ ᑕᐃᒫᒃ 

ᐅᖃᖅᑲᐅᒐᒪ ᒪᑐᐃᖅᓯᔾᔪᑎᒃᑲᓂ. 

ᐃᓕᑕᖅᓯᓯᒪᓪᓗᑎᓪᓗ ᑕᒪᒃᑯᐊ 

ᐃᒥᕈᓐᓇᖅᑎᑕᐅᖏᑦᑐᑦ. 

 

ᓄᓇᓕᑦ ᓯᕗᒧᐊᑦᑎᐊᖅᓯᒪᓐᖏᒻᒪᑕ 

ᖃᔅᓯᑲᓪᓚᐅᓪᓗᑎᒡᓗ ᓄᓇᓕᑦ. 

ᐊᑲᐅᓐᖏᓕᐅᕈᑎᖃᖅᑐᑦ ᐃᒥᐊᓗᖕᓂᒃ ᑕᒪᒃᑯᓇᓂ 

ᐃᒥᐊᓗᖃᐃᕆᐊᖃᓐᖏᑦᑑᒐᓗᐊᓂ ᑭᓯᐊᓂ 

ᕼᐋᒻᓚᒃᑯᑦ ᐱᓕᕆᐊᖃᕋᓱᖃᑦᑕᕐᒪᑕ ᑕᒪᑐᒥᖓ 

ᐃᒥᐊᓗᖕᒥᒃ ᓄᓇᓕᖕᓂ 

ᐱᑦᑎᐊᖏᔾᔪᑕᐅᖃᑦᑕᕐᓂᖓᓄᑦ ᓄᓇᓕᑦᑎᓐᓂ. 

ᑖᓐᓇ ᐃᒥᐊᓗᖕᓂᒃ ᐱᑕᖃᓕᖅᑎᑦᓯᒐᓱᐊᖅᑐᖅ 

ᐃᓄᖕᓄᑦ ᐱᔭᐅᔪᓐᓇᕐᓂᐊᖅᑐᓂᒃ. 

 

ᐃᓕᓯᒪᒐᑦᑕ ᐊᑯᑭᑦᑑᑉ ᖃᓄᐃᓐᓂᖏᓐᓂᒃ. 

ᑕᐃᒫᐸᓗᒃᑕᐅᖅ 

ᐊᑲᐅᓐᖏᓕᐅᕈᑎᖃᒻᒪᕆᓚᐅᖅᓯᒪᒻᒪᑕ ᐃᒥᐊᓗᖕᒥᒃ. 

ᒪᑐᐃᖅᓯᒍᑎᒃ ᐃᒥᐊᓗᒃᑖᕐᕕᖕᒥ ᐊᒻᒪᓘᓐᓃᑦ 

ᐅᐃᓂᑖᕐᕕᒻᒥᒃ, ᑕᐃᒫᒃ ᐃᒥᕐᓗᓐᓂᑰᖃᑦᑕᖅᑐᑦ 

ᑕᒫᓂ ᐅᓄᕈᓐᓃᖅᐹᓪᓕᖅᓯᒪᔪᑦ. 

ᐃᓕᑉᐸᓪᓕᐊᑎᑕᐅᓪᓗᑎᒃ ᑕᒪᒃᑯᐊ ᓄᓇᓕᖕᒥᐅᑦ 

ᐃᒥᒃᓯᐊᕆᐊᖃᕐᓂᕐᒥᒃ.  

 

ᑭᓇᑐᐃᓐᓇ ᐃᓄᒃ ᐃᒥᐊᓗᖕᒥᒃ ᓇᓂᓯᒍᒪᓕᕈᓂ 

ᖃᓄᓕᒫᖅ ᓇᓂᓯᒐᓱᐊᕈᓐᓇᓚᖓᒻᒪᑦ 

ᑕᒪᒃᑯᓂᖓᓘᓐᓃᑦ ᓂᐅᕕᖅᑎᑦᓯᖃᑦᑕᖅᑐᓂᒃ. ᓲᕐᓗ 

ᐊᑭᓐᓇᒃᑕᖃᓚᐅᕐᒪᑦ ᐃᒪᓐᓇ 

ᐊᖅᓵᖅᓯᔪᖃᖅᑐᕕᓂᐅᑎᓪᓗᒍ ᐃᒥᐊᓗᓐᓂᒃ 

ᓂᐅᕕᐊᒃᓴᖃᕐᓂᓗᒃᑐᒥᒃ ᐃᒪᓐᓇ ᐊᑭᖓ 

ᑕᑖᑦᑎᐊᒻᒪᕆᓚᐅᖅᑐᖅ ᐃᒥᐊᓗᐊᓗᓐᓂᒃ, 

ᑎᒍᔭᐅᔪᖅ. ᐃᒪᓐᓇ ᐊᖏᔫᓐᖏᑦᑑᒐᓗᐊᑦ 

ᓂᐅᕕᕈᒪᖕᒪᑕ ᐃᓄᐃᑦ ᐱᑕᖃᕐᒪᑕ ᑕᒪᒃᑯᓂᖓ 

ᐳᓪᓚᓂᒃ ᓴᓐᖏᔪᓂᒃ. 

ᑖᒃᑯᐊ ᓂᐅᕕᖅᑕᐅᒍᓐᓇᓯᑎᒍᑦᑎᒍ ᐅᐃᓂ ᐱᐊᓗ 

ᑕᐃᒪᐃᓐᓇᐃᒐᓱᐊᕈᒪᒐᑦᑕ. 

ᓂᐅᕕᕐᕕᖃᓕᖅᐸᓪᓘᓐᓃᑦ ᓄᓇᓕᖕᓂ 

ᓄᓇᓖᓪᓘᓐᓃᑦ ᐊᑭᕋᖅᑐᖅᐸᑕ ᐃᓱᒪᖅᓱᖅᑐᑦ 

ᑖᒃᑯᐊ ᐃᓱᒫᓘᑎᖃᖅᑐᑦ, ᑖᒃᑯᐊ ᒐᕙᒪᒃᑯᑦ 

ᒪᑐᐃᖅᓯᑐᐃᓐᓇᓂᐊᕐᓂᖏᓐᓂᒃ, ᖃᓂᒋᔭᖏᓪᓗ 

ᑖᒃᑯᐊ ᐅᖃᕐᕕᐅᑦᑎᐊᕋᔭᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᔅᓱᒧᖓ ᐱᒋᐊᖅᑎᑎᔾᔪᑕᐅᓯᒪᔪᒧᑦ 

ᐅᖃᐅᓯᔅᓴᖃᖅᑐᖃᖅᐸ ᓱᓕ? ᑖᔅᓱᒧᖓ 

ᐊᑎᖁᑎᖃᕈᓐᓃᖅᖢᖓ ᒫᓐᓇ ᐱᕕᖃᖅᑎᑦᑐᒪᓪᓗᒍ 

ᐱᒋᐊᖅᑎᑎᖅᑲᐅᔪᖅ ᑭᖑᓪᓕᖅᐹᖑᓗᓂ 

ᐅᖃᐅᓯᔅᓴᖃᕈᓂ ᐅᖃᕈᓐᓇᖅᑎᑐᒪᓪᓗᒍ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓂᕈᐊᖅᑎᓪᓗᑕ ᐱᖁᔨᕗᖔᕈᑎᒥᒃ ᐊᑎᒃᑯᑦ 

ᑕᐃᔭᐅᖃᑦᑕᖁᔭᕋ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᓂᕈᐊᕐᓂᕆᓂᐊᖅᑕᕗᑦ 

ᐊᑎᓕᐅᖅᑕᐅᓯᒪᖁᔭᐅᒻᒪᑦ. ᑕᐃᒃᑯᐊ ᑖᔅᓱᒥᖓ 

ᐱᒋᐊᖅᑎᑎᔾᔪᑕᐅᔪᒥᒃ ᐃᑲᔪᖅᑐᐃᔪᑦ 

ᓇᖏᖅᓯᓚᐅᕆᑦᑎ ᓇᖐᓐᓇᓂᐊᕐᓗᓯᓗ ᐊᑏᑦ 

ᑕᐃᔭᐅᓚᐅᓐᖏᓐᓂᖓᓂ. 

 

ᒥᔅᑕ ᓂᖏᐅᖓᓐ. 

 

ᒥᔅᑕ ᕋᒻᐴᑦ. 

 

ᒥᔅᑕ ᑕᐹᕐᔪᒃ. 

 

ᒥᔅᑕ ᐅᓲᑖᐱᒃ. 

 

ᒥᔅᑕ ᑰᓕ. 

 

ᑕᐃᒃᑯᐊ ᑖᔅᓱᒥᖓ ᐱᒋᐊᖅᑎᑎᔾᔪᑕᐅᖅᑲᐅᔪᒥᒃ 

ᐃᑲᔪᖅᑐᐃᖏᑦᑐᑦ ᐊᑭᕋᖅᑐᖅᑐᑦ ᓇᖏᖅᓯᓚᐅᕆᑦᑎ 

ᓇᖐᓐᓇᕐᓂᐊᕐᓗᓯᓗ ᐊᑎᖅᓯ 

ᑕᐃᔭᐅᓚᐅᓐᖏᓐᓂᖓᓂ. 

 

ᒥᔅᑕ ᓂᓐᖓᖅ. 

ᒥᔅᑕ ᐊᐅᐸᓗᒃᑐᖅ. 

 

ᒥᔅ ᐅᒡᔪᒃ. 

 

ᒥᔅᑕ ᐃᐊᓕᐊᑦ. 

 

ᒥᔅᑕ ᓯᐊᓪ. 

 

ᒥᔅᑕ ᐲᑕᓴᓐ. 

 

ᒥᔅᑕ ᐋᕆᐊᒃ. 

 

ᒥᔅᑕ ᓯᐅᑦᓴᒃ. 

 

ᒥᔅᑕ ᑕᑉᑑᓇ. 

 

ᒥᔅ ᐋᕆᐊᒃ. 

 

ᒥᔅ ᐃᐊᓪ. 

 

ᒥᔅᑕ ᑯᓱᒐᖅ.  

 

ᖁᔭᓐᓇᒦᒃ. ᑖᔅᓱᒧᖓ ᐱᒋᐊᖅᑎᑎᔾᔪᑕᐅᔪᒥᒃ 

ᐃᑲᔪᖅᑐᑦ 5. ᑖᔅᓱᒥᖓ ᐱᒋᐊᖅᑎᑎᔾᔪᑕᐅᔪᒥᒃ 

ᐊᑭᕋᖅᑐᖅᑐᑦ 12. ᑖᓐᓇ ᐱᒋᐊᖅᑎᑎᔾᔪᑕᐅᔪᖅ 

ᓵᓚᐅᕗᖅ. 

 

ᐅᑎᕐᓗᖓ, ᐅᕙᓃᒃᑲᑦᑕ ᐱᖁᔭᒃᓴᖅ 64, ᐱᖁᔭᖅ 

ᐋᖅᑭᒋᐊᖅᓯᓂᕐᒧᑦ ᐃᒥᐊᓗᓕᕆᓂᕐᒧᑦ ᐱᖁᔭᒥᒃ. 

ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

ᒥᔅᑕ ᑰᓕ.  

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 016 - 3(3): 

ᐲᖅᑕᐅᓗᓂ ᑎᑎᕋᖅᓯᒪᓂᖓ 5 ᒪᓕᒐᒃᓴᖅ 

40-ᒥ, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᒥᐊᓗᓕᕆᓂᕐᒧᑦ ᒪᓕᒐᖅ (ᑰᓕ) 

 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᓅᑦᑎᒋᐊᖅᐳᖓ ᑕᓐᓇ ᑎᑎᕋᖅᓯᒪᓂᖓ 5 

ᐲᖅᑕᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. 

ᐱᒋᐊᖅᑎᑎᔾᔪᑕᐅᔪᖅ ᓈᒻᒪᒻᒪᑕ. ᑕᐃᒃᑯᐊ ᓱᓕ  

ᒪᓕᒐᕆᖅᑲᐅᔭᕗᑦ ᒪᓕᒐᕆᔅᓴᐃᓐᓇᕋᑦᑎᒍ. ᑕᐃᒪᐃᒻᒪᑦ 

ᐃᓗᓕᖏᑦ ᐅᓂᒃᑳᖏᒃᑲᓗᐊᕐᓗᒋᑦ ᒫᓐᓇ 

ᐱᕕᖃᖅᑎᑦᑐᒪᕙᒋᑦ ᒥᔅᑕ ᑰᓕ. ᑖᔅᓱᒧᖓ 

ᐱᒋᐊᖅᑎᑎᔾᔪᑎᓐᓄᑦ ᐅᓂᒃᑳᕈᓐᓇᖁᓪᓗᑎᑦ. ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᑖᒃᑯᐊ ᐱᒋᐊᖅᑎᑕᒃᑲ ᑐᑭᖓ ᐊᔾᔨᐸᓗᒋᓪᓚᑦᑖᕐᒪᒍ 

ᑖᒃᑯᐊ ᐱᕕᒃᓴᐅᔪᑦ 

ᐃᓱᒪᖅᓲᑎᖃᓕᖅᑎᑦᑎᕚᓪᓕᑐᐃᓐᓇᐅᒻᒪᑕ ᑖᒃᑯᐊ 

ᖃᓄᖅ ᐃᒥᐊᓗᒃ ᓂᐅᕕᖅᑕᐅᔪᓐᓇᕐᒪᖔᑦ ᑕᐃᑲᓐᖓᑦ 

ᓇᓗᓇᐃᖅᑕᐅᓯᒪᔪᒥᒃ ᑎᒍᓯᕝᕕᔅᓴᐅᒐᔭᖅᑐᒥᒃ. ᒥᓂᔅᑕ 

ᑐᑭᓯᑦᑎᐊᑕᖅᑕᕋᓗᐊᒃᑲ ᐅᓂᒃᑳᖅᑕᖏᑦ, ᓲᖅ ᑕᒪᒃᑯᐊ 

ᐊᐅᓚᓂᖅ ᐊᔪᕈᑦᑎᒍ ᐱᕋᔭᕈᓘᔭᖃᑦᑕᖅᑐᑦ 

ᐱᕋᔭᒍᑎᔅᓴᑲᓐᓃᑦ ᐃᒥᐊᓗᐃᑦ 

ᐅᒃᑯᐃᓈᒃᑲᓂᒻᒪᕆᓕᓪᓗᒋᖅᑲᐃ ᐱᐅᓂᖅᓴᐅᕘᓚᔪᖅ 

ᑖᓐᓇ ᓄᓇᕗᒻᒥᐅᓄᑦ ᑐᕌᖓᑎᓪᓗᒍ 

ᐱᐅᓐᖏᓪᓚᕆᒻᒪᑦ. ᖃᓄᖅ 

ᐱᐅᓴᕐᓗᒎᒐᓗᐊᓚᒐᓗᐊᖅᑎᓪᓗᑕ ᐱᕋᔭᒃᑐᑦ 

ᐊᒥᓲᓂᖅᐹᖑᓚᖓᔪᑦ, ᓂᖓᖅᑐᑦ 

ᐊᒥᓲᓐᖑᖅᐹᓪᓕᓚᖓᔪᑦ, ᓱᕈᓰᑦ 

ᐊᒥᓱᓐᖑᖅᐹᓪᓕᓚᖓᔪᑦ ᐊᖅᓵᖅᑕᐅᔪᑦ 

ᐊᖓᔪᖅᑳᖏᓐᓂᒃ ᐱᕋᔭᑲᑕᓗᐊᓕᖅᐸᑕ ᑕᐃᑲᓂ 

ᐃᒥᐊᒃ ᐱᔾᔪᑎᒋᓪᓗᒍ. ᑖᒃᑯᐊ ᐱᔾᔪᑎᒋᓪᓗᒍ 

ᖃᓄᑐᐃᓐᓇᖅ ᐃᒥᐊᓗᒃ 

ᓄᖅᑲᖓᑎᑕᐅᕙᓚᐅᖅᑑᒐᓗᐊᖅᔭ 

 

ᑎᑎᕋᖅᓯᒪᔪᒥ 5-ᒥ ᐅᒃᑯᐃᖅᐹᓪᓕᖁᔭᐅᑎᓪᓗᒍ 

ᐃᑲᔪᕐᓂᖃᓪᓚᑦᑖᔾᔮᖏᓐᓂᖓ ᐱᓪᓗᒍ ᑖᒃᑯᐊ 

ᐊᔾᔨᒌᒻᒪᑕ, standing committee-ᒥᓗ 

ᐊᒥᓲᓚᐅᖅᖢᑎᒃ. 6-ᖑᓚᐅᖅᖢᑎᒃ ᓂᕈᐊᖅᑐᑦ 

ᑖᔅᓱᒥᖓ ᐲᖅᑕᐅᖁᔨᔪᑦ. ᓄᓇᕗᒻᒥᐅᓄᑦ 

ᑎᓕᔭᐅᓯᒪᓂᓯ ᒪᓕᑦᑐᒍ ᓂᕈᐊᓚᐅᖅᑐᑦ, 

ᐅᖃᓪᓚᓚᐅᖅᑐᑦ ᐱᔾᔪᑎᒋᓪᓗᒍ ᑖᓐᓇ motion, 

ᐃᒃᓯᕙᐅᑕᖅ, ᐲᖅᐸᑦ ᐱᐅᓂᖅᓴᐅᓚᖓᔪᖅ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ ᐅᖃᐅᓯᔅᓴᖃᖅᑐᖃᕐᒪᖔᑦ 

ᐊᐱᒋᐊᓐᖏᓂᓐᓂ ᐃᖅᑲᐃᑎᓚᔅᓯᐊᐃ; ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᖅᑲᐅᔪᒧᑦ ᐅᖃᓪᓚᓐᓂᐊᕈᔅᓯ 

ᑖᔅᓱᒧᖓᐃᓐᓇᒋᐊᖅ ᐅᖃᓪᓚᒋᐊᖅᐸᓪᓗᓯ, ᐊᕗᖓ 

ᐊᓯᖏᓐᓅᖁᓇᑕ. ᒫᓐᓇ ᐊᐱᕆᓚᖓ, 

ᐅᖃᐅᓯᔅᓴᖃᖅᑐᖃᖅᐸ ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ. ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪᓗ ᑕᐃᓐᓇ 

ᐱᒋᐊᖅᑎᑦᑎᔪᖅ ᖁᔭᒋᓪᓗᒍ, ᐱᖃᓐᓇᕋᑦᑕᐅᖅ 

ᓲᖃᐃᒻᒪ. ᐃᓛᓐᓂᒃ ᐅᖃᓪᓚᓲᖑᒐᑦᑕ ᐆᒪ ᐃᓗᐊᓂ  

ᑐᓵᔭᐅᓪᓗᑕ, ᑕᐅᑐᑦᑕᐅᓪᓗᑕ. ᐃᓂᖅᑎᖅᑕᐅᔪᖓ, 

ᐋᒃᑳ? ᑐᓵᑦᑎᐊᓗᐊᓕᕋᒪᖃᐃ? ᒪᒥᐊᓇᐅᒐᓗᐊᖅ, 

ᐄ,  ᐃᓛᒃ ᓂᐱᑭᓗᐊᓕᕐᒪᑕ. 

 

ᐊᔪᓐᖏᓐᓂᖃᖅᑐᒍᓐᖒᖅ ᓄᓇᑦᑎᓐᓂ, 

ᓄᓇᒋᔭᑦᑎᓐᓂ, ᓄᓇᖁᑎᑦᑎᓐᓂ, ᓄᓇᖃᑎᑦᑎᓐᓂ 

ᒥᑭᓂᖅᓴᓂᓗ, ᐊᖏᓂᖅᓴᓂᓗ ᐃᓄᐃᑦ, 

ᐃᓅᖃᑎᕗᑦ, ᓂᕈᐊᖅᑕᐅᕕᒋᔭᖅᐳᑦ ᐃᒻᒥᓂᑦᑕᐅᕉᖅ 

ᒪᑭᑕᔪᓐᓇᖅᑐᑦ, ᐃᒻᒥᓂᑦᑕᐅᕉᖅ ᑲᒪᒋᔪᓐᓇᖅᑐᑦ 

ᑕᐃᒪᓐᓇ ᐅᖃᓪᓚᖃᑕᐅᖃᑦᑕᖅᓯᒪᒐᒪ. ᐄ, 

ᑲᒪᒋᔪᓐᓇᕐᓂᐊᕐᒥᒻᒪᑕ ᐅᑉᐱᕆᒐᒃᑯ ᑕᒪᓐᓇ 

ᓂᕈᐊᖅᑎᒋᔭᒃᑲ, ᐃᓅᖃᑎᒋᔭᒃᑲᓗ ᑖᓐᓇ 5 

ᐃᑲᔪᖅᑐᖅᐸᕋ. ᐱᔪᓐᓇᕐᓂᖏᑦ, ᒪᑭᑕᔪᓐᓇᕐᓂᖏᑦ, 

ᑲᒪᒥᔪᓐᓇᕐᓂᖏᑦ ᑕᐅᑐᒃᖢᒋᑦ ᓂᕈᐊᖅᑎᒋᓯᒪᔭᒃᑲ 

ᓇᐅᔮᓂᓗ, ᑰᒑᕐᔪᒻᒥᓗ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ ᐅᖃᐅᓯᔅᓴᖃᖅᑐᖃᖅᐸ? 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᒃ 

ᓂᓪᓕᕈᓐᓇᕐᕕᖃᖅᑎᑕᐅᒐᒪ. ᒫᓐᓇᐅᔪᖅ 

ᓴᖅᑭᔮᑦᑎᐊᖃᑦᑕᕐᓂᕐᒥᒃ ᑕᒪᒃᑯᓂᖓ ᐅᖃᐅᓯᖃᕋᑦᑕ. 

ᑕᐃᔅᓱᒪᓂ ᑲᑎᒪᔨᕋᓛᑦ ᓵᖓᓄᐊᖅᑎᓪᓗᖓ 

ᑭᒡᒐᖅᑐᐃᑐᐃᓐᓇᓚᐅᓐᖏᓐᓇᒪ ᐅᕙᓐᓂᒃ. 6-ᖑᔪᑦ 

ᑖᒃᑯᐊ ᒥᓂᔅᑕᐅᖃᑎᒃᑲ, 7-ᖑᔪᓂᓛᒃ 

ᐃᑲᔪᖅᑐᐃᖃᑦᑕᕐᒪᑕ. 

 

ᐅᐱᒋᑦᑎᐊᖅᐸᒃᑲ ᐃᖅᑯᓪᓕᐅᑕᐅᑲᑕᒃᑐᑦ, 

ᑕᓪᓕᒪᐃᓪᓗ ᑕᐃᒃᑯᐊ ᐲᖅᓯᔪᒪᔪᑦ ᑖᒃᓱᒥᖓ 

ᒪᓕᒐᒃᓴᒥᒃ, ᐊᖏᖃᑎᖃᓚᐅᖏᓐᓇᒪ 

ᓯᒪᖏᓐᓇᒪᐃᓛᒃ. ᐊᑲᐅᓛᖑᓇᓱᒋᓪᓗᒍ ᑕᕝᕙᓂ 

ᒪᓕᒐᓕᐅᕐᕕᖕᒥ ᐱᓕᕆᔭᐅᖔᖁᓪᓗᒍ. 

ᖁᔭᓕᑦᑎᐊᖅᐳᖓ ᑕᒫᓂ ᐅᖃᐅᓯᕆᑦᑎᐊᓕᕋᑦᑎᒍ 

ᑲᑎᒪᔾᔪᑎᒋᓪᓗᑎᒍ. 

 

ᐅᖃᖅᑏ, ᓇᓗᓇᐃᖅᓯᔪᒪᔪᖓ ᒪᓕᒐᓕᐅᖅᑎᓄᑦ 

ᓄᓇᓕᓐᓂ ᐊᑐᖅᑕᐅᔪᓐᓇᖅᑐᓂᒃ 

ᐃᒥᐊᓗᖃᕆᐊᖃᓐᖏᑉᐸᑕ, ᑎᑭᓴᐃᒍᓐᓇᖏᑉᐸᑕ,  

ᑕᐃᒪᓐᓇ ᐱᔪᒪᑉᐸᑕ ᑕᐃᒪᐃᖏᓐᓇᕐᓂᐊᖅᑐᑦ. 

ᒐᕙᒪᒃᑯᑦ ᖃᐃᓗᑎᒃ ᐅᖃᔾᔮᖏᑦᑐᑦ  

ᒪᑐᐃᖅᓯᓚᐅᕋᔅᓯ ᕕᐊᑖᕐᕕᒻᒥᒃ, ᕙᐃᓂᑖᕐᕕᒻᒥᒃ 

ᑕᐃᒪᐃᓕᐅᔾᔮᓐᖏᑦᑐᑦ. ᑕᐃᒪᐃᑦᑐᒪᓐᖏᐸᑕ 

ᓄᓇᓕᐅᔪᑦ. 

 

ᑕᐃᒪᐃᔅᓴᐃᓐᓇᕆᐊᖃᓐᖏᑦᑐᖅ. ᑕᕝᕙᓂ 

ᐅᖃᖅᓯᒪᔪᖅ ᓈᓴᐅᑎᖓ 5, ᐊᑐᕆᐊᖃᓪᓚᕆᒻᒪᑦ 

ᒪᓕᒐᖃᖅᑎᑦᑎᔪᓐᓇᕐᓂᐊᕋᑦᑕ ᑖᒃᑯᓂᖓ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᓯᒪᔪᒧᑦ ᐅᖃᐅᓯᔅᓴᖃᖅᑐᖃᖅᐸ? 

ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇᓕᒫᕐᖏᓛᒃ 

ᐋᖅᑭᒋᐊᕈᑎᑐᐃᓐᓇᕐᖏᓛᒃ ᐊᑭᕋᖅᑐᓚᐅᕋᒃᑯ 

ᑕᐃᒪᓐᖓᓂᑦ ᑕᒪᒃᑯᐊ ᓲᕐᓗ ᐊᒥᓱᓗᐊᑦ ᑕᕝᕙᓂ 

ᐊᑲᐃᓪᓕᐅᕈᑕᐅᔪᑦ ᐋᖅᑭᑉᐹᓪᓕᕈᑎᔅᓴᖏᓐᓂᒃ 

ᒐᕙᒪᒃᑯᓪᓘᓐᓃᑦ ᓱᓕ ᓴᖅᑮᓐᖏᒻᒪᑕ task force, 

ᑕᐃᒃᑯᐊ ᓈᔭᐃᑎᑕᐅᓚᐅᖅᑐᑦ ᓄᓇᓕᓐᓄᑦ 

ᑕᐃᒃᑯᓇᓐᖓᑦ ᐱᐅᑦᓴᓗᐊᖅᑐᔅᓴᐅᖏᒻᒥᔫᒐᓗᐊᑦ 

ᑕᐃᒃᑯᐊ ᑎᓕᐅᕈᑎᒋᓚᐅᖅᑕᖏᑦ 

ᓈᓚᑦᑕᐅᖏᓗᐊᕐᓂᖏᑦ ᐱᔾᔪᑎᒋᓪᓗᒍ. ᐃᓚᖏᑦ 

ᓇᓗᓇᐃᓐᖏᑦᑎᐊᖅᑐᖅ ᑕᐃᒪᓐᓇᑦᑕᐃᓅᖓᓄᑦ.  

 

ᐃᒃᓯᕙᐅᑕᖅ, ᐅᓇ ᐅᖃᖅᑐᑎᑦ ᖃᐅᔨᒐᓗᐊᖅᑐᖓ 

ᑖᓐᓇ ᐃᒥᐊᓗᒻᒥᒃ ᓂᐅᕕᕐᕕᖃᕈᓐᓇᖅᑎᑦᑎᓂᐊᕐᓂᒃ 

ᑕᕝᕙᓂ 5-ᒥ ᐅᖃᖅᓯᒪᒻᒪᑦ ᐊᒻᒪᓗ 

ᐅᖃᐅᓯᕇᓐᓇᖃᑦᑕᕋᒃᑯ ᒫᓐᓇᓕ ᑖᒃᑯᓂᖓ 

ᓇᕈᐊᖅᑕᐅᓂᐊᖅᑐᓂᒃ 

ᖃᓄᖅᑑᕈᑕᐅᒃᑲᓂᑦᓯᐊᒻᒪᕆᒋᐊᖃᖅᑑᑎᒋᓪᓗᒍ ᑖᓐᓇ 

ᐱᔾᔪᑎᒋᓪᓗᒍ ᑖᓐᓇ ᐱᒋᐊᕈᑕᐅᔪᖅ ᓱᓕ 

ᐃᑲᔪᖅᓱᕐᓂᐊᖅᑕᕋ. ᒪᑯᐊ ᐊᑲᐃᓪᓕᐅᕈᑕᐅᒻᒪᑕ 

ᓴᓇᐅᒃᑲᑦ ᐊᒥᓱᑲᓪᓚᓐᓂᒃ ᑐᖁᑦᑎᖃᑕᐅᓯᒪᓕᖅᑐᑦ 

ᓴᓇᐅᒐᐃᑦ. ᑕᕝᕙᓂ ᐋᖅᑭᐹᓪᓕᕈᑎᔅᓴᓂᒃ 

ᐱᑕᖃᓐᖏᑎᐊᖅᑐᕐᓘᓐᓃᑦ. ᑖᓐᓇ 5-ᒦᑦᑐᖅ 

ᐊᔪᕈᓐᓃᖅᑎᑦᑎᖔᖅᖢᓂ ᑕᒪᒃᑯᓂᖓ 

ᓂᐅᕕᕐᕕᖃᖅᑎᑦᑎᓂᕐᒥᒃ ᖃᓪᓗᓈᑦ ᓴᓇᐅᒐᖏᓐᓂᒃ 

ᒪᑯᐊ ᐃᓄᐃᓪᓕ ᓴᓇᐅᒐᖏᓐᓂᒃ ᐱᓯᒪᓐᖏᑦᑐᓂᒃ 

ᑖᒃᑯᐊ ᐊᑲᐃᓪᓕᐅᕈᑎᒻᒪᕆᐋᓘᖃᑦᑕᕐᒪᑕ. ᑖᓐᓇᑐᖅ 

ᑕᕝᕙ ᑎᑎᕋᖅᓯᒪᔪᖅ 5 ᐱᖁᔨᕗᖔᕈᑎ 

ᐃᑲᔪᖅᓱᖅᑕᐅᓂᐊᖅᐳᖅ ᑖᒃᑯᓄᖓ 

ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᔅᓱᒧᖓ 

ᐱᒋᐊᖅᑎᑎᔾᔪᑕᐅᖅᑲᐅᔪᒧᑦ ᐅᖃᐅᓯᔅᓴᖃᖅᑐᖃᖅᐸ? 

ᒥᔅ ᐅᒡᔪᒃ.  

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑕᖅ. ᑖᒻᓇ 

ᐱᒋᐊᖅᑎᑕᐅᓇᓱᐊᖅᑐᖅ ᐃᑲᔪᖅᑐᓂᐊᖏᒻᒥᔭᕋ 

ᐱᔾᔪᑎᖃᖅᖢᖓ ᐆᒥᖓ, ᐃᒥᕐᓗᓂᒃ ᑭᓯᐊᓂ 

ᓂᐅᕕᐊᔅᓴᓂᒃ ᐃᒥᖃᑦᑕᖏᒻᒪᑕ ᐃᒥᐅᒐᕐᓂᒃ 

ᐃᓄᒻᒪᕆᑦ ᐃᒥᖃᑦᑕᖅᑐᑦ ᐃᒥᐅᒃᑲᒥᓐᓂᒃ. ᑖᒃᑯᐊᓗ 

ᑎᒥᒧᑦ ᓇᓗᓇᖏᓪᓗᑎᒃ ᐱᑦᓴᐅᖏᑦᑐᐸᓇᓗᐃᑦ. 

ᐃᓚᐃᓗ ᐃᑭᔅᓴᒥ ᐃᒥᖃᑦᑕᖅᖢᑎᒃ ᐊᒡᒐᓄᓪᓘᓐᓃᑦ 

ᐅᐊᖅᓯᔾᔪᑎᓂᒃ ᐃᒥᖅᑐᕆᔭᐅᖃᑦᑕᖅᖢᑎᒃ 

ᐃᒥᕐᓗᒻᒥᒃ ᐱᔪᒪᕙᓪᓛᓂᕐᒥᓄᑦ. ᓄᑕᕋᕐᓅᖏᑦᑐᖅ 

ᐃᓅᓱᑦᑐᓅᖏᑦᑐᖅ ᑖᑉᑯᐊ ᐃᓅᓂᒻᒪᕆᑦ 

ᑕᑦᓇᐃᓕᐅᖃᑦᑕᖅᑐᑦ ᓄᓇᕗᑦ ᐃᓗᐊᓂ. ᑕᕝᕘᓇ 

ᐱᔾᔪᑎᒋᓪᓗᒍ ᑕᐃᒪᓐᓇᐃᖏᐹᓪᓕᖁᓪᓗᒋᑦ ᑖᒻᓇ 

ᑎᑎᕋᖅᓯᒪᔪᖅ 5 ᐃᑲᔪᖅᑐᕐᓂᐊᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᑖᔅᓱᒧᖓ 

ᐱᒋᐊᖅᑎᑎᔾᔪᑕᐅᓯᒪᔪᒧᑦ ᐅᖃᐅᓯᔅᓴᖃᖅᑐᖃᖅᐸ 

ᓱᓖ? ᒥᔅᑕ ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒥᐊᓗᖃᕈᓐᓇᖅᑎᑦᑎᓂᕐᒧᑦ 

ᓂᐅᕕᕐᕕᖃᕈᓐᓇᖅᓯᓂᕐᒧᓪᓘᓐᓃᑦ 

ᐅᖃᐅᓯᖃᖅᑎᓪᓗᑕ. ᑖᓐᓇ ᓅᑦᑎᒋᐊᕈᑕᐅᔪᖅ 

ᐃᑲᔪᒃᑐᓕᒑᒻᒥᒐᒃᑯ ᐆᒥᖓ ᐱᔾᔪᑎᖃᖅᓱᖓ, 

ᓄᓇᕗᒻᒥ ᒪᓕᒐᓕᕆᔨᒃᑯᖏᓐᓂᓪᓗ 

ᐳᑭᖅᑕᓕᒃᑯᓂᓪᓗ ᑐᓴᖅᑎᑕᐅᖃᑦᑕᕋᑦᑕ ᐃᒥᐊᓗᒎᖅ 

ᐱᔾᔪᑕᐅᓪᓗᓂ ᓄᓇᕗᒻᒥ 

ᐊᑲᐃᓪᓕᐅᕈᑎᐅᓂᖅᐹᖑᖃᑕᐅᒻᒪᑦ. ᒪᑯᐊ 

ᐃᒥᐊᓗᖃᖅᑕᐃᓕᖏᑦᑐᐃᑦ 

ᐃᓄᐊᖅᑐᖃᖃᑦᑕᖅᓱᑎᓪᓗ ᐃᒥᐊᓗᒃ ᐱᔾᔪᑕᐅᓪᓗᓂ. 

ᐃᓄᐊᖅᑕᐅᔪᖃᖃᑦᑕᖅᑎᐊᒻᒪᕆᑦᓱᓂᐅᑎᓪᓗᒍ 

ᐱᑕᖃᓕᖅᑎᑦᑎᑲᓐᓂᕋᓱᐊᕐᓂᖅ ᑖᓐᓇ 

ᐱᕕᔅᓴᖃᖅᑎᑦᑎᑲᓐᓂᕋᓱᐊᕐᓂᖅ. 

 

ᑕᑯᔅᓴᐅᖃᑦᑕᖅᑐᒥᒃ ᑐᓴᕐᓇᖃᑦᑕᖅᑐᓂᒃ ᐃᒥᐊᓗᒃ 

ᐱᔾᔪᑕᐅᓂᖅᐹᖑᓪᓗᓂ ᐊᑲᐃᓕᐅᖃᑦᑕᖅᑐᓂᒃ 

ᐱᑕᖃᓕᖅᑎᑦᑎᑲᓐᓂᕋᓱᐊᑲᓐᓂᑐᐃᓐᓇᕐᓂᖅ. 

ᐃᓱᒪᒋᑦᑎᐊᕆᐊᕋᓱᒐᔭᕈᑦᑎᒍ 

ᐊᖑᒥᓇᕋᔭᓐᖏᑦᑐᐋᓘᒐᓗᐊᕐᒪᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᐱᒋᐊᖅᑎᑎᔾᔪᑕᐅᓯᒪᔪᒧᑦ ᐅᖃᕈᒪᔪᖃᖅᐸ ᓱᓕ? 

ᐊᑎᖁᑎᖃᕈᓐᓃᕋᒪ ᐱᒋᐊᖅᑎᑎᖅᑲᐅᔪᖅ  

ᒥᔅᑕ ᑰᓕ ᒫᓐᓇ ᐱᕕᖃᖅᑎᑉᐸᒋᑦ 

ᑭᖑᓪᓕᖅᐹᖑᓗᑎᑦ ᑖᔅᓱᒧᖓ 

ᐅᖃᕐᕕᖃᕈᓐᓇᖁᓪᓗᑎᑦ. ᒥᔅᑕ ᑰᓕ.  

 

ᑰᓕ: ᖁᔭᓐᓇᒦᒃ. ᐱᒋᐊᖅᑎᑎᔾᔪᑎᐅᔪᖅ 

ᓇᓗᓇᐃᖅᓯᒪᑦᑎᐊᖅᑐᖅ. ᐅᖃᐅᓯᖏᑦ 

ᐊᒥᓲᖏᑦᑎᐊᒻᒪᕆᒃᖢᑎᐅᒻᒪᑕ ᑖᓐᓇ ᐲᕐᓗᒍ 

ᑎᑎᕋᖅᓯᒪᔪᖅ 5, ᑐᑭᖃᕐᒪᑦ ᐃᒥᐊᓗᒃ 

ᐃᓱᒪᖅᓲᑕᐅᖏᓐᓂᖅᓴᓗᓂᐅᒐᓗᐊᖅ, 

ᐃᓱᒪᖅᓱᕐᓂᕐᒥᒃ ᐱᔪᒪᔪᑦ ᐊᒥᓲᓂᖅᓵᓘᒐᓗᐊᑦ 

ᓲᖃᐃᒻᒪᑦ. ᑭᓯᐊᓂ ᐃᓱᒪᖅᓱᕐᓂᐊᓗᒃᑎᓐᓄᑦ 

ᐱᐅᓯᕚᓪᓕᓲᖑᓐᖏᓐᓇᑦᑕ,ᔪᖃᓚᐅᖅᓯᒪᓐᖏᒻᒪᑦ. 

ᐱᕋᔭᑦᑐᑦ ᑲᑉᐱᐊᓇᖅᑐᐊᓘᒻᒪᑕ. ᑲᑉᐱᐊᓱᐊᔪᑦ 

ᓱᕈᓯᑯᓗᐃᑦ ᓇᒡᓕᓐᓇᖅᑐᔾᔪᐊᕌᓘᖕᒪᑕ. 

ᐃᓄᓕᕆᔨᕗᓪᓗ ᐱᓕᕆᐊᒃᓴᖏᑦ 

ᐅᐊᑲᓪᓚᖕᒪᕆᐊᓘᒡᓗᑎᒃ. 

 

ᑖᓐᓇ ᐱᓪᓗᒍ ᒥᓂᔅᑕ ᐅᖃᖅᑑᒐᓗᐊᖅ ᑕᐃᒃᑯᐊ 

ᑮᓇᐅᔭᑦ ᐃᖅᑲᖅᑐᕋᑦᓴᐅᓕᕐᓂᕈᑎᒃ ᐃᒥᐊᓗᓐᓂᒃ 

ᓂᐅᕕᐊᒃᓴᖃᕐᓂᓗᒃᑐᐃᑦ fine revolving fund-

ᒨᖃᑦᑕᓚᖓᒻᒪᑕ. ᐱᕋᔭᒃᑐᕕᓂᕐᓄᑦ ᐃᒥᐊᓗᖕᒧᑦ 

ᓂᐅᕐᕈᑎᖃᕋᓱᒃᖢᑎᒃ ᑮᓇᐅᔭᑦ revolving fund-

ᒨᖅᐸᑕᒎᖅ ᑕᐃᑯᓐᖓᖅᐸᑕ ᐊᑐᖅᑕᐅᔪᓐᓇᓚᖓᔪᑦ 

ᐃᓕᓐᓂᐊᖅᑎᑕᐅᒐᓱᐊᓕᕐᓗᑎᒃ 

ᐱᕋᔭᒃᑐᕕᓂᐊᐱᖕᓄᑦ ᑮᓇᐅᔭᓂᒃ ᐱᔭᒥᖕᓄᑦ. ᑖᓐᓇ 

ᑐᑭᓯᓇᖅᑐᖅ ᐃᒪᓐᓇ ᐊᒥᓱᓐᖑᖅᐹᓪᓕᓚᖓᕙᑦ 

ᐃᒥᐊᓗᖕᒥᑦ ᐃᖅᑲᖅᑐᐃᕕᒃᑯᑦ fine-ᑕᐃᖃᑦᑕᖅᑐᑦ, 

ᐃᖅᑲᖅᑐᐃᕕᒃᑰᓚᐅᕐᓗᑎᒃ ᑭᓯᐊᓂ ᑮᓇᐅᔭᓂᒃ 

ᑐᓂᓯᓕᑕᐃᓐᓇᖃᑦᑕᓛᕐᒪᑕ ᑕᐃᒃᑯᐊ ᐱᕋᔭᒃᑐᕕᓂᑦ. 

ᐳᑭᖅᑕᓕᖕᓄᑦ ᑮᓇᐅᔭᓂᒃ 

ᑎᒍᓯᕝᕕᐅᑐᐃᓐᓇᖃᑦᑕᔾᔮᖏᒻᒪᑕ ᐃᖅᑲᖅᑐᐃᕕᒃᑯᑦ 

ᑭᓯᐊᓂ. ᑕᐃᒪᓕ 

ᐃᓕᓐᓂᐊᑐᕕᐊᓘᑎᑕᐅᓗᐊᔾᔮᖏᑦᑐᑦ ᑮᓇᐅᔭᒥᒃ 

ᑕᐃᑲᓐᖓ ᓂᕆᐅᒋᐊᖅ, ᑖᓐᓇᓗ task force-ᒧᑦ 

ᐃᓚᒋᔭᐅᓚᖅᑐᑦ ᓇᓗᓇᐃᓚᐅᖅᖢᓂ. ᑕᐃᒃᑯᐊᒎᖅ 

fine-ᑕᐅᔾᔪᑎᕕᓂᑦ ᐃᖅᑲᖅᑐᐃᕕᒃᑰᖅᑐᕕᓂᑦ 50 

ᐳᓴᒡᒎᖅ, ᖑᓪᓗᐊᖅᑐᑦ, fine-ᑕᐃᔪᒥᓂᐅᒍᓗᐊᑦ 

ᐊᑭᓖᔪᓐᓇᖃᑦᑕᖏᑦᑐᑦ. ᓲᖅ ᖃᓄᐊᓗᒡᓕᑭᐊᖅ 

ᑖᒡᕙ ᑖᓐᓇ ᒥᓂᔅᑕᐅᑉ ᑲᔪᓯᑎᒍᒫᖅᑲᐅᒃ. 

 

ᑖᓐᓇ ᐱᒡᓗᒍ ᐃᑲᔪᕐᓂᖃᓐᖏᒻᒪᕆᖕᒪᑦ 

ᓄᓇᕗᑦᒥᐅᓄᑦ clause 5 

ᐃᑲᔪᖅᑐᖅᑕᐅᖁᓐᓇᐅᒐᓗᐊᖅ ᐃᓕᑦᓯᓐᓂᓕᒫᖅ 

recorded vote-ᖑᑉᐸᑦ ᓇᓗᓇᔾᔮᓐᖏ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. 

ᓇᓗᓇᖏᑦᑎᐊᕐᓂᐊᕐᒪᑦ ᑎᓕᐅᕆᕖᑦ 

ᐊᑎᓕᐅᖅᓯᒪᔪᒥᒃ ᓂᕈᐊᖁᔨᒡᓗᑎᒃ? ᒥᔅᑕ ᑰᓕ.  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑰᓕ (ᑐᓵᔨᑎᒍᑦ): ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᑖᓐᓇ ᓂᕈᐊᕐᓂᕆᓂᐊᖅᑕᕗᑦ 

ᓇᓗᓇᐃᖅᑕᐅᓯᒪᔪᖁᔭᐅᖕᒪᑦ 

ᐊᑎᓕᐅᖅᑕᐅᓯᒪᓂᒃᑯᑦ. ᑕᐃᒃᑯᐊ ᑖᔅᓱᒥᖓ 

ᐱᒋᐊᑎᑦᑎᔾᔪᑕᐅᔪᒥᒃ ᐃᑲᔪᖅᑐᐃᔪᑦ 

ᓇᖏᖅᓯᓚᐅᕆᑦᑎᒃ ᓇᖐᓐᓇᕐᓂᐊᓪᓗᓯᓗ ᐊᑏᑦ 

ᑕᐃᔭᐅᓚᐅᓐᖏᓐᓂᖓᓂ. 

 

ᒥᔅᑕ ᑰᓕ. 

 

ᒥᔅᑕ ᐅᓲᑖᐱᒃ. 

 

ᒥᔅᑕ ᑕᐹᕐᔪᒃ. 

 

ᒥᔅᑕ ᕋᒻᐴᑦ. 

 

ᒥᔅᑕ ᓂᖏᐅᖓᓐ. 

 

ᖁᔭᓐᓇᒦᒃ. ᑕᐃᒃᑯᐊ ᐱᒋᐊᖅᑎᑦᑎᔾᔪᑕᐅᖅᑲᐅᔪᒥᒃ 

ᐊᑭᕋᖅᑐᖅᑐᑦ ᐃᑲᔪᖅᑐᐃᖏᑦᑐᑦ ᓇᖏᖅᓯᓚᐅᕆᑦᑎ 

ᓇᖐᓐᓇᕐᓂᐊᓗᓯᓗ ᐊᑏᑦ 

ᑕᐃᔭᐅᓚᐅᓐᖏᓐᓂᖓᓂ. 

 

ᒥᔅᑕ ᓂᓐᖓᖅ. 

 

ᒥᔅᑕ ᐊᐅᓚᓗᒃᑐᖅ. 

 

ᒥᔅ ᐅᒡᔪᒃ. 

 

ᒥᔅᑕ ᐃᐊᓕᐊᑦ. 

 

ᒥᔅᑕ ᐲᑕᓴᓐ, ᒪᒥᐊᓇᓐ, ᒥᔅᑕ ᓯᐊᓪ. ᒥᔅᑕ ᐲᑕᓴᓐ. 

 

ᒥᔅᑕ ᐲᑕᓴᓐ. 

 

ᒥᔅᑕ ᐋᕆᐊᒃ. 

 

ᒥᔅᑕ ᓯᐅᑦᓴᒃ. 

 

ᒥᔅᑕ ᑕᑉᑑᓇ. 

 

ᒥᔅ ᐋᕆᐊᒃ. 

 

ᒥᔅ ᐃᐊᓪ. 

 

ᒥᔅᑕ ᑯᓱᒐᖅ. 

ᖁᔭᓐᓇᒦᒃ. ᑖᔅᓱᒧᖓ ᐱᒋᐊᑎᑦᑎᔾᔪᑕᐅᔪᒧᑦ 

ᐃᑲᔪᖅᑐᐃᔪᑦ 4, ᑖᔅᓱᒧᖓ ᐱᒋᐊᑎᑦᑎᔾᔪᑕᐅᔪᒧᑦ 

ᐊᑭᕋᖅᑐᑦᑐᑦ 12. ᑖᓐᓇ ᐱᒋᐊᖅᑎᑦᑎᔾᔪᑕᐅᔪᖅ 

ᓵᓚᐅᔪᖅ. 
 

ᒪᒥᐊᓇᖅ ᑲᑎᒪᔨᐅᖃᑎᒃᑲ, ᓈᓴᐅᑎᖁᑎᕗᑦ 

ᐋᖅᑭᑦᑎᐊᖅᓯᒪᓐᖏᑲᐃᓐᓇᕐᒪᑕ. ᓂᕈᐊᕐᓇᐅᕋᑖᖅᑐᒧᑦ 

ᐅᖃᐅᓯᕆᒃᑲᓐᓂᕐᓗᒍ ᑖᔅᓱᒥᖓ ᐱᒋᐊᖅᑎᑦᑎᔾᔪᑕᐅᔪᒥᒃ 

ᐃᑲᔪᖅᑐᐃᔪᑦ 5. ᑖᔅᓱᒥᖓ ᐱᒋᐊᖅᑎᑦᑎᔾᔪᑕᐅᔪᒥᒃ 

ᐊᑭᕋᖅᑐᑦᑐᑦ 12. ᑖᓐᓇ ᐱᒋᐊᖅᑎᑦᑎᔾᔪᑕᐅᔪᖅ 

ᓵᓚᐅᔪᖅ. 
 

ᑲᔪᓯᓗᖓ, ᐅᕙᓃᒃᑲᑦᑕ ᒪᓕᒐᒃᓴᖅ 64 ᐱᖁᔭᖅ 

ᐋᖅᑭᒋᐊᖅᓯᓂᕐᒧᑦ ᐃᒥᐊᓗᓕᕆᓂᕐᒧᑦ ᐱᖁᔭᒥᒃ. 

ᑎᑎᕋᖅᓯᒪᓂᖓ 5, ᐊᖏᖅᐱᓯᐅᒃ? ᒥᔅᑕ ᑕᐹᕐᔪᒃ.  
 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 017 - 3(3): 

ᐲᖅᑕᐅᓗᓂ ᑎᑎᕋᖅᓯᒪᓂᖓ 6 ᒪᓕᒐᒃᓴᖅ 

40-ᒥ, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᒥᐊᓗᓕᕆᓂᕐᒧᑦ ᒪᓕᒐᖅ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᐃᓚᖓᓂᑦ 6, ᑕᕝᕙᓂ ᐱᖁᔭᒃᓴᒥ ᐲᖅᑕᐅᖁᓪᓗᒍ 

ᐱᒋᐊᖅᑎᑦᑎᕗᖓ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐱᒋᐊᖅᑎᑦᑎᔪᖃᕐᒪᑦ, ᑖᓐᓇᓗ ᐱᒋᐊᖅᑎᑦᑎᔾᔪᑦ 

ᓈᒻᒪᒃᖢᓂ. ᒫᓐᓇ ᐱᕕᖃᖅᑎᓐᓂᐊᖅᐸᕋ ᒥᔅᑕ 

ᑕᐹᕐᔪᒃ ᑖᔅᓱᒧᖓ ᐱᒋᐊᖅᑎᑕᒥᓄᑦ 

ᓯᕗᓪᓕᖅᐸᐅᓗᒍᑦ ᐅᓂᒃᑳᕈᓐᓇᖁᓪᓗᒍ. ᒥᔅᑕ 

ᑕᐹᕐᔪᒃ. 

 

ᐊᖓᔪᖅᑳᖅ ᓗᐃ ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇᐃᓛᒃ ᐊᓯᔾᔨᓗᐊᕈᓐᓇᖏᒃᖢᒍ 

ᐅᖃᐅᓯᕇᓐᓇᖃᑦᑕᖅᑕᕋ ᑖᓐᓇ 6-ᒥ 

ᓇᓗᓇᐃᖅᓯᓯᒪᔪᖅ ᓇᒃᓴᕈᓐᓇᕐᓂᖅ ᐃᒥᐊᓗᒻᒥᓪᓘᓐᓃᑦ, 

ᕕᐊᒥᓪᓘᓐᓃᑦ ᐅᕝᕙᓘᓐᓃᑦ ᐃᒥᐊᓗᑐᐃᓐᓇᕐᓂᒃ 

ᓇᒻᒥᓂᖅ ᓇᔅᓴᕐᓂᐊᖅᑐᒍ 

ᐅᓄᖅᓯᑎᑦᑎᕚᓪᓕᕋᓱᕕᔾᔪᐊᕐᒪᑦ ᑖᒃᑯᓇᓂ ᖃᑦᑎᓂᒃ 

ᓇᔅᓴᖅᑐᖃᕈᓐᓇᕋᔭᕐᒪᖔᑦ ᑖᒃᑯᓇᓂ 6-ᖑᔪᓂ. ᑖᒃᑯᐊ 

ᓇᓗᓇᐃᖅᓯᒪᓂᖏᑦ ᒪᓕᒃᖢᒋᑦ ᑕᒪᑐᒧᖓ 

ᐊᔪᕈᓐᓃᖅᐹᓪᓕᖅᑎᑦᑎᒃᑲᓐᓂᕋᓱᓐᓂᖅ ᑕᒪᒃᑯᓂᖓ 

ᐃᒥᐊᓗᓐᓂᒃ ᐊᖏᕐᕋᐅᔾᔨᓂᖅ, ᓇᒃᓴᑲᑕᓐᓂᕐᓗ 

ᐱᖁᔭᒥᒃ ᓱᕋᐃᓐᖏᓪᓗᓂ ᐅᓄᖅᓯᕚᓪᓕᖅᑕᐅᓂᖓᓄᑦ. 

ᑖᓐᓇ ᐊᑭᕋᖅᑑᑎᒋᓪᓗᒍ 

ᑕᕝᕙᓃᑦᑕᕆᐊᖃᕋᓱᒋᓐᖏᑦᑐᒍ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᖅᑲᐅᔪᒧᑦ  

ᐅᖃᐅᓯᒃᓴᖃᖅᑐᖃᖅᐹ? ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᑦᑕᐅᖅ ᐱᕕᖃᖅᑎᑕᐅᒻᒥᒐᒪ, 

ᓂᓪᓕᕐᕕᔅᓴᖃᖅᑎᑕᐅᒐᒪ. 

ᓂᓪᓕᑦᑎᐊᕋᓱᓐᓂᐊᖅᐳᖓ 

ᐃᓂᖅᑎᖅᑕᐅᓂᐊᓐᖏᓐᓇᒪ. ᑖᓐᓇ 

ᐊᒃᓱᕈᕐᓇᖅᑐᐊᓘᒻᒪᑦ ᒪᓕᒐᒃᓴᖅ ᐅᓪᓗᒥ 

ᑭᖑᓪᓕᖅᐹᖑᓪᓗᓂᓗ ᐱᖁᔭᒃᓴᓕᕆᓂᕆᔭᕗᑦ.  

 

ᓈᓚᑲᑕᑦᑐᒋᑦ ᑕᐃᒃᑯᐊ ᐅᖃᐅᓯᕆᔭᐅᔪᑦ ᐅᓪᓗᒥ 

ᐅᓄᖅᑐᑦ ᑭᒡᒐᖅᑐᐃᒻᒪᑕ 

ᑭᓪᓕᓯᓂᐊᖅᑎᒋᔭᐅᓚᐅᖅᑐᑦ, 

ᖃᐅᔨᓴᖅᑎᒋᔭᐅᓚᐅᖅᑐᑦ ᐱᔪᒪᔭᖏᓐᓂᒃ ᖃᓄᖅ 

ᑖᒃᑯᓂᖓ ᐱᖁᔭᒃᓴᓂᒃ. ᒪᓕᒐᓕᐅᖅᑎᑐᐃᓐᓇᐃᑦ 

ᑕᒪᒃᑯᐊ ᖃᓄᖅ ᐃᓱᒪᓕᐅᖃᑦᑕᕋᔭᖅᐸᑦ ᑭᒃᑯᓕᒫᓂᒃ 

ᓴᐳᒻᒥᔅᓱᖅᑎᓪᓗᒋᑦ 

ᐋᓐᓂᖅᓯᑐᐃᓐᓇᕆᐊᖃᖅᑎᓪᓗᒋᓪᓘᓐᓃᑦ 

ᑭᓇᑐᐃᓐᓇᕐᒥᒃ? ᐊᑕᐅᑦᑎᒃᑯᓪᓗ ᓲᕐᓗ ᐃᒻᒥᓂᒃ 

ᒪᑭᒪᒐᓱᐊᓂᕐᒧᑦ ᑐᕌᖓᔪᓂᒃ ᐅᖃᐅᓯᖃᖃᑦᑕᕋᑦᑕ. 

 

ᐱᖓᓱᓂᑦ ᓄᓇᖁᑎᖃᕋᒪ, ᐊᐅᓱᐃᑦᑐᕐᒥᓕ 

ᐃᒥᐊᓗᒻᒥᒃ ᑎᑭᓴᐃᔪᓐᓇᕐᒪᑕ 

ᐊᑲᐅᓐᖏᓕᐅᕈᑎᖃᓐᖏᑦᑑᓚᒍᓐᓇᖏᑦᑐᖓ, 

ᑭᓯᐊᓂ ᐊᑲᐅᓐᖏᓕᐅᕈᑎᖃᕐᓂᖅᓴᐅᓂᕋᕐᓗᒍ 

ᐅᖃᕈᓐᓇᖏᑦᑐᖓ ᐊᓯᖏᓐᓂᑦ ᓄᓇᓕᓐᓂᒃ 

ᐸᓂᖅᑐᓂᒃ.  ᖃᐅᓱᐃᑦᑐᖅ, ᐃᑉᐱᐊᕐᔪᓪᓗ ᑖᒃᑯᐊ 

ᐃᓱᒪᖅᓱᓐᖏᒻᒪᑕ, ᐋᖅᑭᒋᐊᕈᑎᐅᔪᖅ ᑖᓐᓇ 

ᒪᓕᒐᒃᓴᖅ ᐊᓯᔾᔩᔾᔮᓐᖏᑦᑑᒐᓗᐊᖅ 

ᖃᓄᐃᓐᓂᕆᔭᖏᓐᓂᑦ, ᑭᓯᐊᓂᓕ ᒪᓕᓪᓗᒋᑦ 

ᓄᓇᓕᑦ ᐋᖅᑭᔅᓯᒪᓂᕆᔭᖏᑦ ᖃᐅᓱᐃᑦᑐᖅ, 

ᐃᑉᐱᐊᕐᔪᒻᒥᐅᓪᓗ ᐃᓱᒪᖅᓱᖏᒻᒪᑕ ᑕᒪᑐᒧᖓᓗ 

ᐋᖅᑭᒋᐊᕈᑎᒃ ᐊᓯᔾᔩᔾᔮᖏᒻᒪᑦ ᑕᒪᓐᓇᓗ 

ᓇᓗᓇᐃᖅᑕᐅᑦᑎᐊᕆᐊᖃᓪᓚᕆᑦᑐᖅ.  

 

ᑕᐃᒃᑯᐊ ᐊᖏᖅᑕᐅᖃᑦᑕᖅᑳᕆᐊᖃᕐᒪᑕ ᐃᒥᐊᓗᒻᒥᒃ 

ᑎᑭᓴᐃᔪᒪᑎᓪᓗᒋᑦ, ᐅᓄᖅᓯᒋᐊᖅᓯᓯᒪᓐᖏᑦᑐᖅ. 

ᓈᓴᐅᑎᖓ 6, ᒪᓕᒐᒃᓴᕐᓂ ᐊᔅᓱᐊᓗᒃ ᐅᕙᓐᓄᑦ 

ᖃᓄᐃᓕᐅᕈᑎᒋᓂᐊᖅᐱᑎᒍ ᓄᓇᓕᓐᓅᓐᖓᐅᔪᑦ 

ᐃᒥᐊᓗᐃᑦ ᐅᓄᖅᓯᒋᐊᖅᑕᐅᓂᐊᖅᐸᑦ? 

ᐊᐱᖅᑯᑎᒋᑲᑕᑦᑐᒋᑦ ᑕᒪᒃᑯᐊ ᓂᕈᐊᖅᑎᒋᓯᒪᔭᒃᑲ 

ᐊᔅᓱᐊᓗᒃ ᐅᑉᐱᕆᒐᒃᑭᑦ. 

ᑕᑎᒋᒻᒥᒐᒃᑭᓪᓗ ᐃᒻᒥᓂᒃ ᐃᓱᒪᓕᐅᕈᓐᓇᕐᒪᑕ. 

ᑕᐃᒃᑯᐊ ᐅᖃᓪᓚᖃᑦᑕᖅᑐᑦ  

ᐃᓐᓇᖅᑎᑐᑦ ᐱᓂᐊᕐᓂᖃᕐᕕᐅᓐᖏᓐᓂᕋᖃᑦᑕᕐᒪᑕ 

ᐅᓄᖅᑐᑦ, ᐃᓚᖏᑦ. 

 

ᑖᔅᓱᒥᖓ ᐃᓱᒪᓕᐅᕈᑎᖃᕋᓱᑦᑎᓪᓗᑕ ᒪᓕᒐᒃᓴᐅᑉ 

ᒥᔅᓵᓄᑦ ᐱᔭᕐᓂᖏᑦᑐᕈᓘᒻᒪᑦ, ᐊᒃᓱᐊᓗᒃ. 

ᖃᓄᐃᓕᐅᕐᓂᐊᓕᖅᐱᑕᓕ? 

ᓂᕈᐊᕈᓐᓇᕋᓗᐊᕋᓗᐊᖅᑐᑕ ᓱᕐᕋᖏᓪᓗᒍ 

ᒪᓕᒐᒃᓴᓕᒫᓂᑦ ᑖᓐᓇ ᐋᖅᑭᑦᑕᐅᒐᓗᐊᖅᐸᑕ 

ᐊᔾᔨᖅᑕᐅᓐᖏᑉᐸᑦ, ᓱᕐᕋᓐᖏᑉᐸᑦ 

ᐱᐅᓯᒋᐊᕈᓐᓇᕐᒪᖔᑦ, ᐱᐅᓐᖏᓕᓗᐊᕈᓐᓇᕐᒪᖔᑦ 

ᖃᐅᔨᒪᓇᖃᑦᑕᓐᖏᒻᒪᑦ. 

 

ᐃᓛᓐᓂᒃᑯᓪᓗ ᐅᖃᖃᑦᑕᖅᓯᒪᔪᖓ 

ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ 

ᐊᕕᑦᑕᐅᖁᓪᓗᒋᑦ. ᓄᓇᓕᓐᓂᒥᐅᑕᐃᑦ 

ᐃᑲᔪᖅᓱᕆᐊᖃᑦᑕᕐᓂᖅᓴᐅᒻᒪᑕ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ, 

ᐃᓄᓕᕆᔨᒃᑯᓐᓂᓪᓗ. ᑕᒪᓐᓇ ᐊᒃᓱᐊᓗᒃ 

ᐱᔭᕐᓂᓐᖏᒻᒪᑦ ᐃᓛᓐᓂᒃᑯᓪᓗ. ᒐᕙᒪᒃᑯᑦ, 

ᒪᓕᒐᓕᐅᖅᑎᑐᐃᓐᓇᐃᓪᓗ ᐊᒻᒪᓗᑦᑕᐅᖅ ᑕᒪᒃᑯᐊ 

ᐊᒃᓱᕈᖅᑐᑎᒃ ᐱᔭᕐᓂᖏᑦᑐᐊᓗᓐᓂᑦ 

ᐃᓱᒪᓕᐅᖃᑦᑕᕆᐊᖃᕐᒪᑕ. ᑕᒪᓐᓇ 

ᐱᔭᕐᓂᖏᓐᓂᖅᐹᖑᖃᑕᐅᔪᖅ ᑖᓐᓇ 

ᐃᓱᒪᓕᐅᕈᑎᔅᓴᑦᑎᓐᓂ. ᑖᓐᓇᖃᐃ ᐃᓚᒋᕙᖓᐃ 

ᐅᕙᒍᑦ ᑲᑎᒪᔨᕋᓛᖑᓪᓗᑕ ᐃᓱᒪᒋᔭᑦᑎᓐᓂᑦ 

ᐋᖅᑭᔅᓱᐃᖃᑦᑕᖅᓯᒪᒐᑦᑕ. ᑲᑎᒪᓪᓗᑕ 

ᐊᑕᐅᑦᑎᒃᑯᓪᓗ ᑐᓴᕋᓱᐊᖃᑦᑕᖅᑐᑕ ᓄᓇᑦᑎᓐᓂᑦ. 

ᑐᓴᖅᑎᑕᐅᓗᐊᓚᐅᓐᖏᓐᓇᑦᑕ ᑎᑎᕋᕐᒥᑦ 

ᐊᐅᓪᓚᖅᑎᑦᑎᖃᑦᑕᓚᐅᕋᓗᐊᖅᑐᒍᑦ ᕼᐋᒻᓚᒃᑯᓐᓄᑦ, 

ᐊᑕᐅᓯᖅ ᕼᐋᒻᓚ ᑭᐅᔪᑑᓪᓗᓂ. ᐃᒻᒪᖃ 

ᑕᑯᔭᐅᓐᓂᖏᒻᒪᑕᐃ? ᑖᓐᓇᖃᐃ ᑕᕝᕙ 

ᐱᔾᔪᑎᒋᓪᓗᒍ ᑕᐃᒪᓐᓇ ᐃᓱᒪᓕᐅᕐᓗᑕ 

ᑭᓯᐊᓂᐅᓕᖅᑎᑕᐅᒐᑦᑕ. 

 

ᑕᖅᑲᒃᑯᐊ ᑭᐅᓗᐊᓚᐅᓐᖏᒻᒪᑕ ᑖᒃᑯᐊ ᒪᓕᒐᒃᓴᐃᑦ 

ᓴᖅᑭᑕᐅᓇᓱᓕᖅᑎᓪᓗᒋᑦ ᐅᓄᖅᓯᒋᐊᕐᓂᐊᖅᐱᓯᒎ,  

ᐃᓄᐃᓴᓪᓕᒋᐊᕐᓂᐊᖅᐱᑎᒎ ᐃᒥᐊᓗᐃᑦ  

ᑎᑭᑎᐅᔪᓐᓇᑐᑦ ᓄᓇᓕᓐᓂᑦ?  

 

ᐅᓄᖅᓯᒋᐊᕐᓂᐊᖅᐱᓯᒎ ᐃᒥᐊᓗᐃᑦ ᓄᓇᓕᓐᓄᑦ 

ᑎᑭᖃᑦᑕᖅᑐᑦ, ᐃᓄᐃᓴᑦᑎᒋᐊᕐᓗᒋᓪᓘᓐᓃᑦ? ᑖᒃᑯᐊ 

ᓂᕈᐊᕆᐊᖃᕋᑦᑕ, ᐃᓱᒪᕗᑦ ᓄᓇᓕᕗᓪᓗ 

ᐱᔪᒪᓂᖏᑦ ᒪᓕᓪᓗᒋᑦ. 

 

ᐱᖓᓱᓂᑦ ᓄᓇᖁᑎᖃᕋᒪ, ᐊᑕᐅᓯᕐᒥᑦ ᐃᒪᓐᓇ 

ᐋᖅᑭᔅᓱᐃᒋᐊᔅᓴ ᐊᔪᕐᓇᑲᓴᖃᑦᑕᕐᒪᑦ. 

ᐊᐅᓱᐃᑦᑐᕐᒥᐅᑦ ᐃᒥᐊᓗᒻᒦᑦᑐᒪᔪᒪᒍᑎᒃ ᓇᒻᒥᓂᖅ 

ᐃᓱᒪᖅᓱᖅᑐᑦ ᖃᓄᐃᓐᖏᑦᑎᐊᕐᒪᑕ ᐊᒻᒪᓗ ᕋᓴᓗᑦ 

ᕙᐃ ᐃᑉᐱᐊᕐᔪᓪᓗ ᐱᖁᔨᕗᖔᕈᑎ 6 

ᐊᓯᔾᔩᓐᖏᒃᑭᓪᓗᓂ ᓄᓇᓖᓐᓄᑦ ᑖᒃᑯᓄᖓ 

ᐱᐅᓯᕆᔭᖏᓐᓄᑦ ᖃᓄᖅ ᐃᒥᐊᓗᒻᒥᑦ 

ᑎᑭᑎᑦᑎᓲᖑᒻᒪᖔᑕ. ᓂᕈᐊᕐᓂᐊᖅᑐᖓ 

ᐱᖁᔨᕗᖔᕐᒥᑦ ᐊᑭᕋᖅᑐᕐᓗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐊᐱᕆᒃᑲᓐᓂᓚᐅᓐᖏᓐᓂᓐᓂ ᑖᔅᓱᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ ᐅᖃᐅᓯᒃᓴᖃᖅᑐᖃᕐᒪᖔᑦ. 

ᐃᖅᑲᐃᑎᑐᐃᓐᓇᕐᓗᓯ ᑭᖑᓪᓕᖅᐹᒥ, ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ ᐅᖃᓪᓚᒋᐊᕐᓗᑕᐅᒐᓗᐊᖅ, 

ᑕᕝᕙᓃᖏᓐᓇᕆᐊᕐᓗᑕᐅᒐᓗᐊᖅ ᑖᔅᓱᒪᑉ 

ᐱᒋᐊᖅᑎᑦᑎᔾᔪᑕᐅᔫᑉ ᐃᓗᐊᓂ, ᑐᑭᖓᓂᓗ. ᒥᔅᑕ 

ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᔅᓱᒧᖓ 

ᐱᒋᐊᖅᑎᑦᑎᔾᔪᑕᐅᔪᒧᑦ, ᑖᓐᓇ 

ᐱᒋᐊᖅᑎᑦᑎᔾᔪᑕᐅᔪᖅ ᐃᓴᐃᔨᔾᔮᓐᖏᓇᒃᑯ. ᑖᓐᓇ 

ᐅᖃᐅᓯᕆᔪᒪᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᔅᑕ 

ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᑦᑕᐅᖅ ᐊᑕᐅᑦᑎᒃᑯᑦ ᑖᒃᑯᐊᓕᒫᑦ 

ᕿᒪᒍᓐᓇᖏᓐᓇᑦᑎᒍ ᐱᖁᔭᕐᒥᑦ ᑕᕝᕙᓂ. ᑖᒃᑯᐊ 

ᒥᓂᔅᑕᐅᑉ ᐅᖃᐅᓯᕆᓯᒪᔭᖏᑦ ᐊᖏᔫᑉᐸᑦ, 

ᒥᑭᔫᑉᐸᓪᓘᓐᓃᑦ ᑖᓐᓇ ᐱᔾᔪᒋᔭᐅᓗᐊᕌᓗᓐᖏᑦᑐᖅ 

ᖃᑦᑎᓂᒃ ᐃᒥᐊᓗᓐᓂᑦ ᑎᑭᑎᑦᑎᒍᓐᓇᕋᔭᕐᒪᖔᑕ 

ᐃᒥᐊᓗᖃᕐᕕᓐᓂᑦ. ᐃᒪᓐᓇ ᓲᕐᓗ, 

ᒥᒃᖠᒋᐊᖅᑎᑦᑎᖏᒻᒪᑕ ᖃᑦᑎᓂᒃ ᖃᓄᑎᒋᓗ 

ᐃᒥᐊᓗᒻᒥᑦ ᐊᖏᕐᕋᐅᔾᔨᒍᓐᓇᕋᔭᕐᒪᖔᑕ. ᐊᑕᐅᓯᕐᒧᑦ 

ᐱᔾᔪᑎᖃᕐᓂᐊᕐᒪᑕ. 

 

ᖃᐅᔨᒪᔪᖓ ᒐᕙᒪᒃᑯᑦ ᖃᐅᔨᒪᒻᒪᑕ ᑖᒃᑯᐊ 

ᐲᖅᑕᐅᑉᐸᑕ ᑕᐃᒪᓐᓇ ᐃᖅᑲᖅᑐᐃᕕᒻᒥᑦ 

ᐊᒥᓱᓐᖑᖅᐸᓪᓕᐊᓂᐊᕐᒪᑕ ᐃᖅᑲᑐᖅᑕᐅᒋᐊᖃᖅᑐᑦ 

ᐃᒥᐊᓗᒻᒧᑦ ᐱᔾᔪᑎᖃᕐᓗᑎᒃ 

ᐃᖅᑲᑐᖅᑕᐅᒋᐊᖃᖅᑐᑦ. ᓄᓇᕗᒻᒥᓘᓐᓃᑦ 

ᐃᖅᑲᖅᑐᐃᔩᑦ ᐊᐅᔭᐅᓚᐅᖅᑐᒥᑦ ᑐᓴᖅᑎᑕᐅᓚᐅᕋᒪ 

ᓄᓇᕗᒻᒥ ᑕᒪᑉᑕ ᐱᓕᕆᐊᒃᓴᖃᓐᖏᒻᒪᑕ 

ᑕᒪᒃᑯᓂᖓ ᐃᓅᓯᕐᒧᑦ ᐊᑲᐃᓪᓕᐅᕈᑎᒋᔭᐅᔪᓂᒃ 

ᐋᖅᑭᔅᓱᐃᒐᓱᐊᕐᓂᕐᒧᑦ. ᑕᒪᒃᑯᐊ ᐱᕋᔭᖃᑦᑕᖅᑐᑦ 

ᐱᓗᐊᖅᑐᒥᑦ ᐱᔾᔪᑎᒋᓪᓗᒋᑦ ᐃᒥᐊᓗᔅᓯᒪᔪᑦ.  

 

ᐃᒪᓐᓇᐃᓕᐅᕋᑦᑕᐃ, ᑭᖑᓪᓕᖅᐹᖅᓯᐅᓕᖅᑎᓪᓗᑕ 

ᑕᕝᕙᓂ ᐱᖓᔪᒋᔭᐅᓪᓗᑕ ᒪᓕᒐᓕᐅᖅᑎᐅᓪᓗᑕ 

ᑕᐃᒪ ᐊᒥᓱᓐᖑᖅᑎᑦᑎᒐᓱᐊᖅᑐᒍᑦ ᐃᒥᐊᓗᓐᓂᑦ 

ᑕᐃᒪᓐᓇ ᐃᓱᒪᖅᓱᖅᑎᑕᐅᔪᓐᓇᖁᔫᔮᖅᑐᒋᑦ 

ᑭᒃᑯᑐᐃᓐᓇᐃᑦ. ᑕᐃᒪᓐᓇ ᐃᓱᒪᖅᓱᑎᑦᑎᓂᖅ 

ᐃᒥᐋᓗᒃᑖᑲᓐᓂᕈᓐᓇᖁᓪᓗᒋᑦ ᐃᒪᓐᓇ 

ᐱᕋᔭᓐᓂᖅᓴᐅᓂᐊᕐᒪᑕ ᐋᓐᓂᖅᑎᕆᓂᖅᓴᐅᓂᐊᕐᒪᑕ 

ᒪᓕᒐᕐᓂᒃ ᐃᒥᐋᓗᒃᓯᒪᓗᑎᑦ 

ᓯᖁᒥᑦᓯᖃᑦᑕᓂᖅᓴᐅᓂᐊᕐᒪᑕ. ᑖᒃᑯᐊ 

ᑭᖑᓪᓕᖅᐹᓯᐅᖅᖢᑕ ᑖᓐᓇ ᐱᓕᕆᐊᕆᒐᑦᒍ.  

 

ᓄᓇᕗᒥᐅᑕᐅᔪᑦ ᑕᐃᒪᓐᓇ 

ᑭᒡᒐᑐᖅᑕᐅᓂᖅᓴᐅᒋᐊᖃᕋᓗᐊᕐᒪᑕ 

ᒪᓕᒐᓕᐅᖅᑎᒥᓐᓄᑦ. ᐊᒥᓱᓐᖑᖅᑎᑦᑎᕙᓪᓕᐊᓂᖅ 

ᐃᒥᐊᓗᓐᓂᒃ ᓄᓇᓕᓐᓄᑦ ᓂᐅᕕᖅᑕᐅᒍᓐᓇᖅᑐᑦ 

ᐊᖏᕐᕋᐅᔾᔭᐅᒍᓐᓇᖅᑐᑦ ᐱᓗᐊᖅᑐᒥ 

ᐊᖏᓪᓕᒋᐊᖅᑕᐅᓪᓗᑎᑦ ᐊᒻᒪᓗ ᐊᒥᓲᓂᖏᑦ 

ᐃᓱᒪᖅᓱᖅᑎᑕᐅᑲᓂᕐᓂᖏᑦ ᑕᒪᒃᑯᐊ 

ᐊᑲᐅᓐᖏᓕᐅᕈᑎᒋᔭᐅᖃᑦᑕᑦᑐᓄᑦ ᐃᓅᓯᕐᒧᑦ  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᖅᑭᒍᑕᐅᔾᔮᖏᒻᒪᑕ. ᐃᖅᑲᖅᑐᐃᔩᓪᓗ 

ᐱᓕᕆᐊᔅᓴᖃᕐᓂᖅᓴᐅᑎᑕᐅᓕᕐᓗᑎᑦ. 

 

ᑕᐃᒪᓐᓇ ᐱᔾᔪᑎᒋᓪᓗᒍ ᐊᐃᑦᑖᖑᒐᓗᐊᖅ 

ᑲᓐᖑᓇᐅᒐᓗᐊᖅ ᑕᐃᒪᓐᓇ. ᑖᒃᑯᐊ ᑲᑎᒪᔨᐅᔪᑦ 

ᒪᓕᒋᐊᖃᕐᒪᑕ ᑖᒃᑯᓂ ᑲᑎᒪᔨᕋᓛᑦ 

ᐅᖃᐅᓯᕆᓚᐅᖅᑕᖏᓐᓂᒃ ᓂᕈᐊᓚᐅᕋᓗᐊᕐᒪᑕ 

ᑖᒃᑯᓂᖓ ᑕᓪᓕᒪᓂᒃ ᐲᖅᓯᖁᔨᓪᓗᑎᑦ ᐱᖁᔭᓃᑦᑐᓂᒃ. 

ᐊᐃᑦᑖᖑᒐᓗᐊᖅ ᒥᓂᔅᑕ ᑕᐃᒪᓐᓇ ᐱᒍᒪᔭᖏᓐᓂᒃ 

ᑲᑎᒪᔨᕋᓛᑦ ᓈᓚᓚᐅᓐᖏᒻᒪᑦ ᓂᕈᐊᕋᓗᐊᖅᑎᓪᓗᑕ 

ᑖᒃᑯᐊ ᐱᖅᑕᐅᖁᓪᓗᒋᑦ. 

 

ᑕᐃᒪ, ᐃᒃᓯᕙᐅᑖᖅ, ᑖᓐᓇ ᐃᑲᔪᖅᑐᓂᐊᖅᑕᕋ 

ᐱᒋᐊᖅᑎᑕᐅᔪᖅ ᐊᒻᒪᓗ ᑎᓕᐅᖅᐸᒃᑲ ᑲᑎᒪᔨᐅᖃᑎᒃᑲ 

ᐃᑲᔪᖅᑐᐃᖃᑕᐅᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑖᔅᓱᒧᖓ 

ᐱᒋᐊᖅᑎᑎᔾᔪᑕᐅᓯᒪᔪᒧᑦ ᐅᖃᐅᓯᔅᓴᖃᖅᑐᖃᖅᐸ 

ᓱᓖ? ᐊᑎᖁᑎᖃᕈᓐᓃᕋᒪ. ᑖᓐᓇ 

ᐱᒋᐊᖅᑎᑎᖅᑲᐅᔪᖅ ᒥᔅᑕ ᑕᐹᕐᔪᒃ ᒫᓐᓇ 

ᑭᖑᓪᓕᖅᐹᖑᓗᑎᑦ ᑖᔅᓱᒧᖓ ᓂᓪᓕᕈᒪᒍᕕᑦ 

ᓂᓪᓕᕐᕕᖃᖅᑎᑉᐸᒋᑦ. ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ. ᑖᓐᓇ ᐅᓄᖅᓯᕚᓪᓕᑎᑦᑎᔪᓐᓇᓂᐊᕐᓂᖅ 

ᑕᒪᒃᑯᓄᖓ ᐋᖓᔮᕐᓇᖅᑐᓂᒃ ᐃᒥᐋᓗᒻᒧᑦ 

ᐱᓗᐊᖅᑐᒥ. ᑖᓐᓇ 

ᐊᑲᐃᓪᓕᐅᕈᑕᐅᑲᓂᕐᓂᐊᖅᑰᔨᓪᓚᕆᒻᒪᑦ. 

ᖃᐅᔨᒪᐅᕋᑦᑕᐃᓛᒃ ᑕᒪᑦᑕᑦᑎᐊᖅ ᑕᒪᒃᑯᐊ 

ᓂᓐᖓᐸᑦᑐᓪᓗ, ᓄᑕᕋᖏᓪᓗ ᐃᓯᓇᖅᑕᐅᓯᒪᕙᒃᑐᑦ 

ᒪᑯᓄᖓ ᐃᒥᐋᓗᒻᒧᑦ ᐱᔾᔪᑎᖃᖅᖢᑎᒃ ᐊᒻᒪᓗ 

ᕿᒫᑎᑕᐅᖃᑦᑕᖅᑐᑯᓗᐃᑦ, ᑕᒪᒃᑯᐊ 

ᓇᓪᓕᓇᖅᑐᐋᓘᖃᑦᑕᕐᒪᑕᐅᒐᓗᐊᖅ. ᑖᒃᑯᐊ 

ᐃᑲᔪᖅᓯᑦᑎᐊᖅᐸᒃᑲ ᖃᓄᖅᑑᕋᓱᑦᑐᑦ 

ᓇᓪᓕᓇᖅᑐᐋᓘᖃᑦᑕᕐᒪᑕ. ᑕᒪᒃᑯᐊ 

ᐃᑲᔪᕆᐊᖃᓪᓚᕆᒃᑲᑦᑎᒍ ᓱᒧᑦ ᑖᔅᓱᒧᖓ 

ᓴᐳᒻᒥᓇᓱᑦᑐᑦ ᐃᓅᓯᕐᒧᑦ ᐋᖅᑭᐹᓪᓕᕈᑎᔅᓴᒧᑦ 

ᖃᓄᖅᑑᕈᑕᐅᒃᑲᓐᓂᕆᐊᓕᓐᓄᑦ ᑕᒪᒃᑯᓄᖓ 

ᓯᕐᓂᕆᔭᕆᐊᖃᕋᑦᑎᒍ ᑕᒪᒃᑯᐊ ᓄᓇᕗᒻᒥᐅᑦ 

ᐱᓗᐊᖅᑐᒥ. 

 

ᑖᓐᓇ ᐊᔪᕈᓐᓃᑎᑦᑎᕚᓪᓕᕋᓱᑦᑎᑦᑎᓂᖅ ᑕᒪᒃᑯᓄᖓ 

ᐱᖁᔭᒃᓴᖅ 64 ᐊᑐᖅᑎᓪᓗᒍ 

ᑐᑭᓯᐊᓂᓐᖏᑕᕌᓗᒋᓗᐊᖅᖢᒋᑦ ᑭᓯᐊᓂ ᑖᒃᑯᐊᓕ 

ᓄᓇᕗᒻᒥᐅᑦ ᑭᒡᒐᑐᖅᑕᒃᑲ 

ᐱᑦᑎᐊᖅᑕᐅᔭᕆᖃᕐᓂᖏᑦ ᐊᒻᒪᓗ 

ᐃᓅᓯᖃᑦᑎᐊᕆᐊᖃᕐᓂᖏᑦ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖓᓐᓄᑦ ᓇᓪᓕᒍᓱᓐᓂᕐᒥᒃ  

ᑐᓐᖓᕕᖃᑦᑎᐊᕆᐊᖃᕐᓂᖏᑦ. ᑖᒃᑯᐊ ᑕᕝᕙ 

ᐃᓱᒪᒋᓪᓗᒋᑦ ᑖᓐᓇ ᐊᓂᒍᖅᑎᑕᐅᖏᒃᖤᑐᐃᓐᓇᖅᐸᑦ 

ᒪᓕᒐᒃᓴᖅ 64 ᑖᔅᓱᒧᖓ ᐊᒃᓱᕈᕋᓱᒃᑲᓗᐊᖅᐳᖓ 

ᐃᓄᐃᑦ ᓄᓇᕗᒻᒦᑦᑐᑦ ᑕᒪᒃᑯᐊ ᓯᕐᓂᕆᖃᑦᑕᖅᑕᕗᑦ 

ᐱᑦᑎᐊᖅᑕᐅᑲᓐᓂᕈᓐᓇᕋᔭᕐᒪᖔᑕ. 

ᑐᑭᓯᐊᓐᖏᓕᖅᖢᖓᓗ ᖃᓄᓪᓚᑦᑖᖅ 

ᐱᓕᕆᓕᕋᓗᐊᕐᒪᖔᑦᑕ. 
 

ᑖᓐᓇ ᐱᔾᔪᑎᒋᓪᓗᒍ ᑖᔅᓱᒧᖓ 

ᐱᖁᔨᕗᖔᕈᑎᒋᓵᖅᑕᓐᓄᑦ ᐊᑎᒃᑯᑦ 

ᓇᓗᓇᐃᖅᑕᐅᓯᒪᖁᒃᖤᕋᓗᐊᖅᐸᕋ ᑭᒃᑯᑦ 

ᐃᑲᔪᖅᓯᕐᒥᖔᑕ ᐃᒥᐋᓗᒃ ᑕᒫᓂ ᓄᓇᕗᒻᒥ 

ᐊᔪᕐᓇᕈᓐᓃᖅᐹᓪᓕᕈᓐᓇᖁᓪᓗᒍ ᑎᑎᕋᖅᓯᒪᓂᖓ 6 

ᒪᓕᒃᖢᒍ. ᖁᔭᓐᓇᒦᒃ, Clause 6 ᒪᓕᒃᖢᒍ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐃᒃᓯᕙᐅᑕᐅᓪᓗᖓ ᑐᑭᓯᕗᖔ ᓂᕈᐊᕐᓂᖅ ᑖᓐᓇ 

ᑎᑎᕋᖅᑕᐅᓯᒪᖁᔭᐃᑦ ᐊᑎᒃᑯᑦ? ᒥᔅᑕ ᑕᐹᕐᔪᒃ.  
 

ᑕᐹᕐᔪᒃ: ᐄ, ᐃᒃᓯᕙᐅᑖᖅ, ᑐᑭᓯᕗᑎᑦ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᑖᓐᓇ 

ᓂᕈᐊᕐᓂᕆᓂᐊᖅᑕᕗᑦ ᐊᑎᓕᐅᖅᑕᐅᓯᒪᖁᔭᐅᒻᒪᑦ. 

ᐅᖃᓚᐅᕐᓚᖓ ᑕᐃᒃᑯᐊ ᑖᔅᓱᒥᖓ 

ᐱᒋᐊᖅᑎᑎᔾᔪᑕᐅᔪᒥᒃ ᐃᑲᔪᖅᑐᐃᔪᑦ 

ᓇᖏᖅᓯᓚᐅᕆᑦᑎ ᓇᖐᓐᓇᕐᓗᓯᓗ ᐊᑏᑦ 

ᑕᐃᔭᐅᓚᐅᓐᖏᓐᓂᖓᓂ. 

 

ᒥᔅᑕ ᑕᐹᕐᔪᒃ. 

 

ᒥᔅᑕ ᐅᓲᑖᐱᒃ. 

 

ᒥᔅᑕ ᑰᓕ. 

 

ᒥᔅᑕ ᓂᖏᐅᖓᓐ. 

 

ᒥᔅᑕ ᕋᒻᐹᑦ. 

 

ᖁᔭᓐᓇᒦᒃ. ᑖᒃᑯᐊ ᑖᔅᓱᒧᖓ ᐱᒋᐊᖅᑎᑦᑎᔾᔪᑕᐅᔪᒧᑦ 

ᐊᑭᕋᖅᑐᖅᑐᑦ, ᐃᑲᔪᖅᑐᐃᖏᑦᑐᑦ ᓇᖏᖅᓯᓚᐅᕆᑦᑎ 

ᓇᖐᓐᓇᕐᓂᐊᓗᓯᓗ ᐊᑏᑦ 

ᑕᐃᔭᐅᓚᐅᓐᖏᓐᓂᖓᓂ. 

 

ᒥᔅᑕ ᓂᓐᖓᖅ. 

 

ᒥᔅᑕ ᐊᐅᐸᓗᒃᑐᖅ. 

 

ᒥᔅ ᐅᒡᔪᒃ. 

 

ᒥᔅᑕ ᐃᐊᓕᐊᑦ. 

ᒥᔅᑕ ᓯᐊᓪ. 

 

ᒥᔅᑕ ᐲᑕᓴᓐ. 

 

ᒥᔅᑕ ᐋᕆᐊᒃ. 

 

ᒥᔅᑕ ᓯᐅᑦᓴᒃ. 

 

ᒥᔅᑕ ᑕᑉᑑᓇ. 

 

ᒥᔅ ᐋᕆᐊᒃ. 

 

ᒥᔅ ᐃᐊᓪ. 

 

ᒥᔅᑕ ᑯᓱᒐᖅ. 

 

ᖁᔭᓐᓇᒦᒃ. ᓂᕈᐊᕐᓂᕆᔭᓯ ᑖᔅᓱᒥᖓ ᐃᑲᔪᖅᑐᖅᑐᑦ 

ᐱᒋᐊᖅᑎᑦᑎᔾᔪᑕᐅᔪᒥᒃ 5, ᑖᔅᓱᒥᖓ 

ᐱᒋᐊᖅᑎᑦᑎᔾᔪᑕᐅᔪᒥᒃ ᐊᑭᕋᖅᑐᖅᑐᑦ 12. ᑖᓐᓇ 

ᐱᒋᐊᖅᑎᑦᑎᔾᔪᑕᐅᔪᖅ ᓵᓚᐅᕗᖅ. 

 

ᑲᔪᓯᓗᖓ, ᐅᕙᓃᑉᐳᒍᑦ ᐱᖁᔭᒃᓴᖅ 64, ᐱᖁᔭᖅ 

ᐋᖅᑭᒋᐊᖅᓯᓂᕐᒧᑦ ᐃᒥᐊᓗᓕᕆᓂᕐᒧᑦ ᐱᖁᔭᒥᒃ. 

ᑎᑎᕋᖅᓯᒪᓂᖓ 6, ᓈᒻᒪᒋᕕᓯᐅᒃ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᐊᐱᖅᑯᑎᒃᓴᖃᕋᒪ ᐊᑕᐅᓯᕐᒥᒃ ᑖᓐᓇ ᒪᓕᒐᒃᓴᖅ 6-

ᒦᑦᑐᖅ ᐱᔾᔪᑎᖃᕐᒪᑦ ᐃᒥᐊᓗᖕᓂ ᖃᑦᓯᓂᒃ 

ᑎᑭᑎᑦᓯᖃᑦᑕᕈᓐᓇᕋᔭᕐᒪᖔᑕ, ᓲᓇᒥᒃ 

ᐱᔾᔪᑎᖃᓚᐅᖅᓯᒪᕙᒃᑭᐊᖅ ᑕᐃᒪᓐᓇ 

ᐊᒥᓱᓐᖑᕆᐊᖅᑕᐅᖁᓪᓗᒋᑦ ᑎᑭᑎᑕᐅᖃᑦᑕᖅᑐᑦ 

ᐃᒥᐊᓗᐃᑦ ᓄᓇᓕᖕᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᕋᑉᐴᑦ 

ᐊᐱᕆᖕᒪᑦ. ᑕᐃᒪᓐᓇᐃᓕᐅᓚᐅᖅᑐᒍᑦ ᓄᓇᕗᒻᒥᐅᑦ 

ᐃᒪᓐᓇ ᐊᓯᖏᓐᓂᒃ 

ᐊᔾᔨᒌᓕᖅᐸᓪᓕᐊᑎᑕᐅᓂᖏᓐᓄᑦ ᓄᓇᓕᖕᓃᑦᑐᓂᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᐱᖁᔭᒃᓴᒥᒃ ᐃᓚᖓᓂᒃ 6-ᒦᑦᑐᖅ 

ᐊᒥᓱᓐᖑᒋᐊᖅᑕᐅᓂᖏᓐᓄᑦ ᑖᒃᑯᐊ ᐱᖁᔭᑎᒍᑦ 

ᑲᒪᒋᔭᐅᓂᐊᖅᑐᑦ ᒐᕙᒪᒃᑯᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᑕᐃᒪ ᐃᒃᓯᕙᐅᑖᖅ ᑖᒃᑯᐊ ᐃᒥᐊᓗᐃᑦ 

ᑎᑭᑎᑕᐅᖃᑦᑕᕐᓂᐊᖅᑐᑦ ᑭᓯᐊᓂ 

ᐱᔪᓐᓇᐅᖃᓐᖏᑦᑑᓪᓗᑎᒃ ᑖᒃᑯᐊ ᑕᒪᒃᑯᐊ 

ᑭᒡᓕᖃᖅᑎᑕᐅᔪᑦ ᐃᒥᐊᓗᖃᕐᓂᕐᒧᑦ ᑖᒃᑯᐊᓗ 

ᐊᓯᖏᑦ, ᐃᓛᒃ ᑲᑦᓯᐅᔪᓐᓇᓂᒃ ᓇᒃᓴᕈᓐᓇᖅᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪᓗᒃᑲᓐᓂᖅ ᑖᒃᑯᐊ ᖁᔭᓐᓇᒦᖅᐸᕋ 

ᑐᑭᓯᑎᑕᐅᒐᒪ. ᑖᒃᑯᐊ ᓄᓇᓖᑦ ᑖᒃᑯᐊ 

ᐃᒥᐊᓗᖃᕆᐊᖃᓐᖏᑦᑐᑦ ᑲᑦᓰᓐᓇᕐᓂᒃ 

ᐱᒋᐊᖃᖅᑐᓪᓗ, ᐃᖃᓗᖕᓃᒃᑯᑦ ᑖᒃᑯᐊ 

ᖃᑦᓯᑐᐃᓐᓇᕐᓂᒃ ᐱᑎᑕᐅᔪᓐᓇᖅᐸᑕᒪ ᐃᒥᐊᓗᖕᓂᒃ. 

ᕿᑲᕆᐊᕈᕕᑦ ᐋᑐᕚᒧᓪᓘᓐᓃᑦ ᓲᕐᓗ ᑕᐃᑲᓐᖓᑦ 

ᐃᒥᐊᓗᒃᑖᕐᓗᑎᑦ ᐅᑎᖅᑎᒃᓯᓗᑎᑦ ᑕᒡᕗᖓ 

ᐅᑎᖅᑎᒃᓯᓗᑎᑦ ᓄᓇᓕᖕᒥᓄᑦ. ᑕᐃᒪᓐᓇᖃᐃ 

ᐱᔪᓐᓇᐅᑎᑖᕆᐊᖃᓐᖏᑦᑐᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ. ᐄ, 

ᓱᓕᔪᖅ ᑖᓐᓇ. ᖁᔭᓐᓇᒦᒃ. 



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5102 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊᖃᐃ ᐋᓐᓂᐊᕐᕕᓕᐊᖅᑐᑦᑕᐅᖃᐃ 

ᑕᐃᒪᐃᓕᐅᕈᓐᓇᕆᕙᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

>>ᐃᓪᓚᖅᑐᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᐃᐊᓕᐊᑦ ᖃᓄᐃᓕᐅᕋᓱᖕᒪᖔᖅ 

ᑐᑭᓯᓐᖏᓇᒃᑯ ᑐᑭᓯᒍᓐᓃᕋᒃᑯ ᑖᒃᑯᐊ ᑕᒡᕙ 

ᑎᑭᑎᑕᐅᒍᓐᓇᖅᑐᑦ ᓄᓇᓕᖕᓄᑦ 

ᐱᔪᓐᓇᑎᖃᓐᖏᓪᓗᑎᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒪᓐᓇ ᐅᖃᕋᓱᒃᑐᖓ ᒥᓂᔅᑕᐅᑉ 

ᑐᑭᓯᓐᖏᑖᖓᖃᐃ. ᑖᒃᑯᐊ ᐃᒪᓐᓇᐃᓕᐅᕋᓱᒃᑲᑦᑕ 

ᐱᖁᔭᓄᑦ ᐃᒪᓐᓇ ᐃᓱᒪᖅᓱᔾᔫᒥᖁᔨᓪᓗᑕ 

ᖃᐅᔨᒪᔪᒃᓴᐅᔪᒻᒪᑕ ᐃᓚᖏᑦ ᐅᖃᖃᑦᑕᓚᐅᕐᒪᑕ 

ᐃᓛᓐᓂᒃᑯᑦ ᐋᓐᓂᐊᕐᕕᓕᐊᖅᓯᒪᔪᑦ ᓄᓇᒥᖕᓄᑦ 

ᓇᒃᓴᓲᖑᒻᒪᑕ beer-ᓂᒃ ᓲᕐᓗ 

ᓂᐅᕐᕈᑎᒃᓴᐅᒐᔭᖅᑐᓂᒃ. ᑕᐃᒪᓐᓇ 

ᐊᒥᓱᓐᖑᖅᑎᑦᓯᒋᐊᕈᑦᑕ 

ᓄᓇᓕᖕᓅᖅᑕᐅᔪᓐᓇᖅᑐᓂᒃ 

ᐱᔪᓐᓇᐅᑎᖃᓐᖏᓪᓗᓂ ᑕᐃᒪᓐᓇᐃᑦᑐᓂᒃ ᑕᒪᒃᑯᐊ 

ᐋᓐᓂᐊᕐᕕᓕᐊᖅᓯᒪᔪᑦ 

ᑕᐃᒪᐃᓐᓇᐃᓕᐅᖏᓐᓇᕐᓂᐊᑐᒃᓴᐅᖕᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᒥᔅᑕ ᐃᐊᓕᐊᑦ ᐃᓱᒫᓗᒍᑎᒋᔭᖓ  

ᑐᓴᖅᑕᕋ. ᒥᓂᔅᑕᐅᓪᓗᖓ  

ᑮᓇᐅᔭᓕᕆᓂᕐᒧᑦ, ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑕᐅᓐᖏᓐᓂᕐᒧᑦ ᐱᔾᔪᑎᖃᓐᖏᓐᓇᒪ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᐱᖅᑯᑎᒃᓴᖃᕋᒪ. ᖃᐅᔨᔪᖓ ᐃᓚᖓᒍᑦ 

ᓇᒃᓴᕈᓐᓇᕐᒪᑕ ᐃᒥᐊᓗᓐᓂᒃ ᓲᕐᓗ 

ᓂᐅᕕᖅᑐᕕᓂᐅᒍᓂ ᒪᓕᒐᕐᓂᑦ ᒪᓕᓪᓗᓂ, 

ᖃᑦᑎᓂᓪᓗ ᓇᒃᓴᖅᑕᐅᒍᓐᓇᖅᑐᓂᒃ ᓂᐅᕕᕐᓗᓂ. 

ᐃᓚᖏᓐᓂᑦ ᓄᓇᓕᕐᔪᐊᕆᔭᐅᔪᓂᑦ ᑕᒪᒃᑯᐊ 

ᓂᐅᕕᕐᓗᑎᒃ ᒪᓕᒐᕐᓂᒃ ᒪᓕᓪᓗᑎᒃ ᐊᒻᒪᓗ 

ᐊᔾᔭᖅᓯᓗᑎᒃ ᓄᓇᒥᓐᓄᑦ ᑎᒻᒥᓲᒃᑰᓐᖏᑦᑑᒐᓗᐊᖅ 

ᐊᔾᔭᖅᓯᔪᓐᓇᕐᒪᑕ, ᑎᑭᑎᑦᑎᒍᓐᓇᕐᒪᑕ. ᑕᐃᒪ 

ᓂᐅᕕᖅᑐᑦ ᒪᓕᒐᕐᓂᒃ ᒪᓕᓪᓗᑎᒃ ᑭᓯᐊᓂ 

ᐃᒥᐊᓗᖃᕐᕕᐅᒋᐊᖃᓐᖏᑦᑐᒧᑦ ᓇᔅᓴᕈᑎᒃ ᑕᒪᓐᓇ 

ᒪᓕᒐᕐᒥᒃ ᓯᖁᒥᑦᑎᒐᔭᕐᒪᑕ.  

 

ᒥᓂᔅᑕ ᖃᐅᔨᒪᒻᒪᑦ ᑕᒪᑐᒥᖓ, ᑕᒪᒃᑯᓂᖓ 

ᐃᒥᐊᓗᓐᓂᑦ ᓂᐅᕐᕈᑎᖃᖃᑦᑕᖅᑐᓂᒃ 

ᑲᒪᒋᔭᖃᕆᐊᖃᕐᒪᑦ. ᑭᓇᑐᐃᓐᓇᖅ 

ᓂᐅᕕᕈᓐᓇᖅᑎᑕᐅᓂᐊᓕᕐᒪᑦ ᓇᑭᑐᐃᓐᓇᖅ 

ᓄᓇᓕᓐᓂᒥᐅᑕᖅ. ᓂᐅᕕᕈᓐᓇᕐᓗᓂ ᕕᐊᓂᒃ 

ᕙᐃᓂᓂᓪᓗ, ᑖᒃᑯᐊ ᖃᑦᑎᑐᐃᓐᓇᕐᓂᑦ 

ᓂᐅᕕᕈᒪᔭᒥᓂᒃ ᑕᐃᒪᓐᓇ ᓲᕐᓗ ᐅᒥᐊᒃᑯᓪᓘᓐᓃᑦ, 

ᓯᑭᑑᒃᑯᓪᓘᓐᓃᑦ ᑕᐃᒪᓐᓇ ᒪᓕᒐᕐᓂᑦ 

ᒪᓕᒍᓐᓃᕋᔭᕐᓗᓂ.  

 

ᑕᐃᒪᖃᐃ ᒥᓂᔅᑕ 

ᐃᓕᓐᓂᐊᖅᑎᑦᑎᒐᓱᐊᕈᓐᓇᕐᓂᐊᖅᐸᕋᐃ, 

ᑕᐃᒪᓐᓇᐃᓕᖓᑐᐃᓐᓇᖏᓪᓗᓂᐅᒃ ᑖᓐᓇ ᐱᖁᔭᖅ? 

ᑕᐃᒪᓐᓇ ᑲᒪᑦᑎᐊᕆᐊᖃᕐᒪᑦ, 

ᐊᒥᓱᓐᖑᖅᑎᑦᑎᕙᓪᓕᐊᑐᐃᓐᓇᕐᓂᐊᕐᒪᑦ ᐃᒥᐊᓗᒻᒥᑦ 

ᐊᒻᒪᓗᑦᑕᐅᖅ ᑕᒪᒃᑯᓂᖓ ᐊᓯᖏᓐᓂᑦ ᐃᒥᐊᓗᓐᓂᑦ 

ᓂᐅᕐᕈᑎᖃᕈᓐᓇᕐᓂᐊᕐᒪᑕ. ᑕᐃᒪᖃᐃ ᐸᕐᓇᔅᓯᒪᕖᑦ 

ᐃᒪᓐᓇ ᐃᓕᓐᓂᐊᖅᑎᑦᑎᒍᑎᔅᓴᐅᒐᔭᖅᑐᓂᒃ ᑖᒃᑯᐊ 

ᐃᓕᓐᓂᐊᕈᑎᒃᓴᐃᑦ ᓴᓂᐊᒍᑦ 

ᐃᓕᓐᓂᐊᕈᑎᒃᓴᐅᔪᓐᓇᖁᓪᓗᒋᑦ ᑕᒪᒃᑯᐊ 

ᐃᒥᐊᓗᒻᒥᑦ ᐃᓱᒪᖅᓱᖅᑎᑕᐅᓂᐊᖅᐸᑕ 

ᐃᓕᓐᓂᐊᖅᑎᑦᑎᔾᔪᑕᐅᓂᐊᖅᑐᒃᓴᐅᕚᑦ? ᖁᔭᓐᓇᒦᒃ.  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐅᖃᖅᑲᐅᒐᒪ ᑭᐅᓪᓗᖓᑦᑕᐅᖅ 

ᐊᓯᐊᓂᑦ  ᑕᒪᒃᑯᐊ ᓄᓇᒥᓐᓂᒃ ᒪᓕᒋᐊᖃᕐᒪᑕ 

ᐃᒥᐊᓗᑦᑕᖃᕆᐊᖃᓐᖏᑦᑐᓪᓘᓐᓃᑦ ᐅᕝᕙᓘᓐᓃᑦ 

ᖃᑦᑏᓐᓇᕐᓂᑦ ᐃᒥᐊᓗᖃᕆᐊᖃᕐᓂᖓᓄᑦ 

ᒪᓕᒋᐊᖃᐃᓐᓇᕐᓂᐊᕐᒪᑕ ᓱᓕ.  

 

ᖃᒧᑎᖓ ᑕᑖᕐᓗᓂ ᓲᕐᓗ ᓯᑭᑑᒃᑯᑦ ᐊᔾᔭᖅᓯᑉᐸᑦ 

ᓄᓇᒥᓐᓄᑦ ᐃᒥᐊᓗᖃᕆᐊᖃᓐᖏᑦᑐᒧᑦ 

ᓂᐅᕐᕈᑎᖃᕐᓂᐊᕐᓗᓂ ᕙᐃᓂᖃᕐᓗᓂᓗ 

ᐃᓗᐃᑦᑐᐊᓗᒻᒥᑦ ᑕᐃᒪ ᐱᔭᕋᓐᓂᒃᑯᑦ 

ᓯᖁᒥᑦᑎᒐᔭᕐᒪᑕ ᓲᕐᓗ ᐱᔪᓐᓇᐅᑎᖃᓐᖏᓪᓗᓂ 

ᐸᓖᓯᒃᑯᓐᓄᑦ ᐱᓕᕆᐊᕆᔭᐅᓕᕋᔭᕐᒪᑕ, 

ᑎᒍᔭᐅᓗᑎᓪᓗ.  

 

ᑖᒃᑯᐊ ᐃᓕᓐᓂᐊᖅᑎᑕᐅᒍᑎᔅᓴᐃᑦ ᐱᔾᔪᑎᒋᓪᓗᒋᑦ 

ᑕᐃᒪᓐᓇ ᐃᓕᓐᓂᐊᖅᑎᑦᑎᓂᐊᖅᑐᒍᑦ ᑮᓇᐅᔭᓂᕐᓗ 

ᐊᑐᕐᓗᑕ, ᑮᓇᐅᔭᖁᑎᒋᔭᖏᓐᓂᑦ ᒐᕙᒪᒃᑯᑦ ᑕᒪᒃᑯᐊ 

ᐅᓗᕆᐊᓇᕐᓂᖏᓐᓄᑦ ᐃᒥᐊᓗᐃᑦ 

ᐊᑐᖅᑕᐅᑦᑎᐊᕆᐊᖃᕐᓂᖏᓐᓄᓪᓗ ᓇᓂᑐᐃᓐᓇᖅ 

ᓄᓇᖃᕋᓗᐊᖅᐸᑕ ᖃᑦᑏᓐᓇᕐᓂᑦ 

ᐃᒥᐊᓗᖃᕆᐊᖃᖅᑐᑦ, 

ᐃᒥᐊᓗᖃᕆᐊᖃᓐᖏᑦᑐᓂᓪᓗ ᑕᐃᒪᓐᓇ 

ᒪᓕᒐᖃᖅᐸᒌᕐᒪᑕ, ᐃᒥᐊᓗᒻᒥᑦ 

ᓇᔅᓴᕆᐊᖃᓐᖏᓐᓂᖏᓐᓄᑦ ᖃᓪᓗᓈᑦ ᓄᓇᖓᓐᓂ 

ᓂᐅᕕᖅᑕᖏᓐᓂᑦ. 

 

ᐅᓗᕆᐊᓇᖅᑑᓂᖏᓐᓄᑦ ᖃᐅᔨᒪᑦᑎᐊᕆᐊᖃᕐᒪᑕ 

ᐃᒥᐊᓗᓗᐊᖅᑐᑦ ᐅᕝᕙᓘᓐᓃᑦ 

ᐃᒥᐊᓗᓗᐊᑲᓪᓚᖃᑦᑕᖅᑐᑦ ᐃᒥᐊᓗᓐᖏᓚᐅᕐᓗᑎᒃ 

ᑕᐃᒪᓐᓇ ᐱᔾᔪᑎᒋᓪᓗᒍ 

ᐃᓕᓐᓂᐊᖅᑎᑦᑎᒍᓐᓇᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᑕᕝᕗᖓ 

ᐅᑎᕐᓗᑕ. ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 7. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ. ᑖᓐᓇ 

ᐱᖁᔭᒃᓴᖅ 64 ᐃᓗᐃᑦᑑᓗᒍ ᐊᖏᖅᐱᓯᐅᒃ? ᒥᔅᑕ 

ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᖃᐅᓯᖄᕐᔪᒍᒪᔪᖓ ᑕᐃᒪᓐᓇ ᐃᒥᐊᓗᓕᕆᓂᕐᒧᑦ 

ᑭᓪᓕᓯᓂᐊᖅᑎᒃᑯᓐᓃᓚᐅᕋᒪ 

ᒪᓕᒐᓕᐅᖅᑎᐅᓪᓗᖓᓗ. 

 

ᖁᔭᒋᓚᐅᖅᐸᕋ ᒥᓂᔅᑕ  ᐲᑕᓴᓐ 

ᑭᓪᓕᓯᓂᐊᖅᑎᒃᑯᓐᓄᑦ ᑲᑎᒪᔨᐅᖃᑕᐅᖁᒻᒪᖓ.  

ᒪᓕᒐᓕᐅᖅᑎᐅᓪᓗᖓ ᐊᒻᒪᓗᑦᑕᐅᖅ 

ᒥᓂᔅᑕᐅᖃᑕᐅᓚᐅᖅᓯᒪᓪᓗᖓ 

ᐊᑲᐅᓐᖏᓕᐅᕈᑎᖃᖃᑦᑕᓚᐅᖅᓯᒪᒐᒪ ᒪᓕᒐᒃᓴᖅ 

64 ᐱᔾᔪᑎᒋᓪᓗᒍ. 

 

ᑕᐃᒪᐃᑦᑑᓕᖅᑐᒥᒃ ᑕᐃᒪᓐᓇ 

ᐃᓚᐅᕕᒋᐊᒐᔭᓚᐅᓐᖏᑦᑐᖓ ᑕᐃᒪᓐᓇᑎᒋ 

ᐊᑭᑑᑎᒋᓂᐊᕐᓂᖓᓄᑦ ᖃᐅᔨᒪᓐᓂᕈᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦ, ᒥᔅᑕ ᓯᐊᓪ. 

ᑕᐃᒪ ᑭᒡᒐᖅᑐᐃᓪᓗᖓ ᑲᑎᒪᔨᓗᒃᑖᓂᒃ 

ᖁᔭᓐᓇᒦᕈᒪᔪᖓ ᐃᒪᓐᓇ ᐃᓚᐅᓚᐅᖅᓯᒪᒐᕕᑦ 

ᑲᑎᒪᔨᕋᓛᑦᑎᓐᓄᑦ ᖃᐅᔨᕗᒍᑦ ᐅᔾᔨᕆᕙᕗᑦ. 

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᐱᖁᔭᒃᓴᖅ 64 

ᐃᓗᐃᑦᑑᑎᓪᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔨᐅᖃᑎᒃᑳ ᒪᓕᒐᖅ 

ᒪᓕᓪᓗᒍ ᓈᓴᐅᑎᓕᒃ 62(2) ᑖᓐᓇ ᐱᖁᔭᒃᓴᖅ 64 

ᐅᖃᓕᒫᖅᑕᐅᔪᓐᓇᕐᓂᕋᓕᖅᐱᑎᒎ 

ᐱᖓᔪᒋᔭᖓᓐᓂᒃ. ᐊᖏᖅᐱᓰ?  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᖑᔪᓯ. ᒥᓂᔅᑕ 

ᐲᑕᓴᓐ ᒫᓐᓇ ᑖᔅᓱᒥᖓ ᐱᔭᕇᖅᓯᕙᓪᓕᐊᑎᓪᓗᑕ 

ᐅᖃᐅᓯᔅᓴᖃᕈᒪᒍᕕᑦ ᐱᕕᖃᖅᑎᑉᐸᒋᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨᕋᓛᓯᓗ ᕿᒥᕐᕈᑎᐊᖅᑲᐅᒐᔅᓯ 

ᑖᔅᓱᒥᖓ ᒪᓕᒐᒃᓴᖅ 64-ᒥ. 

ᐊᒃᓱᕈᓇᖅᓯᒪᓚᐅᐱᓪᓚᒃᐳᖅ. ᑖᓐᓇ ᒥᔅᑕ ᓯᐊᓪ 

ᐅᖃᖅᑲᐅᒻᒪᑦ ᐊᒻᒪᓗᑦᑕᐅᖅ ᖁᔭᓐᓇᒦᖅᐸᒃᑲ 

ᑕᐃᒃᑯᐊ ᑲᑎᒪᑎᑦᑎᖃᑦᑕᓚᐅᖅᑐᑦ ᓄᓇᓕᓐᓂ. 

ᑖᒃᑯᐊ ᓄᓇᓕᓪᓘᑖᓄᐊᑲᑕᒐᓱᓚᐅᖅᓯᒪᔪᑦ ᒥᔅᑕ 

ᓂᓐᖓᖅ ᖁᔭᓐᓇᒦᖅᖢᒍᓗ ᒥᔅᑕ ᓯᐊᓗ 

ᐃᓚᐅᓚᐅᖅᓯᒪᒻᒪᑎᒃ. ᐊᒃᓱᕈᕐᓇᖃᑦᑕᓚᐅᖅᑐᖅ 

ᑖᒃᑯᓄᖓ ᐃᓛᓐᓂᒃᑯᑦ ᖃᑦᑏᑦᑖᓗᖅᖢᑎᒃ 

ᒥᒐᓱᖃᑦᑕᓚᐅᖅᓯᒪᔫᒐᓗᐊᑦ ᓄᓇᓕᓐᓅᕋᓱᒃᖢᑎᒃ. 

 

ᑖᒃᑯᐊ ᐅᓂᒃᑳᓕᐊᕆᓚᐅᖅᓯᒪᔭᖏᓪᓗ 

ᖁᔭᓐᓇᒦᕈᑎᒋᓯᒪᓪᓗᒋᑦ 

ᐱᖁᔨᕗᖔᕆᓚᐅᖅᑕᖏᓪᓗ ᑕᒪᓐᓇ ᐃᒥᐋᓗᒃ 

ᐱᔾᔪᑎᒋᓪᓗᒍ. ᑕᐃᒪᓐᓇ ᐅᔾᔨᖅᑐᐃᒐᓱᐊᕐᓂᐊᖅᑐᒍᑦ 

ᑕᒪᑐᒥᖓ ᑖᑯᐊ ᐱᖁᔭᐃᑦ 

ᐱᓐᖑᖅᑎᑕᐅᒐᓱᐊᕐᓂᖏᓐᓄᑦ. ᑖᓐᓇ 

ᐊᒥᓱᓐᖑᖅᑎᑦᑎᓇᓱᒃᑲᑦᑕ ᐱᐊᓂᓪᓗ ᐅᐊᓂᓂᓪᓗ. 

 

ᑕᐃᒪ ᑕᑯᖃᑦᑕᖅᓯᒪᒐᑦᑕ ᐊᕐᕌᒎᒐᓴᐅᓯᒪᓕᖅᑐᓂᒃ 

ᑖᒃᑯᐊ ᓄᖅᑲᖅᑎᑕᐅᓯᒪᔪᑦ 

ᐃᒥᐋᓗᖃᕆᐊᖃᓐᖏᑦᑐᓂᒃ ᑕᐃᒪᓐᓇ 

ᑐᓴᖅᑎᑕᐅᖃᑦᑕᕋᑦᑕ ᐱᕙᓪᓕᐊᔪᑎᒍᑦ ᓄᓇᓕᓐᓂ. 

ᑖᒃᑯᐊ ᐃᓚᖏᑦ ᓄᖅᑲᑎᑦᑎᒐᓱᑦᑐᑦ ᓲᕐᓗ 

ᐃᒥᐋᓗᓐᓂᒃ ᓂᐅᕕᖃᑦᑕᓂᖅᓴᐅᖃᑦᑕᕐᒪᑕ 

ᐱᕋᔭᒃᑐᓂᒃ. ᑖᒃᑯᐊ ᒐᕙᒪᐅᓂᐊᖅᑐᑦ 

ᑐᖏᓕᕆᓂᐊᖅᑕᕗᑦ ᑕᐃᒪᓐᓇ 

ᐅᖃᓪᓚᖃᑎᖃᕐᓂᐊᖅᑐᑦ ᑕᒪᑐᒥᖓ ᓄᓇᓕᓐᓂ 

ᑖᓐᓇ ᐱᖁᔭᒃᓴᖅ ᐱᔾᔪᑎᒋᓪᓗᒍ. ᑕᒪᒃᑯᐊ 

ᐃᒥᐋᓗᓗᐊᖅᑐᐋᓘᖃᑦᑕᖅᑐᑦ ᐊᑯᓂᐋᓗᒃ ᑖᒃᑯᐊ 

ᑲᒪᒋᒋᐊᖃᕋᑦᑎᒍ. 

 

ᖁᔭᓐᓇᒦᕈᒪᓪᓗᒍ ᒪᓕᒐᒃᓴᓕᕆᔨᕗᑦ, ᑑᒪᓯ ᐋᓪᕗᐊᔅ, 

ᑕᐅᕙᓃᑦᑐᖅ.  

ᑖᒃᑯᐊ ᖁᔭᓐᓇᒦᕐᕈᒪᓪᓗᒋᓪᓗ ᑖᒃᑯᐊ 

ᐃᖅᑲᓇᐃᔭᖅᑎᒃᑲ ᑮᓇᐅᔭᓕᕆᓂᕐᒧᑦ  

ᑮᓇᐅᔭᓂᓕᕆᓂᕐᒧᑦ ᐋᓐᑐᕆᐊ ᐅᐃᒃᓵᓂ-ᓴᐅᓐ 

ᐱᓕᕆᔾᔪᐊᓚᐅᕐᒪᑦ ᑖᒃᑯᓂᖓ. ᖁᔭᓐᓇᒦᕈᒪᓪᓗᖓᓗ 

ᑐᖏᓕᓐᓂᒃ ᑮᓇᐅᔭᓕᕆᓂᖅ ᑯᕆᔅ ᑖᓯᒥᒃ 

ᐱᓕᕆᖃᑕᐅᓚᐅᖅᓯᒪᓂᖓᓄᑦ ᐊᒻᒪᓗ 

ᑲᒪᑦᑎᐊᓚᐅᓂᖓᓄᓪᓗ ᑖᒃᑯᐊᖑᑎᓪᓗᒋᑦ. 

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒫᓐᓇ 

ᑲᔪᓯᕙᓪᓕᐊᓂᐊᖅᑎᓪᓗᑕ. ᐃᖅᓱᒃᑏ, ᐅᑯᐊ 

ᐃᖅᑲᓇᐃᔭᖅᑎᖏᒃ ᐊᓂᑎᑲᐃᓐᓇᕈᓐᓇᕈᕕᒋᒃ. 

ᑲᑎᒪᔩᑦ, ᒫᓐᓇ ᑕᐃᒪ ᖃᓄᐃᓕᐅᕈᒪᓕᖅᐱᓯ? ᒥᔅᑕ 

ᓂᖏᐅᖓᓐ.  

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᓛᓴ 

ᑲᑎᒪᒋᐊᓂᐊᓵᖅᑎᓪᓗᑕ ᒥᔅᑕ ᑯᐊᒃ 

ᐅᖃᐅᑎᖅᑲᐅᒻᒫᖓ ᑭᖑᓪᓕᖅᐹᒥᒎᖅ ᑐᑦᑎᐊᕐᓂᕐᒥᒃ 

ᑐᑦᑎᐊᕐᓂᖃᕈᓐᓇᓂᐊᖅᐳᖔ? ᐅᖃᕈᒪᔪᖓ 

ᑭᖑᓪᓕᖅᐹᕆᔪᒪᓐᖏᑕᕋ ᖃᐅᑉᐸᑦ 

ᐃᓅᒃᑲᓐᓂᕈᒪᒐᒪ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑖᖅ, ᑭᖑᓪᓕᖅᐹᕆᓕᖅᑕᕋᑦᑕᐅᕐᓕ ᐃᒻᒪᖃ 

(ᑐᓵᔨᑎᒍᑦ) ᓄᖅᑲᕈᒪᓕᖅᑐᖓ ᑕᐃᒪ ᐅᖃᖅᐳᖓ. 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ ᐃᔅᓯᕙᐅᑕᖅ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᐱᒋᐊᖅᑎᑦᑎᔾᔪᑎᑕᖃᕐᒪᑦ, ᐅᓇᓗ ᐱᒋᐊᖅᑎᑦᑎᔾᔪᑎ 

ᓂᓪᓕᕐᕕᐅᔪᓐᓇᕋᓂ. ᑖᔅᓱᒥᖓ ᐱᒋᐊᖅᑎᑦᑎᔾᔪᒻᒥᑦ 

ᓈᒻᒪᓴᖅᑐᑦ ᐃᓵᓪᓕᑦ. ᓈᒻᒪᔅᓴᓐᖏᑦᑐᑦ? ᖁᔭᓐᓇᒦᒃ. 

ᑖᓐᓇ ᐱᒋᐊᖅᑎᑦᑎᔾᔪᑦ ᑲᔪᓯᔪᖅ. ᒫᓐᓇ 

ᓇᖏᖅᓯᓂᐊᖅᐳᖓ ᐅᖃᖅᑎᒧᓪᓗ 

ᐅᓂᒃᑳᕐᓂᐊᖅᑐᖓ.  

 

ᐅᖃᖅᑎ: ᖁᔭᓐᓇᒦᒃ, (ᑐᓵᔨᑎᒍᑦ) ᐃᖅᓱᒃᑏ.  

ᑲᑎᒪᔾᔪᑎᔅᓴᓄᑦ ᓅᒻᒥᓗᑕ.  

19. ᓄᖅᑲᕈᒪᓂᕐᒧᑦ. ᒥᔅᑕ ᐃᓄᒃ.  

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᐱᖁᔭᒃᓴᒥᑦ 64 ᐊᒻᒪᓗ ᐅᖃᕈᒪᓪᓗᑎᒃ ᑖᓐᓇ 

ᐱᖁᔭᒃᓴᖅ 64 ᐱᖓᔪᒋᔭᖓᓐᓂᒃ 

ᐅᖃᓕᒫᖅᑕᐅᖁᓕᖅᑐᒍ. ᐊᒻᒪᓗ ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᐱᖁᔨᕗᖔᖅᑐᖃᕐᒪᑦ, ᑐᒡᓕᖅᑕᐅᓖ? ᖁᔭᓐᓇᒦᒃ, 

ᒥᓂᔅᑕ ᐋᕆᐊᒃ. ᐱᖁᔨᕗᖔᖅ ᓈᒻᒪᑉᐳᖅ. 

ᓈᒻᒪᔅᓴᖅᑐᓗᑦᑖᑦ? ᓈᒻᒪᔅᓴᓐᖏᑦᑐᑦ? ᖁᔭᓐᓇᒦᒃ. 

ᐱᖁᔨᕗᖔᖅ ᑲᔪᓯᕗᖅ. 

 

ᑲᑎᒪᔾᔪᑎᔅᓴᖅᑎᓐᓄᑦ ᓅᒻᒥᓗᑕ. 20. ᐱᖓᔪᐊᓐᓂᑦ 

ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 20: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 64 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᒥᐊᓗᓕᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ ᑐᒡᓕᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ, ᑎᑭᕋᕐᔪᐊᒧᓪᓗ ᒪᓕᒐᒃᓴᖅ 

64, ᒪᓕᒐᖅ ᐋᖅᑭᒋᐊᕈᑦ ᐃᒥᐊᓘᑉ ᒥᒃᓵᓄᑦ 

ᒪᓕᒐᕐᒧᑦ, ᐱᖓᔪᐊᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐱᖁᔨᕗᖔᖅ ᓈᒻᒪᑉᐳᖅ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᓂᕈᐊᕈᒪᔪᖓ ᓂᑯᕕᖃᑦᑕᕐᓗᖓ, ᓂᕈᐊᖁᔨᕗᖓ. 

ᖁᔭᓐᓇᒦᒃ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᑕᐃᒪᓐᓇ ᓂᑯᕕᖃᑦᑕᕐᓗᑎᒃ ᓂᕈᐊᖁᔨᒻᒪᑦ. ᑕᐃᒪ 

ᑖᒃᑯᐊ ᐃᑲᔪᖅᑐᖅᑐᓕᒫᑦ, ᐊᑏ ᓂᑯᕕᓚᐅᕐᓕᑦ, 

ᓂᑯᕕᖓᐃᓐᓇᕐᓗᓯ ᑭᓯᐊᓂ ᐊᑎᓯ 

ᐅᖃᐅᓯᕆᔭᐅᑉᐸᑕ. ᓈᒻᒪᔅᓴᖅᑐᑦ ᐱᖁᔨᕗᖔᒥᑦ 

ᓂᑯᕕᓪᓕᑦ. 

 

ᒥᔅᑕ ᓂᓐᖓᖅ. 

 

ᒥᔅᑕ ᐊᐅᐸᓗᒃᑐᖅ. 

 

ᒥᔅ ᐅᒡᔪᒃ. 

 

ᒥᔅᑕ ᐃᐊᓕᐊᑦ. 

 

ᒥᔅᑕ ᐃᓄᒃ. 

 

ᒥᔅᑕ ᓯᐊᓪ. 

 

ᒥᓂᔅᑕ ᐋᕆᐊᒃ. 

 

ᒥᓂᔅᑕ ᓯᐅᑦᓴᒃ. 

 

ᒥᓂᔅᑕ ᑕᑉᑑᓇ. 

 

ᒪᑖᒻ ᓯᕗᓕᖅᑎ. 

 

ᒥᓂᔅᑕ ᐃᐊᓪ. 

 

ᒥᓂᔅᑕ ᑯᓱᒐᖅ. 

 

ᒥᓂᔅᑕ ᐲᑕᓴᓐ. 

 

ᓈᒻᒪᔅᓴᓐᖏᑦᑐᑦ ᐱᖁᔨᕗᖔᕐᒧᑦ ᓂᑯᕕᖓᐃᓐᓇᕐᓗᓯ 

ᑭᓯᐊᓂ ᐊᑎᖅᓯ ᐅᖃᐅᓯᕆᓯᒪᓕᕈᑦᑎᒍ. 

 

ᒥᔅᑕ ᓂᖏᐅᖓᓐ. 

 

ᒥᔅᑕ ᕋᒻᐴᑦ. 

 

ᒥᔅᑕ ᑕᐹᕐᔪᒃ. 

 

ᒥᔅᑕ ᐅᓲᑖᐱᒃ. 

ᒥᔅᑕ ᑰᓕ. 

 

ᐃᒪᓐᓇ ᐱᖁᔨᕗᖔ 13, ᓈᖕᒪᒃᓴᖅᑐᑦ. ᑕᓪᓕᒪᑦ 

ᐊᑭᕋᖅᑐᖅᑐᑦ ᐱᖁᔨᕗᖔ ᑲᔪᓯᕗᖅ. ᒪᓕᒐᒃᓴᖅ 64 

ᐱᖓᔪᐊᓐᓂ ᐅᖃᓕᒫᖅᑕᐅᓯᒪᓕᖅᐳᖅ 

ᐊᖏᖅᑕᐅᔪᓐᓇᖅᓯᕗᕐᓗ. 

 

21. ᑲᑎᒪᔾᔪᑎᒃᓴᐃᑦ, ᐱᒋᐊᓚᐅᖏᓐᓂᑦᑎᓐᓂ 

ᑎᑎᕋᖅᑎ. ᑕᐃᒪ ᑲᒥᓯᓇ ᑕᒡᕗᖓ 

ᐃᑎᕈᓐᓇᖅᓯᒻᒪᖔᖅ ᖃᐃᖁᔪᓐᓇᖅᐱᐅᒃ 

ᐊᖏᕐᓂᐊᕐᓗᓂ ᒪᓕᒐᒃᓴᓂᒃ.  

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓯᓇ ᐃᐊᑦᓇ ᐃᓚᐃᔭᔅ: ᒪᓕᒐᓕᐅᖅᑏᑦ 

ᐃᖏᑦᑐᓐᓇᓯᔪᓯ. 

 

(ᑐᓵᔨᑎᒍᑦ) ᑲᒥᓯᓇᐅᓪᓗᖓ ᐅᑯᓂᖓ 

ᐊᖏᕆᐊᒃᓴᖅ ᐅᐱᒍᓱᑉᐳᖓ ᒪᓕᒐᒃᓴᓂᑦ: 

 

 ᒪᓕᒐᒃᓴᖅ 32, ᒪᓕᒐᖅ ᐋᖅᑭᒋᐊᕈᑦ 

ᒪᓕᒐᕐᔪᐊᓂᒃ; 

 

 ᒪᓕᒐᒃᓴᖅ 40, ᑭᒡᒐᖅᑐᐃᓂᖅ ᓱᕈᓯᓂ 

ᒪᓕᒐᕐᔪᐊᖑᔪᖅ; 

 

 ᒪᓕᒐᒃᓴᖅ 58, ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ 

ᒪᓕᒐᖅ; 

 

 ᒪᓕᒐᒃᓴᖅ 64 ᐋᖅᑭᒋᐊᕈᑦ ᐱᖁᔭᒧᑦ 

ᐃᒥᐊᓗᐃᑦ ᒥᒃᓵᓄᑦ ᒪᓕᒐᕐᒧᑦ; 

 

 ᒪᓕᒐᒃᓴᖅ 66, ᓂᕈᐊᕐᓂᕐᒧᑦ ᐃᓄᓕᒫᓂᑦ 

ᒪᓕᒐᖅ; 

 

 ᒪᓕᒐᒃᓴᖅ 68, ᐃᓚᒋᐊᕈᑦ ᑖᒃᑯᐊ ᑮᓇᐅᔭᑦ 

ᐊᑐᖅᑐᒃᓴᐅᓂᐊᖅᑐᓄᑦ (ᐊᑭᑐᔫᑎᓄᑦ) 

ᒪᓕᒐᒃᒃᓴᖅ, ᓈᓴᐅᑖ 3, 2013-14; ᐊᒻᒪᓗ 

 

 ᒪᓕᒐᒃᓴᖅ 69, ᐃᓚᒋᐊᕈᑦ ᑮᓇᐅᔭᓂᑦ 

(ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ) ᒪᓕᒐᖅ, 

ᓈᓴᐅᑖ 2, 2013-14-ᒥᓗ. 

 

ᑕᐃᒪ ᐅᖃᐅᓯᔅᓴᖃᕋᒪ ᐱᔭᕇᓵᕈᒪᓕᕋᓗᐊᖅᑎᓪᓗᓯ. 

 

ᐊᕐᕌᒎᓚᐅᖅᑐᒥ ᐊᓯᔾᔨᖅᐸᓪᓕᐊᓂᖓᓂ ᓲᕐᓗ 

ᐃᒃᑮᓇᖅᓯᕙᓪᓕᐊᓂᖓᓂ 

ᖁᕕᐊᓱᕝᕕᐅᓂᐊᖅᑎᓪᓗᒍᓗ ᑭᖑᓪᓕᖅᐹᒥ 

ᑲᑎᒪᑎᓪᓗᓯ ᑕᕝᕙᓂ ᒪᓕᒐᓕᐅᕐᕕᒻᒥ ᐃᓚᐅᒐᒪ 

ᐱᖓᔪᒋᔭᐅᔪᓂᒃ ᒪᓕᒐᓕᐅᖅᑎᒃᑯᓐᓂ.  

 

ᖁᔭᓐᓇᒦᕈᒪᓪᓗᓯ ᑕᒪᑦᓯ ᑭᒡᒐᑐᐃᑦᑎᐊᕋᔅᓯ ᑕᕝᕙᓂ 

ᓄᓇᕗᒥᐅᓂᒃ. 

 

ᐅᓇ ᒪᓕᒐᓕᐅᕐᕕᒃ ᒪᓕᒐᓕᐅᖅᑎᑦ ᒐᕙᒪᒃᑯᓪᓗ 

ᐊᐅᓚᖃᑦᑕᕐᒪᑕ ᐊᑲᐅᔅᓯᕚᓪᓕᑎᑦᑎᒐᓱᐊᖅᓱᑎᒃ 

ᑖᒃᑯᓂᖓ ᐊᖅᑯᑎᔅᓴᓂᒃ ᐊᒥᓲᓪᓗ ᐱᖁᔭᐃᑦ ᓲᕐᓗ 

ᐱᓕᕆᐊᕆᔭᐅᖃᑦᑕᖅᖢᑎᑦ ᑕᕝᕙᓂ ᑲᑎᒪᕕᐅᑉ 

ᐃᓗᐊᓂ. ᑕᐃᒪ, ᓄᓇᕗᒻᒥ ᑕᐃᒪ 

ᒪᓕᒐᓕᐅᕋᓱᐊᕐᓂᑎᓐᓄᑦ ᐊᓐᖑᑎᒐᓱᐊᕐᓂᑎᓐᓄᓪᓗ 

ᑖᒃᑯᐊ ᓄᓇᕗᒻᒥ ᑖᒃᑯᐊ ᐊᐅᓚᔪᑦ. 

 

ᑖᒃᑯᐊᓗ ᐱᓕᕆᐊᕆᔭᐅᔪᑦ 

ᐊᒃᓱᕉᑎᕙᓪᓕᐊᖏᓐᓇᕐᓂᐊᕐᒪᑕ. ᑭᒃᑯᓐᓂᑭᐊᖅ 

ᑕᐃᒪ ᒪᓕᒐᓕᐅᖅᑎᒃᑰᓂᐊᖅᐸᒃᑭᐊᖅ ᑭᒃᑯᑦ? 

ᐳᐃᒍᖅᑕᐃᓕᓗᒋᑦ ᑕᒪᒃᑯᐊ ᑮᓇᐅᔭᓕᐅᕈᑎᔅᓴᐃᑦ 

ᓄᓇᒥᐅᑕᐃᑦ ᓄᓇᓕᓐᓂ ᐊᒻᒪᓗ ᑖᒃᑯᐊᓗ 

ᐅᔭᕋᕐᓂᐊᕐᕖᑦ ᐅᖅᓱᐋᓗᖅᓯᐅᕐᕖᓪᓗ. 

 

ᑕᐃᒪ ᑕᐃᒪᓐᖓᓕᒫᖅ ᑕᑯᓐᓈᓕᕌᖓᒃᑭᑦ 

ᑕᓚᕖᓴᒃᑯᑦ ᐅᔾᔨᕆᖃᑦᑕᕋᒃᑯ ᑖᒃᑯᐊ 

ᐱᓕᕆᐊᖃᖃᑦᑕᕐᒪᑕ ᐊᒃᓱᕉᑎᖃᖅᖢᑎᒃ 

ᒪᓕᒐᓕᐅᖅᑎᑦ ᐱᕙᓪᓕᖅᑎᑕᐅᔪᓐᓇᖁᓪᓗᒋᑦ 

ᐊᒻᒪᓗ ᑖᒃᑯᐊ ᒪᓕᒐᓕᐅᖅᑕᐅᓛᖅᑐᓄᑦ 

ᑕᐃᒪᐃᓐᓂᐊᒥᒻᒪᑕᑦᑕᐅᖅ.  

 

ᑕᒪᒃᑯᐊ ᑲᑎᒪᔨᐅᔪᑦ ᓂᕈᐊᖅᑕᐅᓇᓱᔾᔮᖏᑦᑐᓄᑦ 

ᐅᖃᕈᒪᒐᒪ, ᑕᐃᒪ ᑲᔪᓯᑦᑎᐊᖁᕙᒃᑲ ᓄᑖᓂᒃ 

ᐱᓕᕆᐊᖃᕐᓂᐊᓕᖅᑎᓪᓗᒋᑦ ᐃᓅᓯᒥᓐᓂᒃ 

ᐊᖑᓇᓱᐊᕐᓗᑎᒃ ᐊᒻᒪᓗ ᑕᐃᒪᓐᓇ 

ᐃᓅᓯᖃᑦᑎᐊᕈᓐᓇᖁᓪᓗᒋᑦ.  

 

ᑲᑎᒪᔨᐅᔪᑦ ᖃᐅᔨᒪᒻᒪᑕ ᐃᒪᓐᓇ ᓂᕈᐊᖁᔨᓂᕐᒧᑦ 

ᑎᓕᓯᔾᔪᑎᖃᓂᐊᕐᒪᑕ ᑎᓕᓯᔾᔨᖃᓛᕐᒪᑕ 

ᓚᐅᖅᓯᒪᒻᒪᑕ ᓄᕖᕝᕙᖑᑎᓪᓗᒍ ᐊᕐᕌᓂ. 

 

ᐱᖓᔫᖏᔭᖓᓂ ᒪᓕᒐᓕᐅᖅᑎᑦ ᑖᒃᑯᐊ 

ᐃᓱᓕᓐᓂᐊᕐᒪᑕ ᓰᑏᕝᕙ 22-ᖑᓕᖅᐸᑦ, 2013.  

ᑕᒪᒃᑯᐊ ᓂᕈᐊᖁᔨᓂᕐᒧᑦ ᑎᓕᓯᔾᔪᑎᖃᕐᓂᐊᖅᖢᑎᒃ 

ᓰᑏᕝᕙ 23-ᖑᓕᖅᐸᑦ ᐊᒻᒪᓗ 

ᓂᕈᐊᖁᔨᓂᐊᕆᓪᓗᑎᑦ ᓰᑏᕝᕙ 23, 2013-

ᖑᓕᖅᐸᑦ. 

 

ᐊᒃᑐᕝᕙ 28-ᖑᓕᖅᐸᓪᓗ ᑎᓴᒪᒋᔭᐅᔪᑦ 

ᓂᕈᐊᖅᑕᐅᓂᐊᖅᖢᑎᑦ ᑲᑎᒪᔨᔅᓴᐅᓂᐊᖅᑐᑦ 2013. 

 

ᑖᒃᑯᐊ ᐅᑎᖅᑎᑕᐅᓂᐊᖅᖢᑎᒃ ᓅᕖᕝᕙ 4, 2013-

ᖑᓕᖅᐸᑦ ᓂᕈᐊᖅᑕᐅᔪᑦ. 

 

ᓯᕗᓪᓕᖅᐹᒥ ᑲᑎᒪᓂᐊᖅᖢᑎᑦ 

ᒪᓕᒐᓕᐅᖅᑎᒋᔭᐅᔪᑦ ᑎᓴᒪᒋᔭᐅᔪᑦ. 

ᑐᓴᖅᑎᑕᐅᓂᐊᖅᑐᖅ ᑖᓐᓇ ᓯᐊᕈᒃᑲᓐᓂᖅ ᑕᐃᒪ 

ᒪᑐᐃᖅᓯᓂᐊᕆᕗᖓ ᑲᑎᒪᒋᐊᓐᖓᓕᖅᐸᑕ 

ᖃᖓᑭᐊᖅ ᐅᖃᖅᑕᐅᓯᒪᓐᖏᑦᑐᖅ ᓱᓕ.  

 

ᑲᒥᓯᓇᐅᓪᓗᖓ ᓄᓇᕗᒻᒥ ᑕᐃᒪ ᓄᖅᑲᑎᑦᑎᕗᖓ 

ᐱᖓᔪᒋᔭᐅᔪᓂᒃ ᒪᓕᒐᓕᐅᖅᑏᑦ ᑲᑎᒪᓂᕆᔭᖏᓐᓂᒃ 

ᓄᓇᕗᒻᒥ. 

 

ᑕᐃᒪ ᑕᓚᕖᓴᓂᑦ ᑕᐅᑐᖅᑲᐅᑎᓪᓗᖓ 

ᐅᑕᖅᑭᓪᓗᖓ ᐃᓕᔅᓯᓐᓂᑦ ᐃᓛᓐᓂᒃᑯᑦ 

ᑭᖑᕙᕋᓗᐊᕌᖓᑦᑕ ᐅᓪᓗᒥ ᑕᒪᒃᑯᐊ 

ᐅᖃᐅᓯᖃᖅᑲᐅᔪᑦ ᑭᖑᓪᓕᖅᐹᖅᓯᐅᑎᓂᒃ 

ᐊᒻᒪᓗᑦᑕᐅᖅ ᑕᒪᒃᑯᐊ 

ᓂᕈᐊᖅᑕᐅᓇᓱᐊᒃᑲᓂᔾᔮᖏᑦᑐᑦ ᐊᒻᒪᓗ ᐃᒪᓐᓇ 

ᐊᐃᕙᐅᑎᖃᑎᒌᓐᓂᐊᖅᐳᑦ ᑕᒪᒃᑯᓂᖓ 

ᐅᖃᐅᓯᕆᖅᑲᐅᔭᒥᓂᒃ ᐊᐃᕙᐅᑎᖃᖅᑲᐅᒻᒪᑕ 

ᑕᕝᕙᓂ. 

 

(ᑐᓵᔨᑎᒍᑦ) ᑎᔅᓯᓇᐅᑎᒋᖃᑖᖅᑕᕋ ᐃᓕᔅᓯᓐᓄᑦ, 

ᐊᒻᒪᓗ ᖃᐅᔨᒪᒐᒪ ᐃᒪᓐᓇ, ᑕᐃᒪᓐᓇ 

ᐊᑭᕋᕇᒃᑲᓂᕐᓂᐊᕋᔅᓯ ᒥᓂᔅᑕᐃᑦ 

ᑲᑎᒪᔨᑐᐃᓐᓇᐃᓪᓗ. ᑕᐃᒪᓐᓇ 

ᐃᓕᑦᑎᒍᓐᓇᖏᓐᓇᑕ ᑖᒃᑯᓂᖓ ᑎᑎᖅᑲᓂᒃ. 

 

ᐄ, ᑕᐃᒪᓐᓇᐃᑦᑑᑎᓪᓗᒍ ᖁᕕᐊᓱᔅᓯᒪᔪᖓ 

ᒪᑐᐃᖅᓯᓂᕐᒧᑦ ᐱᖓᔪᐊᓂᑦ ᑲᑎᒪᕐᔪᐊᖅᑎᓪᓗᓯ 

ᐊᒻᒪᓗ ᑯᕕᐊᓱᑦᑐᖓ ᑕᐃᒪᓐᓇ ᓄᖅᑲᖅᑎᑦᑎᓂᕐᒧᑦ 

ᑲᑎᒪᓂᐅᔪᒥᑦ ᐊᒻᒪᓗ ᑕᒪᔅᓯᓗᑦᑖᖅ 

ᐊᖏᕐᕋᐅᑦᑎᐊᕐᓂᐊᖅᐳᓯ. ᖁᐊᓇᖅᑯᓯ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ. 

ᐃᓱᓕᑦᑎᓚᐅᓐᖏᓂᑦᑎᓐᓂᑦ ᐱᖓᔪᐊᓂᑦ  

ᒪᓕᒐᓕᐅᖅᑏᑦ, ᐱᖓᔪᐊᓂ ᑲᑎᒪᕐᔪᐊᖅᑎᓪᓗᒋᑦ 

ᐱᕕᖃᕐᓂᓐᓂᑦ ᓇᐃᓈᕐᓗᒍ 

ᓂᓪᓕᐅᑎᖃᑲᐃᓐᓇᕈᒪᓂᐊᕋᒪ. 

 

ᖁᕕᐊᓱᑦᑐᖓ ᐅᖃᖅᑎᒋᔭᐅᓯᒪᒐᒪ ᐊᕐᕌᒎᓐᓄᒃ 

ᒪᕐᕉᓐᓄᒃ ᐊᒻᒪᓗ ᑕᑎᒋᔭᐅᔪᓐᓇᕐᓂᕋ 

ᓇᓗᖅᑯᑎᒋᔭᐅᓐᖏᓐᓂᕋᓗ ᒪᓕᒐᓕᐅᖅᑎᓄᑦ 

ᐊᒃᓱᐊᓗᒃ ᖁᔭᒋᔭᕋ. ᐊᒻᒪᓗ ᐱᕕᖃᕐᓂᓐᓂ 

ᐃᓘᓐᓇᖏᑦ ᒪᓕᒐᓕᐅᖅᑎᓕᒫᑦ ᖁᔭᓐᓇᒦᕈᒪᔭᒃᑲ 

ᐃᑲᔪᖃᑦᑕᑦᑎᐊᓚᐅᕐᒪᑕ ᑲᑎᒪᓂᖅᐳᑦ 

ᐃᖏᕐᕋᑦᑎᐊᕐᓂᐊᕐᒪᑕ.  

 

ᐊᒻᒪᓗ ᒪᓕᒐᓕᐅᖅᑏᑦ ᖃᐅᔨᒪᔪᒃᓴᐅᕗᑦ ᑕᒫᓂ 

ᐃᖃᓗᐃᑦ ᕿᑎᐊᓄᑦ ᑭᒡᒐᖅᑐᐃᔨᐅᓯᒪᒐᒪ ᑕᒫᓂ 

ᑕᕝᕙᓂ ᒪᓕᒐᓕᐅᕐᕕᒻᒥ ᑕᐃᒪᓐᖓᓂᑦ ᐅᐃᐳᕈ 1, 

1999-ᒥᓂᑦ. ᐃᒃᓯᕚᖅᓯᒪᔪᖓ ᑕᓕᖅᐱᐊᓂ, 

ᓴᐅᒥᐊᓂᓗ ᐊᒻᒪᓗ ᓇᓗᖅᑯᑎᓐᖏᓪᓗᖓ 

ᓇᓗᓇᐃᖅᓯᔪᓐᓇᖅᑐᖓ ᑕᐃᒃᑯᐊ ᐊᑐᖃᑦᑕᖅᓯᒪᔭᒃᑲ 

ᖁᕕᐊᓇᖅᑐᐊᓘᖃᑦᑕᓚᐅᖅᑐᑦ, 

ᓂᓐᖓᓐᓇᖃᑦᑕᓚᐅᖅᑐᑎᓪᓗ ᐊᐱᖅᓱᕋᓱᑦᑐᓂ, 

ᑭᐅᔭᐅᓇᓱᑦᑐᓂᓗ ᐊᐱᖅᑯᑎᓂᒃ. 

 

ᐃᓛᓐᓂᒃᑯᑦ ᒐᕙᒪᒃᑯᑦ ᐱᕙᓪᓕᐊᓂᖏᑦ 

ᓱᒃᑲᐃᑦᑐᑯᓘᖅᑰᔨᖃᑦᑕᕋᓗᐊᖅᑐᑎᒃ ᑭᓯᐊᓂᓕ 

ᑕᒪᒃᑯᐊ ᑕᑯᓐᓇᑦᑎᐊᕆᐊᖃᖅᑕᕗᑦ 

ᐃᖏᕐᕋᕙᓪᓕᐊᓂᖏᑦ. ᐃᖅᑲᐅᒪᔪᔅᓴᐅᕗᓯ 

ᐊᖏᖅᑎᑕᐅᓚᐅᖅᑐᒍᑦ 2008 ᐅᑭᐊᔅᓵᖓᓂᑦ, 

ᑕᐃᒪᓐᓇᓂᑦ ᑖᒃᑯᐊ ᐱᖓᔪᖏᑦ ᒪᓕᒐᓕᐅᖅᑏᑦ 

160 ᐅᓪᓗᓂᒃ ᑲᑎᒪᕐᔪᐊᕐᓂᕐᒥᒃ ᐅᓪᓗᕐᓂᑦ 

ᐊᑐᖅᓯᒪᔪᑦ. ᑲᑎᓕᒫᖅᑐᒋᑦ 127 ᐱᖁᔭᒃᓴᐃᑦ 

ᓴᖅᑭᑕᐅᓯᒪᔪᑦ, ᐃᓱᒪᒃᓴᖅᓯᐅᕈᑕᐅᓯᒪᔪᑦ, 

ᐊᓂᒍᖅᑎᑕᐅᓪᓗᑎᓪᓗ ᒪᓕᒐᓕᐅᖅᑎᓄᑦ, 

ᐃᓚᓕᐅᖅᑐᒋᑦ ᓯᕗᓪᓕᖅᐹᒃ ᒪᕐᕉᒃ 

ᒪᓕᒐᓕᐅᖅᑎᑐᐃᓐᓈᒃ 

ᐱᖁᔭᒃᓴᓐᖑᖅᑎᓚᐅᖅᓯᒪᔭᖏᒃ ᑕᐃᒪᓐᖓᓂᑦ 

ᒪᓕᒐᓕᐅᖅᑎᓐᖑᓚᐅᖅᓯᒪᒐᑦᑕ.  

 

ᐊᕐᕌᒍᑦ ᑕᓪᓕᒪᑦ ᐊᓂᒍᖅᑐᓂᑦ ᒪᓕᒐᓕᐅᖅᑏᑦ, 

ᒥᓂᔅᑕᐃᑦ, ᒪᓕᒐᓕᐅᖅᑎᑐᐃᓐᓇᐃᓪᓗ 

ᕿᑲᖅᓯᓚᐅᓐᖏᑦᑐᑦ. 600-ᓂᒃ ᒥᓂᔅᑕᐃᑦ 

ᐅᖃᐅᓯᖏᓐᓂᑦ ᓴᖅᑭᑦᑎᓚᐅᖅᑐᑦ, 1000 

ᐅᖓᑖᓃᑦᑐᑎᒃ ᒪᓕᒐᓕᐅᖅᑎᑐᐃᓐᓇᐃᑦ 

ᐅᖃᐅᓯᒃᓴᖏᑦ. ᑕᒫᓐᓂᓗ 1,500 ᐅᖃᐅᓯᒃᑯᑦ  

ᐊᐱᖅᑯᑎᓂᒃ ᐊᐱᕆᓯᒪᔪᖅᑕᓕᒃ, 50-ᓪᓗ 

ᑎᑎᕋᖅᓯᒪᔪᑦ ᐊᐱᖅᑯᑏᑦ ᓴᖅᑭᑕᐅᓯᒪᓪᓗᑎᒃ. 

ᐃᓚᖏᑦ ᑕᐃᒃᑯᐊ  

ᐊᐱᖅᑯᑏᑦ ᑭᐅᔭᐅᓯᒪᔪᑦ… 

 

>>ᐃᓪᓚᖅᑐᑦ 

 

…ᐃᓚᖏᓪᓗ ᑭᐅᕈᓗᑐᐃᓐᓇᖅᓯᒪᓪᓗᑎᒃ. 

 

>>ᐃᓪᓚᖅᑐᑦ 

 

110 ᐅᖓᑖᓃᒃᑐᓂᒃ ᐱᖁᔨᕗᖔᓕᐅᖅᓯᒪᔪᒍ 

ᐃᓱᒪᒃᓴᖅᓯᐅᕈᑎᒋᓯᒪᓪᓗᑎᒃᑯᓪᓗ ᐊᒻᒪᓗ 700 

ᐅᖓᑖᓃᑦᑐᑦ ᑎᑎᖅᑲᑦ ᒪᓕᒐᓕᐅᕐᕕᖕᒧᑦ 

ᓴᖅᑭᑦᑕᐅᓯᒪᔪᑦ ᑕᖅᑲᒃᑯᓄᖓ 

ᐃᑲᔫᑕᐅᔪᓐᓇᕐᓂᐊᕐᒪᑕ ᐊᑐᐃᓐᓇᓗᑎᒡᓗ. 

 

ᐊᒻᒪᓗ ᐃᓱᓕᒃᑎᑕᐅᓂᐊᓕᖅᑎᓪᓗᒋᑦ ᒫᓐᓇ 

ᒪᓕᒐᓕᐅᖅᑏᑦ ᑕᒪᒃᑯᐊ ᐊᑐᖃᑦᑕᖅᓯᒪᔭᕗᑦ 

ᐃᓱᒪᒋᔭᕆᐊᖃᖅᑕᕗᑦ. 

 

ᐃᓚᖏᑦ ᓇᓗᓇᐃᖅᓯᓯᒪᓕᖅᑐᓯ 

ᓂᕈᐊᖅᑕᐅᒃᑲᓐᓂᕋᓱᓐᓂᐊᓂᒃᓯᓐᓂᒃ. 

 

ᐃᓚᖏᑦᑦ ᓇᓗᓇᐃᖅᓯᓯᒪᓕᖅᑐᓯ 

ᐆᒃᑐᒃᑲᓐᓂᔾᔮᖏᓐᓂᔅᓯᓐᓂ ᐊᓯᐊᓂᒃ ᐱᔭᒃᓴᖅᑖᓐᓄᑦ 

ᓵᓐᓂᐊᓕᕋᑦᓯ. 

 

ᐃᓚᖏᑦ ᓂᓪᓕᖏᖢᑎᒃ ᓇᓕᐊᓐᓅᓂᐊᕐᒪᖔᑦ.  

 

ᑕᐃᒪᒃᑯᐊᖑᒐᓗᐊᖅᑎᓪᓗᒋᑦ ᓯᕗᓂᒃᓵᑦᑎᓐᓂ ᐃᕝᕕᑦ 

ᐃᓚᒌᓯᒍᑦ ᐊᑏ ᑲᔪᓯᑦᑎᐊᕐᓂᐊᖅᐳᓯ. 

 

ᐅᓪᓗᒥ ᐃᓱᓕᒃᑎᓚᐅᓐᖏᓐᓂᑦᑎᓐᓂ ᐱᕕᖃᕐᓂᖕᓂ 

ᑕᖅᑲᒃᑯᐊ ᑐᓵᑎᓪᓗᒋᑦ ᖁᔭᓐᓇᒦᕈᒪᔭᒃᑲ 

ᐃᖅᑲᓇᐃᔭᖅᑏᑦ ᒪᓕᒐᓕᐅᕐᕕᒻᒧᑦ 

ᑖᒃᑯᐊᑐᐊᖑᓐᖏᑦᑐᑦ ᓴᖅᑭᔮᖅᑐᑦ ᑕᑉᐸᒃᑯᐊᓗ 

ᖃᐅᔨᓴᖅᑏᑦ ᒪᒃᑯᐊ ᑕᓚᕖᓴᓂᒃ ᓂᐱᓕᐅᖅᑏᑦ 

ᑕᒪᒃᑯᓂᖓ ᑕᑯᓐᓇᖅᑐᑦ ᐊᖏᖅᓯᓚᑦᑎᐊᖅᖢᑎᒃ 

ᐃᖅᑲᓇᐃᔭᖃᑦᑕᕐᒪᑕ ᐃᖏᕐᕋᑦᑎᐊᖃᑦᑕᕐᓂᐊᕐᒪᑕ 

ᑕᒪᒃᑯᐊ ᑲᑎᒪᔾᔪᐊᓂᖅᐳᑦ. ᐊᒻᒪᓗ ᑐᓵᔨᕗᑦ 

ᖁᔭᓐᓇᒦᕕᔾᔪᐊᕌᓗᒃ, ᓯᐅᑎᒋᔭᐅᖃᑦᑕᖅᓯᒪᒐᒪ 

ᓂᐱᒋᔭᐅᓯᒪᖃᑦᑕᖅᖢᖓᓗ ᐃᓕᖕᓄᑦ  

ᖁᔭᓐᓇᒦᖅᐳᖓ ᐃᓕᔅᓯᓐᓄᑦ ᐊᒻᒪᓗ ᐱᔨᑲᑖᑯᓗᑉᐳᑦ 

ᐃᖅᑲᓇᐃᔭᖅᑐᕐᔪᐊᕌᓘᖃᑦᑕᕐᒪᑕ ᒪᓕᒐᓕᐅᖅᑏᑦ 

ᑲᑎᒪᑎᒡᓗᒋᑦ.  

 

ᖁᔭᓐᓇᒦᕈᒪᔭᒃᑲ ᓴᐃᒪᓂᖅ ᕿᓚᕝᕙᖅ ᑕᐃᓐᓇ 

ᐃᖅᓱᒃᑎᕗᑦ. 

 

ᑖᓐᓇᐅᖏᒃᑯᔅᓯ ᐃᖅᑲᓇᐃᔭᕈᓐᓇᕋᔭᓐᖏᑦᑐᒍᑦ. 

 

ᐅᖃᖅᑲᐅᒐᒪ ᐅᐊᑦᑎᐊᒃᑲᓐᓂᖅ ᐊᒃᓱᐊᓗᒃ 

ᖁᔭᓕᔪᖓ ᓇᓗᖅᑯᑎᒋᔭᐅᖏᓐᓇᒪ 

ᑕᑎᒋᔭᐅᖃᑦᑕᖅᓯᒪᒐᒪᓗ ᐃᖅᑲᓗᐃᑦ ᕿᑎᐊᓄᑦ 

ᐊᕐᕌᒍᓄᑦ 14-ᓄᑦ. ᖁᕕᐊᓱᒃᑐᖓ ᐅᐱᑦᑐᖓ 

ᑭᒡᒐᑐᐃᔨᑐᐊᑦᑎᐊᖑᓪᓗᖓ ᐃᖃᓗᐃᑦ ᕿᑎᐊᓂ 

ᑕᐃᒪᐃᓐᓇ ᑕᐃᔭᐅᔪᒥᒃ ᑕᐃᓐᓇᐅᔾᔮᕈᓐᓃᕐᒪᑦ 

ᐊᒻᒪᓗ ᐅᓪᓗᒥ ᓇᓗᓇᐃᖅᓯᔪᒪᓪᓗᖓ ᑭᖑᓪᓕᖅᐹᒥ 

ᑕᒡᕙᓂ ᐃᒃᓯᕚᖃᑕᐅᓂᐊᖅᑐᖓ ᑭᒡᒐᖅᑐᐃᓗᖓ 

ᐃᖃᓗᐃᑦ ᕿᑎᐊᓂᒃ. 

 

ᐊᕐᕌᒍᐃᑦ 14 ᐊᓂᒍᕋᓱᑦᑎᓪᓗᒋᑦ ᑕᐃᒃᑯᐊᕌᓗᐃᑦ 

ᐊᑎᖏᑦ ᑕᐃᔭᐃᓐᓇᕆᔪᓐᓇᖏᑦᑕᒃᑲ 

ᐃᑲᔪᖃᑦᑕᖅᓯᒪᔪ ᐃᑲᔪᖅᓱᖃᑦᑕᖅᓯᒪᔪᓪᓗ 

ᐱᕕᖃᕐᓂᖕᓂ. ᖁᔭᓐᓇᒦᕈᒪᔭᑦᓯ ᐃᓘᓐᓇᓯ, 

ᐃᖅᑲᐅᒪᔭᐃᓐᓇᕆᕙᑦᓯ ᐊᒻᒪ ᑭᓇᐅᖕᒪᖔᖅ 

ᖃᐅᔨᒪᔪᐃᓐᓇᔪᓯ. ᑕᐃᒫᑐᐃᓐᓇ 

ᖁᔭᓐᓇᒦᒃᑲᓐᓂᑐᐃᓐᓇᓕᖅᐳᖓ ᐊᒻᒪᓗ 

ᐃᑲᔪᖅᓱᖅᑕᐅᓚᐅᕋᒪ ᐅᐱᒋᔾᔪᐊᖅᑕᕋ.  

 

ᒪᓕᒐᓕᐅᖅᑏᑦ ᐃᖃᓗᖕᒥᐅᑕᐃᓪᓗ ᖃᐅᔨᒪᔪᒃᓴᐅᕗᑦ 

ᐃᖃᓗᐃᑦ ᕿᑎᐊ ᑕᐃᒪᓐᓇ ᑕᐅᒎᓯᖃᔾᔮᒍᓐᓃᕐᒪᑦ. 

ᓂᕈᐊᕐᓇᐅᒥᒃᐸᑦ ᐃᖃᓗᐃᑦ ᑐᑦᑕᕐᕕᖓᑦ ᑎᓴᒪᓂᒃ 

ᑭᒡᒐᖅᑐᐃᔨᑖᕐᓂᐊᖅᑐᑦ 

ᐱᖓᓱᐃᓐᓇᐅᖃᑦᑕᓚᐅᖅᓯᒪᔫᒐᓗᐊᑦ. 

ᑖᒃᑯᐊᖑᓕᖅᑎᓪᓗᒋᑦ 

ᐃᓱᒪᒃᓴᖅᓯᐅᕈᑎᖃᑦᑎᐊᕆᐊᖃᕐᓂᐊᖅᑐᖓ 

ᖃᓄᓕᖓᓂᐊᕐᒪᖔᑦ ᓂᕈᐊᕐᓇᐅᓂᐊᖅᑐᒥ 

ᓈᖕᒪᒃᓯᑉᐸ ᓰᑏᕝᕙ 27-ᖑᓕᖅᐸᑦ ᒪᓕᑐᓕᖅᐸᑕ 

ᓂᕈᐊᒐᒃᓴᓐᖑᑦᑎᑦᑎᓂᖅ ᐃᓱᒪᓕᐅᓛᖅᑐᖓ 

ᑕᖅᑲᒃᑯᐊᓗ ᖃᐃᔨᒃᑲᕐᓗᒋᑦ. 

 

ᑖᓐᓇᐅᖅᑲᐃᑎᓪᓗᒍ ᒪᓕᒐᓕᐅᖅᑎᐅᖃᑎᒃᑲ  

ᖁᕕᐊᓱᒃᐳᖓ ᐃᓱᓕᒃᑎᒐᑦᑕ.  



ᐊᐃᑉᐱᖅ, ᓯᑎᐱᕆ 17, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇ ᑕᐃᓚᓈᑐᓚᐅᕐᓗᖓ, ᖁᕕᐊᓇᕐᓂᐊᖅᑐᖅ. 

 

ᒪᓕᒐᓕᐅᖅᑎᐅᖃᑎᒃᑳ, ᒪᓕᒐᓕᐅᕐᕕᒃ ᓄᖅᑲᖅᐅᖅ. 

 

ᐃᖅᓱᒃᑎ.  

 

>>ᐸᒃᑕᑐᖅᑐᑦ 

 

>>ᑲᑎᒪᓂᖅ ᓄᖅᑲᖅᐳᖅ 17:29ᒥ



 

 

 


